
 پێشەكی
 

اغە جیاجیاكانی مێژووی ئەدەبی و سیاسی شام وێستگەیەكی زۆر گرنگ بووە لەقۆن
 كورد، سەردەمانێك قەڵای سەڵاحەدینی ئەیوبی یان ئەیوبییەكان بوو كە رابەرایەتی

دەوڵەتی ئیسلامییان دەكرد، سەردەمانێكیش شوێنی گیرسانەوەی جەلادەت بەدرخان و 
قەدری جان و جگەرخوێن و ئۆسمان سەبری و دەیان شاعیرو ئەدەب دۆست و 

انی كورد وەك مەولانا خالیدی نەقشبەندی بووە، لەمێژوی نوێشدا شوێن و دیندار
لانكەی دەستپێكردنەوەی جولانەوەی سیاسی كورد بووە بەتایبەت لەدوای نوشستی 

. گەلێك نهێنی و راستیی مێژوویی كورد 1975بزوتنەوەی چەكداری كورد لە دوای 
 لەوێ هێشتا هەڵنەدراوەتەوەولەدیمەشق پەنا دراوە، گەلێك لاپەڕەی مێژوویی كورد 

نبون پێویستە بەدواداچوون و لێكۆڵینەوەی بابەتیانەی لەبارەوە بكرێت و لانیكەم لە و
سەردانیكردن و بینینی كەسەكان ناتوانرێت  دەرباز بكرێت، هەندێك لەو راستیانە بەبێ

ە وەكوخۆی بخرێتەڕوو، یان هەندێك لایەنی شاراوەو باسنەكراوی مێژوو هەیە رەنگ
بتوانرێت لەڕێی چاوپێكەوتن و بینینی ئەو كەسانەی تائێستا نەدواون، بخرێتەسەر 

 .روپەڕو تۆماربكرێن
دووجار سەردانی رۆژئاوای كوردستانم كرد جارێكیان رۆژانی یەكەمی  2016لە 
كە تازە كۆبانی لەدەستی تیرۆرستانی داعش رزگاركرابوو، جاری دەمیش لە  2016

م بۆ بینین و گواستنەوەی بەشێك لەراستییەكانی رۆژئاوای كۆتاییەكەی. جاری یەكە
كوردستان و ژیان لەو پارچەیەی كوردستان بوو. جاری دووەمیش لەگەڵ ژمارەیەك 
هاوڕێی شارەزا لەقانون لە )سەنتەری هزری یاسایی( بۆ گفتوگۆی دەستوری 

ەڵاتی رۆژئاوای كوردستان، ئەوكاتە هێشتا ناوەكەیان نەگۆڕیبو بۆ باكوری رۆژه
 .سوریا. دواتر بە ووردی باسی گفتوگۆو ماجەرای سەردانەكە دەكەم

ئەوكاتە پرسیار گەلێك سەبارەت بەچارەنوسی رۆژئاوای كوردستان و هەڵوێستی 
حكومەتی سوریا لەبارەیانەوە پێویستی بە وڵامدانەوە هەبوو، بەڵام هەم دۆخی سوریا 

زۆر شپرزە بوو، رژێم  بەهۆی بوونی داعش و گروپە تیرۆرستییەكانی دیكە

نەدەپرژایە سەر باسكردنی كورد، هەمیش بەشێوەیەكی گشتیی راگەیاندنی بیانی 
بەكوردیشەوە نەیاندەتوانی پرسیار لە لێپرسراوانی سوریا بكەن و بیگوێزنەوە بۆ 
رایگشتیی بەشێوەیەكی گشتیی، لەهەموو بارێكدا لێپرسراوانی رژێمی سوریا 

ە لە دەربڕینی هەڵوێست لەبارەی چارەنوسی كورد هەوڵیانداوە خۆیان بدزنەو
 .لەسوریا، یان بەبەكارهێنانی بەدەستەواژەی گشتگیر وڵامی رۆژنامەنوسانیان داوەتەوە

بۆمن، گرنگ بوو سەردانێكی شام بكەم، داعش لەبەری رۆژهەڵاتی فورات یان ئەو 
ست وڵامی ناوچانەی كە كورد تێیدا باڵادەست بوون بەرەو كۆتایی دەچوو. دەموی

بەشێك لەو پرسیارانەم دەستكەوێت كە لای من و كورد بەشێوەیەكی گشتیی لەبارەی 
چارەنوسی سوریاو كورستان سوریا گەڵاڵە ببوو، یان لانیكەم بزانین لێپرسراوانی 
سوریا لەبارەی كوردەوە چی دەڵێن؟ چونكە تائێستا شتێكی ئەوتۆ لەبارەی كورد 

 .ەوان نەزانراوەناخەنە روو، هێشتا هەڵوێستیی ئ
رەنگە ئەوەی لەسەرەوە باسمكردووە یەكێك بوبێت لەهۆكارە سەرەكییەكان  

بۆئەوەی سەردانی دیمەشق بكەم و هەندێ شت هەڵكڕێنم، بەڵام شام زۆرتر 
هەڵدەگرێت لەسەری بنوسرێت. بەسەردانێكی من و بەدیدارێكی رۆژنامەوانیی تەواو 

لەشام زیاتر لەیەك ملیۆن كورد دەژیت، نابێت، نەخاسمە بۆ ئێمەی كورد! چونكە 
دەكرێت لێكۆڵینەوەی هوورد لەبارەی ژیانی كورد لەشام بكرێت كە زۆربەی 
لایەنەكانی ژیانی كۆمەڵایەتی و سیاسی كورد لەشام لەخۆبگرێت، چونكە تائێستا 
ئەوەی كراوە پێویستی بەبەدواداچونی زیاترو فراوانتركردن هەیە. ئەمە سەرباری 

ەیەكی زۆر شوێنەواری كورد لەشام كە هەریەكەیان پێویستدەكات بونی ژمار
 .لێكۆڵینەوەی تایبەتی لەبارەوە بكرێت

 
 
 

 ..دیداری شام

ئاسان  وە دەمویست سەردانێكی دیمەشق بكەم، بەڵام سەردانی ئەوێ 2017لە 
 نەبوو، چونكە دۆخی ئەمنی سوریا و خۆ ئامادەكردن بۆ ئەو سەردانەو بینینی خەڵكی

 2017وەندیدار لەشام زۆر زەحمەت بوو، هاوكات پرسی ریفراندۆمی ئەیلولی پەی
كورستانی زۆر ئاڵۆزكرد. فرۆكەخانەكان داخران، هێرشكرایە سەر ناوچە 
دابڕێنراوەكان و دەروازەكانی كوردستان بۆماوەیەكی كورت گیرا. باری ئابوریی 

كوردستان بۆماوەی شلەژانێكی گەورەی بەخۆیەوە بینی. سەرباری زیانی گەورە، 
زیاتر لە ساڵێك بەئاڵۆزییەكی زۆر خراپ تێپەڕی. ئەمە وایكرد دیسان سەردانەكە 
دوابكەوێت، بەڵام هەر سور بووم لەسەر بینینی شام و باسكردنی كورد لەسوریا 

ە كبەجۆرێك بتوانم بەشێك لەراستییەكانی ئەوێ بگوێزمەوە، یان ئەو دیوە بخەمە روو 
 .ئاوڕی لێنەدراوەتەوە تائێستا وەك پێویست

دوبارە باسەكەم هێنایەوە گۆڕێ، ئەمجارەیان باشتر هاتەدەست.  2019سەرەتای 
خێرا كەوتمە پەیوەندیی لەگەڵ چەند دۆست و هاوڕێیەك لە شام و رۆژئاوای 
كوردستان، بۆئەوەی رێنوێنیم بكەن لەسەفەرەكەم و هەماهەنگی بینینی كەسەكان و 

دا هاوكاریی زۆریان كردم، چونكە ئەگەر ئامادەكاریی سازكردنی دیدارەكان، لەوە
رۆژدا  10وردو پێشوەختە نەكەیت زۆر زەحمەتە بتوانیت لەماوەی هەفتەیەك یان 

بتوانیت زانیاریی زۆرو چڕ كۆبكەیتەوەو یان تیشك بخەیتە سەر زۆرترین سوچ و 
بەسەرهات بارودۆخی ژیان لە وڵاتێك، نەخاسمە  لە وڵاتێكی وەك سوریا كە رووداو 

كەڵەكەبوون و دەستی میدیاو راگەیاندنی كەمتر گەیشتۆتێ و  و گۆڕانەكانی ئەوێ
ماوەیەكی درێژە لەدونیا دابڕاوە! بۆ ئێمەی كوردیش جگە لەباسی ژیانی سوریا 
 بەگشتیی، هاوكات باسی چارەنوسی كوردستانی سوریا باسێكی گرنگەو دەمانەوێ

بزانین و سەرەنجام وڵامی چارەنوسی  وێلەنزیكەوە بەشێك لە راستییەكانی ئە
 .كوردمان دەستكەوێت

جگە لەباسكردنی بارودۆخی سیاسی و كۆمەڵایەتی ئابوریی سوریا بەگشتیی، 
هاوكات حەزێكی زۆری بینینی شامم هەبوو، حیكایەتگەلێكی زۆرم لەبارەی سروشتی 

م شامم كۆمەڵایەتیی و مەكری كچانی شام و سروشتی ژیان لەشام بیستبو، بەڵا

نەبینیبو، بۆیە ئەوە زیاتر تامەزرۆی كردبووم. كاتێكیش كە بینیم بەڕاستی بۆمن جێی 
سەرنج بوو. دەكرێت زۆر زیاتری لەبارەوە بنوسیت، بەڵام پێویستی بەمانەوەی زیاترو 

 .تۆماركردنی سەرنجی زیاتر هەیە تا بتوانیت ورتر لەبارەی شامەوە بنوسیت
دەستمكرد بەخوێندنەوە لەبارەی مێژووی كورد و بەرلەوەی سەرفەرەكەم بكەم، 

 شوێنەوارە گرنگەكانی كورد لەشام و سروشتی كۆمەڵایەتیی و ئەزبەركردنی ناونیشان
و ناوچەكان. هەوڵمدا بۆ زانینی زیاتر ووردەكاریی ژیان لەشام تەنها پشت 

 وكردن بەسەردانەكە نەبەستم، بەڵكو بەشێك لەكارەكان بەسود وەرگرتن لە بەپەیوەندی
سەرچاوەكانەوە بێت، سەردانەكە بۆ بینینی شام دوای شەڕێكی ماڵوێرانكەرو 
پیشاندانی واقعی ژیانی ئەوێ بێت لەڕێی وشەوە، سەرەنجام كارەكەم لەچەند 

  :تەوەریێكی دیاریكراو پەختبویەوە لەوانە
یەكەم؛ ژیان و مێژووی كوردانی شام، هاوكات بینینی گەڕەكە كوردنشینەكانی  
 .ەشق و شام و تیشكخستنەسەر گوزەران و بارودۆخی كورد بەشێوەیەكی گشتییدیم
و بارودۆخی دوای شەڕو پیشاندانی جوانییەكانی  دووەم؛ خستنەڕوی ژیانی ئەوێ 

 .و شێوەژیانی سیاسی و كۆمەڵایەتی شام
سێیەم؛ مێژووی بزوتنەوەی سیاسی كورد لەشام و رۆژئاوای كوردستان و  

وی بەشێك لەو راستیانەی كە تائێستا راگەیاندنی كوردی هەوڵدان بۆ خستنەڕ
فەرامۆشیكردووە یان دەستی بۆ نەبردووە، بەتایبەت دەستپێكردنەوەی بزوتنەوەی 

، یان رونتر، سەرەتاكانی دروستبونی یەكێتیی 1975سیاسی كورد لەدوای نوشستی 
لایەن نیشتیمانیی كوردستان لەشام و هاوكاری بزوتنەوەی چەكداریی كورد لە

  .سوریاوە
چوارەم؛ باسكردنی تێگەیشتنی رژێمی بەعسی سوریا بۆ چارەسەری كورد 
لەسوریاو ئەو بۆچونانەی لەبارەی چارەنوسی كورد لەو وڵاتە باسدەكرێت و 

 .پێشبینییەكانی ئایندەی كورد لە سوریا
دەكرێت بڵێین بەدڵنیاییەوە بەسەردانێكی چەند رۆژێكی دیاریكراو باسكردنی شام 

ێرا نابێت، بەڵام دەشێت گەشتێكی رۆژنامەوانیی رۆژنامەنوسێك بەشێك لەمێژوو ئەو ت



 

 

10 

وڵاتەو كورد تۆمار بكات، وێنەی قۆناغێكی دیاركراو بگرێت كە بۆ سوریاو كورد 
گرنگیی تایبەتی خۆی هەیە. وەرچەرخانێكی مێژویی تۆماربكات كە دوو قۆناغ لەیەكتر 

مارە ببێتە سەرچاوەیەكی گرنگ بۆ زانینی جیادەكاتەوەو رۆژێك لەرۆژان ئەو تۆ
 .راستییەكانی ئەو سەردەمە

وەك هەموو گەشتە رۆژنامەوانییەكانی دیكەم، هەوڵدەدەم راستیی روداوەكان 
 وەكوخۆی تۆماربكەم، بەچاوی سێیەم لەروداو و راستییەكان بڕوانم، هاوكات خوێنەر

نی شام و شەوانی باب بكەمە هاوسەفەری خۆم و لەڕێی وشەوە شەقام و كۆڵانەكا
تۆماو مەكرو ناز و شۆخیی كچە شامیانی پێشان بدەم، هاوكات هەقیقەت و ماجەرای 

 .روداوەكان وەكوخۆی پێشان بدەم
سەردانی دیمەشق لەبارودۆخێكی پڕ ئاڵۆزیی و نائارامیی كارێكی ئاسان نییە، 

 گشتیی تێیدا نەخاسمە لە وڵاتێكی وەكو سوریا كە راگەیاندن و ئازادیی بەشێوەیەكی
 زۆر سنوردارە، بۆئێمەی كورد رەنگە زیاتر، چونكە بەشێك لەباسەكان بەدڵنیاییەوە

تەرخان دەكەین بۆ پرسی كورد، ئەمە زیاتر كارەكە گرانتر دەكات، بۆیە بەر 
لەسەردانەكەم بە هەركەسێكم دەگوت دەچمە دیمەشق، دەستبەجێ دەیگوت: چۆن 

ەوە مانای ئەوەبوو كە ئئاگاداریی نەچیت..تد،  ؟ وریای خۆت بە! بەبێدەچیتە ئەوێ
ترسێكی زۆر لەسەردانیكردنی دیمەشق هەیە، ئەمەش بەهۆی بونی سروشتی 
حوكمڕانی سوریاو ئەو وێنە تراژیدیایانەی كوشتن و بڕین و ئەشكەنجەدانانەی 

 .وەلەشەڕی ناوخۆی ئەو وڵاتەوە لەمیدیاو تۆڕە كۆمەڵایەتییەكان بۆ ئێمە دەگوێزرێنە
بەر لەسەردانەكەم بیرم لەناوی ئەم گەشتە رۆژنامەوانییەم دەكردەوە، دەمویست 
ئەو دێڕە شیعرەی جگەرخوێن بكەمە ناونیشان كە ئێستا بووە بە وتەیەكی باو و 

وڵات شیرنترە" بەڵام هەستمكرد سروشتی نوسینەكەی من لەو  دەڵێت "شام شەكرە، لێ
ەمیشە هەوڵمداوە وەك رۆژنامەنوسێك ناونیشانە جێی نابێتەوە، هەروەك بۆخۆم ه

بنوسم نەك وەك ئەدیب، بەمانایەكی دیكە ناونیشانی ئاسان و پڕ ماناو راستەوخۆتر 
هەڵبژێرم نەك ناونیشانێك خوێنەر بخاتەبەردەم چەند مانایەك و ئاڵۆزیی دروستبكات. 

كاری  پێموایە ئیستا لەتەكنیكی نوسیندا گۆڕانێكی گەورە بەسەر بیركردنەوەی نوسەرو

رۆژنامەونسیدا هاتووە، ئەویش هەوڵدانە بۆ كورتكردنەوەی تێگەیشتن و بەكارهێنانی 
هاسانترین ئەو وشەو دەستەواژانەیە كە دەتوانێت زۆر خێرا خوێنەر بەمانا بگەینێت، 

ریشاڵ بێت و بەئاسانی  یان بەشێوەیەكی دیكە پێویستە نوسین وەك خۆراكێكی بێ
ەو مانا لای خوێنەر دروست بكات. لەسەر ئەو بنەمایە هەرس بكرێت و زۆر خێرا وێن

دوای گۆڕینی چەند ناونیشانێك سەرەنجام ناوی گەشتەكەم كردە )دیداری شام( 
بۆئەوەی هەم بینین و دیداری شام، هەمیش ئەو دیدارو چاوپێكەوتنانەی لەشام لەگەڵ 

ن لەبارەی كەسانی پەیوەندیدار كردوومە، لەگەڵ خستنەڕوی تێگەیشتنە جیاوازەكا
 .ئایندەی سوریا بەشێوەیەكی گشتیی لەو ناونیشانەدا جێبكەمەوە

 
   
 
 
 
 
 
 
 
 
 
 

  سەرباری شەڕو ناخۆشییەكان، شەوانی شام هەر رووناك بوو 
  دەكەن لەهەموو سوچێكی ئەو وڵاتە داوای پارەو بەرتیلت لێ! 

  
نامەوانییم وەك هەمووجارێك دەفتەری نوسینی سەرنج و تێبینی و كامیرایەكی رۆژ 

ئامادەكرد، لەپێشدا هەندێك ئامادەكارییم كرد تا بتوانم سود لەكات وەرگرم. كێشەی 

هەرە گەورەم لەم سەفەرە وەرگرتنی ڤیزەبوو، چونكە بۆ سەفەری سوریا 
 .پێویستدەكات ڤیزەی پێشوەختە وەرگریت

 بەهۆی ئاڵۆزییەكان و ناخۆشییەكانی بارودۆخی شەڕو وێرانبونەوە ئەو وڵاتە 
لەپەیوەندیی دەرەوە دابڕاوە. بۆ هەركەسێك بیەوێ سەفەری سوریا بكات دەبێت زۆر 
دڵنیابیت لەسەلامەتی ژیانی، نەخاسمە بۆ كەسێك بیەوێت بۆ كاری رۆژنامەوانیی 

پچڕان شەڕوشۆڕی  سەردانی ئەو وڵاتە بكات، چونكە نزیكەی هەشت ساڵە بەبێ
 ەر خاكی سوریا هەیە، وایكردووە ئەوناوخۆو نێودەوڵەتیی و وڵاتانی دەوروبەر لەس

وڵاتە بەتەواوی لەپێشكەوتن و پەیوەندی بەدەوروبەرو دونیاوە داببڕێت، ئەمە 
 !سەرباری توندتركردنی سانسۆرو زیاتركردنی چاودێری لەسەر باری ناوخۆ

لەعیراقەوە خەڵك بەڕەسمیی بۆ گەشتیاریی یان كاركردن ناچێتە سوریا. ئەوەی 
 وپی سەردانیكردن لە بەغداو چەند شارێكی ناوچەی شیعە نشینەكانهەیە ماوەیەكە گر

بۆ سوریا دەستیپێكردووە لەژێر ناوی گەشتی ئاینی بۆ مەرقەد و مەزاری خاتو 
زەینەب )ست زینب( كە دەكەوێتە ئاواییەكانی دەوروبەری دیمەشق. هەموو 

یە. و گروپانە نیپێنجشەممەو شەممەیەك گروپی تایبەت هەیە، بەڵام لە كوردستانەوە ئە
كیان ئەو گروپانە لەژێر ئەو ناونیشانە سەردانی دیمەشق دەكەن، بەڵام لەراستیدا بەشێ

 .بۆ مەبەستی دیكەو گەشتیاریی و كات بەسەربردن دەچن نەك گەشتی ئاینی
 10مەزاری خاتو زەینەب یان )ست زەینەب( دەكەوێتە شارۆچكەی ست زەینەب كە 

و دەكەوێتە سەر رێگەی فرۆكەخانەی دیمەشق. زۆربەی كیلۆمەتر لەخوار دیمەشقەوەیە
 دانیشتوانەكەی شیعە مەزەبن و بەهۆی ئەو مەزارەوە خەڵكێكی زۆر لەعیراق و ئێران

 .و چەند وڵاتێك ساڵانە سەردان دەكەن
ئەوانەی لەعیراقەوە دەچن ڤیزەی رەسمیی بۆ ئەو سەردانە وەرناگرن، بەڵكو تەنها 

دەگیرێت و هەفتانە ژمارەیەكی زۆر گەشت لەعیراقەوە بۆ رەزامەندی ئەمنییان بۆ وەر
سوریا لەژێر ئەو ناوەوە دەكرێت، بەڵام بۆمن نەدەكرا لەژێر ئەو ناونیشانەوە 
سەردانی ئەو وڵاتە بكەم و بۆ كاری رۆژنامەوانیی بچم، بەڵكو پێویست بوو هەم 

یی لەگەڵ ڤیزەیەكی رەسمیی وەرگرم، هەمیش بۆئەوەی بتوانم چاوپێكەوتنی رەسم

كاربەدەست و لایەنی پەیوەندیدار لەسوریا بكەم بەشێوەیەكی رەسمیی بچمە ئەو 
 . وڵاتەوە نەك تەنها رەزامەندی ئەمنی وەرگرم

بەهۆی شەڕوشۆڕو بارودۆخ عیراق بەشێوەیەكی گشتیی، پاسپۆرتی عیراقیی بۆ 
ۆرتی گەشت و سەردان و وەرگرتنی ڤیزە ئەوەندە متمانەی نییە، هەروەكچۆن پاسپ

سوریا خراپترە بەراورد بەعیراق! هاوشێوەی سەردانی سوریا، بۆ سەردانی میسریش 
و هەفتانە گەشتێكی زۆر بۆ ئەو وڵاتە دەكرێت، تەنها رەزامەندی ئەمنی بۆ چوونە ئە

وڵاتە وەردەگیرێت. واتە ئەگەر هاوڵاتییەكی عیراقیی بیەوێت سەردانی میسر بكات 
ڕێی رەزامەندی ئەمنییەوە دەتوانێت گەشت بكات و بەمەبەستی گەشتیاریی، ئەوا لە

لەڕێی كۆمپانیاكانەوە لەفرۆكەخانەكانی میسر مۆری چونە ناو ئەو وڵاتە 
لەپاسپۆرتەكان دەدرێت نەك پێشوەختە ڤیزەیەكی رەسمیی وەرگیرێت. بۆیە زۆرجار 

و ئەگەشتیار دەگاتە فرۆكەخانەكانی میسر، بەڵام دامودەزگا ئەمنییەكانی ئەو وڵاتە 
كەسەیان گێڕاوەتەوە بۆ عیراق بەبیانوی گرفتی ئەمنییەوە، ئەمەش یەكێكە لەكێشە 

 .گەورەكان
 هەرچۆنێك بێت لەڕێی پەیوەندی شەخسییەوە توانیم ڤیزەیەك لەباڵیۆزخانەی سوریا
و لەبەغدا وەرگرم بۆئەوەی بتوانم لەفرۆكەخانەی هەولێر سەفەر بكەم. خۆم پێچایەوە

تێنوسی سەرنج و تێبینیم بەدەستمەوە گرت، تابتوانم هەموو  جگە لەجانتا دەفتەری
سەرنج و تێبینیەك بنوسمەوە. لای خۆشمەوە لەبەر دۆخی ئەمنی حیسابی ئەوەمكرد 

ەم سەرنج و تێبینییەكانم بەزمانی كوردی بنوسم و وێنەو دیكۆمێنتەكانی بەدەستی دەخ
  .خێرا بخەمە سەر تۆڕی ئینتەرنێت تابتوانم بیانپارێزم

لەچاوەڕوانی فرۆكەدابووم سەرنجمدا جگە لەخۆم و چەند عەرەبێكی عیراقیی، 
هەموو ئەوانەی دەیانویست گەشت بكەن خەڵكی سوریا بوون. لەچاوەڕوانی كاتی 
فڕینی فرۆكەكەدا بیرم لەوەدەكردەوە كە بتوانم گەشتەكەم سەركەوتوو بكەم و 

ەوە بەڕێككەوت كچێكی شۆخ بەگبەیەك زانیاریی نوێیوە بگەڕێمەوە، كە چوینە فرۆك
و  كەوتە تەنیشتمەوە، لەگەڵ دانیشتنی بەخێرهاتنم كرد، بۆئەوەی لەماوەی ئەو سەعات

 .نیوەی رێگا چەند پرسیارێكی لێبكەم

 ئەو كچە لەڕاڕەوی چاوەڕانی فرۆكەدا لە فرۆكەخانەی هەولێر لەنزیك منەوە بوو،
هات و دەچوو. لەوە دەچوو نەیدەتوانی دانیشێت دیاربوو زۆر قەلەق بوو، هەر دە

 .هاتبێتە هەولێرو ئیشوكارەكانی باش رایی نەبوبێت و بگەڕێتەوە
، وتی بەرلەوەی من پرسیاری لێبكەم، ئەو پێی وتم خەڵكی هەولێری؟ وتم بەڵێ

من یەكەمجارمە. ئەی پێویستت  یەكەمجارتە سەفەری شام دەكەیت؟ وتم بەڵێ
وەت یان كەسێك هەیە رێنوێنیت بكات؟ وتم بەیارمەتی هەیە لەدیمەشق لەشوێنی مانە

 .سوپاست دەكەم بەڵێ
لەمن وایە ئەو كچە شامییە! پێیم ئەی تۆ؟ بەزەردەخەنەیەكەوە وتی من خەڵكی 

ان یقامیشلۆم! بۆئەوەی پێی بڵێم من شارەزای قامیشلۆم، وتم دەیباشە كەوایە ئاشیتی 
ەو، دەرگای گفتوگۆیەكی غەربی؟ وتی ئاخر من كورد نیم و عەرەبم! ئەو قسەیەی ئ

 .درێژی لەنێوانمان كردەوە
قامیشلۆ دەبێتە دووبەرە، ئاوی جەق جەق )چەق چەق( روبارێكەو ئەو شارەی 
لەتكردووە، بەشی رۆژهەڵاتی تا دەگاتە دێریك پێی دەڵێن ئاشیتی و هۆزو 
عەشایەرەكانی ئاشیتی لێیە. دیوەكەی دیكەی قامیشلۆ یان بەری رۆژئاوای قامیشلۆ 

ی دەڵێن غەربی، ئەو ناوچەیەش لەكۆنەوە چەند هۆزێكی كوردی لێ نیشتەجێ بووە. پێ
ان جۆرێك لەنوكتەو قسەلەسەر یەكتركردنیش هەیە لەنێوانیان، ئاشیتییەكان زیاتر خۆی

 .بەشارستانتر دەزانن
بۆ ئەوەی گفتوگۆكەمان گەرم بكەم باسی ئاوی جەق جەق و چوار ریانی مونیر 

ا لە قامیشلۆم بۆ كرد. ئەویش هاتە سەر هەولێر دیاربوو بۆ حەبیب و بازاری عەزر
سەردانی كەسێكی نزیكی هاتبوە. بەقسەكانییەوە دیاربوو بەبارودۆخی كۆمەڵایەتی 
 هەولێر خۆشحاڵ نەبوو! باسی لەداخرانی هەولێر كرد لەرووی كۆمەڵایەتییەوە. منیش

نەیدەویست وەكوخۆی  دەمویست دەربارەی قامیشلۆ پرسیاری لێبكەم، هەستمكرد ئەو
باسی قامیشلۆ بكات، یان لانیكەم باسی هەموو شتێكم بۆ بكات! كەمێك خۆی 

 .دەپاراست لەوڵامی پرسیارەكانم، منیش نەمدەویست باسی هەمووشتێكی لەگەڵ بكەم

ست هەولێر كە پایتەختی كوردستانە، یەكێكە لەكۆنترین شارەكانی رۆژهەڵاتی ناوەڕا
بەردەوامە، لەرووی ئاوەدانییەوە باڵەخانەی جوان و كە تائێستا ژیانی تێدا 

سەرنجڕاكێشی لێیە، بەڵام لەرووی كۆمەڵایەتییەوە وەك پێویست پێشكەوتنی 
 نترینبەخۆیەوە نەبینیوە. كاتێك دەچیتە مۆڵێكی ئەو شارە، جیهانێكی تایبەتە. لەمۆدرێ

ش رەنگوڕوو بازاڕەكانی جیهان دەچێت و دیمەنە كۆمەڵایەتییەكانی ناو مۆڵەكانی
جوانن، بەڵام كاتێك دێیتە دەرەوەو بەشێوەیەكی گشتیی لەرووی كۆمەڵایەتییەوە 

ەو دیمەنی پێچەوانە دەبینی! جۆرێك لەداخرانی كۆمەڵایەتیی هەیە كە ناچێتەوە سەر ئ
وێنەیەی كە لەناو مۆڵەكان دەیبینی! بەشێوەیەكی گشتیی دیمەنی دەرەوەی بازاڕە 

 .كۆمەڵایەتیی هەولێرەمۆدێرنەكان راستیی باری 
دەقیقە فرۆكەكە لەفرۆكەخانەی دیمەشق نیشتەوە.  35دوای سەعاتێك و 

فرۆكەخانەیەكی زۆر ماندوو بوو، دیمەنی ناو فرۆكەخانەو چۆڵی هۆڵی پێشوازیی 
ێكی راستیی بونی بارێكی نائاسایی لەو وڵاتە دەردەخست. لەكاتێكدا جاران سوریا وڵات

و  ە وڵاتانی دەوروبەرو عەرەبی، گەشتیاران روویان لەشامگەشتیاریی ئاوەدان بوو. ل
ر كەنارەكانی تەرتوس و لازقیەو بلودان و زەبەدانی دەكرد، كە شوێنی گەشتیاریی زۆ

سەرنجڕاكێشن لەسوریا، كەچی ئێستا جگە لەچەند فرۆكەیەك، فرۆكەخانەیەكی چۆڵ و 
 ەنەدەچوو خەڵكێكی زۆروێران! شێوەی پێشوازیی و مامەڵەكردنیان لەفرۆكەخانە، لەو

 .روو لەو وڵاتە بكەن، بەتایبەت لەهەموو سوچێك داوای پارەو بەرتیلیان لێدەكردی
و پێشوەختە پێیان وتبوم ئەگەر گەیشتییە فرۆكەخانە دەبێ ئەوە بزانیت كە لەهەمو

سوچ و قوژبنێك داوای پارەت لێدەكەن، پێیان وتم وریابە نەشلەژێیت و گوشارت بۆ 
 !!پارەیەو هیچی تر نییە دێنن لەپێناو

پێشتر لەڕێی پەیوەندی تایبەتەوە كاروباری پێشوازیكردن و رێنوێنیكردن و هەندێ 
ئامادەكاریی و مەوعیدم لە شام رێكخستبو. هەر ئەوان پێیان وتم دەبێ لەفرۆكەخانە 
وریا بیت، رەنگە بیانوت پێبگرن و پرسیارو داوای سەیر سەیرت لێبكەن، بەڵام نابێ 

بەقسەكانیان بدەی، دەبێ بەبێمنەتیی وڵامیان بدەیتەوە. بەرلەوەی  یت و گوێبشلەژێ



 

 

16 

بگەمە بەردەم كۆنترۆڵ لەڕێی تەلەفۆنەوە رێنماییەكانیان پێ وتم، بۆیە دەمزانی 
 .لەكۆنترۆڵ چی رودەدا

چومە بەردەم كارمەندی كۆنترۆڵ، فەموو: "لەعیراقەوە هاتووم و چەند رۆژێك 
وای ە بەبنی زمانیەوە پرسیاری لێدەكردم وەك ئەوەی بیەوێت دادەمێنمەوە". كارمەندەك

شتێك بكات، وتی چ كاردەكەی؟ وتم فەرمانبەرم. وتی كەوایە لە كام هۆتێل 
نازانم بابچمە شار. دیاربوو فۆرمێكی بۆ پڕدەكردمەوەو مافی  دەمێنیتەوە؟ وتم جارێ

ل )ڤینۆس( باشە، وتم رۆژی لەسەربوو، وتی دەی كێشە نییە بنوسم هۆتێ 15مانەوەی 
خۆ ناوێكی خۆشە بۆ ناینوسیت! وتی كەوایە ئیشەكەت بۆ ئاسان دەكەم هیوادارم 

ی كاتێكی خۆش بەڕێبكەیت! بەچرپەوە وتی ئەوە ئەفسەری موخابەراتە با نەیبینیت، دە
شیرینییەك شتێكمان بۆ بەجێبهێڵە؟ مەبەستی ئەوەبوو پارەی پێبدەم!! منیش وتم 

گرت و ییە كە گەڕامەوە دەتوانین یەكتر ببینین و كارتەكەم لێ وەرن پارەی سوریم پێ
 .رۆیشتم

بەهۆی خراپی دارایی و شەڕو شۆڕەوە، باری ئابوریی سوریا لەدۆخێكی زۆر 
خراپدایە، گەندەڵیی و وەرگرتنی پارە لەهەموو فەرمانگەو شوێنە گشتییەكان نەك 

 !ڵك وەردەگیرێتەحالەتدا بەئاشكرا پارە لەخ ئاساییە بگرە لەهەندێ
بەهۆی لەدەستدانی بەهای پارەكەیانەوە ئەو پارەیەی وەك بەرتیل لەخەڵك  

وەردەگیرێت زۆر كەمە، بۆنمونە ئەگەر هەزار لیرەت لێ وەرگرن وەك بەرتیل، ئەوا 
 .دەكاتە تەنها دوو دۆلارێك، یان دوو هەزارو چوارسەد دینارێكی عیراقیی

ێیەی پەیوەندیی و ئامادەكارییەكانی بۆ لەفرۆكەخانە هاتمە دەرەوە ئەو هاوڕ
كردبووم چاوەڕێم بوو. بەرەو شوێنی حەوانەوەم بەڕێكەوتین، لەشوێنێكی تایبەت 
مامەوە نەیانهێشت بچمە هۆتێل، ئەمەش لەپێناو باشتر راییكردنی ئیشوكارەكان و 
هاوكات دڵنیابوون لەباری ئەمنی من بوو، چونكە سوریا وڵاتێكی ئەمنیەو 

 تێك دەكۆڵێتەوە! هەرچەندە من بۆ كاری رۆژنامەوانیی و باسكردنی ژیان ولەهەمووش
 .مێژوو چارەنوسی كورد لەسوریاو ژیانی كوردانی شام چوبوم

 سەردانیكردنی وڵاتێكی ئەمنی و باسكردنی دوارۆژی حوكمڕانی ئەو وڵاتەو هاوكات
بو زۆر باسكردنی كورد بەشێوەیەكی گشتیی، وریاییەكی زۆری دەویست، بۆیە دە

 وریای خۆم بم. بۆئەوەی نەكێشە بۆخۆم و نە بۆ ئەوانەش دروستبكەم كە هاوكارییان
كردم. ئەگەرچی لەو سەردانەدا جگە لەباسكردنی شام لەرووی كۆمەڵایەتی و ژیانی 

، هاوكات پێویست بوو بۆچون و تێگەیشتنی هەموولایەنە ناكۆك و دژ بەیەكەكان ئەوێ
م تێكەڵ بەنوسین نەكەم و وەك چاوی سێیەم و وەرگرم، واتە تێگەیشتنی خۆ

 رۆژنامەنوسێك راستیی روداوەكان و بۆچونی لایەنەكان وەكوخۆی بخەمە روو، بەبێ
 .زیادخستنەسەرێك

ئەم نوسینەی من لەكاتێكدایە كە سوریا پێویستییەكی زۆری بەكرانەوە بەرووی 
ەر بارودۆخ و ژیان رۆژنامەو میدیا بەشێوەیەكی گشتیی هەیە. داخرانێكی زۆر بەس

لەو وڵاتە هەیە! بەشێك لەو وێنانەی لەبارەی بارودۆخی سوریا بەتایبەت لەرووی 
ونە ئەمنییەوە دەخرێنە روو لەكەناڵە جیهانییەكان راست نین و بەوشێوەیە نییە! بۆنم

كاتێك لەفیسبوك شوێنی خۆم دانا )چێك ئین(م كرد لە دیمەشق، هەموو ئەو 
بەسەر نەیەت!  ون ئەوەبوو كە ئاگاداری خۆت بە شتێكت لێسەرنجانەی بۆم نوسرابو

ئەوەش مانای ئەوەبوو خەڵك پێوابو بارودۆخی دیمەشق نائارامەو شەڕوشۆڕی لێیە، 
 كەچی بەپێچەوانەوە زۆر هێمن بوو! سەرباری خراپی ژیان و باری ئابوریی، خەڵك تا

وو! شەو وابوو بەرەبەیان لەدەرەوەبوون و ژیان بەشێوەیەكی گشتیی ئاسایی ب
درەنگانێكی شەو بەتەنیا دەگەڕامەوە شوێنی مانەوەم، بەشێك لە كافتریاو 

نی قاوەخانەكانی سەنتەری شار پڕ لەكوڕو كچی شام تا بەرەبەیان دەمانەوە! شەقامەكا
 .باب تۆماو سەماخانەكانیش ئەوە وەك جاران رۆژیان بەقەرەبالغی دەكردەوە

 
 

  ددیمەشق پڕە لە شوێنەواری كور 
  قەیسەری هەولێرو بازاڕی حەمیدیەی دیمەشق 

 



 

 

18 

من بەشەو گەیشتمە دیمەشق. ئەو شەوە بەخێرایی لەگەڵ یەك دوو هاوڕێی كورد 
كە خۆیان لە دیمەشق نیشتەجێ بوون یەكترگر بوین و چوینە ناوچەیەك پێیان دەگوت 
باب شەرقی، یەكێك لەدەروازەكانی دیمەشقی كۆن، كۆڵانی تەنگەبەرو رێ بەڕێ 

ەدەكەوت، پڕبوو كچی جوان و كوڕی قۆزی شامیی و خێزانی ئەو شارەبوو. دیاربوو ن
ئەو ناوچەیە بەشێوەیەكی گشتیی نیوە شەوان بازاڕیان گەرم دەبوو. ئێمەش 
لەخواردنگەیەكی بەناوبانگی باب شەرقی لاماندا. بەقسەی ئەو هاوڕێیانەم هەردوو 

نانیان خواردوە،  ارێك لەوێسەرۆكی سوریا حافز ئەسەدو بەشار ئەسەد چەند ج
 .بەوپێیەی خوارنگەیەكی كلتوریی و بەناوبانگ بوو

شەو لەناوچەی )مەزرعە( لەسەنتەری دیمەشق مامەوە، بەیانی زوو لەخەو هەستام 
و خۆم حازركرد تا لەگەڵ یەكێك لە هاوڕێكانم بچمە دەرەوەو دەست بەبینینی شارو 

كەم. نم، دیدارە رۆژنامەوانییەكانم دەستپێببینینی ئەوكەسانە بكەم كەپێویستە بیانبی
كەچی تەماشا دەكەم زۆربەی خەڵك لەوشارە تا بەر لەنیوەڕۆ ناچنە سەركارو دوكان 

ن و نیوی سەرلەبەیانی دەكرێنەوە! ئەوەیا 10و بازارەكان، بەشێوەیەكی گشتیی دوای 
 .بوو لەو شارە هەبوو بۆمن شتێكی نوێ

تا درەنگان ناخەون، شەوچەرەو خواردنەوەی  لەسوریا بەشێوەیەكی گشتیی خەڵك
شەوانەو پیاسەو قاوەو چاخواردنەوەی چاخانەكان، شەویان لێ وەدرەنگ دەخات! 
 وەنەبێت ئەو دیاردەیە تەنها لەشام بونی هەبێت، كاتێك سەردانی قامیشلۆم كرد لە

بەهەمانشێوە بینیم خەڵك تا نزیك بەرەبەیان دادەنیشتن، سەردانی خزم و  2016
هاوڕێ و دۆستان گەرموگوڕە، دەتوانین بڵێین زۆرینەی خەڵك یان رێژەیەك بەرزی 

زۆر  خەڵك جگەرەكێشە، بەدیار قاوەو چاخواردنەوە تا درەنگ دەمێننەوە، بۆیە بەیانیان
 .درەنگ لەخەو رادەبن

بووم، بۆمن كێشە بوو، من شەوان بەراورد بەوان زۆر  ئەو چەند رۆژەی لەوێ
ە بەیانیان زوو لەخەو رادەبووم، دەبو چاوەڕێ بكەم تا پێش زوو دەخەوتم، بۆی

نیوەڕۆ ئینجا دەست بەگەڕان و بینینی خەڵك بكەم، بەگشتیی هەرچی مەوعیدو دیداری 
رۆژنامەوانیی یان سەردان هەبوو دەكەوتنە دوای نیوەڕۆ، ئەوەش دیسان كێشەبوو، 

ەڕانی شوێنەكان لە چونكە رۆژ كورت بوو، كات بەدەستەوە نەدەما بۆ بینین و گ
دەستم بەگەڕان دەكرد،   10دیمەشق یان شام! بۆیە ناچار بەیانیان دوای سەعات 

هەندێجار بەپێ، تا نیوەڕۆ یان پێش مەوعیدی بینین و دیدارەكان، دەچومە ئەو 
 .شوێنانەی كە پێویست بوو بچم و بیانبینم

وێنی مانەوەم بەیانیی یەكەمی سەردانەكەم بۆ دیمەشق، بەپێی بەدەوروبەری ش
دەستمكرد بەگەڕان و بینینی شەقانەكان، بەو شەقامەی بازاڕی حەمیدیە چومە 
خوارەوەو دواتر شەقامی بەغدا..تد ئەمانە شەقامی ناسراوی دیمەشقن. من بۆخۆم 
پێشبینی ئەو بارودۆخە خراپەی ئەو شارەم نەدەكرد نەخاسمە گەڕەكەكانی سەنتەری 

ابوون لەپێشكەوتن و رەنگ و ژیانی سەردەمیانە! شار! تەواو پەرێشان بوون. دابڕ
دیمەنەكانی ناوەڕاستی دیمەشق لەدیمەنی شارێكی زۆر كۆنی ماندوو وێران دەچێت، 
بێزاری لەخراپی باری ئابوریی و ژیانی سەخت ماندوی كردوون، بەڵام هەوڵدەدەن 

یندوو ئەو ماندوێتیە بەپێكەنین و رووی خۆشەوە فەرامۆش بكەن. میللەتێكی زۆر ز
  .انخاوەن شارستانیەتێكی كۆن و تایبەتن، زۆر ئازان بۆ دابینكردنی بژێوی ژیانی خۆی

ئاوهەوای یمەشق زۆر چێژ بەخشە، سەرباری قەرباڵغی و زۆری شەقامەكانی 
سەنتەر، بەڵام جموجۆڵێكی سەیر دەبینیت. لەشەقامی بەغدا بووم هێواش رێمدەكرد، 

نەی باڵەخانەیەكی زۆر ماندوو هەبوو، هەموو ئەوا بینیم قەرەبالغییەكی زۆر لەبەردەم
 !لەبەردەم ئەو باڵەخانەیە بوون وەك باڵەخانەكە ماندوو بیتاقەت بوون

تەماشای بیناكەم كرد شڕە تابلۆیەكی پێدا هەڵواسرابوو نیوەی سڕابویەوە. 
تێنەدەگەیشتی بەتەواوی ئەمە چییە! بەرامبەر ئەو شوێنە چەند پێشانگایەكی 

كی گەورەی فرۆشتنی تابلۆی )وێنەی كێشراو( زۆر سەرنجڕاكیش هەبوو، )دوكان(ێ
لەبەردەم دوكانەكان خەڵك لەسەر شەقام دانیشتبون. تومەز ئەو شوێنە فەرمانگەی 
تۆمارو كاروباری سەربازیی بوو! ئینجا هەبوو تازە یەكەمجاری بوو هاتبو ببێتە 

تبوو شارەزا نەبوون تاوەكو سەرباز، هەبوو لەلادێكانەوە لەگەڵ دایك و باوكی ها
  .بتوانێت مامەڵەی رایی بكات

لەسوریا وەك زۆربەی وڵاتانی رۆژهەڵات هەموو كەس پێویستە سەربازیی بكات، 
ر لەسەردەمی بەشا 2007واتە خزمەتی سەربازیی )ئیلزامی(یە. بەپێی ئەو قانونەی لە 

یی بەناوی ئەسەد دەرچووە، هەموو كەسێك لەسوریا لەسەریەتی بەرگی سەرباز
مانگ لەبەربكات، بەڵام ئەوانەی بەهۆی نەخۆشی یان  24خزمەتی ئاڵا بۆماوەی 

 ساڵ، یان لەدەرەوەی سوریا نیشتەجێن، دەتوانن لەبری 42تەمەنیان دەگاتە سەرووی 
هەزار لیرەی سوریە  250بۆ  150سەربازیكردن بڕێك پارەبدەن كە بڕەكەی لەنێوان 

  .ۆلارد 500بۆ  300كە ئێستا دەكاتە 
خزمەتی سەربازیی )ئیلزامیی( لە رۆژئاوای كوردستانیش كە پێی دەڵێن )ئەركی 

ساڵ  18خۆپاراستن( پەیرەو دەكرێت، لە رۆژئاوای كوردستان ئەوەی تەمەنی بگاتە 
 پێویستە بەرگی سەربازیی بۆ ماوەی )یەك ساڵ( لەبەر بكات، لەكاتێكدا لەسەرەتادا

 .تەنها شەش مانگ بوو
و فەرمانگە سەربازییە، خۆمكرد بەدوكانی فرۆشتنی تابلۆی لەبەردەم ئە

وێنەكێشراوی دەست و دوای سەیركردنی چەند تابلۆیەك كە وێنەی چەند 
شوێنەوارێكی دێرینی شام بوو. لەگەڵ كابرا كە بۆخۆی هونەرمەندێكی دەستڕەنگین 

ەڵكی بوو كەوتمە گفتوگۆ، پیاوێكی بەسەلیقەو قسەخۆش بوو، كابرا زوو زانی من خ
عیراقم، وتم من كوردم عەرەب نیم، كە زانی عەرەب نیم، حەزیدەكرد باسی هەرێم 
بكات و هەندێ زانیاریی لەبارەی هەرێمەوە زانیبو دەیویست لەمنی دوپاتبكاتەوە، 

 .چونكە بەلایەوە سەیر بوو زانیارییەكان
ی لەبارەی هەرێمی كوردستان چەند قسەیەكی كرد بۆمن جێی سەرنج بوو، وتی؛ لا

 ئێوە گرانییەكی گەورەیە، ئێوە پارەیەكی زۆرتان هەیە، ئەوەی لەسوریا هاتووە بۆ
كوردستان بۆ كاركردن قازانجی نەكردووە، چونكە خەرجی مانەوەو ژیان لای ئێوە 

ەو زۆرە، وتی؛ قانونی وەبەرهێنانتان باش نییە، من خەڵكم بینیوە گلەیی زۆری هەبوو
 .گەڕاوەتەوە سوریا

لۆیەكی زەیتیم لێكڕی كە لەسەر قوماش كێشرابوون، وێنەی دەرگای من چەند تاب
باب شەرقی، باب تۆما، قەڵای سەڵاحەدین و شەقامێكی بازاڕی حەمیدیەم لێكڕی، كە 

  .هەریەكەیان شوێنەوارێكی دێرینی دیمەشق بوو
ی كڕینی ئەو تابلۆیانە دەكەمە دەروازەی باسكردنی سەردانی شوێنەوارە دێرینەكان

بەتایبەتیش ئەو شوێنەوارانەی پەیوەندیان بەمێژووی كوردەوە هەیە لەو  دیمەشق
 شارە. ئەوانەی دەچنە دیمەشق بەر لەهەموو شتێك سەردانی ئەو شوێنەوارو مەزارانە
دەكەن كە هی كوردانن یان جێ دەستی كوردیان پێوەدیارە، زۆربەی ئەو 

حەدینی ئەیوبی، یان شوێنەوارانەش بۆ ئێمە زۆر ناسراون، بۆنمونە مەزاری سەڵا
قەڵای ئەیوبییەكان، مەزاری جەلادەت بەدرخان، قەدری جان، مەولاناخالیدی 

لەڕێی ئەوانەوە  شانازییەكانی خۆمان دەربخەین،  تد. هەمیشە دەمانەوێهنەقشبەندی..
نەخاسمە بۆ یەكێك كورد بێت و هەستی چەوسانەوەی قەومیی بەسەریدا زاڵ بێت! 

 .شوێنەوارەكان دەكۆڵێتەوە ئەوە زیاتر لەروداو و
بۆ ئێوارەكەی بەپیاسە بەرەو بازاڕی حەمیدییە شۆڕبومەوە. بازاڕی حەمیدیە 
دەكەوێتە ناوەڕاستی چەند شوێنەوارێكی دیكە، لەوانە قەڵای سەڵاحەدین، گۆڕی 

 .تدهسەڵاحەدینی ئەیوبی، هاوكات مزگەوتی ئەمەوی..
ورە( كە بەبەردەم بازاڕی لەسەروی بازاڕی حەمیدیە بەپیاسە بەشەقامی )سە

حەمیدیە تێدەپەڕێت شۆڕبومەوە، ئەو شەقامە یەكێكە لەقەرەباڵغترین شەقامەكانی 
دیمەشق، بەتایبەت نزیك حەمیدییە. وەك بازاڕی شێخەڵا لەهەولێر یان بەردەم 

 ومزگەوتی گەورە لە سلێمانیی، هەزاران كاسبكارو فرۆشیاری كەلوپەلی ناوماڵ و جل 
پێویستی لەسەر شەقام دانراون. شتومەكی هەرزانن و زۆربەی  بەرگ و جۆرەها

دروستكراوی سوریان، هەریەكە لەلای خۆیەوە بانگ دەكاو بەهاوار كاڵای خۆی 
ڕو دەخاتە روو. ناوچەیەكی زۆر قەرەباڵغە رێڕۆشتن زۆر زەحمەتە. كڕیارانی ئەو بازا

چەیە دەفرۆشرێت شەقامانە خەڵكی هەژارو كەم دەرامەتن چونكە شتومەكی لەوناو
 .هەرزانە

ناوبازاڕو شەقامە گشتییەكانی ناوەڕاستی دیمەشق كەم خزمەتگوزارین، رەنگی 
، باڵەخانەو بیناو ئاپارتمانەكانی سەنتەری شار زۆر ماندوون، رەنگیان پێوەنەماوە

شەقامەكانیش بەتەواوی بێزاربوون لەپیسی و پاشماوەی رۆژانەی بازاڕ! چونكە ئەم 
ساڵە بەردەوام لەشەڕو ناخۆشیی بەردەوامدایە. من ئەم دیمەنەم  9وڵاتە ماوەی 

 2004لەبەغدای پایتەختی عیراق بینیوە، لەدوای روخانی سەدام حوسێن لە نیسانی 
بەبارودۆخێكی زۆر سەختدا تێپەڕی ئێستاش شوێنەواری ئەو وێرانەییەی پێوەدیارە. 

ئەم وڵاتە لەبارودۆخێكی  دیمەنی سەنتەری دیمەشق ئەو راستییە دوپاتدەكاتەوە كە
ئابوری خراپدایەو كاریگەری راستەوخۆی كردۆتە سەر دابینكردنی خزمەتگوزارییە 

 .گشتییەكان
لەگەڵ دیمەنی قەرەبالغی و هاتوهاوارو بونی خۆڵ و خاشاكێكی زۆر، پەیكەرو  

وێنەكانی بەشار ئەسەدی سەرۆكی سوریاو حافز ئەسەدی باوكی و ماهیری برای، 
ێنێك لەبەرزی دەبینرێن، هەروەكو چۆن لەعیراقیش لەسەردەمی رژێمی لەهەموو شو

ی بەعس، وێنەی سەدام لەهەموو شوێنێك دەبینرا، بەڵام جیاواز لەعیراق، تەنها وێنە
ئەسەد وەك سەرۆكی سوریا بونی نەبوو، بەڵكو لە زۆر شوێن وێنەی باوكی و 

 .براكەشی لەپاڵی بونیان هەبوو
بەبەردەم قەڵای سەڵاحەدین یان  میدییە، دەبێبۆئەوەی بچیتە بازاڕی حە

ینی ئەیوبییەكان تێپەڕیت. ئەو قەڵایە لەسەردەمی ئەیوبییەكان یان دەسەڵاتی سەڵاحەد
یونسكۆ بەڕەسمی خستیە  1979زاینی دروستكراوە، لەساڵی  1076ئەیوبی لەساڵی 

ەڵام لیستی شوێنەوارە مێژوییەكانی جیهان. چەند دەرگایەكی جیاوازی هەیە، ب
 .نەتوانراوە وەكو پێویست بپارێزرێت و سودی لێ ببیەرێی وەك شوێنەوارێكی مێژویی

سەڵاحەدینی ئەیوبی لەسەردەمی خۆیدا قەڵای زۆری دروستكردووە، بۆ خۆپارێزی 
 .و شەڕكردن، قەڵایەكی دیكەش لە لازقیە هەیە بەناوی قەڵای سەڵاحەدین

ەیە. ئەو بازاڕە یەكێكە لەبازاڕە بەتەنیشت قەڵای سەڵاحەدین بازاڕی حەمیدیە ه
هەرە بەناوبانگەكانی سوریاو رۆژهەڵاتی ناوەڕاست، بەناوبانگیەكەی پەیوەندی 
بەناوبانگە مێژوییەكەیەوە هەیە نەك قەبارەكەی. حەمیدیە بازاڕێكی گەورەی 

دورودرێژەو دوكان بەتەنیشت دوكانەوەو سەری بازاڕەكەش بەبەردی بازلت بەچاتیی 
یی شێوازێكی بیناكردنە كە لەكۆندا پەیرەو كراوەو لەشێوەی بازنەیی، گیراوە. چات

 .بەكارهێنانی هیچ راگرێك جاران سەری خانوی پێدەگیرا بەبێ
لەلایەن سوڵتان عەبدولحەمیدی عوسمانییەوە  1780بازاڕی حەمیدیە لە ساڵی 

بۆ  هەرزانە. چیت بوێت دروستكراوە، حەمیدییە بازاڕێكی شەعبیە، شتومەك لەوێ
پێویستی رۆژانە دەستدەكەوێت. هەر لەكوتاڵ قوماشەوە بگرە تا خواردن و جل 

ی، تد. لەبەر ترسی تەقینەوەو توندوتیژیهوبەرگ و پێلاو جوانكاری ماڵ و شیرینی و..
  .لەدەروازەی بازاڕی حەمیدیە چەند سەربازێك وەستاون بۆ پشكنینی خەڵك

ی حەمیدیەی دیمەشق هەیە، بۆنمونە لەگەلێك شوێنی دیكە بازاڕی هاوشێوەی بازاڕ
لەئیستەمبۆل بازاڕی میسری هەیە هەندێك پێی دەڵێن بازاڕی حەمیدیە، هەروەها 
بازاڕی قەیسەری لەهەولێر كە دووسەد ساڵێكە دروستكراوە، شێوەی دروستكردن و 
بازاڕكردنەكەیشی هەر لەبازاڕی حەمیدیە دەچێت و لەیەك سەردەمیش دروستكراون، 

بازاڕانە مێژووی خۆیان هەیەو ئەو شتومەك و كاڵایانەی لێیان هەموو ئەو 
دەفرۆشرێت وەكو یەكن. ئەمەش پەیوەندی بەوەوە هەیە كە سەردەمانێك بازاڕی 
سەرەكی شاربوون و هەرچی پێداویستی خەڵك هەبووە هەر لەوبازاڕانە فرۆشراوەو 

 .دەستكەوتووە
هەموو كونج و قوژبنێكم بەپیاسە و لەسەرخۆ چوومە بازاڕی حەمیدیە، سەیری 

دەكرد، بەدیققەت لێیم دەڕوانی تاوەكو بتوانم دواتر وەسفی بكەم. زۆربەی ئەو 
شتومەك و پێداویستیانەی لەوێ هەن هی ژنانن، بۆیە زۆرترینی ئەوانەی بازاڕی 

بەیەكەوە  سێ دەكەن ژنانن. بازاڕێكی تا بڵێی قەرەباڵغە، ژنان و كچان، دوو دوو سێ
ەر . لەنێو ئەو بازاڕەدا دوكانی زۆر كۆن هەیە تائێستا بەردەوامە لەسبازاڕی دەكەن

هەمان ئەو شتومەك فرۆشتنەی كە لەسەرەتاوە دەستان بەكاركردن كردووە، بۆنمونە 
 134دوكانێكی ساردەمەنی یان مۆتەفرۆش )مۆتە( بەناوی بەكداشم بینی كە تەمەنی 

 .دەوامەوە بەر 1885ساڵ بوو، مۆتەفرۆشی بەكداش لە ساڵی 

لەدیمەشق یان شام، مامەڵەی دوكاندارو شێوازی پێشوازی لەكڕیار زۆر جیاوازە 
لەهەموو وڵات و شوێنێكی دیكە، بەجۆرێك بەخێرهاتنت دەكەن هەر حەزدەكەی شتێك 
لەدوكانەكە هەڵگریت! هەموو شتێكت دەخەنە بەردەم، بەهیچ شێوەیەك رووگرژو 

رە ەرچاو، ئەمر دەكەی..تد پێموایە ئەم كلتوبیتاقەت نابن، بۆ هەمووشتێك دەڵێن بەس
ییە زادەی مێژوییەكی دورو كلتوری كۆمەڵایەتییە، لای خۆمان دوكاندار ئەو تاقەتەی ن

  !كڕیار بەمشێوەیە بلاوێنتەوە
باشترین  من بۆ بازاڕكردن نەچووبوم، بەڵام كڕینی زەعتەرم لەبیربوو، چونكە لەوێ

جۆرە گیایەكی تایبەتەو لە سوریاو لوبنان جۆرو شیوەی لێیە. زەعتەر تێكەڵەی 
بەجۆرەها شێوازو لەدەیان خواردن دەكرێت. دوو جۆری سەرەكی هەیە، قاوەیی و 

نجی سەوز، ئینجا دەكرێت بەسادەیی یان بۆ بەیانیان لەگەڵ تێكەڵەیەك لەبەهارات و كو
 ەسودە،بخورێت. بۆ بەیانیان لەگەڵ زەیتی زەیتون و گوێز خواردنێكی نایاب و زۆر ب
  !لەسوریا لەخواردنە هەرە ناسراوەكانە، بەڵام لەكوردستان زۆركەم پێی ئاشنان

كە بازاڕی حەمیدیە دەرباز دەكەیت، دەگەیتە مزگەوتی ئەمەوی. ئەو مزگەوتە 
لەسەردەمی وەلید  707یەكێكە لەمزگەوتە هەرە كۆنەكانی مێژووی ئیسلامیی، لە 

كی گەورەو بۆ سەردەمی خۆی پرۆژەیەكی كوڕی عەبدولمەلیك دروستكراوە. مزگەوتێ
دەم زۆر تایبەت بووە، چونكە ئەو كەرستانەی لێی بەكارهێنراوە هەندێكیان بۆ ئەو سەر

 .دەگمەن بوون
من بۆ سەردانی گۆڕی سەڵاحەدینی ئەیوبی چوبومە ئەو شوێنە، چونكە گۆڕی 

چاوێكم سەڵاحەدین لەبەشێكی ئەو مزگەوتەیە. بەڵام لەسەر رێی خۆم وەك خەڵكی 
بەناو مزگەوتەكەدا گیڕا. وەك خەڵكی پێڵاوەكانم داكەندو چومە ژورەوە، زۆربەی 

كچان و ژنان بوون، بەتایبەت شیعە!  ئەوانەی بۆ سەردانی ئەو مزگەوتە دەهاتنە ژورێ
بۆ سەردانی گۆڕ و شوێنەوارە ئیسلامییەكان. نەخاسمە بەپێی ئەو حیكایەتانەی 

شوێنێك هەیە لەناو مزگەوتی ئەمەوی گوایە كاتی خۆی لەمێژوو ئیسلامیی باسكراوە، 
كە حوسێنی كوڕی ئیمامی عەلیی خەلیفەی چوارەمی ئیسلامیان سەربڕیوە، سەرە 
بڕاوەكەیان هێناوتە دیمەشق و لەو مزگەوتە دیانناوە، بۆیە بەشێك لەشیعەكان ئەو 

ڵ دیوارە بەردەی ناو مزگەوتەكە بەپیرۆز دەزانن و سەردانی دەكەن. لەگە
سەردانیكردنیان بەشێك لەوانەی دەهاتنە مزگەوتەكە كە خۆیان توند پێچابویەوە لە 
ڕەنگی جلەكانیان و عەبا رەشی سەریان، دیاربوو شیعەبوون، لەگەڵ دوعاكردنیان 

 .بینیم سێڵفیان لەگەڵ ئەو شوێنانە دەگرت كە بەپیرۆزیان دەزانی
 
 
 
 
 
 
 
 
 
 

**** 
 
 
 
 
 
 
 
 

 و یان شیوعییەكی توندڕەوبوونكورد یان موسڵمانی توندرە 

 سەڵاحەدین هیچی نەكرد بۆ كورد و ئەوانی دیكەش لەخۆكرد 
  
لەمزگەوتی ئەمەوی هاتمە دەرەوە بەرەو گۆڕی سەڵاحەدینی ئەیوبیی، كە چەند  

وی هەنگاوێك لێیەوە دورەو لەشوێنێكی تایبەتەو جیاكراوەتەوە. بەردەم مزگەوتی ئەمە
ۆر ویان تێدەكرد، بەڵام گۆڕو دوا مەنزڵی سەڵاحەدین زقەرەباڵغ بوو، خەڵكێكی زۆر ر

 !بێناز بوو! ئەوانەی سەردانیان دەكرد كەمتر بوون لەپەنجەی دەست
گۆڕ  ئەو شوێنەی گۆڕی سەڵاحەدینی لێیە زۆر گەورە نییە، لەژورێكی چكۆلانە سێ

دەبینی، لە گۆڕی دەستەڕاست نوسراوە گۆڕی سوڵتان سەڵاحەدینی ئەیوبیی، 
 شتیەوە گۆڕێكی بەتاڵ هەیە )واتە بەتاڵە( و راستی نییە، گوایە لەسەردەمیبەتەنی

، مەلیكی ئەڵمانیا گلیۆمی دووەم 1878سوڵتان عەبدولحەمیدی دووەم لە ساڵی 
گۆڕێكی مەرمەڕی بەدیاری پێشكەش بە سەڵاحەدین كردووە، مەڕمەڕی ئەو گۆڕە 

اوی محەمەد سەعید لەوێ دانراوە. گۆڕی سێیەمیش گۆڕی مەلایەكی كوردە بەن
لە ڕێی  2013رەمەزان بوتیی یان )بۆتی( كە ئەویش كوردەو لە نەورۆزی 

 .تەقاندنەوەی مزگەوتەكەی كوشتیان
من لەسەر مەزاری سەڵاحەدینی ئەیوبی بووم و بەمۆبایل خەریكی وێنەگرتن بووم، 

 اتنەدوو كچ بەسەرپۆش و عەباوە دیاربوو تەنها بۆ ناو مەزارەكە لەبەریان كردبو ه
د، ژورەوە، لەژێرەوە جلی مۆدەیان لەبەربوو، یەكێكیان بەكوردی بانگی ئەویدیكەی كر

  !بەوە زانیم كوردن
بۆئەوەی چەند پرسیارێكیان لێبكەم بەكوردی بەخێرهاتنم كردن، بەگەرمییەوە 
وڵامیان دامەوە، ئەوانیش شادبوون بەوەی منیش كوردم و بەكوردی بەخێرهاتنیان 

وێوە هاتوون؟ وتیان لەحەلەب لەشێخ مەقسود بۆ بینینی مەزاری دەكەم. وتم لەك
تن سەڵاحەدین هاتوین. وتیان ئەی ئێوە؟ وتم لە كوردستان لە هەولێرەوە هاتوم. پێمو
ی گۆڕەكەی سەڵاحەدینی ئێمە بێنازە، كەس سەرێكی لێنادات، هەرنا لەبەرخاتری مێژوو

! واتە هەر كورد بێ ڤێدێ تێن، ما كێ ئەو پیاوە لەم وڵاتە، یەكێكیان وتی ما هەر كوردا
 !دێن، كێ بێتە سەر گۆڕەكەی

مێژووی سەڵاحەدین و لێكەوتەكانی دواتری قسەی زۆی لەسەركراوە. پرسیاری 
زۆری لەبارەوە كراوە، هێشتا پرسیاری زیاتریش دروست دەبێت و ئەنجامی دیكە 

وڵامێكی  انەوێدەستدەكەوێت، بەڵام ئەوەی بۆ ئێمەی كورد گرنگەو هەمیشە دەم
 بڕواهێنەرمان دەستكەوێت ئەویە كە ئەگەر سەڵاحەدین كورد بووە، بۆ هیچی بۆ كورد

  نەكرد؟
دەكرێت سەڵاحەدین وەك سەركردەیەكی كورد بناسرێت یان سەركردەیەك 
لەخزمەت مێژووی عەرەب و ئیسلام بناسین؟ باشە ئەگەر لەخزمەت مێژووی ئیسلام 

 ؟رەكەی وا بێنازەو موسڵمانان و عەرەب گرنگی پێنادەنو عەرەب بوو، بۆ ئێستا مەزا
 سەڵاحەدین ئەیوبی یەكێكە لەدیارترین سەركردەی موسڵمانان لەمێژووی ئیسلامدا،
گەورەترین دەستكەوت و سەروەریی بۆ ئیسلام بەدەستهێنا، ئەویش 
دەستبەسەرداگرتنی ئۆرشەلیم بوو كە عەرەب پێی دەڵێن قودس و لێستاندنەوەی لە 

 .یحییەكانمەس
لە تكریت لەباشوری  1138ئەو سەركردەیەی موسڵمانان بەڕەچەڵەك كوردەو لە 

ساڵ ژیاوە.  55كۆچی دواییكردوە، واتە تەنها  1193كەركوك لەدایكبوە، لە 
ساڵ بوو بەردەوام بوو،  262سەڵاحەدین كۆتایی بەدەوڵەتی فاتمیەكان هێنا كە 

عیراقەوە درێژدەبویەوە تا دەگەیشتە  دەوڵەتی ئەیوبییەكانی دروستكردو لە شام و
  .یەمەن و لەوێشەوە تا خواروی میسر

بەپێی وڵامی ئەو كچە شۆخانەی هاتبون بۆ سەردانی مەزاری سەڵاحەدین، جاروبار 
مەگەر كورد بێن سەرێك لەمەزارەكەی سەڵاحەدین بدەن، ئەگینا مەزارێكی بێنازەو 

 .ئەوەندە گرنگی پێنادرێت
سەڵاحەدین بكەنە سیمبولی  و عەرەبی سوننە نایانەوێبێنازە چونكە كوردە

 نیشتیمانیی و بیكەنە بەشێك لەمێژوو سەروەریی خۆیان، چونكە كوردەو عەرەب نییە!
سەڵاحەدین وەك فەرمانڕەواو سەركردەیەكی ئیسلامیی بناسێنن.  هەمیشە دەیانەوێ

ورەیە بدەن كە ردە مێژووییە گەگرنگی بەو سەرك كەوایە بەدڵنیاییەوە نایانەوێ
 .كوردەو كوردبونی خۆی و خانەوادەكەی نەشاردۆتەوە

گرنگی بەسەڵاحەدین بدەن.  هەروەك لەپاڵ عەرەبی سوننە، عەلەوییەكانیش نایانەوێ
عەلەوییەكان بەدرێژایی مێژوو رق ئەستوربوون بەرامبەر سەڵاحەدین، نەك 

نی سەردەمی خۆشەویستیان بۆی نییە، بگرە بەهەموو شێوەیەك ناشرینییەكا
حوكمڕانی سەڵاحەدین دەردەخەن! بەپێی سەرچاوەكانی مێژووی ئیسلامیی، كاتێك 

دەڕوخێنێت، زۆر توند  1171سەڵاحەدین ئەیوبی دەوڵەتی فاتمی )شیعە( لە ساڵی 
روبەڕووی عەلەوییەكان دەبێتەوە، بەوپێیەی گروپێكی لەئیسلام دەرچوو بوون. 

ەدیندا لەبارودۆخێكی زۆرخراپدا ژیاون، بەقسەی عەلەوییەكان لەسەردەمی سەڵاح
روبەرووی ستەمی زۆر بونەتەوە. بۆنمونە لەدەسەڵات وحوكمڕانی دورخراونەتەوەو 

وەرگرتونەوە، تەنانەت گوایە لەمیسر ژن و  مافی خوێندن و شایەت لێوەرگرتنی لێ
ی پیاوی عەلەوی لەیەكتر دورخستۆتەوە تاوەكو رەچەڵەكیان ببڕێتەوەو نەتوانن نەوە

بخەنەوە! بەقسەی عەلەوییەكان ئەو توندوتیژییەی سەردەمی سەڵاحەدین وایكرد  نوێ
  .روبكەنە شاخەكان و بەشێكیان لەشكەوت و ناوچە دورەدەستەكان بژین

ئەوەی باسدەكرێت زیاتر عەلەوییەكان دەیوروژێنن و بانگەشەی بۆ دەكەن، بەڵام 
سەركردەیەكی مێژوویی پێناس بەشێكی دیكەی مێژوونوسانی عەرەب سەڵاحەدین بە 

 .دەكەن و پێیانوایە سەڵاحەدین ئەیوبی مێژووی ئیسلام و ناوچەكەی گۆڕیوە
لەبەر ئەو هۆكارانەی سەرەوە، عەلەوییەكان رقێكی زۆریان بەرامبەر سەڵاحەدین 

گرنگی بە سەڵاحەدین  هەیە، ئێستاش كە حوكمی سوریا دەكەن، بەدڵنیاییەوە نایانەوێ
 .حەدین بدەنو مێژووی سەڵا

عەلەوییەكان بۆخۆیان گوایە تایفەیەكی توندڕەوی شیعەن و لە سەدەی نۆیەمی 
یەمی كۆچی( لەسەردەستی محەمەد كوڕی نەسیر دروستكراوە. ً  زاینی )سەدەی سی

هەندێك سەرچاوە دەڵێن عەلەوییەكان گروپێكی توندڕەوی شیعەن، بەڵام هەڵسوكەوت 
 دیكە هەڵدەگرێت كە رەنگە دوربێت لەئیسلام و ئاكاری ئەو گروپە شیكردنەوەو قسەی

 .و دواتر دەكرێت قسەی لەسەر بكەین
دیسان دەتوانین بڵێین مەزارەكەی سەڵاحەدین بۆیە بێنازە، چونكە لەسەردەمی 
خۆیدا شتێكی بۆ نەتەوەو نیشتیمانە راستەقینەكەی خۆی نەكرد كە كوردو كوردستانە، 

ە! هەمیشە گفتوگۆو باسێكی گەرم لەسەر ئەمەش بەدرێژایی مێژوو جێی مشتومڕ بوو
كوردبونی سەڵاحەدینی ئەیوبی هەبووە، كورد بوون بەومانایەی شتێكی بۆ كورد 
نەكرد بۆیە ناكرێت وەك سەركردەیەكی كورد بناسێنرێت. ئەمە وایكردووە كوردیش 
روو نەدەنە سەڵاحەدین و وەك بەشێك لەمێژووی كورد لێی نەڕوانن، بۆیە كوردایش 

دە سەردانی مەزارەكەی ناكەن. سەرەنجام سەرباری ئەوەی سەڵاحەین ئەوەن
سەركردەیەكی زۆر كاریگەربووە لەمێژووی ئیسلام و ناوچەكە، بۆ ماوەیەكی درێژ 
بارودۆخی ناوچەكەی بەتەواوی گۆڕی، كەچی نە عەرەب دەیەوێ وەك سەركردەیەكی 

ورد كردووە تا كورد مەزنی كورد بیناسێنێت و پیرۆز رایبگرێت و نە هیچیشی بۆ ك
 .وەك سەركردەیەكی ئازا شانازیی پێوەبكات

 
 لەپاڵ گۆڕەكەی سەڵاحەدینی ئەیوبی لەو مەزارەدا، گۆڕێكی دیكە هەبوو ئەویش هی

كۆڵكە مەلایەكی ناسراوی كورد بوو لەدیمەشق، ئەویش محەمەد سەعید رەمەزان 
 ە شێخ سەعید رەمەزانبوتی. ئەو پیاوە كوڕی زانایەكی ناسراوی ئاینی ئیسلامییە ك

 .بوتییە
محەمەد سەعید رەمەزان بوتی )بۆتی( مەلایەكی كورد بوو، خەڵكی بۆتان بوو، لە 

لەجەزیرەی بۆتان لەدایكبوەو باوكیشی زانای ئیسلامیی بووە، زانكۆی  1929
بەهۆی  2013ئەزهەری تەواو كردووە، لەرژێمی سوریا نزیك بووە لە نەورۆزی 

كەسی دیكە  42تێكی ناسراوی دیمەشق بەناوی ئیمان، خۆی و تەقینەوەیەك لە مزگەو
 .كوژران

محەمەد رەمەزان بوتی لەرژێمی سوریا نزیك بوو، داكۆكی لەرژێمی بەعسی سوریا 
دەكرد، خۆی بەئیخوان دەزانی، لەیەكێك لە لێدوانەكانی لەباسی هەرێمی كوردستان 

ینیدا لەسەرەتای روخانی قسەی زۆر ناڕەوای دەكرد، بۆنمونە لە وتارێكی رۆژی هە
 سەدام، وتبوی "ئەگەر لێم بپرسن ئەوانەی هەرێمی كورستان میللەتی تۆن؟ من دەڵێم

گی میللەتی خۆم لەژێر پێم دەنێم!!" بەوپێیەی سەركردایەتی سیاسی كوردستان هەماهەن
 .لەگەڵ ئەمریكا كردووە بۆر وخانی سەدام

نەك كورد، بەڵام چەند  ئەو مەلایە سەرباری ئەوەی دەیگوت من موسڵمانم
بەرهەمێكی ئەدەبی ناسراوی كوردی وەرگێڕایە سەر زمانی عەرەبی، وەكو )مەم و 

 .(زین( و )سیابەندو خەجێ
ی نیسانی 4محەمەد سەعید رەمەزان بوتی لەرژێمی سوریا زۆر نزیك بوو، لە 

دا واتە لەگەرمەی روخاندنی رژێمی بەعسی عیراق، لەوتاری رۆژی هەینیدا  2003
زۆر بەتوندی هێرشیكردە سەر خەڵكی هەرێمی كوردستان و سەركردەكانی كورد، لەو 
وتارەدا وتی ئەوەی لەكوردستان دەگوزەرێت بەهاوكاریكردنی ئەمریكا بۆ روخانی 

ۆ سەدام خیانەتە! هێرشێكی زۆر ناڕەوای كردە سەر پێشمەرگەو وتی ئەگەر ئینتیمام ب
! هەروەك هێرشی توندی ەخەمە ژێر پێڵاوەكانم!، ئەوا ئینتیمام دئەو خیانەتكارانەبێ

كردە سەر سەرۆك مامجەلال و مەسعود بارزانی!! دوای ئەو وتارەی، لەلایەن بەشێك 
 .لەكوردانی دیمەشق ماڵەكەی بەردباران كرا

 ئەو مەلایە كوردە ماڵی لەگەڕەكی كوردان بوو كەئێستا پێی دەڵێن )ركن الدین(،
كرایەسەر لەلایەن گەنجانی كورد لە گەڕەكەكە،  دوای ئەو وتارە هێرشێكی زۆری

گوشاری زۆریان هێناو ناچار كوڕەكانی رونكردنەوەیان لەبری باوكیان داو داوای 
 لێبوردنیان لە گەلی كوردستان كرد. وتیان باوكمان پیربوەو لەسەرخۆ نییەو ئەقلی

ئەوانیش لەدەستداوە! دواتر كەسایەتی و خەڵكی دیاری گەڕەكەكە هاتنە نێوان و 
 داوایانكرد ئینجا گەنجانی كورد هێوربونەوە، بەڵام دوای ئەو وتارە مەلا محەمەد

 .رەمەزان بوتی بەتەواوی ناشرین بوو لەنێو كورد لە شام
لەگەڵ ئەوەی مەلا محەمەد سەعید رەمەزان لەگەڵ رژێمی سوریا بوو، پشتیوانی 

شێخ محەمەد مەعشوق  رژێمی بەعسی سوریای دەكرد، لەبەرامبەردا پیاوێكی وەكو
خەزنەوی، پیاوێكی نیشتیمانپەروەرو داكۆكیكاری گەورەی ماف و داواو خواستی 

 .خەڵك بوو
شێخ محەمەد مەعشوقی خەزنەوی شێخی تەریقەتی نەقشبەندی، پیاوێكی زۆر 
ناسراوی سوریاو رۆژئاوای كوردستان بوو. پێشتر موریدو شوێنكەوتویان 

دستان و باشوری كوردستان هەبوو، لە لەسەرتاسەری سوریاو باكوری كور

 10وتارەكانی خۆیدا بەگژ دەسەڵاتدارانی سوریاو ناهەقیەكان دەچویەوە، بۆیە دوای 
بەشەهیدكراوی لەدیمەشق دۆزرایەوە. هەر  1/6/2005رۆژ دیارنەمان و رفاندن لە 

ی ئۆكتۆبەری 25دوای ئەو رووداوە برایەكەی بەناوی شێخ محەمەد خەزنەوی لە 
لەكاتی گەڕانەوەیان لەمەككەوە بۆ مەدینە لەرووداوێكی تەمومژاویی خۆی و  2005

دوو كوڕی و ژنەكەی گوایە بەهۆی رووداوی ئۆتۆمبێل گیانیان لەدەستداوە! لەهەردوو 
 .روداودا پەنجەی تۆمەت بۆ رژێمی سوریا درێژ كراو بكوژەكانیش ئاشكرا نەكران

ە ویستی كەمێك لە سیاسەت تیرۆركردنی مەعشوق خەزنەوی دوای ئەوەدێت ك
نزیك ببێتەوەو بزوتنەوەیەكی نەتەوەیی كوردیی دابمەزرێنێت، بەڵام بەقسەی 

 .سەرچاوەكان موخابەراتی سوریا ئەم هەوڵەیان لەناوبرد
لەپاڵ ئەوەی بەشێك لە پیاوە دینیە ناسراوەكانی سوریا كورد بوون، وەك شێخی 

ەفتارۆ كە یەكێكە لەدیارترین زانا خەزنەوی و محەمەد سەعید رەمەزان و ئەحمەد ك
ئیسلامییەكان، هاوكات دەبینین كورد لەیەكەمەكانی كەسایەتییە عەلمانیەكانیشن، 

وە تا  1933بۆنمونە خالد بەكداش كە سكرتێری ئەمینداری حزبی شیوعی لە ساڵی 
 !ساڵ 62واتە بۆماوەی  1995

وعی كورد بوون بەهەمانشێوەی سوریا، لەعیراقیش چوار )سكرتێری( حزبی شی
)عەزیز محەمەد، كەریم ئەحمەد، بەهائەدین نوری، حەمید عوسمان(. نازانم ئەوە 
رێككەوتە یان پەیوەندی بەوەوە هەیە كە حزبی شیوعی حزبێكی )ئومەمی( یە، واتە 
ناقەومییە، كوردیش وەك نەتەوەیەكی بندەست و داماو، ویستبێتی لەڕێی حزبی 

بدات، چونكە حزبی شیوعی بانگەشەی ئەوەیان دەكرد شیوعییەوە بتوانێت هەناسەیەك 
  !كە داكۆكی لەكەمینەو ستەملێكراوان دەكەن

لەعیراق كەمینەیەكی وەك سوننە حوكمڕان بوون ماوەی نزیكەی هەشتا ساڵ، 
لەوماوەیەدا جگە لەكورد زۆرترین سەركردەو كەسە دیارەكانی حزبی شیوعی شیعە 

كە پێكهاتەو میللەتە ستەملێكراوەكان بەدوای  بوون، ئەوەش دیسان دوپاتیدەكاتەوە
ببینەوەو بتوانن خەم و گرفتەكانیان لێ چارەبكەن،  دەریچەیەك گەڕاون خۆیان لێ

بەڵام بێگومان حزبی شیوعی نەیتوانی ئەو رۆڵە بگێڕێت كە هەم كوردو هەم شیعە 

س هیوایان لەسەر چنی، بەتایبەت دوای نزیكبونەوەی حزبی شیوعی لە حزبی بەع
 .لەكۆتایی شەستەكانی رابردوو بەدواوە

 لێپرسراوانی سوریا مۆبایل بەكارناهێنن. 
 چایخانەكانی دیمەشق شوێنی جموجۆڵی سیاسی و ئەدەبی بوون 

یەكێك لەئەركە گرنگ و گرانەكانم بینینی لێپرسراوانی بەعس بوو لە دیمەشق، 
شێوەیەك بۆ راگەیاندنی جیهانیی و عەرەبی و ناوچەكە قسە ناكەن  چونكە بەهیچ

 !مەگەر چەند كەسێكی دیاریكراو، لێدوان و قسەكردنەكانیشیان تەواو سنوردارە
من دەمویست پرسیاری دۆخی ئێستای سوریاو داهاتووی ئەو وڵاتەو چارەنوسی 

 مەنوس پێویست بووكورد لەنێو ئەو بارودۆخە لە لێپرسراوان بكەم، بۆمن وەك رۆژنا
بابەتیانە مامەڵە لەگەڵ نوسین و باسكردنی سوریا بكەم. بەدڵنیاییەوە خەڵكی 
كوردستان بەشێوەیەكی گشتیی پرسیاریان لەبارەی دۆخی سوریاو تێگەیشتنی رژێمی 
سوریا بۆ دۆزی كورد هەیە. رەنگە پرسیار بكەن بزانن رژێمی سوریا پرۆژەی بۆ 

خواست و داواكارییە نەتەوەییەكانی گەلی كورد؟ بۆیە كورد چییەو چۆن دەڕوانێتە 
هەوڵمداوە وڵامی زۆرترین ئەو پرسیارانە تۆماربكەم كە لای من و خەڵك دروست 

 .بووە
لەشام لێپرسراوانی بەعس بەشێوەیەكی گشتیی بەهۆی دۆخی ئەمنی و ترس 

ی ەفۆنەنها تەللەتۆبپاران و موشەك باران یان لێدانیان بەفرۆكە مۆبایل بەكارناهێنن! ت
لێپرسراوێكی سوریا ببینی زۆر  بەتەل )تەلەفۆنی بەوایەر( بەكاردێنن! ئەگەر بتەوێ

انیت زەحمەتە، چونكە نازانی لەكوێیەو چۆن دەتوانی بیبینی! وڵاتێكی كراوەش نییە بتو
كەسێك  بەئاسانی بچیتە نوسینگەكانیان و داوای بینینیان بكەیت! بەڵكو دەبێ

بەهیچ شێوەیەك فەرماندە  كاربێت بۆ بینینی لێپرسراوان. جارێلەونیوانەدا هاو
سەربازییەكان لێدوان بۆ رۆژنامەنوسان نادەن، ئەوەی دەمێنێتەوە بەشێك 
لەسەركردایەتی و لێپرسراوانی حزبی بەعس كە بەجۆرێك لەجۆرەكان جار جار قسە 

 .بۆ رۆژنامەنوسان دەكەن
زوو لەخەو رابووم، هەرچۆنێك بێت رۆژی دووەمی سەفەرەكەم وەك رۆژانی دیكە 

هەبوون چەند پەیوەندییەكم رێكخست. من مەبەستم بوو  لەڕێی ئەو دۆستانەی لەوێ
ان خەڵكی جیاواز ببینم، هەر لە ئەندامانی سەركردایەتی بەعس بگرە تا ئەوانەی ناوی
 تلەخۆناوە ئۆپۆزسیۆنی ناوخۆو ئەو كوردانەی لەپەرلەمان یان دامودەزگاكانی دەوڵە

 .كاردەكەن و ناو ناوبانگیان هەیە

هەدی لەو بەعسیانەی كە بینیمن و گفتوگۆیەكی بابەتیانەم لەگەڵیداكرد د. خەلیل مەش
 ئەندامی سەركردایەتی حزبی بەعس بوو، پارێزگاری پێشوی لازقیەو قنێترە بوو. ئەو

كە  پیاوە بۆخۆی پزیشكی نەشتەرگەری گشتیی بوو، دانی بەبەشێك لەو هەڵانەدا دەنا
ی لەرابردوو دەرهەق بە كورد لە سوریا كراوە، بەتایبەت دواكەوتنی پێدانی ناسنامە

نیشتیمانیی بەو كوردانەی لەسەرەتای شەستەكانی رابردوو لەچوارچێوەی سیاسەتی 
بەعەرەبكردن رەگەزنامەی سوریایان لێوەرگیرایەوە یان بێبەشكران، هەروەك چاوم 

 .كەنلایەن كەوت، بەڵام ئامادەنەبوون چاوپێكەوتن ببەچەند كەسایەتییەكی میانڕەوی بێ
یاوە لەشوێنێكی تایبەتدا لەگەڵ دكتۆر خەلیلدا ماوەیەكی درێژ گفتوگۆمان كرد. ئەوپ

ی لەسەرخۆو هەندێجار واقعیانە دانی بەڕاستییەكاندا دەنا، بەڵام سەرەنجام پیاوێك
سوریا بیری بەعسی بوو. لەبەشێك لەبۆچونەكانی وەك بەعسیەكانی عیراق و 

دەكردەوە، بوەشێك لەروداوەكانی ناوچەكە، بەسیناریۆی ئەمریكاو جولەكە 
 !تێدەگەیشت

لەگەڵ هەموو ئەوانەی گفتوگۆی سوریاو دۆخی كوردم دەكرد، چ ئەوانەی بەعسی 
بوون، یان خۆیان بە ئۆپۆزسیۆنی ناوەوە دەزانی هەستت لەبارەی چارەسەری 

اهاتووی ناوخۆی سوریا یان چارەسەری كێشەكانی ناوخۆی سوریا، چ كێشەی د
 دۆزی كورد لەو وڵاتە هیچ پرۆژەیەكیان نەدەخستەڕوو روون و دیار بێت! لەباشترین

ەوە بارودۆخدا دەیانگوت ئێمە هاوڵاتی سوریاین و شەریكین لەم وڵاتە، پێویستە بەیەك
وەیی بژین! بەكورتی خۆیان لەئەسڵی بابەتەكە دەدزیەوە كە پەیوەندی بەمافی نەتە

 .گەلی كوردەوە هەبوو
بارودۆخی ناوخۆی سوریا زۆر تایبەتە، چەند جۆرێك ئۆپۆزسیۆن و نەیاری 
دەسەڵاتی دیمەشق هەیە، یەكێكیان كوردەو جگە لەداواو خواستی دیموكراسی، هاوكات 
داواو خواستی قەومیشی هەیە. یەكێكی دیكە ئەو ئۆپۆزسیۆنانەن كە لەلایەن سعودیەو 

ەن توركیاوە پشتیوانی دەكرێن و هەندێجار بەشداریان پێدەكرێت قەتەر یان لەلای
لەگفتوگۆكانی جنێڤ و ئەستانە بۆ چارەسەری كێشەكانی ناوخۆی سوریا. 
بەشێكیشیان ئەو گروپە تیرۆرخواز یان توندڕەوە ئیسلامیانەن كە لەلایەن بەشێك لە 

یش ئەوانەن كە وڵاتانی كەنداو و توركیاوە پشتیوانی دەكرێن. دوایین ئۆپۆزسیۆن
بەشێك لەواقعی سوریا بگۆڕن، ئەمانە  لەدیمەشق بونیان هەیەو گوایە دەیانەوێ

ئەوانەن زیاتر لەرژێمی سوریا نزیكن و پشتیوانی دەكرێن، پێیان دەڵێن ئۆپۆزسیۆنی 
 .(ناوەوە )موعارەزەی داخل

گەڵ ئەورۆژە چەند دیدارێكی رۆژنامەوانیم تۆماركرد، بەجۆرێك لەترس مامەڵەم لە
كۆی بارودۆخەكە دەكرد، بۆیە هەموو یاداشت و تێبیانەی لای خۆم بوو دوبارە 

 .بەشێوازی دیكە هەڵمدەگرت و هەوڵمدەدا دڵنیابم لەپارێزگاری لێكردنیان
كەشوهەوای دیمەشق جیاواز بوو لەلای خۆمان، فێنكیەكەی بەلای ساردیدا بوو، 

هەبوو لەلای ئەو شوێنەی لێی بەڵام بێزاری نەدەكردی. بۆ ئێوارە خواردنگەیەك 
هەم یاداشتەكانی ئەو رۆژەم تۆماردەكردو بەجوانی تێبینی  دەمامەوە، لەوێ

سەرنجەكانم دووبارە دەنوسییەوە، هەمیش وتم تا شەو دادێت و ئەو هاوڕێیەی 
 .هاوكاری دەكردم دێتەلام و دواتر دەچینە شوێنی دیكە

و جۆرە خواردنێكی ناوچەیی دانیشتن لەخواردنگەكانی شام زۆر خۆشە، هەمو
خۆیانیان هەیەو لەهونەری خواردن دروستكردن زۆر زیرەكن، هەروەها هەرجۆرە 
خواردنێك بەوشێوەیەی حەزت لێیە بۆت ئامادە دەكەن، رێزو لوتفی بەخێرهێنانیان 

 .وەك ئەوەیە خۆت خاوەن ماڵ بیت، ئەمە واتلێدەكات زیاتر چێژ لەدانیشتن وەرگریت
ۆخی ئەمنی نەچومە هۆتێل، ئەو شوێنەی لێی دەمامەوە خۆش من لەبەر بارود

ك نەبوو، بەڵام بۆ كەسێك بیەوێت كارێكی دیاریكراو بكات ئەوا زۆر باش بوو. شوێنێ
بوو زۆر لێی دڵنیابووم و گونجاوبوو، نەخاسمە بۆ من وەك رۆژنامەنوسێك كە 

تانی دونیاو ەو خەڵكی لەوڵاسەقامگیر نەبوو چومەتە وڵاتێك هێشتا ئاسایشی لێ
 .تەنانەت دەوروبەریش رووی تێناكەن

بۆ ئێوارە نیوسەعاتێك خەوتم، تابتوانم شەو لەگەڵ ئەو هاوڕیانەم بچمە دەرەوەو 
لانیكەم شەوانەی دیمەشق ببینم و چەند شوێنێك بگەڕێم. بۆ ئەو شەوە ئەو هاوڕێیەی 

ەوزە( ببینم. ئەو لەگەڵم بوو پێشنیاری كرد چایخانەیەكی ناسراوی دیمەشق بەناوی )ر
دروستكراوەو یەكێكە لەناسراوترین قاوەخانەكانی دیمەشق،  1937چایخانەیە لە ساڵی 

چاخانە یان قاوەخانەیەكی سادەیەو خەڵك بەدەم دۆمینەكردن و نێرگیلەكێشان 
 .خەریكی كات بەسەربردنن

 شەوانە ئەو چایخانەیەو چەند چایخانەیەكی دیكە جممەیان دێت، كە دەچیتە ژورێ
چڕەدوكەلی جگەرەو نێرگەلە بەرچاوت دەگرن، كوڕان و كچان و خێزانەكانی دیمەشق 

  !اندانیشتون و هەندێكیان نێرگەلە دەكێشن و هەندێكیش هاوار هاواری دۆمینە كردنیتی
كچانی دیمەشق زۆر ئازادن لەچونە دەرەوە، بەشێك لەمێزەكانی چایخانەكە كچانی 

ان دەرەوەو تا درەنگانی شەویش دەمانەوە. هەندێكی دیمەشق بوون و بەیەكەوە هاتبونە
خەریكی دۆمینەو هەندێكیشیان یاری كۆنكان. بەدەم یاریكردنیشەوە قاوەو چا 
دەخۆنەوەو هەیشیانە كەم ناكەمێك سەرمێزی یاریكردنەكەیانی دەكردە چڕەدوكەڵی 

 !نێرگیلە
معەلم هیچ  كەس تەماشای كەسی نەدەكرد، ماوە ماوە  شاگردێك دەهات و دەیگوت

من  خزمەتت نییە؟ بەدەم خەندەوە هەرشتێكت داواكردبا ئەوا دەیگوت توئمور یا معەلم!
ەند نەمدەزانی نرخی چا چەندە، بەڵام هەرجارەی لەچایخانە دانیشتباین لەماوەی ئەو چ

رۆژە، هەزار دوو هەزار لیرەم دەدا كابرا، دەمزانی نرخی چا خواردنەوەكە زۆر 
ئەوەندە هەرزان بوو، بەراورد ناكرێت  خواردن و خواردنەوە لەوێهەرزانترە، چونكە 

 .بەكوردستان
 ەوێبێگومان كاتێك دەڵێم هەزار لیرە، بۆ ئێمەمانان زۆر نەبوو، بەڵام بۆ خەڵكی ئ

بووم داهاتیان زۆر كەمەو نرخی خۆراك و  ئەو بڕە پارەیە زۆرە، ئەوكاتەی من لەوێ
 2016هەزار لیرەبوو. بەراورد بە  52رێك بە دۆلا 100شتومەكیش زۆر كەمە. هەر 

ە % پارەكەیان دابەزیبو، چونكە ئەوكات20كە من چومە رۆژئاوای كوردستان زیاتر لە 
ۆر نرخی لیرە لەپڕ ز 2019هەزار لیرە بوو! بەڵام بۆ كۆتایی هەمان ساڵ واتە  39بە 

دابەزینێكی هەزار وەستا، كە ئەمە  95هەزارو لە  100دابەزیی و گەیشتە نزیكەی 
 .بێوێنەبوو لەمێژووی لیرەی سوریادا

گۆڕینەوەی دۆلار لەدیمەشق یەكێكە لەگرفتەكان، ئەگەر لەبازاڕو لەو شوێنانەی 
كەحكومەت مۆڵەتی گۆڕینەوەی دراوی پێداون پارە بیگۆڕیتەوە، ئەوا زەرەرێكی زۆر 

ەتی دیكە بە هەزار لیرە بوو، كەچی لەشوێنی تایب 43دەكەیت، چونكە لەو شوێنانە بە 
دۆلار بۆ  18هەزار لیرە بوو، ئەمەش جیاوازییەكی گەورەیە كە دەیكرد نزیكەی  52

 !!دۆلارێك 100هەر 
كوڕێك هەبو ناوی ئەحمەد بوو، هاوڕێی ئەو هاوڕێیەی من بوو لەدیمەشق، من بە 

وەردەگرتم و بەنرخی بازاڕ بۆی  ئەحمەد پارەم دەگۆڕیەوەو دۆلارەكەی لێ
 .ك نرخی بانكەكانی سوریادەگۆڕیمەوە، نە

ئەوشەوە بەدەم باسكردنی مێژووی چاخانەكانی سوریاو بارودۆخی رۆژئاوای 
كوردستان و باری كۆمەڵایەتی دیمەشق، درەنگمان بەسەرخۆماندا هێنا. منیش 
بەردەوام تێبینی و سەرنجی خۆم لەو هاوڕێیەم وەردەگرت و رۆژگاری ئەوێم تۆمار 

 بچكۆلانە تۆمارم دەكرد، چونكە نەدەكرا من دەفتەرێك دەكرد، بەڵام لەسەر كاغەزی
ی و دانێم و تێبینی و سەرنج بنوسمەوە! دواتر بەیانیان لەسەر مێزی نانخواردن تێبین

سەرنجەكانم دوبارە دەخستەوە سەر ئەو دەفتەرەی كە كۆی یاداشتی گەشتەكەم تێدا 
 .تۆمار دەكرد

م لەسەر باری كۆمەڵایەتی ئەوشەوە لەچاخانەی رەوزە سەرنج و تێبینی زۆر
تۆماركرد، نەخاسمە كچانی شۆخی شام بەیەكەوە یان لەگەڵ یارانیان دانیشتبون و 

 ەیەكیهەندێجار قاقای پێكەنینیان دەوروبەریان وەئاگا دەهێنا! جلوبەرگی مۆدەو كرانەو
  !زۆر سەرنج راكێش بوو

وان م جیاوازی لەنێمن لوبنانم بینیوە، لوبنان وڵاتێكی خۆشەو سەرنج راكێشە، بەڵا
ن باری كۆمەڵایەتی لوبنان و سوریادا زۆر دەبینم. لە لوبنان كچان و كۆڕانی لوبنا
 وبەجۆرێك لەخۆڕازیبون و لەخۆباییبونەوە تەماشای بیانیان دەكەن، زۆر چاولێكەرن 

لەتەلفزیۆن ببینن و رۆژی دواتر چاوی لێبكەن، بەتایبەت كچانیان!  دەشێت شتێكی نوێ
چان و كوڕانی شام بەوشێوەیە نەبوون، وەك ئەوەی بڵێین ئێمە خاوەنی بەڵام ك

  !شارستانیەت و جۆرێك لەرۆشنبیری تایبەتین و پێویستمان بەم نمایشە نییە

 كچانی شام بەوپەڕی متمانەوە دادەنیشتن و هەمیشە بۆ بەرامبەرەكانیان رۆح سوك
 تۆ بیانیت و نەئەوانیش غەریبن،ستەیان پێدەدایت كە نەفیز بوون، هەمیشە ئەو هە و بێ

 بۆیە مرۆڤ لای خۆیەوە خێرا دەكرایەوەو دەیتوانی بیاندوێنێت. هەر ئەوشەوە چەند
ە وێنەیەكی ناو چاخانەكەم بە مۆبایلەكەم گرت، چەند كچێك لەمێزەكەی بەرامبەر ئێم

دانیشتبون، یەكێكیان زۆر جوان نێرگەلەی دەكێشا. منیش دەمویست وێنەیەكی ئەو 
 .گەلە كێشانە بگرم و لەڕێی ئەو وێنەیەوە دیمەنی چاخانەكانی شام پێشان بدەمنێر

ێدا تلەكوردستان بەتایبەت لەهەولێر قاوەخانە یان چایخانەی زۆر هەیە كە نێرگەلەی 
ر دەكێشرێت، بەتایبەت چەند ساڵێكە بووە بەنەریتێكی باو و چایخانەیەكی ئێجگار زۆ

شرێت. لەبەشێكیان دەبینین ژمارەیەك كچ و ژن كراوەتەوە كە نێرگەلەی تێدا دەكێ
دانیشتون و نێرگەلە دەكێشن! ئەوانە زۆربەیان كچ یان ژنی عەرەبن و بەپارە 
لەوشوێنانە كاردەكەن نەك خەڵكی شارەكە بن یان میوان بن و هاتبن بۆ كات 
 بەسەربردن! بەڵام لە دیمەشق ئێواران كچان و كوڕانی شار دێنە ئەو شوێنانەو كات

دەنگی قسەو گفتوگۆی خۆیان  ەسەر دەبەن، دیمەنێكی زۆر جوانی شارستانییەو بەبێب
 .دەكەن

ئەو چایخانانەی هەن تەنها شوێنی كۆبونەوەی كۆمەڵایەتیی و دیداری 
خۆشەویستان و كات بەسەربردن نییە، ژمارەیەكی زۆر چایخانەی ناودار هەیە، 

دروستكراوە، پێشتر  1945لە  بۆنمونە چایخانەی نەوفەرە، چایخانەی هافانا كە
خاوەنەكەی ویستی بیكات بەدوكانی جلوبەرگ بەڵام بەبڕیاری حافز ئەسەد كرایەوە 
 چایخانە..تد ئەو چایخانانە هەردەم شوێنی گفتوگۆو راگۆڕینەوەو دیداری ئەدەبی و
 رۆشنبیریی بووە، لەوە واوەتر زۆربەی بزوتنەوە سیاسییەكانی سوریا لەچایخانەكان

بون. دەبینین یەكەم كۆنگرەی حزبی بەعسی سوریا لەچایخانەیەك بوە بەناوی لەدایك
  !رەشید

ئەوەی من تێبینیم كردو پرسیاری زۆرم لەبارەوە كرد، هیچ چایخانەیەك یان 
شوێنێكی دیاریكراو بۆ خڕبونەوە یان كۆبونەوەی دەستەبژێری كورد لە دیمەشق 

ورد لە دیمەشق یان شام بونی نەبوو. نەبوو، هیچ بزوتنەوەیەكی سیاسی یان ئەدەبی ك

نوسەرانی كورد هەبوون كە بەعەرەبی دەیاننوسی، بەڵام ئەوانە زیاتر لەكۆڕی 
 .ئەدەیبانی عەرەبی بەشداریان دەكرد

ی شەو لە چایخانەی رەوزە دانیشتین، من و ئەو هاوڕێیەم بەدەم  11تا سەعات 
دەسەر، جارجارەش نیگای نوسینەوەی سەرنج و تێبینی و گفتوگۆی شام كاتمان بر

ئەو كچە شۆخانە كاتەكەی زۆر خێراتر دەكرد. چڕە دوكەڵی نێرگەلەو جگەرە 
ژورەكەی داپۆشیبو. گۆرانی كلاسیكی وەك ئوم كەلسوم و جۆرج وسوف و مەیادە 

 .حەنناوی، سەباح فەخری..تد سەعات و كاتی لەبیر بردبوینەوە
ی شار بەپیاسە دەگەڕاینەوە شەو درەنگ، هیواش هیواش لەشاقامەكانی سەنتەر

شتا شوێنی حەوانەوە، بۆمن كاتەكە درەنگ بوو، بەڵام بۆ ئەو هاوڕێیەی لەگەڵم بوو هێ
 .سەر لەئێوارەبوو، چونكە شەوی ئەوان درێژە دەكێشێت

بەدەم رێگەوە بەگفتوگۆو قسەوباسی سیاسی و كۆمەڵایەتی، لەبەردەم یانەیەكی 
ە بدەین! منیش قسەیەكم نەكرد. كەچوینە ژورەو شەوانە وەستا، وتی دەبا سەرێك لێرە

شوێنێكی زۆر بچوك بوو، دە بۆ دوازدە كەسێك دانیشتبون، ژن و پیاو. كە ئێمە 
چوینە ژورەوە ئەوان لەگەرمەی گۆرانی وتن و شیعر خوێندنەوەدا بوون، ئێمەش بە 

 .زۆر شوێنی خۆمان لەسەر مێزێك كردەوە كە تەنها شوێنی دووكەس دەبویەوە
وەدەچو ئەو شوێنە كەمێك تایبەت بێت، تایبەت بەو مانایەی ئەوانەی هاموشۆی لە

ئەو شوێنەیان دەكرد یەكتر بناسن و میوانی بەردەوامی ئەو شوێنەبن. ئەوانەی 
دانیشتبون هەمویان هونەرمەندو نوسەرو رۆژنامەنوسی دیاری عەرەبی بوون، 

ئەو رەفیقەم وتی ئەوانە  دانیشتنەكەیان ئەوەندە خۆش بوو حەزتنەدەكرد هەستی!
دەستەبژێری خەڵكە رۆشنبیرەكەی شارن. بەڕێككەوت یەكێكیان كورد )فەیلی( بوو 

و، دەمێك بوو عیراقی بەجێهێشتبو، بەناوی كەوكەب هەمزە كە ئاوازدانەرێكی ناسراوبو
 .هەروەها عادل مەحمود رۆمانوسێكی ناسراوی شام بوو

دا دەیانوتەوە، یەكێك شیعری دەخوێندەوە یەكێك گۆرانی دەوت ئەوانی دیكە بەدوای
ئەوانی دیكە بۆیان تەواو دەكرد! زۆرجوان گۆرانییەكانی عەبدولحەلیم حافزو وەدیع 
سافی و سوهام رفقی و سەعدون جابریان دەگوتەوە. جار جار یەكێكیان 

هەڵدەستایەوە سەمای دەكرد، لەهەندێ كۆپلەی گۆرانییەكان دوو دوو دەستی یەكتریان 
 .ت و بەرزیان دەكردەوە وەك ئەوەی سەما بكەندەگر

زۆربەیان بەتەمەن بوون، چیرۆكی عیشیقی خۆیان كردبوە شیعرو بەتامەزرۆوە 
دەیانگوت، هەیشیان بوو یادەوەرییەكانی لاوێتی و ژوانی یارەكەی تێكەڵ 
بەگۆرانییەكان دەكردو بەدەنگی زۆر بەسۆزەوە دەیگوت، جارجارەش بێدەنگ دەبوون 

ن نوكتەیەكی دەگێڕایەوە ئەوانی دیكە بەپێكەنین و قاقای چێژبەخش تەواویا و یەكێك
 .تدهدەكرد..

 
ئەو شوێنە ناوی )رەجا( بوو، من زۆر سەرسام بووم بەو دانیشتنە. لەكوردستان 
شوێنێكی ئاوهام نەبینیبو كە گروپێك بەیەكەوە هەریەكە لەشوێنێكەوە هاتبێت و 

ازێننەوە، جا نەخاسمە ژن و پیاو بەیەكەوە ئەوەندە چونیەك بەیەكەوە، شەو بڕ
 .دانیشتبن و بخۆنەوە

بەدەم گۆرانی و سەمای ئەوانەوە، خۆم مەشغول كردبو بەتۆماركردنی ئەو 
دیمەنانەی لەو شوێنە دەمبینی، ئەوانەی دانیشتبون جار جارەش ئاوڕێكیان لەئێمە 

ەك بەخۆشی ئێوەوە، و دەدایەوە پێكیان بەرزدەكردەوەو جگە لەبەخێر هێنان، دەیانگوت
ئەوەی حەزیان بەهاتنی ئێمە كردبێت. لەوشوێنە جگە لەدەنگی ئەو گروپە گوێت 

 .لەدەنگی گۆرانی تۆماركراو نەبوو
ن ئێمە زۆر دانەنیشتین، هەم درەنگ بوو، هەمیش بەنیازی مانەوە نەبوین، تەنها م

ش لەگەڵ ئێمە حەزمكرد ئەو شوێنە ببینم. لەگەڵ هەستانی ئێمە بۆ رۆیشتن ئەوانی
 خۆیان كۆكردەوە بەیەكەوە و چونە دەرەوە، لەبەردەم دەرگایشەوە هێشتا گفتوگۆیان
 كۆتایی نەهاتبو! ئیدی بەگەرمی خواحافیزیان لەیەكتر كرد، ئێمەش دوبارە بەپێ

 .بەڕێكەوتین بۆ شوێنی مانەوە

  ە سوریاو یەك ملیۆن كورد لەشام هەیەلملیۆن كورد  سێ. 
  ەبووەه انەیورەگ یرەگیركا شامەكورد ل 

من بەدوای هەموو شوێنەوارێكی كورد لەشامدا دەگەڕام، دەمهەویست هەمووشتێك 
تۆمار بكەم، ئەوەی بەلای منەوە گرنگ بوو، جگە لەباسكردنی مێژوو ژیانی كورد 
 لەوناوچەیە، هاوكات تۆماری ساتێكی مێژوو بوو لەسوریا بەتایبەت ئەوەی پەیوەندی

 .و رژێمی سوریاوە هەبووگفتوگۆكانی كورد
لەبەرئەوەی ژمارەی كورد لەشام زۆرە، ناوی كوردو مێژووی كوردو شوێنەوارو 
شوێنی نیشتەجێبونی كوردان بۆ هەموو خەڵكی شام ئاشنایە. دەتوانین بڵێین كورد 
لەشام وەك دانیشتوان ئەوەندە جێی ترسی سیاسی نییە، بۆیە بەئاشكرا ناوی كورد 

 .نیش بەئاشكرا كوردبونی خۆیانن راگەیاندووەدەهێنرێت و كوردەكا
ا تائێستا ئامارێكی ورد یان رەسمیی باوەڕپێكراو لەبارەی ژمارەی كورد چ لەسوری

یان لە شام بەردەست نییە، بەپێی پێشبینی ناڕەسمیی ژمارەی كورد لەسوریا بەو 
% 16ە ملیۆن كەس، واتە نزیكەی ل 3كوردانەیشی لەحەلەب و شام نیشتەجێن، دەگاتە 

 .ملیۆنی تێپەڕاندووە 18%ی دانیشتوانی سوریا كە ئێستا 17بۆ 
بەقسەی زۆربەی ئەو سەرچاوانەی باس لەبونی كورد لەشام دەكەن، ژمارەی كورد 
دەگاتە یەك ملیۆن كەس. چەند رۆژێك بەر لە سەردانەكەم، )بوسەینە شەعبان( 

ورد لەشام دەگاتە راوێژكاری سیاسی سەرۆكی سوریا رایگەیاندبوو، كە ژمارەی ك
 .یەك ملیۆن كەس، ئەمەش بەڵگەیەكی روونە كە كور لەشام ژمارەیان لەملیۆن زیاترە

دەكرێت بڵێین كورد لەشام دوو بەشن، ئەو كوردانەی سەدان ساڵە بەهۆكاری 
جیاواز هاتونەتە شام و نیشتەجێ بوون، ئەو كوردانەیشی كە لەماوەی دوای 

بارودۆخی ناوخۆی سوریا هاتون و لەشام هەشتاكانی سەدەی رابردوو بەهۆی 
 .نیشتەجێ بوون

 
كۆچی كوردان بۆ شام بەر لەسەدان ساڵ دەستی پێكردوە، ئەوەی بەشێوەیەكی 
بەرچاو هەستی پێكراوە  دەگەڕێتەوە بۆ سەردەمی ئیمپراتۆریەتی ئەیوبیی، واتە 

یوبی، سەرەتای كۆچی كورد بۆ شام زیاتر دەگەڕێتەوە بۆ سەردەمی سەڵاحەدینی ئە
 .دواتر ئەو كۆچكردنە بەردەوام بووە

دەتوانین بڵێن بونی كورد بەحوكمڕان و دەسەڵاتداری شام و بەشێكی گەورە  
م لەجیهانی عەرەبیی و ئیسلامیی كاریگەری گەورەی هەبووە، بەڵام هاتنی كورد بۆ شا

 دوای ئەو سەردەمە بەردەوام بووە، بەتایبەت لەسەدەی نۆزدەمی زاینی ژمارەیەكی
زۆری كورد لەباكوری كوردستانەوە بەهۆی نەبونی و باری سیاسییەوە روویان 
لەشام كردووە، لەكۆتاییەكانی سەدەی نۆزدەوە كە لەشارەكانی باكوری كوردستان 
كورد روبەرووی چەوساندنەوەو راوەدونانی زۆر دەبونەوە، بۆیە دەبینین 

بوون، وەك بنەماڵەی دەستەبژێری سیاسی كورد بەشێكیان هاتن لەشام نیشتەجێ 
 بەدرخانیەكان و قەدری جان و ئۆسمان سەبری و جگەرخوێن و ..تد

ساڵێك، لەگەڕەكێكی  150بۆ  130ئەو كوردانەی لەو سەردەمە هاتن واتە بەر لە 
ناوەڕاستی دیمەشق بەناوی ساروجە نیشتەجێ بوون. ئێستاش شوێنەواری 

یارەو ماوە. دواتر ژمارەیان نیشتەجێبونی خێزانە دیارەكانی كورد لەوناوچەیە د
زۆربوو بەكۆمەڵ روویان لەناوچەیەكی دیكەی دیمەشق كردووە ئەویش قەدپاڵی 
شاخی )قاسیون( كە ئێستا گەڕەكەكە شاخەكەی داپۆشیوەو پێیدەڵێن گەڕەكی كوردان، 

انە بەڵام ماوەیەكە رژێمی سوریا ناوەكەی گۆڕیوە بۆ روكنەدین )ركن الدین( ئەو كورد
شەیان دەگەڕێتەوە شارەكانی ئامەدو ماردین و جۆلەمێرگ و غازی عەنتاب زیاتر رەی

و وان، بەشێكیان لەترسی سەركوتكردنی دەوڵەتی عوسمانیی و شۆڕشی گەلی كورد 
ون و لەباكور هاتوون. بۆنمونە بنەماڵەی بەدرخانییەكان كە لەخێزانی ئەمیری بۆتان بو

 .نیشتەجێ بوون هاتنە دیمەشق و لەوێ
ردان بەرەوام بوو بەڵام بەكزی، تا گەیشتە سەرەتای هەشتاكانی سەدەی كۆچی كو

رابردوو، ئەوكات دیسان بەشێوەیەكی بەرفراوان كۆچی كوردان بۆ شام دەستی 
پێكردووە، بەڵام ئەوانەی لەو قۆناغدا بەرەو شام كۆچیان كردووە ئەو كوردانەن 

ن و واری خۆیان كۆچیان بەهۆی برسیكردن و نەبوونی و گەڕان بەدوای ژیان لەشویێ
كردووە بەدوای كاركردن. ئەوانە زیاتر خەڵكی ناوچەكانی جزیرە لە رۆژئاوای 
كوردستان و شارەكانی كۆبانی و عەفرین و ئەو ناوچانە بوون كە بەناوچەی 

 .كورستان ناسراوە لە سوریا

ا ئەو كوردانەی لەو سەردەمدا هاتن جیاواز لەوانەی گەڕەكی كوردان یان كە ئێست
پێی دەڵێن روكنەدین، هاتنە شام و هەر لەقەد پاڵ شاخی قاسیون، بەڵام لەدیوێكی 

ی دیكەی ئەو شاخە نیشتەجێبوون و ناویان نا )زۆراڤا(، بەڵام لەلای دەوڵەت ناوەكە
  .)وادی مەشاریع(ە

هەردوو گەڕەكی كوردان لەدیمەشق، هەڕەمەكی دروستكراوەو هیچ جۆرە 
ن و دابەشكردنی خانوەكان و لێكچوونیان بەدیناكرێت. ئەندازەسازییەك لەڕێگاو با

گەڕەكی زۆراڤا كە لەسەرەتای هەشاكان لەماوەیەكی كورت دروستبووە، زیاتر 
و بەشەوان كاریان لێكردووە. هەموو بەیانییەك كە رۆژ هەڵاتوە ژمارەیەكی زۆر خانو

ئەندازە سازیی  رێپێدانی حكومەت و لەو گەڕەكە لەلایەن كوردانەوە دروستكراوە بەبێ
زە شارەوانیی. وەك دەبینرێت دەبینین شێوەی كۆڵانەكان و دابەشبونی گەڕەكەكە جیاوا

گەڕانەوە بۆ شارەوانی خانویان  لەزۆربەی گەڕەكەكانی دیمەشق و پێشتر خەڵك بەبێ
دروستكردوە! هەربۆیە كوردان ناویان ناوە زۆراڤا، واتە بەزۆر ئاوەدانكردنەوەو 

گەڕەكە خانوەكانی زۆر گەورەنین و شێوەی دروستكردنەكانیشیان دروستكردن. ئەو 
سادەن و لەبارودۆخێكی ناهەموارو پێویستدا دروستكراوە، ئەوانەی لەوێ نیشتەجێن 
خەڵكانێكی دەستكورت و داهات سنوردارن. ئەو خانوانە تاپۆ یان بەڵگەنامەی 

 .دا دەكاتبەناوكردنیان نییە، حكومەت وەك ئەمری واقع مامەڵەیان لەگەڵ
 لەرووی بیناسازییەوە هەردوو گەڕەكی كوردان لەیەكتر دەچن، بەڵام مێژوو شێوەی

دروستبونی هەردوو گەڕەك جیاوازە، هەركەس بیەوێت لێكۆڵینەوە بكات بێگومان 
 .جیاوازییەكان روونن

گەڕەكی كوردان واتە ئەو گەڕەكەی ئێستا لەدەوڵەت بە روكنەدین ناودەبرێت 
زمانی كوردی  نەكەی كوردن، بەڵام زۆربەی ئەو كوردانەی ئەوێزۆربەی دانیشتوا

نازانن یان بیریان چۆتەوە! تەنها پەیڕەوی نەریتی كوردەواریی دەكەن و شانازی 
بەكوردبونیانەوە دەكەن. زۆربەیان وەك خێزان نازناوێك یان پاشناوێكی كوردیان 

 دانە زیاتر ریشەیان بۆهەڵگرتوە، بۆنمونە بۆتی، وانی، كیكی، شمدین..تد ئەو كور
 .باكوری كوردستان یان ئەوەی پێی دەوترێت سەرخەت دەگەڕێتەوە

ۆیە ئەو كوردانەیشی خەڵكی زۆراڤان، ئەوانە مێژووی هاتنیان بۆ شام دەمێك نییە، ب
زۆر وابەستەی رۆژئاوای كوردستانن و هەموویان كوردییەكی رەوانی كرمانجی 

ی نەریتی كوردەوارین و زیاتر گرێدراوی )ناوچەیی( خۆیان قسەدەكەن، وابەستە
رۆژئاوای كوردستانن. دەتوانین بڵێن خەڵكی ئەو گەڕەكەی كەپێی دەڵێن گەڕەكی 
كوردان یان )روكنەدین( خەڵكی سەرخەتن و ئەوانەی گەڕەكی )زۆراڤا(ن خەڵكی 

 .ناوچەكانی بن خەتن
بوون  اری ئەوێبەپێی ئەوزانیارییانەی بەشێك لەخەڵكی گەڕەكەكە و ئەوانەی ئاگاد

یا باسیان لەوە كرد كە ئەو گەڕەكە كوردنیشنە واتە )زۆراڤا( لەگەڵ روداوەكانی سور
ئەوەی پێی دەوترا بەهاری عەرەبیی، دیمەشقیان بەجێهێشتوەو یان بەرەو  2011لە 

رۆژئاوای كوردستان واتە قامیشلۆو كۆبانیی و عەفرین كۆچیان كردووە، یان بەرەو 
ئەو رێژەیەی كە دوبارە شامیان بەجێهێشتوە روون نییە، بەڵام ئەوروپا رۆیشتون، 

 .لەوەدەچێت رێژەیەكی بەرز بێت
لەپاڵ هەردوو گەڕەكی كوردان، گەڕەكێكی گەورەی عەلەوییەكان بەپاڵ شاخی 

و قاسیونەوەیە، واتە كوردو عەلەوییەكان چونەتە بەرزاییەكانی دیمەشق و لەپشتی ئە
 .ی سوریایە، ئەوەش جێی تیڕامانەگەڕەكانەوە سەرۆكایەتی كۆمار

گەر تەماشای سروشتی كورد بكەین هەمیشە پاڵی داوەتە شاخ، ئەمەش رەنگە 
ریشەیەكی مێژویی و دەرونی هەبێت بۆ كورد، كەزیاتر پاڵ دەداتە شاخ و وەك 
پەناگەو ژینگەی خۆی. بۆ عەلەوییەكانیش رەنگە لێكچونێك هەبێت، ئەوانیش 

ەیوبی و دواتر بەهۆی بارودۆخی سیاسی و لەسەردەمی سەڵاحەددینی ئ
، بەركەناركردنی شیعەو لەناوچونی دەوڵەتی فاتیمی كە بەدەوڵەتی شیعەكان ناسرابوو

 .ئەوانیش رویان كردۆتە شاخ بۆ خۆپاراستن
 

كۆبونەوەی كورد لە شام لە شوێنێكی دیاریكراو یان لەدوو گەڕەكی پاڵ یەكتر، 
كەلەچەند گەڕەكێكی دیاریكراو، بۆنمونە لەبەغدا  هاوشێوەی كۆبونەوەی كوردە لەبەغدا

كورد لەسەرەتای هاتنیەوە لەچەند گەڕەك و ناوچەیەكی دیاریكراو نیشتەجێ بوون، 
 .تدهوەك گەڕەكەكانی شەقامی كیفاح، جەمیلە، شۆریجە، شەقامی فەلەستین..

 یە،تەمەن و بونی كورد لەهەردوو شاردا )بەغدا و دیمەشق( لەیەكترییەوە دور نی 
هاوكات هۆكاری كۆچی كوردان لەناوچەكانی كوردستان بۆ ئەو دووشارە، ئەگەر 
 لەیەكتریەوە نزیك نەبن ئەوا لێكچونێكی زۆر دەبینین. كورد كە هاتۆتە بەغدا یان

دیمەشق لەدەوری یەكتریەوە كۆبونەتەوە، لەلایەك بۆ خۆپارێزیی واتە بوون و 
 .ان پێشانداوەخڕبونەوە لەدەوری یەكتر و یەكگرتویی خۆی

بەسروشتیش پێكهاتەی لاواز لەرووی ژمارەو هێزەوە هەوڵدەدات هێز لەیەكگرتویی 
دروستبكات. هۆكارێكی دیكەی ئەو خڕبونەوەو كۆبونەوەی كورد لەدەوری یەكتر 

ە هەوڵدان بووە بۆ پاراستنی زمان و كلتورو نەریتی كوردەواریی، چونكە ئەو سەردەم
ارێزی زۆر پێوەدیاربووە، هەروەك ئێستاش شوێنەواری كۆمەڵگای كوردەواریی كۆنەپ

 .كۆنەپارێزی نەڕەویتەوە
لێكچونێكی دیكەی كورد لە بەغداو دیمەشق ئەوەیە كەكورد رووی لەبەغدا كردووە 
بەتایبەت سەدەی بیستدا، وەك شاگردو كرێكار لای جولەكەكان دەستیان بەكاركردن 

كە  ویستیان بوو خەڵكانێك لایان كاربكەنكردووە، جولەكە خاوەنكارو پارەداربوون، پێ
هەم ئازاو ماندونەناس بن، بەتایبەت كورد چاوتیژو ئەزمونیان لەشەڕكردنی 
دەستەویەخە هەبوو، هەمیش دەستپاك و ئەمین بن. ئەم دوو خەسڵەتەش بەتەواوی 
لەكورددا هەبووە، بۆیە دواتر بونە جێگرەوەی جولەكە لەبەغداو تەنانەت دوای 

ە كن لەبەغدا زۆربەیان موڵك و ماڵ و سامانیان بۆ ئەو كوردانە بەجێهێشت دەركرانیا
 .لەلایان كاریان دەكرد

 
بەهەمانشێوە، كاتێك كۆچێكی زۆری كورد لەناوەڕاست و كۆتایی سەدەی نۆزدە 
بەرەو شام دەستی پێكردووە، زۆربەی خاوەنكارەكانی شام، بەتایبەت خاوەنی باخ و 

ۆ گرت، چونكە كورد زۆر ئازابوون و شارەزاییەكی شیناوییەكان كوردیان لەخ
زۆرباشیان لەپارێزگاریكردنی شەوانە هەبوو، چاوتیژو بازوی بەهێزیان هەبوو، راوچی 

بەناوبانگ بوون و لەدێودرنجی شەوانە نەدەترسان، خاوەن باخەكان كوردیان 
و ئەمین لەخۆدەگرت بۆ پاسەوانیی لەموڵك و سامانیان، هاوكات كورد زۆر دەستپاك 

بوون، ئەمەش بۆ خاوەنی كارو زەوییەكان زۆرباش بوو. دواتر لەبەرئەوەی دەستپاك 
بوون و زیاتر تێكەڵی لەنێوانیاندا دروستبوەو خاوەن زەوییەكان، روبەرێكی زۆر 

 .زەویان داوەتە ئەو كوردانەی لایان كاریان كردووە
 یە، بەڵكو كاریگەرییبونی یەك ملیۆن كورد لەشام بێگومان تەنها بونی ژمارە نی

گەورەی هەبووە لە جوڵانەوە سیاسییەكانی باشورو باكورو رۆژئاوای كوردستان، 
هەروەك رۆڵێكی گرنگیان لەدۆخی سیاسی و ئابوریی و ژیانی كۆمەڵایەتی كلتوریی 

 .ئەو ناوچەیە هەبوەو هەیە
 بەنوسینی گەشتێكی رۆژنامەوانیی و سەردانێكی كورتی چەند رۆژە ناتوانرێت 

، بەڵام دەتوانین هێڵە تیشك بخەیتە سەر هەموو لایەنەكانی ژیانی كورد لەوێ
گشتییەكان بكێشین و گرنگترین ئەو پرس و باسانەی پەیوەندی بەكوردانی شامەوە 

 .هەیە چڕ بكەینەوەو باسیان بكەین
من سێیەم رۆژی سەفەرەكەم دەستمكرد بەئامادەكاریی بۆ سەردانی گەڕەكی 

بوو هەم ریش سپی و پیاوماقولان و هەمیش خەڵكی گەڕەك ببینم، كوردان، پێویست 
 .هاوكات سەردانی ئەو شوێنەوارو مەزارانە بكەم كە لەگەڕەكەكان هەیە

لەڕێی پەیوەندی تایبەتەوە وەك خۆیان وتەنی ئیختیارو موختاری گەڕەك 
كە سەردانی مەزارە پیرۆزەكانی كوردو گەڕەكە ئاگاداركرانەوە كە ئێمە دەمانەوێ

بكەین. ئەوان وڵامیان داینەوە كە بۆ رۆژی دواتر دەتوانن پێشوازیمان لێبكەن و 
رخان بیانبینین، كلیلی مەزارەكانیش ئامادە بكەن بۆ سەردانی مەزاری میر جەلادەت بەد

 .و قەدری جان و شێخ خالید نەقشبەندی

 ئیختیارو موختاری گەڕەكی كوردان لەپێشوازیدا بوون 
 دەیان شاعیرو كەڵەپیاوی كوردی لێ خاليد گۆرستانی مەولانا ،

 نێژراوە

بۆ رۆژی دواتر واتە رۆژی چوارەمی سەفەرەكەم سەرلە بەیانییەكەی ئەو 
هاوكارانەی دیدارو سەردانی گەڕەكی كوردانیان رێكخستبو پێیان راگەیاندم كە 

چاوەڕێمان دەكەن و مەزارەكانیش ئامادەن بۆ  4ئیختیارو موختاری گەڕەك سەعات 
 .ەردانیكردنیانس

 لەو سەفەرەم بۆ شام، كاك عەبدورەزاق كۆیی لێپرسراوی مەكتەبی پەیوەندییەكانی
تر یەكێتیی نیشتیمانیی كوردستان لە دیمەشق هاوكاریی زۆرباشی كردم. ئەو پیاوە زیا

ساڵە لەدیمەشق دەژیت، زۆر شارەزای ئەو وڵاتەیە، پەیوەندییەكی زۆرباشی  40لە 
كانی دیمەشق هەیە، بە ئۆپۆزسیۆن و هاوكات فەلەستینی و لەگەڵ هەموو لایەنە

عیراقییەكانیشەوە. تێگەیشتن و تێبینی و سەرنجی زۆر وردی لەسەر دۆخی سوریاو 
مامەوە، ئەركێكی زۆرم خستبوە  ئایندەی كورد لەو وڵاتە هەبوو. ئەو هەفتەیەی لەوێ

 .سەر ئەو و ماندوم كرد
ەڵ چەند كەسایەتییەكی عەرەبی سوریاو بۆ نیوەڕۆ كاك عەبدورەزاق كۆیی لەگ

ی عیراق لەنوسینگەی پەیوەندییەكانی یەكێتیی نیشتیمانیی كوردستان دەعوەتێكی سادە
ی كردین، پێشتر پێی وتبوم بۆ نیوەڕۆ دەعوەتی خواردنێكی جیاوازتان دەكەم! مەبەست

 .ئەوەبوو خۆی دروستی دەكات
دنێكی زۆر بەلەزەت بوو، پێشتر نیوەڕۆ بە خواردنی سفێحات داوەتی كردین، خوار

سفێحاتی بەعلبەك ناسراوە، لەزۆر  خواردنی سفێحاتم لە لوبنان خواردبوو، لەوێ
شوێنی بەیروت و شوێنی دیكە دەبینی نوسراوە سفێحات بەعلبەك. من بۆ سەردانی 

لە نانەواخانەیەك  شوێنەواری دێرینی قەڵای رۆمانییەكان چومە بەعلبەك و هەر لەوێ
م خوارد. دیارە لە دیمەشقیش هەمان جۆری خواردن هەیە، بەڵام كەمێك سفێحات

شێوازی دروستكردنەكەی جیاوازە. هەردووكی ئەستوركە نانی بچوك كەمێك گۆشتی 
م دەخۆێتەسەر و دەخرێتە فڕنەوە، ئەوەی لوبنان وەك كولیچە وایە بچكۆلانەیە، بەڵا

 .ئەوەی سوریا گەورەترەو جیاوازترە
ڵ كاك عەبدورەزاق و سالار ئەوسی نوسەرو رۆژنامەنوس كە بۆ ئێوارە لەگە

ئەویش هاوكارییەكی زۆرباشی كردم لەم سەفەرە، بەیەكەوە چوین بۆ گەڕەكی 

كوردان، كۆڵانەو كۆڵان هەوراز دەبوینەوە، ئیختیارو موختاری گەڕەك لەمەزاری شێخ 
چەند كەسێك  خالید نەقشبەندی چاوەڕێیان دەكردین، بەڵام هەر لەدەروازەی گەڕەك

بەئۆتۆمبێلێكی تایبەت لەپێشمان چاوەڕێیان دەكردین و بەپێشمانەوە كەوتن و 
رێگاكانیان ئاگاداركردبۆوە كە وەفدێكی پەیوەندییەكانی یەكێتیی نیشتیمانیی كوردستان 

 .یان حزبەكەی مامجەلال دێنە گەڕەك و پیاوە دیارەكانی گەڕەك دەبینن
ەتە، بۆیە ئەوان زووتر لەشەقامێكی هاتن و چوون لەو گەڕەكە پڕ زەحم

سەرەكییەوە بەپێشمانەوە كەوتن بۆئەوەی رێگاكانمان بۆ چۆڵ بكەن و بەئاسانی 
و بگەینە شوێنی مەبەست. كۆڵانەكانی ئەو گەڕەكە هاوشێوەی گەڕەكە كۆنەكانی هەولێر
ت سلێمانی و دهۆك، رەمەكی و پێچاو پێچ و لەهەندێ شوێن مەگەر تەنها پیادە بتوانێ

 .رێبكات، رێی هاتن و چوونی ئۆتۆمبێل زەحمەتە
لەبەرئەوەی بەشێك لەگەڕەكەكە بەتایبەت ئەوانەی نزیك مەزارەكە بوون 
ئاگاداركرابونەوە كە وەفدێك دێت بۆ مەزارەكە، بەشێك لەژن و منداڵانی گەڕەك 

 .لەچاوەڕوانی ئێمە بوون، ژنانیان لەسەربان لەدورەوە دەیانڕوانیە هاتنی ئێمە
ەیشتین، ئیختیارو موختاری گەڕەك لەسەر مەزاری شێخ خالدی نەقشبەندی كە گ

 چاوەڕێیان دەكردین، مەزاری ئەو پیاوە ئاینییە لەبەرزترین شوێنی گۆڕستانەكەیە،
 .(گۆڕستانەكەیشیان هەر بەناوی ئەوەوە ناودەبرد )گۆڕستانی شێخ خالید

نی لەوێوە دیاربوو، ئەو گۆڕستانە لەشوێنێكی بەرز بوو، زۆربەی گەڕەكی كوردا
جاران گۆڕستانی كوردان بوو، بەڵام ئێستا وەك جاران نییەو غەیرە كوردیشی لێ 

رد دەنێژرێت. لەو گۆڕستانەدا ژمارەیەكی زۆر نوسەرو كەسایەتیی و پیاو ماقولانی كو
نێژراون، دیارترینیان میر جەلادەت بەدرخان و شاعیری گەورەی كورد قەدری جان، 

وتی، بت بەدرخان، میر زەمیلكان، مەلا عەبدولقدوس زەیلی، مەلا تایەر میر عالی جەلادە
 .تدهعبد القدوس الزیلی..

 1773مەولانا خالیدی نەقشبەندی پیاوی ئاینی ناسراو و شاعیری كورد، لە ساڵی 
لەسلێمانی لەقەرەداخ لەدایكبووە. زۆر خوی خۆی داوەتە خوێندن و بۆ زیاتر رۆچوون 

وە لەخود، چۆتە هیندستان و  لەسەرەدەستی شا عەبدولڵای لەرۆحانییەت و توانە

دەهلەوی تەریقەتی نەقشبەندی وەرگرتوە. دوای سەفەرو گەڕانێكی زۆرو گەڕانەوە بۆ 
سلێمانی، سەرەنجام بەهۆی خراپی دۆخی سلێمانی و ململانێی میرانی بابان، شارەكە 

ون بڵاوبودەبێتەوەو لە دیمەشق نەخۆشی تاع 1826جێدەهێلێت و روودەكاتە شام. لە
توشی ئەو نەخۆشیە مەترسیدارە دەبێت و كۆچی دوایی دەكات. لەدوای خۆیدا جگە لە 
دیوانێكی شیعری بە كورد، دەیان بەرهەمی بەزمانی فارسی و عەرەبی كە زیاتر 
لێكۆڵینەوەو پرس و بابەتی ئاینی بەجێهێشتوە، بەتایبەت لەبارەی تەسەوفەوە بوون، 

 .ەمانەی جێی بایەخ و گرنگی زۆری پێدەدرالەوكاتدا ئەو بەره
 لەبەر پەنجەرەی ئۆتۆمبێل لەپشتی شۆفێرەكەوە بەبێدەنگی تەماشای كوچەو كۆڵانی

گەڕەكی كوردانم دەكرد، كوچەو كۆڵانی تەنگەبەر، هاوشێوەی گەڕەكە كۆنەكانی 
 هەولێر یان سلێمانی. ئێمە لەخوارەوە بەرەو ژور دەڕۆیشتین، ئیدی گەڕەكێك هەموو

 .هەژار نشین و بێدەرەتان بن، بێگومان دیمەنەكانیشی ناڕێك و خەمبار دەبن
 

ناوچەی كوردان كوردان كە پێی دەڵێن گەڕەكی كوردان، چوار گەڕەكی سەرەكییە 
 (.)ئەسەدەدین، نەقشبەندی، ئەیوبییە، فەیحا

ێن ك ئێمە لەئۆتۆمبێل دابەزین خەڵكێكی زۆر پێشوازیان كردین، من نەمدەزانی ئەوانە
هاتونەتە پێشوازیمان، ژمارەیەكیان گەنج بوون و هەندێكیان بەتەمەن. رێكخەرانی 

 ر یانسەردانەكە هەندێك ناویان پێدابوین، بەڵام نەمدەزانی كامەیان دەمڕاست و ئیختیا
موختاری گەڕەكە. جل و بەرگ و شێوەی پێشوازیی و سیمایان ماندوو دیاربوو، 

ئەوەی گرنگ  ێكشكاو پێشوازی گەرمیان لێكردین.وشەی كوردی ت بەعەرەبی و هەندێ
بوو من بەدیققەتەوە دەمڕوانییە جل و بەرگ و دەموچاویان و بەروونی دیاربوو 

 .رەچەڵەكیان دەگەڕایەوە باكوری كوردستان، نەك رۆژئاوای كورستان
بەو قەرەبالغییەوە بەرەو مەزاری مەولانا خالید هەورازبوین و خزمەتكاری 

ڕێی دەكردین. دوای زیارەتكردنی مەولانا، لەبەردەم دەرگای مەزار مەزارەكە چاوە
ی لەگەڵ ئەو ئیختیارو موختارەی ئامادەبوون كەوتینە گفتوگۆ. گفتوگۆ لەبارەی ژیان

  .كوردانی دیمەشق و خۆشی و ناخۆشییەكانیان

 لەو بەرزاییەوەو لەبەردەم مەزاری مەولانا خالید بازنەیی خڕبوینەوەو دەستمان
وگۆ كرد. حەسەن قرگیشی ئەندامی ئەنجومەنی پارێزگای دیمەشق لەبارەی بەگفت

شارەكەو گەڕەكی كوردان )ركن الدین( باسوخواسی هێنایە گۆڕێ. ئەو وتی من 
بەعسیم و لەسەر لیستی بەعسییەكان لەگەڕەكی كوردان خۆم هەڵبژاردووەو ئەندامی 

  !ئەنجومەنی پارێزگام
ن كێشەیەكی خزمەتگوزاریی ئەوتۆیان نییە باسی لەوەكرد كە وەك گەڕەكەكەیا

جیاواز بێت لەگەڕەكەكانی دیكە، ئەگەر كێشەیەكیان هەبێت ئەوا هەمان كێشە 
لەگەڕەكەكانی دیكەش هەیە. ئەو نەیدەویست بەهیچ شێوەیەك باسی كەموكوڕی و 
كێشەكانی گەڕەك یان گرفتی قەومی كورد لەدیمەشق بكات، بەڕونی وتی من بەعسیم، 

 .لەحزبی دەسەڵاتداری دیمەشقم واتە من
 لەبەرئەوەی ئەندامی ئەنجومەنی پارێزگا بوو، پێیەوە دیار بوو پیاوێكی بەئاگا

لەدۆخی كورد لەسوریا نەبوو، بەڵكو زیاتر ئاگاداری بارودۆخی خزمەتگوزاریی و 
  .كاروباری رۆتینی گەڕەك و شار بوو، بۆیە ئەوەندە باسی كوردم لەگەڵیدا نەكرد

 
ستانن، ی باكوری كور-انلی بەناوەكەیەوە دیاربوو بەڕەچەڵەك خەڵكی وانماهیر و

بۆیە وانلی پاشگری ناوی خێزانەكەی بوو، ئەو ئەندامی ئەنجومەنی گەڕەك بوو، 
بەقسەی خۆی پاڵێوراوبوو ببێتە موختاری گەڕەك، واتە ببێتە ریشسپی و هەندێك 

ستاوە پێی بڵێن موختار، كاروباری گەڕەك بەو بسپێردرێت، بۆیە حەزیدەكرد لەئێ
 .چونكە سەرەتا وتی موختارم دوایی وتی منیان پاڵاوتوە ببمە موختار

پێشوازیمان موختاری یەكێك لە گەڕەكەكانی )ركن  یش كە هاتبوە-عەلی ئالوسی
الدین( بوو، ئەویش حەزیدەكرد باسی گەڕەكەكان و كوردان بكات. ئەو وتی ئێرە 

 .نیشتەجێیە ی جیاوازیشی لێزۆربەی كوردە، بەڵام ئێستا خەڵك
ئەندامی ئەنجومەنی  100ژمارەیەك ئەندامی پارێزگای دیمەشق كوردن، لەكۆی 

 8كەس لەسەر ئاستی گەڕەكی كوردان بونەتە ئەندامی ئەنجومەن، لەو  8پارێزگا، 
 .یان كوردن و ئەوانی دیكە غەیرە كورد 5ئەندامە 

% 30مەشق بێت، نزیكەی لە بەپێی ژمارەی ئەندامانی كورد لە پارێزگای دی 
دانیشتوانی گەڕەكی كوردان، غەیرە كوردن، بەڵام ژمارەی ئەندامانی گەڕەك لە 

ورد كئەنجومەنی پارێزگاو هەڵبژاردنی شارەوانیی ناكرێتە پێوانە بۆ ژمارە یان رێژەی 
لەگەڕەكەكە، نەخاسمە هەڵبژاردنی وڵاتێكی وەك سوریا كە ئازادی تێدا زۆر 

 .ژاردن تێیدا زیاتر رێوڕەسمە نەك هەڵبژاردنێكی دروستسنوردارەو هەڵب
ئێمە لەگەرمەی گفتوگۆو باسی كوردو گەڕەكی كوردان و دیمەشق بوین، 
لەشوققەكانی نزیك گۆڕستانەكە بوون، ژنان لەبالكۆنەوە دوو دوو وەستابوون 
تەماشای ئەو خڕبونەوەیەیان دەكرد. تەماشاكردنەكە بەشێوەیەك بوو وەك ئەوەی 

تبكەن روداوێك بوبێت و بزانن چی بووە! دیمەنی ئەو تەماشاكردنەم لە فلمە هەس
ەوە كۆنەكانی میسر بینیوە كە لەباڵەخانە كۆنەكانەوە ژنان لەبەرزییەوە تەماشای دەر

 .بزانن چی رویداوە دەكەن و دەیانەوێ
 

مەبەستم بوو بچمە سەر گۆڕی میر جەلادەت بەدرخان، دیاربوو پێشتر شوێنەكەی 
ن گۆڕەكەی پێویستی بە پاككردنەوە بوو، كلیلی قەفەسی گۆڕەكەی لەلای موختاری یا

 گەڕەك بوو، پاكیان كردبۆوە بۆ سەردانیكردنی ئێمە. بەیەكەوە چوینە سەر گۆڕەكەی
و پێشتر لە خەرجی سەرۆك مامجەلال گۆڕەكەی نۆژەنكرابویەوەو دوبارە 

قەدری جانم بینی، هەر ئەوەتا رێكخرابۆوە. لەنزیك گۆڕی جەلادەت بەدەرخان گۆڕی 
 .بەهۆی نوسینی سەر كێلەكەیەوە دەناسرایەوە

میر جەلادەت بەدرخان، یەكێكە لەكەڵە پیاوە هەرە دیارەكانی مێژووی سیاسی و 
ئەدەب و زمان و رۆژنامەوانیی كوردی، پیاوێك بووە قوربانی زۆریداوە لەپێناو 

لەئەستەمبۆل لەدایكبووە،  1893دەركەوتنی گەلی كوردستان. میر بەدرخان لەساڵی 
نەوەی بەدرخان پاشای میری بۆتانە. بەهۆی خراپی دۆخی سیاسی و گوشاری 

 1922كەمالییەكان دوای هاتنە سەر حوكم ناچار لەترسی لەسێدارەدان لە ساڵی 
 .توركیا جێبهێلێت و لەگەڵ كامەرانی برای روو لە ئەڵمانیا دەكەن



 

 

53 

 ی برای هاتۆتەوە توركیا، بۆ بەشداریكردن لەدوای ماوەیەكی كەم لەگەڵ كامەران
جولانەوەكەی شێخ سەعیدی پیران، دوای شكستی جولانەوەكەی شێخ سەعید، دوبارە 

لەشام  1951تا كۆتایی ژیانی لە ساڵی  1931ئاوارە دەبێتەوەو سەرەنجام لە 
 .نیشتەجێ بوو

وو. بەپێی ئەو كەڵە پیاوە، لەماوەی مانەوەی لەدیمەشق، بەردەوام لەجولە داب
زۆربەی سەرچاوەكان یەكەم كەس بووە كە پیتی لاتینی بۆ زمانی كوردی داناوە، 

گۆڤاری هاواری دەركردووە. دواتر پاشكۆیەكی بەناوی  1932هاوكات لە ساڵی 
زمانی زانیوە  9رۆناهی دەركردووە. بەپێی ئەو زانیارییانەی لەسەری تۆماركراوە 

 .(ی، ئەڵمانی، ئینگلیزی، یۆنانی، فەرەنسی، روسوەكو )كوردی، عەرەبی، فارسی، توركی
كۆچی  1951لەماوەی ژیانی لەدیمەشق ناو ناوبانگێكی گەورەی پەیداكرد، لەساڵی 

 ودواییكرد. لەرێورەسمی ناشتنیدا زۆربەی وەزیرو كاربەدەستانی سوریا ئامادەبوون 
ی كوردی لەسەر گۆڕەكەی چەندین وتاری جیاواز خوێندرایەوەو قەدری جان شیعرێك

 .تایبەتی خوێندەوە
جەلادەت لەدوایخۆیدا چاپكراوی زۆری جێهێشت لەوانە: فەرهەنگی كوردی كوردی، 
فەرهەنگی كوردی و فەڕەنسی، ئەلیف بێی كوردی، نوێژی ئێزیدیان، نامەیەك بۆ 
 مستەفا كەمال پاشا، مەسەلەی كورد بەزمانی فەرەنسی، رێزمانی كوردی بە فەرەنسی،

 .د، خۆت بناسە بە زمانی عەرەبی، لەگەڵ چەند كۆمەڵە شیعرێكشانۆنامەی هەڤن
شام تەنها لەسەردەمی میر جەلادەت بەدرخان لەخۆگری بەشێك لە سەركردەو 
پێشڕەوانی بزوتنەوەی رزگاریخوازی گەلی كوردستان نەبووە، بەڵكو لەمێژووی نوێی 

ەی رابردوو، گەلی كوردستان بەتایبەت لەناوەڕاستی حەفتاكان و نەوەدەكانی سەد
شوێنی دەستپێك و  كڵپەی بزوتنەوەی كوردایەتی بووە بۆ باشوری كوردستان و 

 .باكوری كوردستان
، یەكەم بەیاننامەی 1975لە ناوەڕاستی حەفتاكانی سەدەی رابردوو، بەدیاریكراوی 

بزوتنەوە یان شۆڕشی نوێی گەلی كوردستان لە لەلایەن یەكێتیی نیشتیمانیی 

شق دەرچوو، لەوێوە دوبارە كلپەی ئاگرو ئومێدی خەڵكی كوردستان لە دیمە
 .كوردستان داگیرسایەوەو ئومێدی خەڵك گەشایەوە

وە لەسوریا  1980هەروەك چۆن بۆ بزوتنەوەی رزگاریخوازی باكور لەساڵی 
دەستیان بەكاركردن كردو یەكەم كۆنگرەی پارتی كرێكارانی كوردستان لە ساڵی 

 19زوتنەوەی چەكداری باكور دەستی پێكردو نزیكەی لە سوریا كرا. لەوێوە ب 1981
 لەژێر 1998ساڵ عەبدوڵلا ئۆجالانی رابەری پەكەكە لەو وڵاتە مایەوە، تا لەساڵی 

نی گوشاری توركیا ئەو وڵاتەی جێهێشت و سەرەنجام لە نایرۆبی پایتەختی كینیا بەپلا
ا او رادەستی توركیدەزگاكانی موخابەراتی ئەمریكاو ئیسرائیل و توركیا، دەستگیركر

 .كرایەوە. لەوكاتەوە لەزینداندایە

 یەكەم سەرۆك كۆماری سوریا كورد بوو 
 ناسراوترین نوسەرو هونەرمەندانی دیمەشق كوردن 

 
دیمەنی كۆڵانەكانی گەڕەكی كوردان لەبری دڵرفێن و جوان و سەرنج راكێش بێت، 

ەنی ئاوارەیی و ناخۆشییەكانی گەلی كورد كە بەدرێژایی مێژوو دەیبردیتەوە نێو دیم

رەنگی شەقامەكان و خراپی رێگاوبانەكانی،  بەسەریهاتووە. سیمای خەڵكەكەو بێ
دەیبردیتە ناو مێژویەكی پڕ ناخۆشیی و ئازاری میللەتێكی خاك پارچە پارچەكراو، كە 

پتر لەوە بۆ كورد، ئاوارەیی و تائێستا لەهیچ پارچەیەكی نەیتوانیوە ئارامبگرێت! خرا
كوشتن و بڕین و جینۆسایدو خەمی ئایندەی نەوەكانی بۆتە مۆتەكەیەك بەردەوام 

 .بەدوای هەموو ئەو میللەتەیە
ەمیش بیرم دەكردەوە میللەتێك لەنێو ئەو هەموو ئازارەدا بتوانێت هەم بمێنێتەوەو ه

ەو ەو رۆڵی كاریگەر لەنێو ئبتوانێت روبەرووی ئەو بارودۆخە نەپساوە ناخۆشە ببێتەو
هەموو ستەمە بگێڕێت، ئەوا ئازایەتییەكی بێوێنەیە. بۆیە دەبینین سەرباری 
چەوساندنەوەی بەردەوام، كەچی لەسوریا بەگشتیی و لەشام بەتایبەتی، كەڵەپیاوی 
 دیاری مێژوویی سەدان هونەرمەندو نوسەرو رۆژنامەنوس و دەستڕەنگینی لێ

 .هەڵكەوتووە
 

ڕستانی شێخ خالد كەمێك گەڕام تا سەركێڵی گۆڕەكان بخوێنمەوە بزانم لەنێو گۆ
ر كێی دیكەی ناسراوی لێیە، لەبەرئەوەی زۆربەی گۆڕەكان یان كێلەكانیان هیچی لەسە

نەنوسرابوو، یان زۆر كۆن بوون و نوسینی سەر كێلەكان كاڵ ببونەوەو 
 نەدەخوێندرانەوە

شتوانەكەی بەپێی دوایین ئاماری دانی ملیۆن كورد لەسورریا كە ژمارەی بونی سێ
  .ملیۆن كەس، بەدڵنیاییەوە كاریگەری گەورە دروستدەكات 18كەمترە لە  2017

، دەیان و سەدان 1920لەماوەی دوای دروستبونی دەوڵەتی سوریا لەدوای 
كەسایەتی ناسراوی سیاسی و سەربازیی و ئەدیب و شاعیرو ئەستێرەی گەشی كورد 

ن. بۆنمونە محەمەد عەلی عابد، یەكەم سەرۆك كۆماری سوریا لە لەسوریا هەڵكەوتوو
 1949-1943. شوكری قوەتلی سەرۆك كۆماری سوریا لە 1936 – 1932

بەڕەچەڵەك كوردە. حوسنی زەعیم سەرۆك كۆماری سوریا كە لەڕێی كودەتا لە 
هاتە سەركارو هەمان ساڵ لەكارخرا. فەوزی سلۆ سەرۆك كۆماری سوریا لە  1949
 ..تد1954- 1953. ئەدیب چیچەكلی سەرۆك كۆماری سوریا لە 1953تا  1951

لەپاڵ سیاسەتدا، دەیان و سەدان هونەرمەندو شاعیرو دەستڕەنگین لەسوریا 
بەگشتیی كورد بوون، یان كوردن. بۆنمونە محەمەد كورد عەلی بیرمەندو ئەدەب 

بوو لە  دۆست كەسایەتی ناسراوی دیمەشق، سەرۆكی كۆزانستی زمانی عەرەبی
، یەكەم وەزیری پەروەردەو زانیاریی بوو، زمانزانێكی زۆر ناسراوی 1953تا  1919

  !زمانی عەرەبی بوو
كۆچی  2012خالید تاجا ئەستێرە یان ناسراوترین هونەرمەندی سوریا بوو لە 

دواییكرد. ئەو هونەرمەندە مەزنە مەحمود دەروێشی شاعیری عەرەب ناوینابوو 
 .داەب، ئەمەش بەهۆی بەتوانایی و لێهاتوییەوە لەنواندن و هونەرئەنتۆنیۆ كوینی عەر

 سەلیم بەرەكات گەورە رۆمان نوسی سوریا، یەكێكە لەدیارترین رۆماننوس بەزمانی
عەرەبیی، ئێستا لەئەوروپا دەژیت. عەبدورەحمان ئال رەش، ئەویش یەكێكە 

 .كۆچی دواییكرد 2014لەناسراوترین هونەرمەندانی سوریاو لە 
ەلحەت حەمدی، یەكێكە لەناسراوترین هونەرمەندانی سوریا، لە گەڕەكی كوردان ت

 .( 2012 -1946لەدایكبووە )
لەنەوەی نوێی هونەرمەندان: كاریس بەشار، وائیل رەمەزان، مونا واسف، نیهاد 
قەلعی كوردی، عەبیر شەمس، سوزان نەجم، بەسام مەلا كوردی )دەرهێنەر(. هەروەك 

دا دەبینین لەنەوەی نوێ و كۆندا كورد باڵادەست بووە، وەكو لەهونەری تەشكیلی
عومەر حەمدی، بەهرەم حاجۆ، بەشار عیسا، سەڵاحەدین محەمەد كە لەدایكبوی 
عەفرینە، ئەوانە ناسراوترین هونەرمەندانی تەشكیلی سوریان و هەندێكیان لەسەر 

 .ئاستی جیهانیش ناسراون
كوردبونی خۆیان ئاشكرا نەكردووە،  هەموو ئەوانەی سەرەوە باسمكردوون، یان

ەیان یان تەنها لەنوسینی ژیاننامەیاندا نوسراوە بەڕەچەڵەك كوردن، بەڵام بەشێكی دیك
ی بەڕونی وتویانە ئێمە كوردین و بەشێك لەبەرهەمەكانیشیان باسی خەم و ئازاری گەل

 .كوردی لەسوریا كردووە
ن بەزمانی كوردی و لەسەر پرسی نوسینی نوسەرانی كورد لە پارچەكانی كوردستا

پرسی كورد، قسەی زۆری لەبارەوە كراوە، هەروەكو چۆن لەباسی سەڵاحەدینی 

ئەیوبییدا مشتومڕی ئەوە هەیە كە سەڵاحەدین كوردە یان نا؟ چونكە نە كاری بۆ 
نەتەوەی كورد كردووەو نە لەسەر خاكی كوردستان كاربەدەست بووەو نەشتێكی بۆ 

 .ردایەتی پێوەبێتكورد جێهێشتوە مۆركی كو
ە بەشێك لەنوسەرانی كورد، لەتوركیا یان سوریا یان ئێران، تەنانەت لەعیراقیش ك

ماوەیەكی درێژە پرسی نەتەوەیی كورد كەمێك لەپێشترە، بەكوردی نەیاننوسیوەو 
لەنوسینەكانیشیان باسی كوردبوونی خۆیان یان كوردیان نەكردووە! هەیشە بەكوردی 

ێك لە بەرهەمەكانی تەرخانكردووە بۆ باسكردنی ئازاری نەینوسیوە، بەڵام بەش
نەتەوەكەی، بۆنمونە یەلماز گۆنای گەورەترین دەرهێنەرو فلمسازی توركیا كە 
نەیدەتوانی بەكوردی قسەبكات، بەڵام فلمەكانی باسی ئازارو مەینەتی گەلی كوردی 

نی عەرەبیی دەكرد، هاوكات سەلیم بەرەكات كە گەورەترین رۆماننوسی كوردە بەزما
 .دەنوسی و لەبەشێك لەبەرهەمەكانیدا باسی ئازاری كوردی كردووە

یەكێك لەگرفتە هەرە گەورەكانی نوسین بەزمانی دایك لەسوریا، ئەو بارودۆخە 
تەنگ و پڕ ئاستەنگە بووە كە رژێمە یەك لەدوای یەكەكانی سوریا بەسەر گەلی 

ی بێبەشی كردوون و تەنانەت تا كوردیان سەپاندووە، بەجۆرێك لەهەموو مافێكی قەوم
چەند ساڵی دوایی رژێمی سوریا نكۆڵی لەبونی كورد دەكرد، چجای زمان و كلتورو 
مافی نەتەوەیی. بەتێپەڕبونی دەیان ساڵ و نەبونی خوێندن و فێربونی زمانی كوردی و 
هیچ دامودەزگایەكی چاپ و بڵاوكردنەوەو رۆژنامەی كوردی و رێگری كردن لەهەر 

كەمۆركی كوردی پێوەبێت. بێگومان نەوەیەك بەرهەمدێت رەنگە نەك  نوسینێك
نەتوانێت بەكوردی بنوسێت، بگرە ناتوانێت بەزمانی دایكی قسەبكات. بۆیە سەلیم 
بەرەكات لەدەربڕینێكی كورتیدا لەبارەی بێتوانایی لەنوسین بەزمانی كوردیدا دەڵێت 

ی! واتە ناچارن بەزمانی عەرەبی نوسەرانی كورد لەسوریا، بونەتە دیلی زمانی عەرەب
بنوسن چونكە زمانی خوێندن و نوسین بووەو ناتوانن بەكوردییەكی رەوان و كاریگەر 
بنوسن، لەكاتێكدا سەلیم بەرەكات كە كورد پێی دەڵێن )سەلیمۆ( بەزمانێكی عەرەبی 
وەها دەنوسێت، ئەدۆنیس شاعیری گەورەی عەرەب لەبارەیەوە دەڵێت: سەلیم بەرەكات 

و كوردەی كلیلی زمانی عەرەبی لەگیرفانیەتی! بەومانایەی بەزمانێكی عەرەبی جیاواز ئە

دەنوسێت. مەحمود حوسنی رەخنەگری دیاری عەرەب دەڵێت ئەو زمانەی سەلیم 
بەرەكات پێی دەنوسێت سامانێكی گەورەی زمانەوانیی زمانی عەرەبییە! تەنانەت 

ەرەبە، دەڵێت زۆرم هەوڵدا بە مەحمود دەروێش كە شاعیرێكی گەورەو ناسراوی ع
 .سەلیم بەرەكات كاریگەر نەبم!! بەومانایەی زۆر كاریگەر بووم

و لەپاڵ ئەو هونەرمەند و نوسەرو رۆژنامەنوسانەی كە بەزمانی عەرەبیی نوسیویانە
لەسەر ئاستی سوریا زۆر ناسراون، دەبینین دەستڕەنگینی راستەقینەی كورد 

ە. دەبینین ئۆسمان سەبری و جەلادەت بەدرخان، لەرۆژئاوای كوردستان كەم وێنەی
 واتە دوای راپەڕینی باشوری كوردستان 1991تد. لەماوەی دوای هكامەران بەدرخان..

بزوتنەوەیەكی كزی سیاسی و ئەدەبی لەرۆژئاوای كوردستان دروستبوو، بۆنمونە 
ئەمش گۆڤاری ئاسۆـ گولستان، یان گورزە گول بەزمانی كوردی بەنهێنی دەركراون، 

لەسەر ئەركی شەخسی و دوور لەهاوكاری حزبیی، بەڵام درێژەیان نەكێشاوە لەبەر 
  .باری سیاسی و دارایی

وە بەشێوەیەكی گشتیی  2011واتە روخانی سەدام و دواتر لە  2003لەدوای 
زۆربەی هەرەزۆری نوسەرانی كورد هەر بەزمانی كوردی و بەپیتی لاتینی دەنوسن و 

اتۆتە دی. ئێستا زانكۆ بەزمانی كوردی كراوەتەوەو خوێندنی پێشكەوتنێكی خێرا ه
 .كوردی كراوەتە خوێندنی سەرەكیی لەشارەكانی كوردستانی سوریا

 
درەنگانی ئێوارە هاتینەوە هیچ مەوعیدێكم نەبوو، ئەوانەی لەگەڵم بوون بۆ 
سەردانەكەی گەڕەكی كوردان لێم دابڕان و رۆیشتن. بۆ ئێوارەیەكی درەنگ چومە 

راو زاڕو شوێنە قەرەبالغەكانی دیمەشق، مەبەستم بوو بچمە ئەو شوێنانەی زیاتر ناسبا
  .و شەعبین

پیاسەی ئێوارانی بازاڕی دیمەشق تامێكی تایبەتی هەیە. بازاڕێكی زیندوو بەجولەیە، 
جا لەلایەك هاوارهاوار ئەوانەی دەستگێڕو عەرەبانچیانی سەر شەقامەكان بگرە تا 

لەدوكانداران لە كچانی نازەنینی دیمەشق، تا دەگاتە بۆن و  پلارو توانجی بەشێك
بەرامەی دوكان و فەرموو فەرمووی شاگردانی خواردنگەو چێشتخانەكان! ئەمانە 

بەسەریەكەوە دیمەنێكی سەرنجڕاكێشەو هەست بەبێزاری گەڕان و پیاسەی ئەو 
 .بازاڕانە ناكەیت

 ەپانێكی گەورەی ماندوو بوو.یەكێك لەوشوێنانەی چووم گۆڕەپانی مەرجە بوو، گۆڕ
ئەو گۆڕەپانە لەناوەڕاستی دیمەشقە، دەوردراوە بەخواردنگەو شیرینی و دوكانی 
جلفرشتن و قاوەخانەی كۆن. وەك گۆڕەپانی و دیمەن، شوێنێكی سەرنجڕاكێش و 
. خوش بوو، بەڵام ماندوێتی ئەو وڵاتە بێگومان بەروخساری ئەو بازاڕەشەوە دیاربوو

مزگەوتی سەیفەدین یەلبەغا یەحیاویی لێیە كە مزگەوتێكی كۆنە لەو گۆڕەپانە 
و  لەمێژووی ئیسلامدا، لەبەردەم ئەو مزگەوتەو لەناوەڕاستی گۆڕەپانی مەرجا، دەیان

سەدان كەس دانیشتون. ئەوەی سەرنجمدا ژمارەیەكی ئێجگار زۆر لەوانەی 
بەجلێكی شڕو دانیشتبوون عەرەبی عیراقیی بوون نەك خەڵكی دیمەشق. زۆربەیان 

  !سەروسیمای تۆزاوییەوە، هەژاری بەڕەنگوڕویانەوە دیاربوو
لەدوای روخانی سەدام، ژمارەیەكی ئێجگار زۆر لەئەندام و لێپرسراوانی باڵای 
بەعس و هاوكارانی ئەو رژێمە بەتایبەت لە عەرەبی سوننەو هاوكات ئەو كوردانەی 

بەعسیان كردبوو لە بەعسی بوون یان جاش بوون، یاخود هاوكاری رژێمی 
 .تیرۆركردن و شەهیدكردنی پێشمەرگەو هاونیشتیمانیانی كورد رویان لەسوریا كرد

زۆرترین سەركردایەتی و لێپرسراوانی بەعس لەدوای روخانی سەدام، لەسوریا 
مانەوە. بۆنمونە محەمەد یونس بەئاشكرا لەدیمەشق كۆبونەوەی رێكخستنەكانی 

یان دادەڕشت. و چالاكییە تیرۆرییەكانی ناوخۆی عیراقپلانی كار بەعسی دەكردو لەوێ
ژمارەی  2003بەپێی ئاماری ناڕەسمیی لەگەرمەی شەڕی ناوخۆی عیراق لەدوای 

راكردووەكانی عیراق بۆ سوریا گەیشتە نزیكەی یەك ملیۆن كەس، بەڵام ئەو رێژەیە 
ڕی نیوان هەمویان بەعسی نەبوون، بەڵكو رێژەیەكی زۆریان بەهۆی توندوتیژیی و شە

  .شیعەو سوننە لەبەغداو دەوروبەری روویان لەسوریا كرد
زۆربەی بەعسییەكان یان سوننەكانی عیراق لەناوچەی )جەرەمانا( لە دەورەبەری 
دیمەشق نیشتەجێ بوون و ئێستا دەیان دوكان و بازاڕیان كردۆتەوەو ئەگەر سەردانی 

عیراقی لەو ناوچەیە  )جەرەمانا( بكەیت بەڕونی هەست بەبونی عەرەبی سوننەی

دەكەیت، تەنانەت عیراقییەكان ناویان لەجەرەمانا نابوو )كەڕادە( وەك چۆن كەڕادە 
 .لەبەغدا هەیە، هەروەك ناویان لە ناوچەی سەیدە زەینەب نابوو ئەعزەمییە

و كشانەوەی هێزەكانی ئەمریكا لەعیراق بەپێی رێككەوتنی  2008لەدوای 
ت، هاوكات ئارامبونەوەی دۆخی ئەمنی، زۆربەی ئەو ستراتیژیی نێوان هەردوو دەوڵە

  .عیراقیانەی رایانكردبوو گەڕانەوە عیراق و شارە سوننە نشینەكان
كوردەكانیش بەتایبەت مستەشارو جاشە ناسراوەكانی بەعس بیریان لە رووكردنە 
ئەوروپا یان ئەمریكا نەكردەوە، چونكە دەیانزانی روبەڕووی دەستگیركردن و 

نیشتەجێ بوون،  دەبونەوە، بۆیە هەندێكیان چونە ئوردن و لەوێ راوەدونان
هەندێكیشیان بەنهێنی گەڕانەوە كوردستان و ئێستا بەبێدەنگی دوور لەبینین و 

یە( دەركەوتن دەژین! بۆنمونە بەپێی ئەو زانیارییانەی لەدیمەشق وەرمگرت )ق. ئا. كۆ
خوێنی پێشمەرگە سور كە پێشتر گەورە جاشێكی ناسراوی بەعس بوو، دەستی بە

 .ببوو، ئێستا لەهەولێر دەژیت و كاربەدەستانی حزبیی و حكومەت لێی ئاگادارن
 درەنگانێك و دوای رۆژئاوابوون من هەر لە لەگۆڕەپانی مەرجەو دەوروبەری بووم.

ەم. دوكان و بازاڕ بەرەبەرە دادەخران، منیش بەپیاسە بەپێ گەڕامەوە بۆ شوێنی مانەو
و زوو بازاڕ دادەخرێت، چونكە ئەوان بەیانیان زۆر درەنگ بازاڕ بەلامەوە سەیربو

دەكەنەوە، دەبوو درەنگ دایبخەن، كەچی بەپێچەوانەوە بوو. منیش شەو مەوعیدم 
هەبوو لەگەڵ سالار ئەوسی، نەمدەزانی بۆ كوێیە، بەڵام وەعدی دابومێ بمباتە 

 .و بۆمن تازەو سەرنجڕاكێش بێت شوێنێكی نوێ
 
 رۆژئاوای كوردستان نییە لەگەڵان وریا پەیوەندییئۆپۆزسیۆنی س 
 سەركردەیەكی ئۆپۆزسیۆنی سوریا دەڵێت كورد بەنی ئادەم نییە!! 

 
درەنگانێكی شەو سالار ئەوسی نوسەرو رۆژنامەنوس هاتە بەدوامدا، كوڕێكی 
لەسەرخۆو هێمن و بێدەنگ بوو، ئەو ماوەیەی لەگەڵم بوو هەوڵیدەدا شوێنەوارو 

كێشەكانی دیمەشقم پێشانبدات، شەوانەش پەیوەندی دەكرد نەبادا شوێنە سەرنجڕا
 .پێویستم بەشتێك بێت و هاوكاریم بكات

شوێنێكی زۆر دڵگیرە، ناوچەیەكی  وتی ئەمشەو بچینە باب شەرقی، ئەوێ
دیاریكراوە لەدیمەشقی كۆن. باب شەرقی یەكێكە لە دەرگاكانی دیمەشقی كۆن، ئەو 

 .بەوناوەوە كراوەگەڕەكە یان ئەو شوێنە هەر 
دیمەشقی كۆن ژمارەیەكی زۆر دەرگای هەبووە، هەندێكیان شوێنەواریان ماوەو 
هەندێكیشیان نەماوە. ئێستا هەر دەرگایەك بۆتە ناونیشان و ئەو ناوچەیە بەناوی 

غیر، دەرگاكە كراوە، بۆنمونە باب شەرقی، باب تۆما، باب سەلام، باب موسەللا، باب سە
  .تدهباب جەبایە..

دیمەشق بۆ بەرەو باب شەرقی بەڕێككەوتین. لەزۆربەی شەقامە  بەكاتیدرەنگانێك 
گشتیی و گرنگەكانی ناو شاری دیمەشق و دەوروبەری، بازگەو كۆنترۆڵی سەربازیی 
هەبوو، زۆربەی ئۆتۆمبێلەكانیان رادەگرت و پرسیارێكیان دەكرد، یان ناسنامەیان 

 كەوتینەوە یەكەمجار بوو بمان وەستێنن ولەشۆفێر وەردەگرت. لەشوێنی مانەوەم دور
یە پرسیارمان لێبكەن، پرسیاركردنەكە رۆتینیەو لەهەموو خەڵكی دەكەن، زیاتر بۆئەوە

 .هەستبكرێت ئەمنیەت لەشارەكە بەرقرارە
ئەم دیمەنەی دیمەشق هەمان دیمەنی دوای روخانی سەدام بوو، بەتایبەت دوای 

خاڵی پشكنینی لێ دانرابوو، لەوە واوەتر  زۆربەی شەقامەكانی بەغدا بازگەو 2005
 هەرهەموو فەرمانگەو شوێنە گرنگەكانی بەغدا بەبەردی گەورە دەوردرابوو، تەنانەت

لەڕێگەی فرۆكەخانە، چەندین كیلۆمەتر بەسەریەكەوە رێگا بەو بەردانە گیرابوو. 
 مەنیر تەقەبازگەكان بە ئامێرێك كە تەلێكی پێوەبوو ئۆتۆمبێلیان دەپشكنی، گوایە ئەگە

ری تێدابێت ئەو ئامێرە ئاشكرای دەكات، دواتر دەركەوت ئەو ئامێرە سەدان ملیۆن دۆلا
 !پێخوراوەو هیچ نەبوو تەنها بۆ خەڵەتاندنی خەڵك بوو

 
شوێنی راگرتنی ئۆتۆمبێل زۆر زەحمەت بوو،  هەرچۆنێك بێت كە گەیشتینە ئەوێ

تێپەڕین نەك هیچ شوێنێك نەبوو ئیدی بەكۆڵانە تەنگەبەر و كۆنەكانی ئەو ناوچەیە 

رابگرین، بگرە رێڕۆیشتنی پیادەش زەحمەت بوو، قەرەبالغییەكی زۆر هەبوو. ئەو 
شەوە پێنجشەم لەسەر هەینی بوو، هەرچی كوڕو كچی دیمەشق هەبوو هاتبونە 
دەرەوەو پیاسەو دانیشتنی شەوانە! ئیدی كوڕان بەئۆتۆمبێل جوان و كچانیش دوو 

كەوە بەجلی ئاڵاو واڵاوە بەدەم بزەی شیرین و مەكری شامیانە بەیە سێ دوو، سێ
رێیان دەكرد، بەدەم پێكەنین بەو شەقامە تەسك و تەنگەبەرو نیوە رووناكانەدا 

 .لەشوێنێك دەگەڕان لێی دانیشن
ئەو شوێنە شاری دیمەشقی كۆنە، لە وڵاتان لەشارە دیارو كۆنەكان ئەو شوێنانە 

مەبەست ئەو گەڕەكە یان ئەو گەڕەكانەیە كە  (Old Town) پێی دەڵێن شاری كۆن
ئەسڵی شارەكەن و كۆنن. من لەواشنتن شەوێك چومە ئۆڵد تاون، كاتێك دەچیتە ئۆڵد 
تاون هەستدەكەیت مێژوو دەگەڕێتەوە دواوە، هەوڵیانداوە نەخشەو سیمای كۆنی ئەو 

لەسەر شوێنە وەكوخۆی بمێنێتەوە. ئەو ناوچەیە هەموو خواردنگەو قاوەخانەن  
شێوازو مۆدێلی جارانی واشنتن كە لەفلمە كاوبۆییەكاندا بینیبومان، بەشێوەیەكی 

 .گشتیی خەڵكی بەتایبەت روویان تێدەكات
ئەوەی دیمەشق دەتوانین بڵێین هەمان سیمای هەیە. كۆڵانەكانی زۆر تەنگەبەر و 

ن، جار پێچاوپێچی زۆرو ناڕێك، لەهەندێ كۆڵان و كوچەی، ناچار شان دەدەی لەشانا
 .جارەش دوو كچ یان سێ بەیەكەوە بەپێكەنین لێت وەدەردەكەوتن

ئەوناوە هەر هەموو یانەی شەوانەو شوێنی پشودان بوو، خۆمانكرد بەچەند 
ن شوێنێك جێگا نەبوو، چونكە دەبوو پێشتر واتە رۆژێك یان دوو رۆژ پێشتر بەتەلەفۆ

 ودەستنەكەوت بەدڵمان بێت  جێگا بگریت، ئەگینا بەرناكەوێت. بۆیە ئێمە شوێنێكمان
 .تادرەنگان لێی بمێنینەوە

 ئەو شوێنە جیاواز بوو، زۆربەی ئەو یانەو شوێنانە پەنجەرەیان بەسەر كۆڵانەوە
بوو، ئیدی لەو پەنجەرانەوە دیاربوو كچان و كوڕان دانیشتون بەدەم خواردنەوەو 

ەیركردنێكیش نێرگەلە كێشان و گاڵتەو گەپی شەوانەوە خەنی ببون. لەگەڵ هەر س
 .كچان نیگایەكیان دەكردی، وەك ئەوەی پێت بڵێین بەخۆشی ئێوەوە

سالار شارەزای كۆڵانەكان و مێژووی بەشێك لەوشوێنانە بوو كە شەوانە شوێنی 
ت دانیشتنی درەنگانە. من حەزمدەكرد بچینە شوێنێك كەلتوریی بێت و دانیشتنی تایبە

نە بوو، شوێنی دانیشتنی تەنها شەش بێت. خۆمانكرد بەكونێك ژورەوەی زۆر چكۆلا
مەترێك چوارگۆشە، دوو كچ لەپشتی ئێمەوە هەر بەپێوە  8كەس بوو لەروبەری 

ن. وەستابوون و بەدەم خواردنەوەوە دەیان چپاند بەگوێچكەی یەكتر، ئێمەش دانیشتبوی
دارو دیواری ئەو شوێنە هەمووی نوسین یادەوەریی بوو، هەرچی هاتبوە ئەو شوێنە 

ە ەرییەكی لەسەر دیوارەكە تۆماركردبوو، لەوەدەچو تەمەنی ئەو شوێنە زیاتر لیادەو
 .ساڵ بێت، دووكەسیش لەوشوێنە كاریان دەكرد و دانیشتبوون 60

جگە لەباسی دیمەشق و شەوانەی باب شەرقی و باب تۆماو شەقامی ساڵحییەو 
 ر دوو كتێبیحەمرا، سیاسەت زۆرترین كاتی پیاسەو گفتوگۆكانی داگیركردبوین. سالا

ربی( نوسیبو بەناوەكانی)جلال گالبانی، احداپ و مواقف( )الكرد فی الوعی الپقافی الع
بەدەم گفتوگۆی گەرمەوە باسی كتێبەكانی بۆ دەكردم، بۆمن هەریەكەیان گرنگی 
تایبەتی هەبوو، چونكە هەریەكەیان بەجۆرێك لەجۆرەكان بابەتەكانیان پەیوەندی 

 .بۆ دیمەشق، بۆیە گفتوگۆكەمان گەرم بوو بەگەشتەكەی منەوە هەبوو
 

تێگەیشتنی عەرەبی عیراقی بەتایبەت سوننەو عەرەبی سوریا بۆ دۆزو مەسەلەی 
كورد نزیكە، یان لانیكەم لەشوێنێك یەكترگر دەبن. بەشێوەیەكی گشتیی عەرەبی سوننە 

د ساڵێك دوای روخانی سەدام، نەیاندەتوانی لەوە تێبگەن كە كور 10لەعیراق تا 
نەتەوەیەكەو لەسەرخاكی خۆی دەژیێت و وەك هەموو گەلان داوای مافی چارنوسینی 

ساڵی دوای دروستكردنی عیراق لەلایەن  90خۆی دەكات! چونكە لەماوەی نزیكەی 
بریتانیاوە، سوننە پێكهاتەیەكی دەستڕۆیشتووبون لەعیراق، بۆ ئەوان زەحمەت لەپڕ 

ەربەخۆی هەیە. نەك عەرەبی سوننە، ئەم ببینن كورد قەوارەیەكی جیاوازو نیمچە س
حالەتە بۆ شیعەكانیش تاڕادەیەك هەستی پێدەكرا، بەڵام هۆكارگەلێك هەبوون رەنگە 
ئەو هەستەی لای شیعەكان خاوتر كردبۆوە. جیاوازی نێوان شیعە و سوننە لەعیراق 
ئەوەیە كە شەقامی سوننە سەرەتا زۆر توند بوون بەرامبەر كورد، ئێستا جۆرێك 

ەخاوبونەوە هەستی پێدەكرێت و جارجارەش گوێبیست دەبین ئەوانیش داوای ل
فیدرالییەت بۆ ناوچەكانیان دەكەن، بەڵام شیعە لەسەرئاستی جەماوەریی ئەوجۆرە 
هەستیارییەیان بەرامبەر كورد نەبووە، مەگەر دەستەبژێری سیاسییان بەهۆی 

 .مبەر كورد دەدەنبەرژەوەندی حزبیی و شەخسی جاروبار لێدوانی توند بەرا
بۆ عەرەبی سوریا خراپتر، چونكە حزبی حوكمڕانی سوریا، بەهیچ شێوەیەك نەك 

ن دان بەمافی سروشتی ژیانی گەلی كورد لەسوریا دانانێت، بگرە تائێستا بەڕەسمی دا
شتن بەبونی نەتەوەییش دانانێت. دەتوانین بڵێن لەسوریا لەسەرئاستی شەقام لەتێنەگەی

كورد هەیە، چونكە دەیان ساڵە بەفیكری عەرەبچێتی توندڕەو بۆ دۆزو مەسەلەی 
جۆشدەدرێن. ئەوان كورد بەنەتەوەیەكی میوان و ئاوارە لەسوریا دەزانن، بۆیە 
لەسەرەتای شەستەكانی سەدەی رابردوەوە سەدان هەزار كوردیان لەسوریا لەناسنامە 

 .بێبەشكرد
سوریا سەبارەت بەكورد، سەرنجێكی جیاواز لەنێوان عەرەبی عیراقی و عەرەبی 

دەبینین لەسەردەمی پێش روخانی سەدامدا لێكتێگەیشتنێكی سەرەتایی لەبارەی مافی 
ر گەلی كورد لەدوای روخانی سەدام لەنێوان ئۆپۆزسیۆنی عیراقیی هەبوو. تەنانەت بە

لەروخانی سەدام لەچەند كۆنفرانس و كۆنگرەیەكی هاوبەشی ئۆپۆزسیۆنی عیراقی و 
لە سەڵاحەدین، چوارچێوەی ماف و  2003لە لەندەن و كۆبونەوەی  2002كورد لە  

بەركەوتەی كورد لەدوای روخانی سەدام دەستنیشانكرا. ئەمە جگە لەوەی 
سەركردایەتی حزبە شیعەو سوننەكان پەیوەندییەكی تایبەتیان لەگەڵ كورد هەبوو، 

می ەپێچەوانەی رژێتەنانەت ژمارەیەكی زۆریان بنكەو بارەگایان لەكوردستان هەبوو، ب
 .سەدام كە ئامادەنەبوو مافەكانی گەلی كوردستان بسەلمێنێت

بەپێچەوانەی عیراق، لەسوریا ئۆپۆزسیۆن زۆر توندڕەوترو شۆڤینیترن لەرژێمی 
بەعسی سوریا بەرامبەر مافی گەلی گەلی كورد بەگشتیی! بەدڵنیاییەوە رژێمی سوریا 

كورد لەسوریا لەماوەی رابردوو مافی گەلی كوردستان لەسوریا ناسەلمێنێت، 
روبەڕوی توندترین بارودۆخی چەوسانەوە بونەتەوە، بەڵام هەوڵیانداوە زیاتر بێدەنگ 

بەشێك  2011بن و خۆیان دوربگرن لەلێدوانی توند بەرامبەر كورد، كەچی لەدوای 

 لەئۆپۆزسیۆنی سوریا، لێدوانی ئەوەندە شۆڤینییان دژ بەكورد لەسوریا داوە، دەتوانین
  .بڵێین لەوە قێزەونتر نەبیستراوە لەهەر چوار پارچەی كوردستان

 لێدوانەكانی رژێمی سوریا دژ بەگەلی كورد لەسوریا، سیاسیانە بوون و بەبێ
یی ناوهێنان، بەڵام لێدوان و تێگەیشتنی ئۆپۆزسیۆنی سوریا، هەموو سنورێكی توندڕەو

فدی ئۆپۆزسیۆنی سوریابوو  و شۆڤینی بڕیوە. دەبنین ئەسعەد زوعبی كە سەرۆكی وە
وتبوی وڵاتانی  2016ی ئاداری 23بۆ جنێڤ، لەلێدوانێكدا بۆ رادیۆی ئۆریەنت لە 

%ی دانیشتوانی سوریا 1خاكی سوریا بۆ كورد جیابكەنەوە كە لە  زلهێز دەیانەوێ
پێكناهێنن!! هەروەك لەو بەرنامەیەدا زۆر قێزەون و دور لەهەموو خوو رەوشتێكی 

ردو دەڵێت "لەسەردەمی حافز ئەسەد كورد دەیانویست تەنها مرۆیی قسەی ك
نوسراوێكیان دەستكەوێت كە بیسەلمێنێت ئادەمیزادن؟!" مەبەستی زوعبی لەم قسەیە 

 .كورد مرۆڤ نین، ئەم قسەیەش ئەوپەڕی بێڕێزیكردن بوو بەگەلی كورد
بۆخۆیان كیانی سیاسی  هەر لەو لێدوانەیدا ئاماژەی بەوەكردبو كە كورد دەیانەوێ

 دروستبكەن و ببنە مرۆڤ؟؟
، لێدوانەكەی زوعبی كاردانەوەی توندی لەلایەن شەقامی كورد لە سوریا لێكەوتەوە

كە  بەڵام لەناو ئۆپۆزسیۆن دەیانویست بێدەنگی لێبكەن، هاوكات ئەو گروپە كوردیانەی
بەناوی ئەنەكەسەوە )ئەنجومەنی نیشتیمانیی كوردی سوریا( لەناو ئیئتیلافی 

 ۆزسیۆنی سوریا بوون، كاردانەوەكەیان وەكو پێویست نەبوو. دواتر ئەم لێدوانەئۆپ
بووەهۆی دورخستنەوەی زوعبی لەسەرۆكایەتی كردنی وەفدی ئۆپۆزسیۆنی سوریا 

 .بۆ دانوستانەكانی جنێڤ
بەر لەماوەیەكیش هەیسەم مالح یەكێك لەكەسە دیارەكانی نێو ئۆپۆزسیۆنی سوریا 

كە بارەگاكەی لەتوركیایە، بەجۆرێك  9یۆنی یان كەناڵی لەچاوپێكەوتنێكی تەلفز
لەگاڵتەپێكردنەوە رایگەیاند نە لەمێژوو نە لەجوگرافیای سوریا شتێك نییە بەناوی 
كوردستان! وتیشی ئەو كوردەی لەسوریا هەیە پێشتر لەتوركیاوە هاتوون و لەلایەن 

چەركەس كراوە!  سوریەكانەوە پێشوازیان لێكراوە وەكچۆن پێشوازی لەئەرمەن و

بەجۆرێك لەگاڵتە پێكردنیشەوە وتی كورد ئاوێتەی عەرەب بوون و ئێستا پێكهاتەیەكی 
 !بێخەوش نەماون! مەبەستی ئەوەبوو بونەتە عەرەب؟

ئەو لێدوانە شۆڤینیانەی بەشێك لە ئۆپۆزسیۆنی سوریا شەقامی كوردستانی  
سی یان حزبیش لەنێوان سوریای زۆر نیگەران كرد، تەنانەت هیچ پەیوەندییەكی سیا

كاربەدەستانی رۆژئاوای كوردستان و )بەناو( ئۆپۆزسیۆنی سوریادا نییە! ئەمە 
 لەكاتێكدا پێشتر پەیوەندییەكی گەرم لەنێوان سەركردایەتی بڕیاردەری كوردستان و

 .وئۆپۆزسیۆنی عیراقیی هەبوو، تەنانەت بەشێكیان بنكەو بارەگایان لەكوردستان هەبو
لەگەرمەی شەڕی ناوخۆی سوریا، لەنێوان هێزەكانی )بەناو(  لەوە خراپتر،

ئۆپۆزسیۆن و سوپای رژێمی سوریا، لەناوچەكانی حەلەب و دەوروبەری، دەبینین 
هێزە میلیشیاكانی ئۆپۆزسیۆن پەلاماری هەردوو ناوچەی كوردی )شێخ مەقسود و 

تۆپبارانی  ئەشرەفیە( یان دەدا، كە زۆرینەی دانیشتوانەكەی كوردن، هەندێك جار
ەر چڕیان دەكردو زیانی گیانی لێدەكەوتەوە. ئەم پەلاماردانانە كاریگەری خراپی لەس

 .پەیوەندیی نێوان كوردو عەرەبی ناوچەكە دروستكردبوو
بەقسەی بەشێك لەنوسەرو رۆژنامەنوسانی كورد لەسوریا، هۆكاری رق و كینەی 

ی سوریا، بەشێكیان ئۆپۆزسیۆنی سوریا، یان ئەو هەستە شۆڤینیەی ئۆپۆزسیۆن
سروشتی تێگەیشتنی بەشێك لەبژاردە )نوخبە(ی عەرەبە لەسوریا، هەروەها 
بەشێكیشیان هۆكارەكەی دەگەڕێتەوە بۆ هاندانی گروپە جیاوازەكانی ئۆپۆزسیۆن 

 .لەلایەن وڵاتانی دراوسێ بۆئەوەی بەهەموو شێوەیەك دژی كورد بن
 

ین ساردەمەنیەكانی دیمەشق )ئەبو هەر ئەوشەوە كە گەڕاینەوە لەیەكێك لەدیارتر
عەبدۆ( لاماندا، خەڵك لەسەرجادە لەسەر كورسی سادە بەو سەرمای زستانە، 
دانیشتبون و ساردەمەنیان دەخوارد یان دەخواردەوە. جۆرێك ساردەمەنی پێشكەش 

بوو،  دەكرد من لەهیچ كوێیەك بەوشێوەیە نەمبینیبوو. ساردەمەنییەكی زۆر نوێ
ەو شیرینی بەشێوەیەك زۆر سەرنجڕاكیش بوو. جوانتر لەوە، خێزان، تێكەڵەیەك لەمیو

یان كچان و كوڕان بەیەكەوە دادەنیشتن و بەدەم پێكەنینەوە ساردەمنیان دەخوارد، 

ئەوەی بەلامەوە سەیر بوو، دەوروبەری ئەو ساردەمەنییە هەموو داخرابوون، تەنها 
 .دەوامیش بەردەمی قەرەبالخ بووئەو ساردەمەنییە تا درەنگانێكی شەو كراوەبوو، بەر

ساڵ بوو، ببوە بەشێك لە یادەوریی و  44ساردەمەنی ئەبو عەبدۆ تەمەنی 
شوێنەوارەكانی ئەوشارە، بەر لەسەفەرەكەم لەزۆربەی ئەوانەی لێم پرسیبون 

ارە لەدیمەشق سەردانی چ شوێنێك بكەم، پێیان وتبوم ساردەمەنی ئەبو عەبدۆ ببینە! دی
 .ری شام بووشوێنێكی زۆر دیا

 نامەیەكی سەرسنور، مامجەلالی بە ئەسەد ناساند 
 ی يیەكەم خانووی نیشتەجێبەنی ئۆجالان لە دیمەشق، یەكێت

 دابینیكرد
 

ساڵی  45دیمەشق لەمێژووی بزوتنەوەی سیاسی و چەكداریی كورد لەماوەی 
ەشێك لەبزوتنەوە سیاسی و چەكداریی یان رابردوو رۆڵێكی زۆر گەورەی بینیوە، ب

 1974دوبارە ژیانەوەی بزوتنەوەی رزگاریخوازی گەلی كوردستان لەدوای نوشستی 
 .لەوێ دوبارە دەستیپێكردەوە

بۆمن، یەكێك لەو باسانەی بۆ دەبوو گرنگی پێبدەم و لەبارەیەوە شتێك بنوسم، 
ەیوەندی بە دروستبونی ئەوەی رایچنگم كەوێت بیهێنمەوە، ئەو مێژووە بوو كە پ

یەكێتیی نیشتیمانیی كوردستان  لە دیمەشق، هەروەها بونی مامجەلال لەدیمەشق و 
بینینی ماڵەكەی وەك بەشێك لەشوێنەوارو مێژووی پڕ سەروەریی گەلی كوردستان. 
هەروەك هەوڵدان بۆ باسكردنی پارتی كرێكارانی كوردستان بەتایبەت مانەوەی 

سەرەنجام جێهێشتنی دیمەشق و دواتر دەستگیركرانی  رێبەرەكەیان لەدیمەشق و
 .لە كینیا 1999لەكۆتایی شوباتی 

 
ە ساڵی رابردوو دیمەشق رۆڵێكی زۆر گرنگی گێڕاوە ل 40دەتوانین بڵێین زیاتر لە 

بزوتنەوەو جولانەوەی رزگاریخوازی گەلی كوردستان، جارێك لەدروستبونی یەكێتیی 
، ئەویدیكەیان لە دەستپێكردنی 1975ستی نیشتیمانیی كوردستان لەدوای نوش

 .جولانەوەی چەكداریی كورد لەباكوری كوردستان
لەوەی یەكەمدا، جولانەوەی باشوری كوردستان راستەوخۆ پەیوەندی بە 

كی مامجەلالەوە هەیە. ئەو بەرلە دروستبونی یەكێتیی نیشتیمانیی كوردستان بەماوەیە
كۆچكردووی سوریا هەبوو. لەڕێی ئەو  درێژ پەیوەندی لەگەڵ حافز ئەسەد سەرۆكی

پەیوەندییەو بەسود وەرگرتن لەململانێی نێوان عیراق و سوریا كە ئەوكات 
لەگەرمەدابوو، هاوكات پەیوەندی ئێران و سوریا، رێگەخۆشبكرێت بزوتنەوەی 
رزگاریخوازی گەلی كوردستان لەدیمەشق دەست بەجولە بكاتەوەو دوبارە ئەو 

 .درەستبوو، بژێیتەوەو دەستپێبكاتەوە 1975شستی بێئومیدییەی بەهۆی نو
بەپێی بەشێك لەو راستیانەی لەژیانی مامجەلالدا چ لەكتێبی دیداری تەمەن، یان 
لەچاوپێكەوتنەكانی خۆی، یان لێرەو لەوێ هاوڕێ و هەڤاڵانی دەیگێڕنەوە، )مام( 

پشتیوانی بۆ سودێكی زۆری لەپەیوەندییە تایبەتییەكانی خۆی بینیوە، بۆ دابینكردنی 

بزوتنەوەی رزگاریخوازی گەلی كوردستان، یان چارەسەركردنی هەر كێشەیەك لەو 
 .رێگەیە هاتبێتە پێشی

، كاتێك دەیەوێت 1970سەرەتای پەیوەندییەكانی مامجەلال دەگەڕێتەوە ساڵی 
لەبەغداوە لەڕێی دیمەشقەوە بچێتە بەیروت.  لەسەر سنوری سوریا لەخاڵی سنوری 

و دەگرن و رێگەی دەربازبوون بۆ لوبنان لەڕێی دیمەشقەوەی نادەن! لەئەبوشامات رای
  .ەغدابچارە بڕیار دەدات بگەڕێتەوە  بیابانە بەبێ

ارە بەهۆی ئەوەی بۆ گەڕانەوە ئۆتۆمبێل نەبووە، چاوەڕێی ئۆتۆمبێلێك دەكات تا دوب
ێت ن دەیەوبگەڕێتەوە بەغدا، بەڕێكەوت ئۆتۆمبێلێكی سەر بەهێزە چەكدارەكانی فەلەستی

سنور دەرباز بكات بەرەو دیمەشق، لەوێ پزیشكێك دەناسێت و بەخێرایی نامەیەك 
تە دەنوسێت و دەیدات بەو پزیشكە كەلەگەڵ ئۆتۆمبێلەكە بەرەو دیمەشق دەچن، تا بیدا

 .حافز ئەسەد كە ئەوكاتە سەرۆك وەزیرانی سوریا دەبێت
هەم نامەكە بگات و هەمیش درەنگ دادێت دەبێتەشەو، مامجەلال چاوەڕێی نەدەكرد 

 ەگەنەبەوخێراییە وڵامی بدرێتەوە! لەناكاو ئۆتۆمبێلێكی مارسێدس و پاسەوانی تایبەت د
سنوری سوریاو داوای مامجەلال دەكەن! تومەز حافز ئەسەد بەتایبەت ناردونی 

ق بەدوای مامجەلال بۆ دیداری تایبەت. ئیدی بۆ رۆژی دواتر مامجەلال دەگاتە دیمەش
ە میوانی حافز ئەسەد لەهۆتێل سەمیرەمیس، چاوی بەسەرۆك وەزیرانی سوریا و دەبێت

دەكەوێت و پەیوەندی نێوان مام و ئەسەد لەوكاتەوە دەستپێدەكات. ئەوكاتە ئەسەد 
لەگرنگی و كاریگەری مامجەلال تێگەیشتبو چ لەناو بزوتنەوەی رزگاریخوازی گەلی 

ق، بۆیە بەخێرایی وڵامی نامەكەی كوردستان، چ لەناو هێزە ئۆپۆزسیۆنەكانی عیرا
 .مامجەلالی دایەوەو بەگەرمی پێشوازی كرد

پەیوەندی نێوان مامجەلال و حافز ئەسەدو كاربەدەستانی سوریا بەردەوام بوو، 
هەروەك پەیوەندی نێوان مامجەلال و حزب و لایەنە سیاسییە عیراقیی و فەلەستینی و 

ۆیەوە بینی. بەسود وەرگرتن لەو لوبنانییەكان لەسوریا پێشكەوتنی زۆری بەخ
زەمینەیە، مام لەگەڵ ژمارەیەك لە هاوڕێ و هەڤاڵانی توانیان یەكێتیی نیشتیمانیی 

 1975كوردستان دروستبكەن و یەكەم بەیاننامەی ژیانەوەی كورد لە ناوەڕاستی 
 .لەشام دەربكەن

هەرچۆنێك بێت لەدوای ئەو شكستە بەسەر كورددا هات لەبەرەنجامی 
ر تننامەی جەزائیر لەنێوان سەدام و شای ئێران، بێزاریی و بێ هیواییەكی زۆرێككەو

لەكوردستان هەبوو، بەڵام مامجەلال خێرا جموجۆڵێكی نوێی دەستپێكرد بەسود 
وەرگرتن لەجموجۆڵ و زەمینەی ناوخۆو ئیقلیمیی و دوای ماندوبوون و هاتوچۆو 

ەڵ شەش لەهەڤاڵانی لەدیمەشق كۆبونەوەی زۆر چ لەناوخۆ، چ لەدەرەوە، توانرا لەگ
 .دەستپێكردنەوەی بزوتنی كورد رابگەینن

رەنگە باسكردنی چۆنییەتی دامەزراندنی یەكێتیی نیشتیمانیی كوردستان قسەی 
زۆری لەبارەوە كرابێت، بەتایبەت دامەزرێنەرانی ئەو بزوتنەوەیە لەیاداشت و 

ی ۆمن گرنگ بوو لەباسكردنیادەورییەكانیان ئەو باسەیان گێڕاوەتەوە. بۆیە ئەوەی ب
دیمەشق هەندێ لایەنی باسنەكراوی دەستپێكردنەوەی جولانەوەی كورد بوو 

  .لەدیمەشق لەو قۆناغدا
زادەی رۆژێك و  1975دروستكردنی یەكێتیی نیشتیمانیی كورستان لەناوەڕاستی 

 دووان نەبوو، بەڵكو مامجەلال پێشتر ئامادەكاریی خربونەوەو كۆبونەوەی هەڤاڵانی
ەی دانابوو، هەروەك پلانی دابینكردنی شوێنی مانەوەو رێگای هاتن و هاوكاریی مانەو

هەڤاڵانی دانابوو! ئەمە جگە لەزنجیرەیەكی دورودرێژ لەپەیوەندی لەگەڵ حكومەتی 
انە سوریاو لیبیاو گروپ و لایەنە سیاسی و چەكدارییەكانی فەلەستینی و عیراقیی! ئەم

روستبونی یەكێتیی نیشتیمانیی كوردستانی سازاند. هەموو بەسەریەكەوە زەمینەی د
بۆیە ناكرێ نەڵێین ئەگەر مامجەلال نەبوایە مومكین نەبوو هەموو ئەو ئەلقانەی 

نیی سەرەوە باسمكردوون بەیەكەوە گرێبدات، بۆیە ئەگەر ئەو نەبوایە یەكێتیی نیشتیما
 .كوردستان دروستنەدەبوو

ڕاستی دیمەشق دادەمەزرێنێ، ئەو ماڵە مامجەلال ماڵی لەگەڕەكی مەزرعە لەناوە
لەگەڵ ئەوەی شوێنی نیشتەجێبونی خۆی و خێزانەكەی بوو، ئاوارەیی بوو بۆ ئەو، 
بەڵام خانەخوێی هەڤاڵ و دۆستانی بوو، شوێنی كۆبونەوەو دیدارە تایبەتییەكانی بوو. 

پلانی دامەزراندنی یەكێتیی نیشتیمانیی كوردستانی داڕشت و دواتر  هەرلەوێ
ەهاوكاری هەڤاڵانی لەناوەو دەرەوەی وڵات پلانەكەی جێبەجێكرد. بۆیە بۆ یەكێتیی ب

نیشتیمانیی كوردستان دیمەشق گرنگییەكی تایبەتی هەیە، پێویستە ئەو مێژووە 
 .بەوردی بنوسرێتەوەو بەووردی تۆماربكرێت

جگە لەدامەزرێنەرانی یەكێتیی نیشتیمانیی كوردستان ) مامجەلال، نەوشیروان 
تەفا، عادل موراد، عەلی عەسكەری، عومەری شێخ موس، عەبدورەزاق فەیلی، فوئاد مس

مەعسوم( ژمارەیەكی زۆر لەكادرو كەسایەتییە ناسراوەكانی سەردەمی جولانەوەی 
و گەنجی تازە پێگەیشتوی خوێنگەرم هاتنە سوریا بۆ بەشداربوون  1975پێش 

و پەیتاپەیتا بەڕێدەكران بۆ  لەبزوتنەوەی نوێی كورد، زۆربەیان لەوێ رێكدەخران
 .شاخەكانی كوردستان و گەرمكردنی خەباتی چەكداری نوێ

ە كئەوەی بۆمن گرنگ بوو بینینی ماڵەكەی مامجەلال و هێنانەوە یادی دیمەنێك بوو 
ساڵە وەكوخۆی ماوەتەوە. مەبەستم بوو وێنای ئەو چایخانانە  44ماوەی زیاتر لە 

اری لاوان و خوێنگەرمانی كورد كە هاتبون تا بكەم كە ئەوكاتە كۆبونەوەو دید
جولانەوی سیاسی و چەكداریی لەباشوری كوردستان دەستپێبكەنەوەو  سەرلەنوێ

 .لەتاریكی شەوە زەنگدا ئومێد بۆ میللەتی كورد بگێڕنەوە
 

ی بونی مامجەلال لەدیمەشق و گرنگیەكی گەورەی هەبوو، تەنها دامەزراندنی یەكێتی
ان نەبوو، یان ئەلقەی پەیوەندی نەبوو لەگەڵ گروپ و حزبە نیشتیمانیی كوردست

پەیوەندی بۆ پارتی  سیاسییەكانی سوریاو فەلەستین و عیراق، بەڵكو مام لەوێ
كرێكارانی كوردستان و سوریا دروستكردو لەو رێگەیەوە بزوتنەوەی چەكداری 

كورد  باكوری كوردستان دروست بوو! سەرەنجام وەرچەرخانێكی مێژوویی بوو بۆ
لەباكوری كوردستان و تائێستا درێژەی هەیە، هەروەك دواتر بەهۆی پەكەكەوە ئەو 
بزوتنەوە چەكدارییەی لەدایك بوو، كەئێستا كۆنترۆڵی رۆژهەڵاتی فورات یان 

 .رۆژئاوای كوردستانیان كردووە

بەقسەی عەدنان موفتی ئەندامی مەكتەبی سیاسی یەكێتیی نیشتیمانیی كوردستان، 
لەبری پاسپۆرت( لەتارانەوە هاتە دیمەشق، لەلایەن ) (Travel document) ئەو كە

ڵێت مامجەلالەوە پێشوازیكران و شوێنی مانەوەیان بۆ دابنیكرا. عەبدورەزاق كۆییش دە
كە گەیشتینە دیمەشق چونەتە ماڵی مامجەلال و خۆی پێشوازیكردوون، دواتر شوێنی 

نەی هاتونەتە دیمەشق و ماونەتەوە مانەوەو ژیانی بۆ دابینكردوون! هەموو ئەوا
مامجەلال شوێنی مانەوەو ژیانی بۆ دابینكردوون، ئەمەش لەڕێی ئەو پەیوەندیە 

 .تایبەتیەی پێشتر خۆی لەگەڵ كاربەدەستانی دیمەشق دروستیكردبوو
د، ئەوكاتەی یەكێتیی نیشتیمانیی كوردستان بەیانی دامەزراندنی لەدیمەشق راگەیان

یەتی و حزب و لایەنی سیاسی كورد لەدیمەشق بونیان هەبوو، ژمارەیەكی زۆر كەسا
هەندێك پێش دروستبونی یەكێتی و هەندێكیش دوای خۆ راگەیاندنی یەكێتی، بۆنمونە 
چەند حزبێكی رۆژئاوای كوردستان یان كورستانی سوریا وەك پارتی دیموكراتی 

لەسوریا.. تد پێشكەوتنخواز، پارتی دیموكراتی كورد/ سوریا، پارتی چەپی كورد 
هەروەك ژمارەیەكی زۆر كەسایەتی و حزبی كوردی باكوری كوردستانیش لەوێ 
بوون وەك حزبی ئاڵای رزگاریی، دەدەقەدە، حزبی پێشەنگ..تد دواتر سەرۆك و 

 .ردن كرددەستیان بەكارك سەركردایەتی پەكەكە هاتنە سوریاو لەوێ
ییەكانی كورد لەلایەن هۆكاری سەرەكی هاوكاریكردنی بزوتنەوەو گروپە سیاس

دیمەشق، پەیوەندی بە ململانێی ئیقلیمیی و گرژی پەیوەندییەكانی سوریا لەلایەك 
لەگەڵ عیراق و لەلایەكی دیكە لەگەڵ توركیا هەیبو، ئەمەش زەمینەی بۆ بەشێك 

 .لەخەباتگێڕانی كورد رەخساند تا سود لەو دەرفەتە وەرگرن
تروسكاییەك بۆ  1975لە  لەدوای نوشستی بزوتنەوەی چەكداری كورد

 هەستانەوەی كورد بەدینەدەكراو سەدان پێشمەرگەو خوێندەواری كورد ئاوارەی ئێران
ە و ئەوروپاو وڵاتانی عەرەبی بوون. لەگەڵ دەستپێكردنەوەی بزاڤی كورد دیمەشق بوو

خاڵی بەیەكگەیشتنەوەی شۆڕشگێڕانی كوردو سودیان لەو گرژییە بینی كە لەنێوان 
 .اقدا هەبووسوریاو عیر

لەكۆتایی حەفتاكانی سەدەی رابردوو، ژمارەیەك لەخەباتگیڕانی كورد روویان 
ژمارەیەكی  1980لەدیمەشق كرد، بەڵام لەگەڵ كودەتاكەی كەنعان ئیڤریل لە ساڵی 

زۆری كوردانی باكور لەترسی راوەدونان و گرتن هاتنە دیمەشق، ئەمە دەرفەتی 
. لەدەستپێكردنی پەیوەندی نێوان ناغێكی نوێرەخساند جولانەوەكەیان پێبنێتە قۆ

ل دەسەڵاتدارانی سوریاو هاوكاریكردنی عەبدوڵلا ئۆجالانی رێبەری پەكەكە، مامجەلا
رۆڵێكی گەورەی بینی. مامجەلال پەیوەندی نێوان دەسەڵاتدارانی سوریاو پەكەكەكە 

ن بونی ئۆجالابەتایبەت لەگەڵ عەبدوڵلا ئۆجالان دروستكرد. یەكەم خانوو بۆ نیشتەجێ
 لەدیمەشق لەكۆتایی حەفتاكانی رابردوو لەلایەن یەكێتیی نیشتیمانیی كوردستانەوە
 دابینكرا، یەكەم دیدارو پەیوەندی ئۆجالان و دەسەڵاتدارانی سوریاش هەر لەلایەن

 .یەكێتیی نیشتیمانیی كوردستانەوە رێكخرا
 1978وە لە یەكێتیی نیشتیمانیی كوردستان لەسەرەتای دروستبونی پەكەكە

هاوكارێكی سەرەكی ئەو حزبە بوو بۆ پەیوەندی بەوڵاتانی ناوچەكەو گەشەكردنی 
خێراو دروستكردنی زەمینەی خەباتی چەكداریی، هەروەك یەكێتیی نیشتیمانیی 
كوردستان هاوكارێكی سەرەكی بوو لەخەباتی رۆژئاوای كوردستان لەدوای 

كوردستانییەكانی سوریا لەلایەن  ی سوریاو كۆنترۆڵكردنی ناوچە2011روداوەكانی 
 .پەیەدە كە هێزێكی لەدایكبونی پەكەكەیە

ێز یەكێتی یەكەم هێزی سیاسی بوو دانی بەئیدارەی رۆژئاوای كوردستانداناو تاكە ه
ا بوو یەكەمجار هانی سەركردایەتی پەیەدەی دا كار بۆ بەهەرێمبونی كوردستانی سوری

ەماوەی چەند ساڵی یەكەمی بارودۆخی نوێی لەچوارچێوەی وڵاتێكی فیدراڵدا بكەن. ل
رۆژئاوای كوردستان، یەكێتی دەیان ملیۆن دۆلارو هەزاران پارچە چەكی جیاوازی 
بەئاشكراو نهێنی پێشكەشی كوردستانی سوریا كرد. ئەوكاتەی یەكێتی پشتیوانی ئەو 
پارچەیەی كوردستانی دەكرد، هێزی دیكە دەسەڵاتدار هەبوو، لەبری هاوكاریی، 

 .درێژایی سنور خەندەقی لێدەدا بۆ زیاتر ئابلوقەدانی ئەو پارچەیەی كورستانبە
بۆسەر  2015لە تێكشكاندنی هێرش و پەلاماری تیرۆرستانی داعش لەكۆتایی 

كۆبانیی، یەكێتیی نیشتیمانیی كوردستان رۆڵێكی زۆر كاریگەری بینی، بۆیەكەمجار 

ژمارەیەكی زۆر چەك و  2014ی ئۆكتۆبەری 20لە رۆژی   C130  لەڕێی فرۆكەی
پێداویستی بەرەنگاربونەوەو دەرمان و پێویستی سەرەكی سەربازی بۆ شەڕڤانان 
لەئاسمانەوە هەڵدایە خوارەوە. ئەو چەك و تفاقە لەلایەن هێزی دژە تیرۆری یەكێتیی 
نیشتیمانیی كوردستان دابینكراو لەڕێی فرۆكەی كارگۆ گەیەنرایە ئاسمانی كۆبانیی و 

 .ئابلوقەی سەر شەرڤانانی كۆبانیی شكێنراو هاوكارییان گەیشتە دەست بەو هۆیەوە
هەروەك بریت ماكگۆرك نوێنەری تایبەتی سەرۆكی ئەمریكا لەهاوپەیمانێتی دژی 

بەروونی ووتی ئێمە توانیمان لەڕێی یەكێتیی  2016ی ئۆكتۆبەری 12داعش لە
تی: ی رۆژنامەوانییدا وونیشتیمانیی كوردستان  چەك بۆ رۆژئاوا بنێرین و لەلێدوانێك

"كاتێك داعش لەپێشڕەویدا بوو بۆ كۆنتڕۆڵكردنی تەواوی سنووری سوریا لەگەڵ 
و دوا ئامانجی ئەوان شاری كۆبانێ بوو، توركیا، تەنها یەك شار مابوو داگیری بكەن

داعش بە هەزاران چەكداری رەوانەی ناو شارەكەدەكردو بێهیواییەكی زۆر هەبوو. 
من بڕیارمدا لەڕێگەی حزبێكی خاوەن پێگەو خاوەن هێزو سیاسەتی بۆیە راستەوخۆ 

و رێگریی لە كەوتنی حەكیمانەوە، كاربكەین بۆ بەرەنگاربوونەوەی تیرۆریستان
یەكجارەكی كۆبانێ بكەین،  ئەو حزبەش یەكێتیی نیشتمانیی كوردستان بوو لە 

  .باشووری كوردستان
 

لەدیمەشق چەكەرەی كردو دروستبونی  لەوماوەیەی یەكێتیی نیشتیمانیی كوردستان
مانەوە.  خۆی راگەیاند، تاماوەیەكی درێژ ژمارەیەكی زۆر سەركردەو كادرانی لەوێ

لەو ماوەیە یەكێتیی نیشتیمانیی كوردستان پەیوەندییەكی بەتینی لەگەڵ كوردەكانی 
دیمەشق و ئەو دەستبژێری سیاسیەی كوردی سوریا دروستكرد كە لەدیمەشق بوون، 

سەركردایەتی و كادرانی پارتی دیموكراتی پێشكەوتنخواز كورد لەسوریا  وەك
بەسەركردایەتی حەمید دەروێش، پارتی دیموكراتی كورد لەسوریا )پەدەكەسە( و 
ژمارەیەكی زۆر لەكەسایەتی دیاری كوردی سوریا كە لەدیمەشق دەژیان. هەروەك 

ەت قامیشلۆو حەسەكەو لەگەڵ كۆمەڵگای كوردەواریی لە كوردستانی سوریا بەتایب
دیریك و رمێلان، بەتایبەت یەكێتیی بنكەیەكی مەشق و راهێنانی پێشمەرگایەتی 

لەشاری قامیشلۆ كردبۆوەو لەوێوە پێشمەرگەی راهێنراو پۆل پۆل رەوانەی باشور 
دەكردەوە، ئەمە وایكردبوو پەیوەندی لەگەڵ كوردانی رۆژئاوای كوردستان دروست 

 .ببێت
هەبوو، ئەگەر بەراوردێك لەنێوان دەستپێك یان سەرەتاكانی  لێرەدا سەرنجێكم

 بزوتنەوەی رزگاریخوازی گەلی كورستان لەعیراق و سوریا بكەین، دەبینین جۆرێك لە
لێكچون هەیە. لەسەرەتای پەنجاكانی سەدەی رابردوو تا ناوەڕاستی شەستەكان، 

 ژیان و لەوێزۆربەی دەستەبژێری سیاسی كوردی باشوری كوردستان لەبەغدا دە
خەباتی سیاسیان دەكرد. پەیوەندییەكی زۆریان لەگەڵ هێزە سیاسییەكانی ئەوكاتەی 

 وعیراق هەبوو. بەهەمانشێوە دەبینین لەناوەڕاستی حەفتاكانەوە دەستەبژێری سیاسی 
پەیوەندییەكانیان  رۆشنبیرە دیارەكانی كورد لەسوریا لەدیمەشق دەژیان و لەوێ

 .رێكدەخست
ێكی پەیوەندی بەوەوە هەبووە كە زانكۆو ناوەندەكانی خوێندن و رەنگە بەش 

یاتر فێربوون زیاتر لە پایتەخت بونیان هەبووەو ئەمە وایكردووە خوێندەوارانی كورد ز
كۆببنەوە. هۆكارەكەی دیكە رەنگە پەیوەندی بەوەوە هەبێت كە ویستویانە  لەوێ

 .لەناوەندی بڕیاردان نزیك بن
 
 
 
 
 
 

 ەنرێتە مۆزەخاەی مامجەلال لەدیمەشق بكپێویستە ماڵەك 
 ی دەكرديمامجەلال هەم خەباتی قەومی هەم خەباتی دیموكرات 

چەند شوێنێك هەبوو بۆمن جێی سەرنج بوو، رەنگە رۆژنامەنوس عادەتەن كەمێك 
ش فزولین و حەزیان لەبینین و زانینە، بەشەكەی تر بێگومان بۆئەوەم بوو خوێنەرانی

ەو شوێنانەو لانیكەم وێنەی ئەو شوێنانە بگوێزمەوەو پیشانی لەگەڵ خۆم ببەمە ئ
 .ئەوكەسانەشی بدەم كە رەنگە گوێیان لەناوی ئەو شوێنانە بوبێت

ندنی ئەو شوێنانە یەكەمیان چایخانەی تولەیتولە بوو كە لەوێدا بەیاننامەی دامەزرا
  .مكرد بیبینمیەكێتی نوسرایەوە، ئەویدیكەیان ماڵەكەی مامجەلال بوو لەدیمەشق، حەز

بۆ ئەوەی یەكەمیان، چایخانەی )تولەیتولە( ئێوارەیەك لەگەڵ سالار ئەوسی 
ی رۆژنامەنوس چوینە ناوچەی روممانە بۆ بینینی چایخانەكە. ئەو چایخانەیە دوو ناو

 .(هەیە، هەردوو ناوی لەسەر نوسراوە، یەكیكیان )تولەیتولە( ئەویدیكەیان )تۆلیدۆ
زۆر چایخانە یان قاوەخانەی ناسراو لەدیمەشق هەن،  بەدڵنیاییەوە ژمارەیەكی

لەكۆن و ئێستاش ئەو شوێنانە جگە لەدیداری كۆمەڵایەتیی، دیداری سیاسی گەرم 
لەوێندەرێیە. بەقسەی عەدنان موفتی ئەندامی مەكتەبی سیاسی یەكێتیی نیشتیمانیی 

 ەچایخانەكانیكوردستان لەوكاتەی ئەوان لەشام بوون، جگە لەچایخانەی تولەیتولە، ل
 هاڤانا، رەوزە، هەندێكجاریش لە لۆبی یان هۆڵی پێشوازیی ئوتێل ئومەییە، دیدارە

 .سیاسییەكانیان رێكدەخست
چایخانە یان وەك ئەوان دەڵێن قاوەخانە، رۆڵێكی گرنگی گێڕاوە لەمێژووی 

وڵاتی ناوچەكە، بۆیە دەبینین كۆنگرەی  بزوتنەوەی سیاسی لەسوریاو بگرە لەهەندێ
لە قاوەخانەی هاڤانا بەڕێوەچووە،  1947مەزراندنی حزبی بەعسی سوریا لە ساڵ دا

تەوە ئەوكات ناوی بەناوی )رەشید( بووە، دواتر گۆڕیویانە بۆ بەرازیل ئینجا كردویانە
 .بەهاڤانای جاران

ە ئەورۆژە بۆ هێوارەكەی چوینە چایخانەكە تولەیتولە، تەنها بۆ بینینی چایخانەك
كرد بیبینم، بۆ تێرتركردنی چیرۆكی دیداری شام، هاوكات ئەو چوین. من حەزمدە

ە چایخانەیە بەشێكە لەیادەوەری یەكێتیی نیشتیمانیی كوردستان و زۆرمان لەبارەیەو
 .بیستبوو یان خوێندبویەوە بۆیە زۆرم مەبەست بوو

 ئەو چایخانەیە لەشوێنێكی دڵرفێنی دیمەشقە، كچی جوان و كوڕی قۆزی شامیی لێ
ایەی بون، ئەوان بۆ ژوان و باسی دڵداریی و پێكەنین و كەیفی شامیانە، قاوەو چدانیشت

شرینیان دەخواردەوە، ئێمەش بەدەم باسكردنی سیاسەت و دامەزراندنی یەكێتی و 
ژیانی سیاسی و مێژووی بزوتنەوەی سیاسی و چەكداریی لەباشوری كوردستان 

بكەم، تۆ لەبارەی  پرسیارێكت لێقاوەیەكی تاڵمان خواردەوە. بەكابرای چایچیم وتم 
دروستبونی حزبێكی سیاسی لەم چایخانیە هیچ دەزانیت؟ برۆی هێنایە یەك بەجۆرێك 

  !لەسەرسوڕمانەوە وتی حزبی چی، ئێرە چایخانەیە
ەوە دیاربوو ئەوانەی لەچایخانەكە كاریان دەكرد شتێكیان لەبارەی ئەو پرسیارەی من

ووی ەیان بزانیایە، بەدڵنیاییەوە وەك بەشێك لەمێژنەدەزانی، ئەگەر پێشتر ئەو روداو
چایخانەكە باسیان دەكرد. لەڕاستیدا دروستبونی حزبێكی كوردی )عیراقیی 

ەوان ئبەتێگەیشتنی ئەوان( روداوێك نییە لەوانەوە نزیك بێت، بۆیە ئاساییە ئەگەر لای 
 .وەك روداوێكی مێژوویی تۆمار نەبێت
ت بەڵام كەمێك بەئاگاییەوە! دەترسام یەكێك بڵێ دواتر چەند رەسمێكی ئەوێم گرت،

 .ئەوە بۆ رەسمی ئەوناوچەیە دەگریت، ناچار بەخێرایی وێنەم گرت
بەدەم پیاسەی ناوچەی ئەبو رومانە شۆڕبوینەوە، ناوچەیەكی تابڵێی خۆش بوو. 
پاك و خاوین و پڕ سەوزایی و جیاوازتر بوو لەو ناوچانەی پێشوو بینبیوم. لەوەدەچو 

ێك بێت دەوڵەمەندو پارەدارەكان لێی نیشتەجێی بن. دیمەنەكانی ئەو گەڕەكە گەڕەك
لەدیمەنی گەڕەكە جیاواز بوو. باڵەخانەكانی پاك و خاوێنترو جوانتربوون بەراورد 
بەناوچەكانی دیكەی دیمەشق، شەقامەكانی هێمنتر بوون، ئۆتۆمبێلەكانی لەو گەڕەكە 

بوون. خەڵكەكەیشی كە لەشاقام و جادەكانی دەبینرا زۆربەی مۆدێلی بەرزو گرانبەها 
بینیم، خەڵكێكی پاك و خاوێن و پۆشتەو جوانتر بوون. ئەو گەڕەكەو چەند گەڕەكێكی 
دیكەی دەوروبەری وەك مەززەو مالكی، گەڕەكی كۆنی دیمەشقن، ئێستا ژمارەیەكی 

بۆیە  نیشتەجێن، زۆر لەپیاوانی حوكمڕان و ئەفسەرانی باڵای سوپاو بازرگانان لەوێ
هەم باڵەخانەو ڤێلای گەورەو سەرنجڕاكێشی لێ دەبینرێت و هەمیش وەك چەند 
گەڕەكێكی بەغدا یان موسڵ كە بارودۆخی ئەمنی دوای روخانی سەدام لەبار نەبوو، 

زۆربەی دەروازەكانی گەڕەكەكانیان دادەخست و تەنها لە چەند شوێنێكی دیاریكراو 
نی گەڕەكان. ئەو گەڕەكەی من بینیم بەهەمان هاتوچۆ هەبوو، ئەمەش بۆ كۆنترۆڵی ئەم

 .شێوە، لەڕووی ئەمنیەوە زۆر پارێزراو بوو
كە گەڕاینەوە شوێنی حەوانەوەم، دوای حەسانەوەیەكی كورت، كاك عەبدورەزاق 

؟ وتی كۆییم بینی. وەك هەمیشە بەزەردەخەنەیەكەوە وتی وەرە بابڕۆین، وتم بۆ كوێ
 پێشان بدەم. با پیاسەیەك بكەین و بەپێ دەچینە وەرە زەرەر ناكەیت و شتێكی نوێت

 .شوێنێك
بەدەم پیاسەو هەنگاوی وردی كاك عەبدوڕەزاق هێدی هێدی لەشەقامێكی گەڕەكی 
مەزرەعە كەنزیكەی ناوەندی شارە شۆڕبوینەوە. ئەو پیاوە چیرۆكی سەیرو 
بەسەرهاتی زۆر نایابی لەبارەی كوردو پەیوەندی حزبە سیاسیەكانی هەرێم و 

 .یمەشق لایە، بەومانایەی هەندێ نهێنی لای ئەو هەیە، رەنگە هێشتا باسنەكرابێتد
 من بۆخۆم زۆر سودم لەزانیارییەكانی عەبدورەزاق كۆیی بینی، پیاوێكی لەسەرخۆو

ساڵ بوو  40هێمن، رێزێكی زۆری میوان و خزمەتێكی زۆری دەكرد. چونكە زیاتر لە 
زۆری دەناسی! كە بەپیاسە بەو  لەدیمەشق نیشتەجێ بوو، خەڵكێكی ئێجگار

رێگەوبانەدا دەڕۆیشتین، بەڕاست و چەپ سڵاوی دەكرد، زۆربەی دوكاندارو 
 كاسبكارانی ئەو ناوە بانگیان دەكرد كاك عەبدورەزاق، رێزێكی زۆری ئەو پیاوەیان

 .دەگرت
گەیشتینە نزیك مزگەوتی ئیمان یان ئەو مزگەوتەی محەمەد سەعید رەمەزان بوتی 

قینەوە لێی كوژرا، وتی دەچینە ماڵی مامجەلال، حەزدەكەم ماڵەكەی ئەو بەهۆی تە
  .ئەو داوایەی لێبكەم ببینیت. من زۆرم پێخۆش بوو، دیاربوو دەیزانی من دەمەوێ

بەدەم باسكردنی ژیانی دیمەشق و كێشەو گرفتەكانی ژیان، لەماڵەكەی مام نزیك 
وو ك ماڵی مام بوو. ئەو پیاوە هەمدەبوینەوە، ماڵەكەی كاك عەبدورەزاقیش هەر لەنزی

رۆژێك بەپێ لەماڵەكەی خۆیەوە دەهاتە نوسینگەی پەیوەندییەكان، ئیدی خەڵكی ئەو 
 .سەر رێگاوبانە ئەویان باش دەناسی

ماڵەكەی مامجەلال لەگەڕەكی مەزرعەیە لەپشت مزگەوتی ئیمان، شوققەیەكە 
منیەتی ناوچەكە لەژێر لەنهۆمی حەوتەم. بالێۆزخانەی روسیا لەوناوە نزیكە، ئە

چاودێرییەكی تونددایە، بەتایبەت بارەگای سەرەكی حزبی بەعس هەر لەوناوچەیەیە، 
 .بۆیە چاوی زۆری لەسەرە

مەترییە،  150بەمەسعد سەركەوتین و چوینە ماڵەكەی مام، شوققەیەكی مامناوەند 
ن وە كڕاوە، تا كۆتایی حەفتاكان، ئەو شوقەیە شوێنی زۆرتری 1974لە ساڵی 

كۆبونەوەو دیداری سیاسی بووە لە نێوان مامجەلال و سەركردایەتی سیاسی كوردو 
پەیوەندییەكانی كورد لەگەڵ دەوروبەر، سەرباری بارگرانی و ئەركی خێزان، بەڵام 

نەخشەی  كۆكەرەوە بووەو لەوێ 1974هەمیشە ماڵەكەی لەدوای شكستی 
 .كوردستان داڕێژراوەدەستپێكردنەوەی خەباتی سیاسی و چەكداری لەباشوری 

 شوققەیەكی سادە جگە لەكەلوپەل و پێداویستییەكانی ماڵ، كتێبخانەیەكیشی لێبو.
، بێگومان مامجەلال خوێندەوارێكی بەردەوام بوو، هەموو كات و لەهەر شوێنێك بوبێت

كتێب نەبووە. دوایین كتێب كە لەوێدا خوێندویەتییەوە  كتێبی خوێندۆتەوە، بەبێ
 .(ڤاوە بەناوی )ماهی مبادئ الاشتراكیە( لەنوسینی )كلیمینتییڤ ڤاسیلینامیلكەیەك بو

لەخوێندنەوەی ناونیشانی ئەم كتێبە، دەكرێت بڵێن مامجەلال لەپاڵ خەباتی قەومیی 
لەپێناو رزگاریی نیشتیمانیدا، خەباتێكی دیكەی دەكرد ئەویش هەوڵدان بوو بۆ گۆڕینی 

و دیموكراتیی. بۆیە دەبینین بەردەوام  واقعی كۆمەڵایەتیی، واتە خەباتی مەدەنی
پەیوەندییەكی گەرم و نەپساوەی هەبوو لەگەڵ دەستەبژێری رۆشنبیر و خوێندەوار. 
تەنانەت ئەوكاتەی لەدیمەشق بوو پەیوەندییەكی بەتینی هەبووە لەگەڵ نوسەرو 
رۆشنبیران و خوێندەوارانی كوردو عەرەب. هەر ئەوكاتانە پەیوەندیی گەرمی هەبوو 

گەڵ گروپ و پارتە سیاسیە سوری و فەلەستینی و عیراقییەكان. هەر لەدیمەشق لە
یەكێتیی نیشتیمانیی كوردستان ژورێكی وەرگرتبو لەبارەگای تەجەموعی دیموكراتی كە 
چوارچێوەیەكی سیاسی كراوەبوو. بەقسەی عەدنان موفتی ئەندامی مەكتەبی سیاسی 

مجەلال هاتبا ئەو بارەگایە، ئیدی یەكێتیی نیشتیمانیی كوردستان، هەركاتێك ما
گەرموگوڕی و جموجۆڵێكی زۆر دەكەوتە بارەگاكەو جیاواز دەبوو لەهەموو كاتێكی 

بەشێك لەدیدارە سیاسی و تایبەتییەكانی یەكێتیی نیشتیمانیی  دیكە، چونكە هەر لەوێ
 .كوردستان بەڕێوە دەچوو

یاسی و گواستنەوەی لەدوای دەستپێكردنی خەباتی چەكداریی و گۆڕانی ژیانی س
خەبات لەدەرەوە بۆ ناوەوەی كورستان، مامجەلال لەشامەوە دەگەڕێتەوە كوردستان، 

ی بەڵام ئەو ماڵەی یادەوریی و مێژوییەكی تایبەت لەخۆ دەگرێت كە پەیوەندی بەژیان
تایبەتی مامجەلال خۆی و هاوكات مێژویەكی دیكە لەخۆ دەگرێت كە مێژووی گەلێكی 

  .و ماڵەوە دەیان كۆبونەوەو دیداری سیاسی و بڕیاری گرنگ دراوەستەم دیدەیەو لە
دووجار سەردانی ماڵەكەی خۆی  2006لەدوای بونە سەرۆك كۆماری لە 

لەدیمەشق دەكات و لێی دەمێنیێتەوە، لەو سەردانانەدا جگە لەمیوانداریكردن و 
دۆست و رێكخستنی خوانی گەورە بۆ دراوسێكانی و خەڵكی گەڕەك، هاوكات چاوی بە

 .هاوڕێیانی لەدیمەشق دەكەوێت
لێرەوە پێشنیار دەكەم ماڵەكەی مامجەلال لەدیمەشق بكرێتە بەشێك لەخاكی 
كوردستان و بكرێتە مۆزەخانەیەكی تایبەت، یان لانیكەم وەك بەشێك لەمێژووی 

  كوردستان بپارێزرێت، هەروەك چۆن
ە دەپارێزرێت و دەكرێت لە وڵاتان ماڵ و خانوی سەرۆك و كەسایەتییە كاریگەرەكان

هەر  مۆزەخانە، كەلوپەل و پێویستییەكانی ژیانی ئەو كەسەی تێدا دەپارێزرێت. دەبینین
لەسوریا گۆڕی )شا سلێمان( كە دەكەوتە رۆژئاوای شاری كۆبانیی، تا دەستپێكردنی 
شەڕی داعش  تێكچونی باری ئەمنی سوریا، هێزێكی تایبەتی توركیا بەرێككەوتن 

 تی سوریاو پەیەدە هاتنە خاكی سوریاو روفاتی شا سلێمانیان دەرهێناولەگەڵ حكومە
گوێزایانەوە بۆ شوێنێكی دیكە لەترسی زیان پێگەیشتنی. گۆڕی شا سلێمان، ئاڵای 

یی توركیای لەسەر دەشەكایەوەو بەبەشێك لەخاكی توركیا دادەنرا. بڕیارە لەگەڵ ئاسا
 .ان شوێنبونەوەی دۆخی سوریا، دوبارە بیگەڕێننەوە هەم

مان بەجێهێشت و پیاسەیەكی كورتمان كرد، لەگەڵ پیاسەكردن شوێنە -ماڵەكەی مام
گرنگەكانی شارەكەو شوێنی تەقینەوەكان و روداوە گرنگەكانی ئەو چەند ساڵەی دوایی 
نائارامیی دیمەشقی بۆ باسدەكردم، هەنگاوی وردی كاك عەبدورەزاق هێوارە 

ی لەسەرخۆو هێمن، بەسەرهات و چیرۆكەكانی پیاسەكەی تەشویقتر كردبوو، پیاوێك
تەواو نابن. یەك لەیەك گرنگترو سەرنجڕاكێشترن، بەشێك لەحیكایەتی ژیانی كوردی 

ساڵە لەو وڵاتەو لەشام دەژیت، چەند  40لەدیمەشق لایە، بەتایبەت ئەو زیاتر لە 
جارێك پێی وتم من یەكێتیی نیم من جەلالیم، لەدوای كۆچی دوایی مامجەلال 

  .ۆربێتاقەت بووم، كاریگەری خراپی كردۆتەسەر باری دەرونیمز
 
 
 
 
 
 
 
 
 
 
 
 
 
 
 
 
 

 سوریایان گۆڕی بۆ بەرژەوەندی خۆیان یسوپافەرماندەیی  ياروس 
  لە سوریا جێگیركراون میلیشیای شیعەدەیان گروپی 

ئەو چەند رۆژەی لەدیمەشق بووم، ئەوەندە بەپێ گەڕابووم شارەزای زۆربەی 
ە، سەنتەری شار ببوم. ئەو ئێوارەیە كە لەگەڵ كاك عەبدورەزاق جیابوینەوناوچەكانی 

 بەپێی گەڕامەوە بۆ شوێنی حەوانەوەم، بەڵكو بتوانم شەو بەرنامەیەك رێكبخەم یان
 .سەردانی شوێنێكی دیكە بكەم

بەدەم رێگەوە جارجار وێنەی شوێنێكم دەگرت، چونكە دەمزانی چیرۆكی دیمەشق 
ەوە، بۆ هەرزنجیرەیەكیش پێویست دەكات وێنەی جیاواز هەبێت، بەزنجیرە بڵاودەكەم

ئەمە جگە لەوەی بۆ باسی هەرشوێنێك پێویست بوو وێنەی تایبەت هەبێت. جارجار 
ون مۆبایلم لەگیرفانم دەردەكردو وێنەیەكم دەگرت، بەتایبەت ئەو شوێنانەی گشتیی بو

بەر بارەگای سەرەكی و سەرنجڕاكێش بوون. گەیشتمە كۆتایی شەقامی بەغدا بەرام
حزبی بەعس، شوێنێكی كراوەو دیاربوو، مۆبایلەكەم دەركردو چەند وێنەیەكم گرت، 
دەمویست مۆبایل بخەمەوە گیرفانم و بەردەوامبم لەپیاسەكردن، مۆتۆرسكیلێك 

 لەتەنیشتمەوە وەستاو وتی ئەوە وێنەی چی دەگریت؟؟
ی ئەوەم كردبێت كێشەی ئەمن ئەو پرسیارە بۆ من زۆر لەناكاو بوو! رەنگە پێشبینی

یان یەكێك رێگریم لێبكات لەوێنەگرتن یان سەردانی شوێنێك. گەنجێكی چڵكنی 
تۆ كێیت وێنەی  سەروسیما ماندوو لەسەر پشتی ماتۆڕسكیلەوە وەك ئەوەی پێم بڵێ

ئەو شوێنە دەگریت و من پیاوی ئەمن پرسیاریكرد! وتم من خەڵكی عیراقم و 
رەو وێنەی دیمەشق دەگرم. وتی باشە ئێرە ناوچەیەكی بەسەردان هاتووم بۆ ئێ

گەشتیاریی نییە، وێنەی چی دەگریت؟! وتم وێنەی شار دەگرم دەشتوانی سەیری 
وێنە بگریت، بۆیە ئاگادارت  مۆبایلەكەم بكەیت. وتی لێرە قەدەغەیە وێنەگرتن نابێ

و منی  دەكەمەوە! بێ ئەوەی چاوەڕێی من بكات، پێی هەڵگرت و رێگەی خۆی گرت
 .جێهێشت

ئەم روداوە دەكەمە دەروازەیەك بۆ قسەكردن لەسەر باری ئەمن و ئاسایشی 
رۆژنامەنوسێك وتی "سوریا بۆتە دیلی دۆخی  وسوریا. قسەیەكم لەوێ گوێ لێبو

ئاسایش" ئەم قسەیە لێكدانەوەی زۆر هەڵدەگرێت، دەكرێت لەچەندین سوچ و روەوە 
  .شیكردنەوەی بۆ بكەین

ەكاری بارودۆخی سوپای سوریاو چارەنوسی ئەو رژێمە باسێكی باسكردنی ورد
كە دواتر ناونرا  2011دورو درێژ بێت، بەڵام ئەوەی گرنگە لەدوای روداوەكانی 

بەهاری عەرەبیی، چەند وڵات و هێزێك رۆڵی كاریگەریان لەسوریا بینیوە، بگرە 
ەبڕیارو گەیشتە ئەو ئاستەی چارەنوسی رژێمی سوریاو هەر گۆڕانێك بەندە ب

 .ئەجێندای ئەو هێزە كاریگەرانە
 

ی ئادار دەستی پێكرد كاتێك سەرۆكی دەزگای هەواڵگری 9لە  2011روداوەكانی 
ساڵی دەستگیركرد كە چەند  11بۆ  8شاری درعا ژمارەیەك مندالی تەمەن 

دروشمێكیان لەسەر دیوارەكانی ئەو شارە لەدژی بەشار ئەسەد نوسیبوو. دەزگای 
ە بەجۆرێك ئەشكەنجەی ئەو منداڵانەی دابوو، لەمێژووی مرۆڤایەتی ئەمنی ئەو شار

ی روداوی لەوشێوەیە نەبووە! جەستەیان سوتێنرابوو، نینۆكیان دەرهێنرابوو، روبەڕو
 تد. بەهۆی ئەو روداوەوە گرژی و ئاڵۆزیهدڕندانەترین شێوەی ئەشكەنجە ببوونەوە..

 دەست دەرچوو، بووە خۆپێشاندانیدروستبوو، تا كۆتایی مانگی ئادار بارودۆخەكە لە
سەرتاسەری لەزۆر شارو شارۆچكەی سوریاو دروشمی روخانی رژێمیان 

بۆ  بەرزكردەوە. سەرەتا خۆپێشاندانەكان تەنها لەپارێزگای درعا بوو، دواتر پەڕیەوە
حمس و حەما، ئینجا شارەكانی حەلەب و دیمەشقی گرتەوەو پاشان لەشارەكانی 

ۆپێشاندان دەستی پێكرد، بەڵام جیاواز بوو لەشارەكانی رۆژئاوای كوردستانیش خ
دیكەی سوریا، دواتر بەوردی باسی خۆپێشاندان و راپەڕینی رۆژئاوای كوردستان 

 .دەكەین
ترسی روخانی رژێم، روسیاو ئێرانی ناچاركرد بێنە سوریا و پارێزگاری لەرژێمی 

كاتەوە سوریا زیاتر بەعس بكەن و راستەوخۆ هاوكاری سەربازیی پێشكەش بكەن، لەو
 .كەوتە ژێر كاریگەری و هەژموونی روسیاو و ئێران و دۆخەكە بەجارێك ئاڵۆزبوو

لەنێو خاكی سوریا هێزی چەند وڵاتێكی دیكە هەن، روسیاو ئێران دوو هێزە 
 .تدهكاریگەرەكەن، هاوكات هێزێكی زۆری میلیشیای عیراقیی و حزبوڵلای لوبنانی..

 ەر خاكی سوریا، هێزەكەی روسیایە. تائێستا ژمارەیانگەورەترین هێزی بیانی لەس
 ی ئابی22بەتەواوی دیار نییە، بەپێی لێدوانی رەسمیی وەزارەتی بەرگری روسیا لە 

هەزار سەرباز  60ژمارەی سەربازانی روسیا لەسەر خاكی سوریا زیاتر لە  2018
ەوتوو، دەبێت. فرۆكەخانەی تایبەت و بنكەی گەورەی سەربازیی و موشەكی پێشك

 .هەروەها كەشی هەڵگری چەكی ناوەكی روسیا لەكەنارەكانی تەرتوس و لازقیە هەیە
بونی كەشتیگەلی سەربازیی  ی روسیا، جگە-بەپێی رۆژنامەی كۆمسولوسكایا پراڤدا

كە كڵاوەی ئەتۆمیان هەڵگرتوەو لەكەنارەكانی دەریای ناوەڕست لەسنوری سوریا 
ن پارچەچەكی جۆراوجۆری روسیا وەستاون، هاوكات دەیان فرۆكەو سەدا

لەسەرخاكی سوریا هەیەو لەهەردوو بنكەی سەربازیی حمێمین و تەرتوس 
جێگیركراوە كە   S300 و  S400 جێگیركراون. بۆ پارێزگاری لێكردنیشیان موشەكی

 دژە موشەكی بالیستین. لەپاڵ ئەو هێزە سەربازییە گەورەیە، ژمارەیەكی زۆر بنكەی
 .روبەڕوبونەوەی ئەلیكترۆنیی و چاودێریی تایبەت تایبەتی هەواڵگریی و

كە بە راپەڕینەكانی بەهاری عەرەبی ناسرا، ئەگەر  2011لەدوای روداوەكانی 
 روسەكان نەبونایە رژێمی ئێستای سوریا تەنگژەیەكی گەورە دەبویەوەو لەوەیە خێرا

 .ترۆڵكرابڕوخابوا، بەڵام هاوكاری روسەكان بە پشتیوانی ئێرانییەكان دۆخەكە كۆن
لەهەندێ ناوچەی سوریا پۆلیسی سەربازیی روسیا ئەمنیەتی شارو شارۆچكەكانی 
سوریایان بەدەستەوەیە، بۆنمونە لەدرعاو سوێدا، تەنانەت لەزۆربەی جومگە 
سەرەكییەكانی سوپای سوریا راوێژكاری تایبەتی روسەكان هەن و بڕیاربەدەستن. 

یەن پاسەوانی تایبەتی روسیایان هەیەو لەلابەشێك لەفەرماندە باڵاكانی سوپای سوریا، 
و هێزێكی تایبەتەوە پاسەوانیی دەكرێن. ئەوكاتانەی كە بارودۆخی ناوخۆی سوریا گرژ

رەزامەندی روسەكان  ئاڵۆزتر بوو لەئێستا، فەرماندە باڵاكانی سوپای سوریا بەبێ
سوریایان نەیاندەتوانی مۆڵەت وەرگرن، چونكە روسەكان بەتەواوی كۆنترۆڵی سوپای 

  .كردبوو
بەپێی ئەو قسانەی لەبارەی سوپای سوریاو كاریگەرییەكانی روسیا دەكرێت، ئێستا 
بارودۆخی ئەمنی و پاراستنی دەوروبەری شام لەلایەن روسەكانەوە ئیدارە دەدرێت، 

ئەمەش مانای ئەوەیە كە سوپاو باری ئەمنی سوریا بەتەواوی لەلایەن روسەكانەوە 
 .گەری گەورەیان لەسەری هەیەكۆنترۆڵكراوەو كاری

روسەكان سەرۆكایەتی ئەركانی سوپای سوریایان گۆڕی،  2016لە ساڵی 
ژمارەیەكی زۆر ئەفسەری باڵای نوێیان دامەزراند، ئەمەش لەترسی روخانی رژێمی 
سوریابوو، بۆئەوەی لەئەگەری گۆڕانی رژێمی سوریا بتوانن سوپا لەژێر كۆنترۆڵی 

ابن ژمارەیەك ئەفسەریان گۆڕی كە گومانیان هەبوو پابەند ن خۆیاندا بمێنێتەوە. بۆیە
 .پێیانەوە

ەر لەمیسر سوپا بەوە ناسراوە كە لەژێر هەژموون ئەمریكادایە، ئەمە بۆیەوەیە ئەگ
حوكمڕان یان حوكمڕانی گۆڕانی بەسەرداهات، سوپا لەژێر هەژمونی ئەمریكادابێت و 

انیی دروستبكات. پێدەچێت روسەكان بەردەوام لەو رێگەیەوە كاریگەری لەسەر حوكمڕ
هەمان سیاسەت لەسوریا جێبەجێبكەن، واتە سوپا وەك دامەزراوە لەژێر كۆنترۆڵی 
خۆیاندا بێت و ئەگەر هەر گۆڕانێك لەسوریا دروستبوو ئەوا بەرژەوەندییەكانیان 

 .نەكەوێتە مەترسییەوە
 2011انی فەیلەقی سەرەكی پێكهاتووە، لە دوای روداوەك 4سوپای سوریا لە 

( لەلایەن روسەكانەوە كرایەوە، بۆ لەخۆگرتنی 5بەناوی فەیلەقی ) فەیلەقێكی نوێ
یەن چەكدارانی پێشووی بەناو ئۆپۆزسیۆن. ئەو فەیلەقە پێداویستی و چەكداركردنی لەلا

 روسەكانەوە كراوەو سوهەیل حەسەن فەرماندەی ئەو فەیلەقەیە كە نزیكە لەروسەكان.
ی روسەكان ناسراوەو ماوەیەكی درێژیش كێشەو گرفتی سوهەیل حەسەن بەپیاو

لەگەڵ )ماهر ئەسەدی برای بەشار ئەسەد سەرۆكی سوریا( هەبوو، بەوپێیەی سوهەیل 
حەسەن پابەندی بڕیارو رێنماییەكانی سوپای سوریا نەدەبوو، بۆیە جێی نیگەرانی 

  .ئەسەد بوو
رانیش لەسەر خاكی جگە لەهێزی روسیا لەسەر خاكی سوریا، هێزێكی گەورەی ئێ

 سوریا هەیە، ئەمە جگە لەهێزی دیكەی نزیك ئێران وەك حزبوڵلای لوبنانی و چەندین
هێزی جیاوازی حەشدی شەعبیی و هێزی چەكداری عیراقیی كە زیاتر ئێرانییەكان 

 .سەرپەرشتیان دەكەن

جیاوازی لەنێوان كاریگەری ئێران و روسیا لە سوریا هەیە، روسەكان بەچەك و 
نەو هێزی سەربازییەوە لەوێن، بەڵام ئێرانییەكان جگە لەهێزی سەربازیی، جبەخا

هاوكات هەژمونێكی گەورەیان بەسەر عیراق و لوبنان و ئەفغانستاندا هەیەو 
ڵی ژمارەیەكی زۆر هێزی میلیشیایی ئەو دوو وڵاتەیان هێناوەتە سوریاو لەژێر كۆنترۆ

ان هێناوەو لەعیراق و ئەفغانستانیش دەیان ی-ئێراندان. لە لوبنان میلیشیاكانی حزبوڵلا
،  گروپی میلیشیایی لەژێر ناوی جودا، وەكو: لیوای ئەبو فەزل عەباس، فەیلەقی بەدر
تار، كەتائیب زولفیقار، سەرایا خوراسانی، سەرایا عاشورا، سەرایای سەما، سەرایا موخ

 .تده، سەرایا زەهرا، لیوای ئەلحەمد.كتائیب حزبوڵلا
 ی ئێران یان ئەو هێزانەی لەژێر هەژمونی ئێراندان و لەعیراق وژمارەی هێزەكان

لوبنان و ئەفغانستان هێنراون ئاشكرا نەكراوە، بەڵام بەپێی ئەو راپۆرتە 
رۆژنامەوانییانەی بڵاودەكرێنەوە، ژمارەی چەكدارانی هێزەكانی ئێران یان ئەو 

رەیە رە، بەڵام ئەو ژماهەزار چەكدا 70میلیشیایانەی لەژێر هەژمونی ئێراندان نزیكەی 
 .هیچ سەرچاوەیەكی رەسمیی پشتڕاستی نەكردۆتەوە

هەزار چەكدار دەبن،  20بۆ  15ئەو میلیشیایانەی عیراق لەسوریا لەنێوان 
هەزار چەكدار، میلیشیاكانی شیعەی  10بۆ  7چەكدارانی حزبوڵلا لەنێوان 

ێكی میلیشیایی هەزار چەكدار، ئەمە سەرباری چەند هێز 7بۆ  5ئەفغانستانیش لە
 .بچوكی شیعەكانی پاكستان

زۆرترین ئەو هێزەی لەسەر بەناوی ئێران لەسوریان سەر بەفەیلەقی قودسن، 
ك بەشێوەیەكی گشتیی لە فرۆكەخانەی لەقەلەمون و لە بنكەی شعیراتی ئاسمانیی لەنزی

لەنزیك تەدمور هەن. ئەو هێزانەی دیكەش كە  (T4) حمس و فرۆكەخانەی تیاس
انی شیعەی لوبنان و عیراق و ئەفغانستانن زیاتر لەچەند ناوچەیەك میلیشیاك

كۆبونەتەوە، لەنزیك سەیدە زەینەب لەدەوروبەری دیمەشق، لەرێگەی فرۆكەخانەی 
دیمەشق، بەشێكی گەورەشیان لەسەر سنوری عیراق و سوریا لەبەری رۆژئاوای 

ی وو لەبەری رۆژئاوافورات بەتایبەت لە دێرزۆر، مەیادین، ئەلبوكەمال، ئەمانە هەم
 .فورات

 2012لەگەرمەی ئەو بارودۆخەی بەسەر ئەو وڵاتەدا هات، بەتایبەت لەناوەڕاستی )
( ئەو هێزانەی لەژێر هەژمونی ئێراندابوون لەسوریا، شوێنە زۆر 2015تا 

هەستیارەكانی رژێمیان بەدەستەوە بوو، بەڵام دواتر لەگەڵ هێوربونەوەی دۆخی 
ت دورخستنەوەی چەكدارانی بەناو ئۆپۆزسیۆن لەدیمەشق و ناوخۆی سوریا بەتایبە

  .دەوروبەری، ئەو هێزانەش لەشوێنە گشتییەكان دورخرانەوەو لەبەرچاو نەمان
بەشێوەیەكی گشتیی حزبوڵلای لوبنانی لەدیمەشق و دەوروبەری و فرۆكەخانەی 
دیمەشق جێگیركرابوون، هێزەكانی دیكەش لەشوێنە هەستیارەكانی ناو شام و 

 .دەوروبەری جێگیركرابوون و روبەڕووی چەكدارانی ئۆپۆزسیۆن دەبوونەوە
ەمال هێزەكانی ئێران و ئەوانەی لەژێر هەژمونی ئێراندان، لەناوچەكانی دێرزۆرو بوك

لەرۆژئاوای فورات، شەڕی مان و نەمانی داعشیان كرد، لەبەرئەوەی ئەو ناوچانە 
تی سەربازییان خێراتر دەگەیشتێ، لەسنوری عیراق نزیكە  بۆیە هاوكاریی و یارمە

هاوكات بەهۆی هاوسێیەتی لەگەڵ عیراقەوە زۆربەی ئەو هۆزانەی لەوسنورەن 
ەوێن خزمایەتی و تێكەڵیان لەگەڵ هۆزو تیرە عەرەبییەكانی عیراق هەیە. ئەو هۆزانەی ل
 ەمانەوەكو شعێتات، بەگارە )بەقارە(، عنزە، شەممەر، شەرابین، فەزل، بەنی زەید..تد ئ

هەموو هاوكاری سەرەكی گروپی تیرۆرستی داعش بوون و یارمەتی زۆریان دەدان، 
ژمارەیەكی زۆر چەكداری داعش لەو هۆزانە بوون، بەڵام ئێرانییەكان پەیوەندییان 
لەگەڵ دروستكردن و دوای لەناوبردنی داعش ئێستا زۆربەیان لەژێر هەژمونی 

و ەپێی ئەو زانیاریانەی لەبارەی ئەئێراندان و هاوكارییەكی زۆریان لێوەردەگرن. ب
ناوچەیە باسدەكرێت، بەشێك لەو تیرەو هۆزو عەشیرەتانە خۆیان لەشیعەگەری 

 .نزیككردۆتەوەو بەشێك رێورەسمەكانی شیعە جێبەجێدەكەن
لەپرسی دەستێوەردان لەبارودۆخی سوریا ئێرانییەكان جیاواز لەروسەكان 

ی دروستبكەن. بۆیە دەبینین هەوڵێكی هەوڵدەدەن لەرووی كۆمەڵایەتییەوە كاریگەر
زۆر بۆ بەشیعەكردنی خەڵك و زیندوكردنەوەو پەرەپێدانی مەزهەبی شیعە لەسوریا. 
هەموو ئەو مەزارو شوێنانەی لەسوریا بۆنی شیعەی لێبێت گرنگییەكی زۆری 

پێدەدرێت، هەروەك هەفتانە هەزاران كەس لەعیراقەوە بەناوی سەردانی مەزاری 
  .دەبرێن بۆ سوریاسەیدە زەینەب 

لەبەرامبەردا روسەكان تێكەڵ بەبارودۆخی كۆمەڵایەتی سوریا نابن و كاریگەری 
لەو رێگەوە بەرژەوەندییەكانیان  گەورەیان لەسەر سوپای سوریایەو دەیانەوێ

 .مسۆگەربكەن
بەهەمانشێوەی سوریا، دەبینین ئێران لەسەر خاكی عیراق بەتایبەت لەبەغداو  

ریگەرییەكەی رۆچۆتە باری كۆمەڵایەتیی و سیمای شیعەگەرایی و باشوری عیراق كا
 كاریگەریی ئێران بەروونی بەشەقامەكانی بەغداوە دیارە، ئێستا ئێران بۆتە بەشێك
لەباری كۆمەڵایەتی عیراق و بەخێرایی دەتوانێت لەڕێی جوڵاندنی شەقامەوە گوشار 

ا كە خۆی عیراقی لەدەست لەسەر كۆی باری سیاسی بەغدا دروستبكات، بەڵام ئەمریك
رژێمی سەدام رزگاركرد، ناتوانێت تێكەڵ بەشەقامی عیراق بكات و هەموو كاریگەری 

ردا ئەمریكا لەعیراق لەناوچەی سەوزدا كۆبۆتەوەو ناتوانێت بچێتە دەرەوە! لەبەرامبە
دەبینین بەدەیان و سەدان وێنەی خومەینی كە رابەڕی رۆحی ئەو سیستمە 

 ، لەشەقامەكانی بەغداو بەسرەو شارەكانی دیكەی عیراق لەبەرزیحوكمڕانیەی ئێرانە
 .هەڵواسراون

 
 
 
 
 
 مامجەلال داوای لەئاپۆ كرد ئیتاڵیا جێنەهلێت، بەڵام بەقسەی نەكرد 
  هیچ وڵاتێك ئامادەنەبوو مەڵابپێشوازیم دەكەن،  وڵات 5ئۆجالان وتی 

ەو گرنگەكانی دیمەشق،  ئباسكردنی ئۆجالان ناسراو بە )ئاپۆ( یەكێكە لەباسە زۆر 
ی و مێژووە پێویستی بەلێكۆڵینەوەو بەدواداچونی زۆر هەیە. لەوانەیە بەشێك لەو نهێن

رابردووە دەستڕاگەیشتنی ئاسان نەبێت، بەڵام باسێكی زۆر گرنگەو گرێدراوی دۆخی 
 .گشتیی كوردە بەتایبە رۆژئاوای كوردستان و باكوری كوردستانە

سان نییە، پڕ نهێنیەو دیوە شاراوەكانی ئاسان نییە نوسینەوەی ئەو مێژووە ئا
دەستت پێڕابگات، بەڵام هەوڵێكەو دەكرێت چنگەڕنێ هەندێ روداو و بەسەرهاتی ناو 

 .ئەو مێژووە بگێڕنەوەو لە لەناوچوون دەربازی بكەین
عەبدوڵلا ئۆجالان لەگەڵ ژمارەیەك لەهاوڕێكانی، لەشەوەزەنگی ئومێدی گەیشتن 

انی رێكخراوێكیان دامەزراند بەناوی پارتی كرێكار 1978یی، لەكۆتایی بەخەونی نەتەوە
ئەو رێكخراوە لەیەك كاتدا رێكخراێكی چەپی رادیكال و هاوكات  .(PKK) كوردستان

 اوەیەمنەتەوەیی بوو، خێرا لەتوركیا ناوبانگی دەركردو دەوڵەتی توركیا بەدرێژایی ئەو 
ی چونكە پەكەكە داوای مافی نەتەوەیی گەلبەتوندی دژایەتی ئەو رێكخراوەی كردووە، 

كوردستان دەكات، بۆیە دەوڵەتی توركیا بەمەترسی بۆسەر یەكپارچەیی دەوڵەت 
 .ناوزەدی دەكات

بەهۆی كودەتا سەربازییەكەی توركیاو راوەدونانی چالاكوانانی سیاسی و 
یا توندتركردنی باری ئەمنی، عەبدوڵلا ئۆجالان توركیا جێدەهێلێت و روو لەسور
ت دەكات. یەكەمجار لەلایەن یەكێتیی نیشتیمانیی كوردستان پەیوەندی بۆ دروستدەكرێ

لەگەڵ سوریا، یەكەم شوێنی مانەوەی لەدیمەشق هەر لەلایەن یەكێتیی نیشتیمانیی 
 .كوردستانەوە بۆ دابین دەكرێت

هاتنی ئۆجالان بۆ دیمەشق قۆناغێكی نوێی خەباتی سیاسی رێكخراوەیی بوو، كە 
دیمەشق چالاكی و كاریگەرییەكانی پەكەكە لەنێو كوردانی سوریا بەگشتیی و هاتە 

ە پەكەكە بۆ گەیشتن لەپێناو گەیشتن ب 1984دیمەشق بەتابیەتی چەكەرەیكرد. لەساڵی 
 رزگاریی نیشتیمانیی، خەباتی چەكداریی لەتوركیا دەستپێكرد، ئەمەش قۆناغێكی نوێ

ەكە وەك نوێنەری داخوازی مافی گەلی بوو لەمێژووی ئەو حزبە، لەوكاتەوە پەك
 .كوردستان لەتوركیا ناسراوە

لەپاڵ كاری سیاسی و بەڕێوەبردنی حزبەكەی لەدیمەشق، هاوكات جموجۆڵێكی 
زۆری رێكخراوەیی لەناو كوردانی دیمەشق دەستپێكرد. رۆژئاوای كوردستان و 

تنی كوردانی كوردانی دیمەشق زەمینەیەكی لەباربوو بۆ كاری رێكخراوەیی و رێكخس
ەم رۆژئاوا بۆ خەباتی چەكداریی، هاوكات لەپاڵ كاری حزبیی دەتوانین بڵێین سوریا ه

 بووە پەناگەیەكی لەبار بۆ مانەوەی ئۆجەلان و كاركردنی، هەمیش كوردانی رۆژئاوا
 .توانایەكی زۆریان بۆ پەكەكە رەخساند بۆ كاركردنی دواتری

 ۆجالان جێی سەرنج بوو، بۆیە دەمەوێبۆمن چەند باسێكی گرێدراو بە پەكەكەو ئ
یەوە لێرەدا باسیبكەم. گرنگترینیان باسكردنی رۆڵی پەكەكە لەسوریا لەوشیاری نەتەوەی

تا رەخساندنی زەمینەی جموجۆڵی تێكەڵبون بەژیانی سیاسی، هاوكات رۆڵی ئەو حزبە 
مەشق لەهۆشیاریی نەتەوەیی و ئەدەبی كورد لەرۆژئاوای كوردستان بەگشتیی و لەدی

بەتایبەت، هاوكات چەند دیمەنێك لەژیانی ئەو سەركردەیەی كوردو پرسی جێهێشتنی 
سوریا بەهۆی گوشاری توركیا، هەروەك باسكردنی هەوڵێكی تیرۆركردنی لەلایەن 

 .پزیشكێكی كورد كە خەڵكی باشوری كوردستان بوو
لەخەباتی  و قۆناغێكی نوێ كە ئۆجەلان هاتە سوریا بارودۆخێكی نوێ

زگاریخوازی گەلی كوردستان بۆ باكور و بۆ رۆژئاوای كوردستان دەستیپێكرد. بۆ ر
بزوتنەوەی رزگاریخوازی باكوری كوردستان زۆر گرنگ بوو پەناگەیەك هەبێت و 
هێزێكی گەورەی ئیقلیمیش پشتیوانی ئەو بزوتنەوە سیاسییە نوێیەی بكات، تەنانەت 

بۆ رۆژئاوای كوردستانیش گرنگ پشتیوانی سەربازیشیان پێشكەش بكات، هەروەك 
بوو چونكە بۆشاییەكی زۆر گەورەی سیاسی هەبوو بۆ جولاندنی شەقامی كورد 

 .لەرۆژئاوای كوردستان و رێكخستنیان لەبزوتنەوەیەكی چەكداریی
كرد.  (PKK) حكومەتی سوریا هاوكاری زۆری ئەو هێزە نوێیەی كوردی باكوری

تی سوریا بەهۆی ململانێی ئەو وڵاتە بوو بێگومان هەموو ئەو هاوكارییانەی حكومە
لەگەڵ عیراق و توركیا، بۆیە هاوكاری هێزی نەیارو چەكداری دەكرد و یارمەتی زۆری 

كە دروست بوو،  1975پێشكەش دەكردن. یەكێتیی نیشتیمانیی كوردستان لەساڵی 
سورییەكان هاوكارییەكی زۆری یەكێتیان كرد، لەلایەك چەك و تفاقێكی زۆریان 

كەش كرد، هاوكات سەربازگەو بنكەی مەشقكردنیان بۆ یەكێتیی كردەوە. لەگەڵ پێش
ئەوەشدا یەكێتی چەكێكی زۆری لەوڵاتانی دیكەوە لەڕێگای سوریاوە بۆدەهات، تەنانەت 
كۆگای گەورەی چەكی لەسوریا هەبوو. هەروەك سورییەكان بەشێك لەپەیوەندییە 

ەخست. بۆنمونە دیداری نوێنەرانی سیاسیسیەكانیان بۆ یەكێتیی نیشتیمانیی رێكد
وڵاتانی ئەوروپاو ئەمریكاو روسیا، ئەمەش كاریگەری زۆر ئەرێنی هەبوو بۆ خێرا 
گەشەكردنی یەكێتیی. هەروەك رێكخستن و ئاسانكاریی سەفەرو هاتن و چونی 
سەركردایەتی یەكێتیی هەر لەلایەن سورییەكانەوە بوو. بێگومان هەموو ئەمانە 

وو بۆ ئەو سەردەمەی بزوتنەوەی رزگاریخوازی گەلی كوردستان، هاوكاریی گەورەب
هەموو ئەو هاوكارییانە لەچوارچێوەی ململانێی ئیقلیمیی نێوان سوریاو وڵاتانی 
دەوروبەر بوو، سورییەكان دەیانویست بزوتنەوەی چەكداریی كورد وەك كارتێك 

 .بەكاربێنن، بۆیە هاوكارییان پێشكەشی كورد كرد
ن ارانی كوردستانیش بەهەمان شێوە، رێگەدان بەنیشتەجێبەنی ئۆجالابۆ پارتی كرێك

 و كردنەوەی سەربازگەی تایبەت لە لوبنان لە )بیقاع( لەسوریا لە )شەعبا، سپێنە،
سەحنایێ( پێشكەوتنێكی گەورەبوو لەڕێی خەباتی سیاسی و چەكداریی. سوریا بووە 

، هەروەك بونی ئەو لەسوریا پەناگەیەكی گرنگی ئۆجالان بۆ ئیدارەدانی شاخ و شار
 .رەنگدانەوەی گەورەی هەبوو لەسەر جموجۆڵی بزوتنەوەی كورد لە رۆژئاوا

  
ساڵ لەسوریا مایەوە، لەو ماوەیەدا جگە ئیدارەدانی شاخ و 18ئۆجالان نزیكەی 

كات كاریگەری گەورەی لەسەر باری كلتوریی و سیاسی شەقامی ی باكور، هاو-شار
بوو، رێكخستنەكانی پەكەكە  ەبینین ئەوماوەیەی ئۆجالان لەوێكورد لەسوریا هەبوو. د

شارو لادێكانی رۆژئاوای كوردستان و هاوكات نێو كوردانی رۆژئاوای گرتەوە. 
بوو، بەڵام كاریگەری گەورەی هەبوو. لەپاڵ رێكخستنی گەنجانی  رێكخستنێكی نوێ

نەكردنیان بۆ شاخ، كورد چ لەشام، چ لەرۆژئاوای كوردستان بۆ چەكداركردن و رەوا
هاوكات جموجۆڵێكی نوێی گێڕانەوەی زمان و كلتوری كوردی بۆ كۆمەڵگای كورد چ 

 .لەشاخ و چ لەرۆژئاوای كوردستان دەستی پێكرد

سەبارەت بە رێكخستنی كوردانی رۆژئاوا، زەمینەیەكی لەبار هەبوو بۆ 
نی ترین هۆكارەكاچەكداركردنی گەنجانیان و رەوانەكردنیان بۆ شاخ. یەكێك لەكاریگەر

 ێكە وایكرد خێرا سەدان گەنجی كورد بچنە ریزەكانی پەكەكە، ئەو بێ ناسنامەیی و ب
شوناسەی دەیان هەزار كوردی رۆژئاواو شام بوو! بەشێكی گەورەی كوردانی 
رۆژئاوای كوردستان و شام، لەبارودۆخێكی سیاسی كۆمەڵایەتیی زۆر سەختدابوون، 

 دانی دیكە زمان و كلتوری دایكی خۆیان لێلەپاڵ ئەوەی وەك هەموو كور
ێرا خقەدەغەكرابوو، هاوكات هیچ بەڵگەنامەیەكی هاوڵاتیبونیشیان نەبوو، ئەمە وایكرد 

لەڕێی پەكەكەوە دەریچەیەك ببیننەوەو هەست بەبونی خۆیان بكەن و خەونی 
و گەیشتنیان بە نیشتیمانێكی رزگاركراو ببێتە سەنتەری هزرو بیركردنەوەیان. ئە

بێهیواییەی گەنجانی كورد لەسوریا یەكێك بوو لەهۆكارە هەرە سەرەكییەكان، بۆیە 
بەخێرایی دەچونە پاڵ رێكخستنەكانی پەكەكە. رژێمی سوریاش لەو ماوەیەدا نیوە 
دەرگایەكی كردبۆوەو چاوپۆشی لەو گەنجانە دەكرد كە دەچونە ریزەكانی پەكەكە، 

ی اریی پەكەكەو بەرفراوانبونی چالاكییەكانتەنانەت دوای دەستپێكردنی خەباتی چەكد
ئەو حزبە لەناوخۆی توركیا، جۆرێك لەبێدەنگی ئەمنی لەرۆژئاوای كوردستان هەستی 
پێدەكرا، واتە خاوبونەوەیەكی گوشارەكانی رژێمی سوریاو دامودەزگا ئەمنییەكانی 

 .بەسەر هاوڵاتانی كورد لەرۆژئاوای كوردستان هەستی پێدەكرا
ئەوكاتە بۆشاییەكی گەورە هەبوو بۆ كۆبونەوەی گەنجان و دەكرێت بڵێن 

وڵاتپارێزانی كورد لەسوریا، پەكەكە هات بەشێك لەو بۆشاییەی پڕكردەوە. لەو 
سەردەمە ژمارەیەكی زۆر پارت و لایەنی سیاسی كوردی هەبوو، بەڵام زۆربەیان 

گەری درێژكراوەی بارودۆخی سیاسی باشوری كوردستان بوون، واتە لەژێر كاری
هەردوو حزبی سەرەكی كوردستان )یەكێتیی نیشتیمانیی كوردستان( و )پارتی 

تی دیموكراتی كوردستان( بوون. بۆنمونە: حزب یەكێتی كورد لەسوریا،  پارتی دیموكرا
، پارتی دیموكراتی كورد/سوریا ئەلپارتی، پارتی PDKS كوردستانی/ سوریا

كی زۆری دیكەی حزب و گروپی دیموكراتی پێشڤەڕۆی كورد لەسوریا.. ژمارەیە
 .سیاسی

 لەبواری كلتورو زمانیشەوە، بونی ئۆجالان لەشام بۆ ئەو ماوە درێژە، كاریگەری
زۆری هەبوو. سەرەتای هاتنی ئۆجالان بۆ دیمەشق، پەیوەندی لەگەڵ ئۆسمان سەبری 
دروستكرد. ئۆسمان سەبری نوسەرو زمانناس و شاعیری بەناوبانگی كورد بوو، ئەو 

ان لەدیاربەكر لەدایك ببوو، نەهامەتی و ناخۆشی زۆری لەژی 1905یاوە لە ساڵی كەڵەپ
بەشداری شۆڕشی شێخ سەعیدی پیرانی كردبوو، دواجار 1925بینیبوو، لە ساڵی 

لەشام گیرسابویەوە. بەشداری زۆرترین بزوتنەوەی سیاسی كوردی كردبو، لەساڵی 
 .لەشام كۆچی دوایی كرد 1993

نوسین و ئەدەبیاتی كوردی لەگەڵ ئۆسمان سەبری  بۆ فێركردنی زمان و
خوێندنگەی تایبەتیان لەماڵان لەگەڕەكی كوردان دامەزراند. ئۆسمان سەبری 

 .زمانزانێكی ناسراوی كورد بوو، كتێبی ئەلف و بێی كوردی بەلاتینی داناوە
بەپێی ئەو بەدواداچونەی كردم، لەماوەی بونی ئۆجالان و رێكخستنەكانی پەكەكە 

ێژ ام، بەتایبەت نەوەی دوای نەوەدەكانی سەدەی رابردوو بەدواوە تا ماوەیەكی درلەش
ناوەكانیان كوردی بووە، بۆنمونە هێڤڕۆن، هێڤی، سیار، سوار، رۆ، رۆك، رۆندك، 

  ئاری..تد
لە حەفتاو هەشتاكانی سەدەی رابردوو یادی نەورۆز لەشام بەڕەسمیی 

اوی ریا ناوێكی بۆئەو رۆژە داتاشی بوو بەننەدەكرایەوە، قەدەغەبوو، بەڵام رژێمی سو
رۆژی دایك، بۆیە كوردانی شام یان رۆژئاوای كوردستان خواردنیان ئامادە دەكردو 

ی دەچونە دەرەوە لەژێر ئەو ناوەوە نەورۆزیان دەكرد. لەدوای هاتنی ئۆجالان، رژێم
وەییەكان سوریا دەرفەتێكی بێدەنگی دابووە كوردانی شام تاوەكو بتوانن بۆنە نەتە

 .كەمیك ئاشكراتر بەڕێوە ببەن و لەو بۆنانە جۆش و خرۆشێك بدەنە خەڵك
لەو ماوەیەی ئۆجالان لەشام بوو، لەچەند قۆناغێكی جیاواز بڵاوكراوە یان گۆڤاریان 
دەردەكرد، بۆنمونە گۆڤارێكیان بەناوی )ئۆج( دەردەكرد، بەڵام مۆڵەتی ئەو گۆڤارە 

ەشق لە دابەشی دەكەن! ئەمەش لەبەر ئەوەبوو هەم لەقوبرس وەرگیرابوو، گوایە دیم
خۆیان دوربگرن لەباری قانونی دەركردنی گۆڤار لەشام، هەمیش رەچاوی بارودۆخی 
سوریاش بەرامبەر توركیا بكەن، ئەمەش لەپێناو ئەوەبوو لێكەوتەی قانونی دروست 

د نەبێت. لەلوبنانیش )سۆرگول(یان دەردەكرد، لە رۆژئاوای كوردستانیش چەن
 .رۆژنامەو گۆڤارێكیان دەردەكرد، بەڵام نهێنی بوون و تەمەنیشیان كورت بوو

هەر لەوماوەیەی لەدیمەشق بووە، دەیانجار تاڵەبانی چاوی مامجەلال كەوتووە. 
مامجەلال هاوكارێكی بەردەوام و گەورەی بزوتنەوەی كوردایەتی باكور بووە، جگە 

بووەو بەشێك لەدیدارو پەیوەندییە لەهاوكاریی ماددی هاوكارێكی گەورەی سیاسی 
 .سیاسییەكانی پەكەكە لەڕێی یەكێتیی نیشتیمانیی كوردستان بووە

 
ئەوماوەیەی ئۆجالان لەدیمەشق بوو، لەترسی باری ئەمنی و تیرۆركردن، چەند 
جارێك شوێنی مانەوەی خۆی گۆڕیوە، سەرەتا لەگەڕەكی مەزێ لەباكوری دیمەشق 

بووم  وچەیەكی دیكەی كردووە، ئەو چەند رۆژەی لەوێنیشتەجێبووە، دواتر چەند نا
ماوەتەوە، ئەویش لەنزیك گۆڕەپانی نەجمە  یەكێك لەو شوێنانەم بینی كە ئۆجالانی لێ

 .لەدیمەشق، كە شوققەیەكی ئاسایی بوو، هیچیتر
م وڵاتانی دەوروبەر بەتایبەت توركیا لەچاودێریكردنێكی وردی ئۆجالان بوو، بەڵا 

ییەكانی لەرۆژنامەكانی توركیاو لەیاداشتی رۆژنامەنوسانی توركیا بەپێی زانیار
بڵاوكراوەتەوە، توركەكان شوێنی ئۆجالانیان لەسوریا زانیوە، بۆیە چەند جارێك 

 .هەوڵی تیرۆركردنیانداوە
یەكێك لەهەوڵەكانی تیرۆركردنی عەبدوڵلا ئۆجالان لەلایەن كوردێكی باشوری 

)ف. ت( لەكۆتایی هەشتاكانی سەدەی رابردوو،  كوردستانەوە بووە بەناوی دكتۆر
كە  بەڵام سەرینەگرتووە. ئەم چیرۆكە یەكەمجارە بڵاودەبێتەوەو تائێستا باسنەكراوە،

 .چیرۆكێكی ئاڵۆزەو لە ئەڵمانیاوە دەستپێدەكات و لەدیمەشق دەگیرسێتەوە
سەرەتای هەشتاكانی سەدەی رابردوو دكتۆر )ف . ت( پزیشكێكی زیرەكی كورد 

بێت لەیەكێك لە وڵاتانی ئەوروپا. دێتەوە عیراق و لەگەڵ دەزگای جاسوسی عیراق دە
)موخابەرات( دەست تێكەڵ دەكات. سەرەتا رادەسپێردرێت بەتیرۆركردنی مامجەلال 
لەشاخ، بەڵام سەركەوتوو نابێت و كە دێتەشاخ و چاوی بەمام دەكەوێت، خۆی 

ام. دواتر بۆماوەی چەند ساڵێك ون ئیعتیراف دەكات كە راسپێردراوە بەتیرۆكردنی م

لەعیراقەوە دەچێتە ئوردن  1989دەبێت و دیار نامێنێت. دكتۆر )ف ت( لەكۆتایی ساڵی 
و لەوێشەوە بەئۆتۆمبێلێكی تایبەت دەیەوێت بچێتە سوریا، لەسەر سنور لەلایەن هێزی 
ئەمنی سوریا گومانی لێدەكرێت! گومانەكەش لەوەوە دەستپێدەكات كە لەنێو 

هەزار دیناری عیراقی و  70هەزار جونەیهی ئیستەرلینی و  25ۆمبێلەكەیدا ئۆت
ژمارەیەكی زۆر ئامێری تایبەتی پشكنین و چارەسەری پزیشیكی دەدۆزنەوە. ئەمە 

 .وادەكات لێكۆڵینەوەی لەگەڵدا بكرێت و ببرێتە دەزگای موخابەراتی سوریا لە دیمەشق
مەبەستی تیرۆركردنی ئۆجالان دوای لێكۆڵینەوە دەركەوت دكتۆر )ف ت( بۆ  

یبەت هاتووە! بەپێی زانیارییەكان ئەو پزیشكە بەنیازبووە لەدیمەشق نەخۆشخانەیەكی تا
بەرامبەر چارەسەر  دابمەزرێنێت و نەخۆشی لایەنگرو رێكخستنەكانی پەكەكە بەبێ

بكات، لەو رێگەیەوە پەیوەندی لەگەڵ دەوروبەری ئۆجالان دروستبكات و متمانە 
 !كات. دواتر ئۆجالان لەڕێی دەرمانەوە تیرۆر بكاتدروستب

بەپێی ئەو لێكدانەوەی دەكرێت، پێدەچێت ئەو پزیشكە لەچوارچێوەی پرۆسەیەكی 
هاوبەشی موخابەراتی توركیاو عیراق راسپێردرابێت بۆ تیرۆركردنی ئۆجالان. دوای 

رێت و ئازاد دەك 1992چەند ساڵێك مانەوە لەبەندیخانەی موخابەراتی سوریا لە 
 .دەگەڕێتەوە ئەوروپا، بەڵام دواتر ون دەبێت و نازانرێت چی بەسەردێت

 
، ئەوكاتە رژێمی توركیا هێزێكی 1998ئۆجالان لەسوریا مایەوە تاوەكو كۆتایی 

گەورەی لەسەر سنوری سوریا كۆكردەوەو هەڕەشەی توندی لەسوریا كرد ئەگەر 
اوای سەر ئەو وڵاتە، ناچار سوریا دئۆجالان دەرنەكەن، ئەوا هێرشێكی بەربڵاو دەكەنە 

 .لەئۆجالانكرد دیمەشق جێبهێلیت
عیسمەت سیزین رایگەیاند ئەوان هەواڵیان هەیە كە  1998ی تشرینی یەكەمی 13لە 

هەمان مانگ، دەركەوت ئۆجالان گەیشتۆتە  19ئۆجالان سوریای جێهێشتووە، لە 
ی تشرینی 12ڵیا كرد، لە روسیا، بەڵام روسیا لەخۆیان نەگرت و ناچار رووی لەئیتا

دووەم بەفرۆكە گەیشتە ئیتاڵیا، وای مشتومڕێكی توند لەنێوان توركیاو ئیتاڵیا، ئۆجەلان 
ی كانونی 18بۆماوەیەكی كورت لەئیتاڵیا لەژێر چاودێری مایەوە. لەوماوەیەدا لە 

ی یەكەم یۆنان رەتیكردەوە داڵدەی ئۆجالان بدات! هەر لەوماوەیەدا لەئەڵمانیا فەرمان
دەستگیركردنی ئۆجالان هەبوو، توركەكان ویستیان لەو رێگەیەوە دەستگیربكرێت، 
بەڵام ئەڵمانیا لەسەر زاری گێرهارد شرۆیدەر سەرۆكی ئەڵمانیا دوپاتیانكردەوە كە 

دەستگیری بكەن، ئەمەش لەترسی دروستبونی گرژی و شەڕ  ئەوان لەوكاتدا نایانەوێ
 .ەڵمانیالەنێوان كورد و تورك لەسەر خاكی ئ

ە، ، ئیتاڵیا رایگەیاند كە ئۆجالان ئیتاڵیای جێهێشتوو1999ی كانونی دووەمی 16لە
لەو ماوەیە ئۆجالان ون بوو، بەڵام دەركەوت ئەمریكاو ئیسرائیل رۆڵێكی زۆر 
كاریگەریان هەبووە لەدەستنیشانكردنی شوێنی مانەوەو جموجۆڵەكانی ئۆجالان، 

 لێبكات تاوەكو لەدادگای نێودەوڵەتی لەلاهای هەروەك هۆڵندا رەتیكردەوە پێشوازی
 ی كانونی دووەم18كەیسی ئۆجالان بخرێتە بەر باس و وەربگیرێت! دوبارە یۆنان لە 

  !ئامادەنەبوون پێشوازی لەئۆجالان بكەن
ی لەماوەی ئەو چەند مانگە، لەسەرانسەری دونیا هیچ وڵاتێك ئامادەنەبوو بەڕەسمی

بكات، ئەمەش لەژێر گوشاری ئەمریكا بەپلەی یەكەم پێشوازی لەو سەركردەی كورد 
وبات ی ش16دواتر توركیا، تا ئۆجالان بەنهێنی گەیشتە نایرۆبی پایتەختی كینیا، رۆژی 

كاتێك لەباڵیۆزخانەی یۆنان دەردەچێت، لەلایەن موخابەراتی ئەمریكاو توركیاو 
 وارە ئەم هەواڵەئیسرائیل، ئۆجالان دەستگیردەكرێت و دەرمانخوارد دەكرێت. بۆ ئێ

 .لەلایەن بوڵند ئەجەوید سەرۆك وەزیرانی رژێمی توركیا راگەیەنرا
 ئەوەی گرنگە لێرەدا باس بكرێت، بەر لەدەرچوونی لەسوریاو لەماوەی دوو هەفتەی

گوشارەكانی توركیا بۆسەر سوریا، ئۆجەلان خەڵكێكی زۆری لەدیمەشق بینی. راوێژی 
 .كێشەیەو خۆ بەدورگرتن لەدەستگیركردندەكرد بۆ چۆنیەتی دەربازبوون لەو 

بەپێی زانیارییەكان یەكێتیی نیشتیمانیی كوردستان بەتایبەت خودی مامجەلال 
هەواڵی بۆ ناردبوو ئۆجالان بچێتە شاخەكانی كوردستان، ماوەیەك خۆی لەهەموو 
شتێك بەدوربگرێت و دواتر چارەسەرێك بدۆزرێتەوە. ئۆجالان لەدیداری نوێنەری 

وڵاتی ئەوروپا ئامادەن پێشوازیم لێبكەن! ئەم  5نیشتیمانیی كوردستان وتبوی یەكێتیی 
پێشبینیەی ئۆجالان لەجێی خۆیدا دەرنەچوو، بگرە یەك وڵات ئامادەنەبوو پێشوازی 

لێبكات! هەروەك سورییەكان لەگەڵ ئۆجالان كۆببونەوەو داوایان لێكردبو ئۆجالان 
ێتەوەو بەنهێنی بمێنێتەوە. ئەوان ماوەی شەش مانگ خۆی حەشاربدات و دوركەو

مەبەستیان بوو سوریا جێبهێلیت و بچێتە شاخ، لەوەدا هاوكاریشیان دەكرد، بەڵام 
 .ئۆجالان بەقسەی نەكردن، چونكە متمانەی پێیان نەبوو

تاوەكو ناوەڕاستی مانگی یەكەمی  1998ی 12ئەوكاتەی لەئیتاڵیا بوو لەمانگی 
ن ی نوێنەری تایبەتی یەكێتیی نیشتیمانیی كوردستاجارێكی دیكە مامجەلال لەڕێ 1999

لە لەدیمەشق پەیامێكی روون بۆ ئۆجالان دەنێرێت و داوای لێدەكات چەند كارێكی بەپە
ە كبكات. یەكەم؛ ئیتاڵیا بەجێنەهلێت، دووەم؛ بەیاننامەیەك دەربكات و رایبگەینێت 

ش؛ لەهەموو دەستدەكەن بەخەباتی مەدەنی و دەستبەرداری چەك دەبن. سێیەمی
م وڵاتانی ئەوروپاو هەموو وڵاتان دەستبكەن بەخۆپێشاندانی گەورەو بەرفراوان، بەڵا

ئۆجالان دیسان بەقسەی مامجەلالی نەكرد. دوای ماوەیەك دەركەوت مەحمود 
عوسمان كەسایەتی ناسراوی سیاسی لەئیتاڵیا كە سەردانی ئۆجالانی كردووە پێی 

یان لە دوای چەند هەفتەیەكی دیكە ئەمریكییەكان خۆوتوە ئارام بگرەو ئیتاڵیا جێمەهێ
دێن سەردانت دەكەن بۆ دەستپێكردنی گفتوگۆ! بەڵام ئۆجالان متمانەی نەبووەو 

 .نەیكردووە
كاتێك ئۆجالان دەستگیركرا، جگە لە )هەولێر و دهۆك( ناڕەزاییەكی توندی كورد 

ان، تان جگە لەخۆپێشاندلەهەموو كوردستان و دونیا دروستبوو، پەنابەرانی كورد لەوڵا
 .پەلاماری باڵیۆزخانەو كونسڵخانەكانی توركیا و چەند وڵاتێكیان لەئەوروپادا

یەكێك لەگرفت و هۆكارە سەرەكییەكانی زانینی جموجۆڵەكانی ئۆجالان ئەو 
سیخوڕیكردنە بەردەوامەی توركیا بوو بەسەر ئۆجالانەوە. پێشتر چەند جارێك 

 1998اركرابویەوە. عەبدورەزاق كۆیی دەڵێت لەبەهاری ئۆجالان لەو مەترسییە ئاگاد
لەگەڵ چەند هەڤاڵێكی چۆتە لای ئۆجالان، لەوێ یەكێك كە گوایە سەركردایەتی پەكەكە 
بووە بەناوی ماهیر وڵات چەند وێنەیەكیان لەگەڵ ئۆجالان دەگرێت گوایە بۆ 

سەرۆك ئەركانی  یادەوەرییە، دوای چەند مانگێك مامجەلال سەردانێكی توركیا دەكات،
سوپای توركیا گلەیی لەیەكێتیی نیشتیمانیی كوردستان دەكات كە هاوكاریی پەكەكە 

دەكات، مامجەلالیش بێئاگایی خۆی لەو هەواڵە پێڕادەگەینێت. لەبەرامبەردا سەرۆك 
ئەركانی سوپای توركیا ئەو وێنانەی پێشان دەدات كە نوێنەری یەكێتیی نیشتیمانیی 

لەگەڵ ئۆجالان گرتویەتی. واتە ئەو وێنانەی كە ماهیر وڵات كوردستان لەسوریا 
 .بەكامیراكەی گرتویەتی، لەوێدا ئاشكرابوو كە ئۆجالان سیخوڕی بەسەرەوە دەكرێت

دوای هاتنەوەی بۆ كوردستان، مامجەلال نوێنەری یەكێتی لەو پرسە ئاگادار 
اتر بڕوا ناكەن، دو دەكاتەوە، ئەویش ئۆجالان لەسیخوڕیكردن ئاگاداردەكاتەوە، بەڵام

ئێستا لە  دەركەوت ئەو كەسە )ماهیر وڵات( سیخوڕەو رادەكات و بەپێی زانیاریی نوێ
 .روسیا دەژیت

 
 
 
 
 
 
 

 ەیئسرودى  ەب ،ۆشلیقام یگایاری ەیكەروداو ەل ڵسا 15 یدوا 
 نراەیەراگ وتنەركەس بیقەر

 ەزڵۆئا داعش ینڵاژن و مندا ەڵگەل كردنەڵەمام یپرس 
 

بووم، لەبەری رۆژهەڵاتی فورات داعش لەدوایین رۆژانی  لەوێ ئەوكاتەی من
لەناوچونیدا بوو، هێزەكانی سوریای دیموكرات گوندی باغۆزیان لەسەر روباری 
فورات لەبەری رۆژهەڵات بەتەواوی گەمارۆدابوو. رۆژانە هەزاران ژن و منداڵ  و 

كانی سوریای سەدان چەكداری داعش بە )شكستخواردوو(یی خۆیان رادەستی هێزە
 .دیموكرات دەكرد

ئەو سەركەوتنەی باغۆز، سەركەوتنێكی گەورەبوو بۆ ئەو هێزەی كورد رابەرایەتی 
دەكرد. سەركەوتن بەسەر هێزێك كە بەدرێژایی مێژوو مایەی چەوساندنەوەی گەلانی 
 ناوچەكە بووە بەتایبەت كورد. ئەوكاتە لەتۆڕەكانی كۆمەڵایەتی باس لەوەدەكرا كە

ە مێژوو پێچەوانە دەبێتەوە. ئەوانەی بەناوی ئیسلامەتییەوە كوردیان یەكەمجار
 .دەكوشت، ئەمجارە كورد ئەوان لەكونان دەردەكەن و یەخسیریان دەكەن

ی نزیكەی هەفتەیەك بەر لەسەردانەكەی دیمەشق، هەڤاڵێكی نزیكم لە شنگال پەیوەند
ی بەڵكو بتوانین وێنە پێوەكردم و پێشنیاریكرد سەردانێكی دوو رۆژەی باغۆز بكەین،

شەڕی باغۆزو پرسی بونی كچ و ژنانی ئێزدی لەو ناوچەیە تۆماربكەین، بەڵام 
 دەرفەت نەبوو بتوانم ئەو سەفەرە بكەم، بەتایبەت پەڕینەوە بۆ خاكی سوریا ئاسان

  .نەبوو
 ئەو چەند رۆژەی لەدیمەشق بووم، شەوانە پەیوەندیم بەچەند رۆژنامەنوسێكی كورد

كوردستان و نزیك باغۆز دەكرد بۆ زانینی دوایین پێشكەوتنەكانی  لەرۆژئاوای
روبەڕوبونەوەو راونانی تیرۆرستان لەباغۆز. مەبەستم بوو سروشتی 
خۆبەدەستەوەدان و وێنەی شكستی ئەو رێكخراوە تیرۆرخوازە بزانم و تێكهەڵكێشی 

 .باسی دیمەشق و دوارۆژی سوریای بكەم
گوندی  هەبوو، تیرۆرستانی داعش لەدوایین پێگەیان لە بەپێی ئەو زانیارییانەی لەوێ

یان لەباغۆز، خۆیان لەژێر زەمینی ئەو گوندە شاردبۆوە، ژن و منداڵ و پەككەوتەكانیش
 .رەوانەدەكرد بۆ خۆبەدەستەوەدان بە هێزەكانی سوریای دیموكرات

 یانرۆژانە تەماشای میدیاكانی جیهانمان دەكرد كە چۆن ژن و منداڵەكانی داعش خۆ
رادەستی هێزەكانی سوریای دیموكرات دەكرد. لەپاڵ ئەواندا سەدان تیرۆرستی ریش 
درێژی چڵكن خۆیان رادەستی ئەو هێزە دەكرد. بەشێك لەوانەی خۆیان رادەست 

 ش بوو( واتە دەوڵەتی ئیسلامیی هەر دەمێنێت، هەیدولة الاسلام باقيةدەكرد دەیانگوت )
 .لەداعش دەگرتپەشیمانی خۆی دەردەبڕی و رەخنەی 

لەنێو ئەو گیراوانەدا، جگە لەعەرەب كە زۆرینەی رەهای پێكدەهێنا، هاوكات 
ژمارەیەك چەكداری دیكە هەبوون وەك تورك، چینی، تاجیكی، ئەوروپی، روسی، 

تد. زۆربەی ئەو چەكدارانە پەشیمان بوون لەوەی بۆماوەیەكی درێژ لەگەڵ هچاچان..
رەخنەی توندیان دەگرت و دەیانگوت دەرفەتی  تیرۆرستانی داعش بوون. هەندێكیان

 .راكردنمان نەبووە بۆیە ئەو ماوە درێژە ماونەتەوە
یەكێك لەگرفتە زۆر مەترسیدارەكان، جێی مشتومڕی میدیاو ناوەندەكانی 
لێكۆڵینەوەبوو، چارەنوسی  ئەو هەموو ژن و منداڵەی داعش بوو كە خۆیان 

 72وانەی خۆیان بەدەستەوەداوە زیاتر لە بەدەستەوەدابوو. بەپێی زانیارییەكان ئە
ەكە هەزار عیراقیین، لەچادرگەی )هۆل( لەنزیك حەس 4هەزار كەس دەبن و لەنێوانیاندا 

 .كۆكراونەتەوەو تائێستا نازانرێت چۆن مامەڵەیان لەگەڵدا بكرێت
دیارترین پرسیاری زۆربەی ناوەندەكانی لێكۆڵینەوە لەسەر چارەنوسی ئەو دەیان 

و منداڵە بوو، بەتایبەت زۆربەیان خەڵكی سوریا نەبوون و وڵاتەكانیان  هەزار ژن
وەریاندەگرتنەوە! پرسیاریان دەكرد ئەگەر ئەوانە لەرۆژهەڵاتی فورات لەسوریا 
 بمێننەوە، نابنە مەترسی لەسەر داهاتووی ئەو ناوچەیە؟ ئەی چۆن دەتوانرێت دەیان

كرێن و نەزانرێت چارەنوسیان هەزاركەس لەئۆدوگایەك بۆماوەیەكی درێژ بەخێوب
 .تدهخەرجی و پێداویستیان دابین دەكات؟ ئەمانەو چەندین پرسیاری دیكە.. چییە؟ كێ

بەر لەرزگاركردنی باغۆز، هێزەكانی سوریای دیموكرات سەركەوتنێكی گەورەتریان 
لەدێرەزۆر راگەیاند، ئەویش سەركەوتن بوو بەسەر داعش لەتەواوی بەری رۆژئاوای 

 .تەنها ناوچەیەكی بچوك نەبێت لەسەر روباری فورات لەباغۆزفورات، 
راگەیاندنەكەی دێرەزۆر جێی سەرنج بوو، بەتایبەت بەمۆسیقای سرودی ئەی 
رەقیب سەركەوتنی هێزەكانی سوریای دیموكرات راگەیەنراو وتار بەزمانی كوردی 

داری ی ئا23لەبارەی سەركەوتنەكەوە پێشكەشكرا! لەسێیەم رۆژی نەورۆزدا لە 
، ئەو هێزەی كورد رابەرایەتی دەكات لەجەرگەی ناوچەیەكی بارگاویی 2019

بەرەگەزپەرستیی عەرەبی سەركەوتنی بەسەر هێزێكی عەرەبی رەگەز پەرست و 
 .كۆنەپەرست راگەیاند

ی 12ساڵ، ئێمە بینیمان لە  15نازانم چ قەدەرێك بوو پێچەوانە بویەوە، بەر لە 
بانەی رەفتار شۆڤینی بوون، لە دێرزۆرو دەوروبەری بەشێك لەو عەرە 2004ئاداری 

هاتنە قامیشلۆو بەكاروانی ئۆتۆمبێلەكانیان لەناو  بەناوی هاندەرانی تیپی تۆپی پێ
شارەكە دەسوڕانەوە، بەپشتیوانی رژێمی سوریا بەجنێودان و سوكایەتی كردن 

ارزانی( بەنەتەوەی كورد و سەركردەكانی كورد بەتایبەت )مامجەلال و مەسعود ب
لەشەقامەكان هاواریان دەكرد، سوكایەتیان بەئاڵای كوردستان و سیمبولەكانی 
نەتەوەیی و خاك و نیشتیمانی كورد دەكرد، هەر ئەورۆژە لە یاریگای قامیشلۆ بەهۆی 
هەڵسوكەوتی شۆڤینیانەو پەلاماردانی هاندەرانی كوردەوە، شەڕێكی خوێناوی 

  !ید بوون و سەدانی دیكە بریندار بوونلاوی كورد شەه 36دروستبو. بەهۆیەوە 
ئەوكاتە ئەو روداوە هەموو شارەكانی رۆژئاوای كوردستانی كردە ئاگر، هەر لە 
دێركەوە تا عەفرین خەڵك لەماڵەكانیان رابوون و هاتنەگۆ، بەڵام رژێمی سوریا 
زۆرتوند خەڵكی رۆژئاوای كوردستانی سەركوتكرد و سەدان لاوی كوردی خستە 

 .زیندانەوە
ساڵ بەسەر ئەو روداوە نەخوازراوەوە، مێژوو پێچەوانە بویەوە، هەر  15دوای 

لەمانگی ئازارو لەسەرخاكی ئەوانەی بەكاروان هاتنە قامیشلۆو بەكۆرس جنێویان 
ی ئادار شەرڤانانی كورد بەمۆسیقای 23بەپیرۆزیەكانی كورد دەدا،  دەبینین لە 

ایین پێگەی تیرۆرستان و شۆڤینیانی سرودی ئەی رەقیب، ئاڵای سەركەوتن لەسەر دو
 .عەرەب هەڵدەدەن

شۆڤینی بم و شۆڤینیانەش بیربكەمەوە، پێموایە ئەو سەردەمە  بەدڵنیاییەوە نامەوێ
گوزەشت، بەڵام ئیرادەو خۆڕاگری هەر میللەت و هێزێك، بەدڵنیاییەوە تەواوی مێژووی 

، هیچ كەسێك پێشبینی ئەوەی رویداوە قەدەرێكی سەیرە سەراونخون دەكاتەوە! بەڵێ
نەدەكرد لەماوەی چەند ساڵێكی كەم، گەلی كورد لەسوریا لەگەلێكی بندەست و مەزلوم 
و ستەملێكراوەوە، ببێتە گەلێكی سەردەست و جگە لەناوچەو سنوری جوگرافیای 
قەومیی خۆی، بگاتە سەر روباری فورات لەباشوری سوریا، بەڵام بەشێك لەهۆكاری 

ە، رێككەوت نییە، بەڵكو باشتر سیاسەتكردن و هەڵكردنە لەگەڵ دروستبونی ئەم قەدەر
بارودۆخی ناوخۆو نێودەوڵەتی، بۆیە لەهەڕەتی هێزدا لەبری باسی سەربەخۆیی و 

هەڵگرتنی دروشمی موزایەدەئامێز، ناوی فیدرالیەتەكەیان ناوە باكوری رۆژهەڵاتی 
 !سوریا

ان جگە لەنازو نیعمەتی بەپێچەوانەی رۆژئاوای كوردستان،  لەباشوری كوردست
پارەوپولی نەوت و سامانێكی نەبڕاوە، پشتیوانییەكی زۆر گەورەی نێودەوڵەتیمان 

وەزیری دەرەوەو بەرگری سەردانیان دەكردین،  3سەرۆك و  3هەبوو، رۆژ هەبوو 
كەچی دەستماندایە دروشم و دروشمبازیی و پرۆژەی ناكۆك لەگەڵ هەڵوێست و 

مەنتقی سیاسەتكردن لەژێر ناوی ریفراندۆمی  بەرژەوەندی نێودەوڵەتیی و
سەربەخۆیی، لەپێناو ناوبانگی شەخسی و مانەوە لەدەسەڵات و بەهۆی غروری 

 .دەسەڵاتدارێتیەوە،  ئەم میللەتەمان بێئومێد كرد
لەگەڵ ئەوەی هێزەكانی سوریای دیموكرات لەگەڵ پاككردنەوەی باغۆز تەواوی 

ت اعش پاككردەوە، بەڵام لەبەری رۆژئاوای فورارۆژهەڵاتی فوراتیان لەتیرۆرستانی د
داعش ناوچەیەكی بەرفراوانیان بەدەستەوەمایەوە، هێشتا نەتوانراوە ئەو ناوچەیە 
بەتەواوی كۆنترۆڵ بكرێت، ئەمە سەرباری بونی چەندین هێزی جیاوازی وڵاتان و 

 .ناوچەكە لەسەر خاكی سوریا
 ی فراوانی لە ڕۆژئاوای فورات لەبەپێی زانیارییەكان تا ئێستا داعش ناوچەیەك 

ی ژێردەستدایە كە ڕووبەرەكەی بە چوار هەزار كیلۆمەتر دەخەمڵێنرێت، نیوەی ڕووبەر
ی وڵاتێكی وەك لوبنانە. ناوچەی دەسەڵاتی داعش دەكەوێتە دەشتایی شام لە ڕۆژهەڵات

پارێزگای حومس ، هەروەها باكوری تەدمور و ڕۆژئاوا و باشوری پارێزگای 
 .ر و پارێزگای ئیدلبدرێرەزو

گرنگترین ناوچەش كەلە ژێر دەستی داعشدایە ناوچەی شاخی ئەبو رەجمین )جبل 
ابو رجمین( كە ناوچەیەكی شاخاوی سەخت و داپۆشراوە بە دارستان و بە تۆرابۆرای 

هەزار چەكدار و سەركردەی داعش كە  ٩سوریا ناسراوە. لەو ناوچەیەدا نزیكەی 
بەكر  تێدا جێگركردوە، لەناویاندا ئەگەرێكی بەهێز هەیە ئەبوزۆرینەیان بیانین خۆیان 

 .بەغدادی خەلیفەی داعش هەبێت

زۆربەی ئەوانەی لەدیمەشق بینیمن پرسیاری ئەوەم لێدەكردن دوارۆژی بەری 
خۆرهەڵاتی فورات چۆن دەبینن؟ زۆربەیان لەژێر كاریگەری تێگەیشتنی قەومیی و 

ت ەی لەرۆژهەڵاتی فورات كاتییەو زوو تێدەپەڕێفكری بەعس، پێیانوابو ئەو باروددۆخ
و ئەو ناوچانە دەكەونەوە دەست هێزەكانی سوریا، بۆیە بەشێوەیەكی گشتیی 
ئامادەنەبوون باسی فیدرالیی یان حوكمی خۆجێیی یان شێوەیەكی دیكەی حوكمڕانیی 

دار وربۆ ئەوناچانە بكەن، بەڵكو هەوڵیاندەدا بڵێن پێویستە هەندێك مافی سەرەتایی سن
بدرێت بەكورد، بەتایبەت باسی زمان و كلتوری كوردیان دەكرد. خۆیان لەباسكردنی 

 .فیدرالیەتی جوگرافیی و سیاسی بەدوردەگرت
تائیستا لەزەینی بەعسییەكانی سوریا بەهیچ شێوەیەك سیستمی فیدرالیی یان 

و  رۆڵكردنهاوشێوەی فیدرالیی بۆ بەیەكەوە ژیان لەگەڵ كورد بونی نییە. لەدوای كۆنت
چ لەناوبردنی داعشیش هیچ رێككەوتنێك لەنێوان كورد و رژێمی سوریادا نەكراوە و هی

 .بەرچاو رونییەك نییە لەوبارەیەوە
بەشێوەیەكی گشتیی بەری خۆرهەڵاتی فورات ناوچەی نفوزیی ئەمریكایەو بەری 

و رۆژئاواش ناوچەی نفوزو هەژمونی روسەكانە. هەردوو وڵاتی زلهێز هێزێكی زۆر
گەورەیان لەسەر خاكی سوریا هەیە. سورییەكان رۆڵێكی ئەوتۆیان لەسەر 
دەستنیشانكردنی چارەنوسی سوریا نییە، بەڵكو هەموو چارەسەرێك یان گۆڕانێك لەو 

 !وڵاتە بەندە بەرێككەوتنی ئەمریكاو روسیا
بەری رۆژئاوای فورات ناوچەی حوكمڕانی رژێمی سوریایە بەسەرۆكایەتی بەشار 

و بەڵام جگە لە روسیاو ئێران و چەند وڵاتێكی دیاریكراو، وڵاتانی ئەوروپائەسەد، 
  .ئەمریكاو عەرەبی مامەڵە لەگەڵ ئەو رژێمەدا ناكەن و داوای گۆڕینی دەكەن

لەبەری رۆژهەڵاتی فوراتیش هێزەكانی سوریا دیموكراتی لێیە كە پارتی یەكێتیی 
ە م وڵاتانی ئەوروپاو ئەمریكا كدیموكرات حوكمڕانیی دەكات و بەڕێوەی دەبات، بەڵا

 هاوپەیمانن و هاوكاریی پێشكەشی ئەو سنورە دەكەن، تائێستا مامەڵەی سیاسی لەگەڵ
 .نناوچەكەو حوكمڕانەكانیدا ناكەن، بەڵكو تەنها هاوكاریی سەربازییان پێشكەش دەكە

  ە رۆژئاواهەزار پێشمەرگە ببرێت 15بڕیاربوو 
 سوریا بەقۆناغ ناوچەكەی تەسلیمی پەیەدە كرد 

 
پرسی چارەنوسی رۆژئاوای كوردستان یەكێكە لەباسە زۆر گرنگەكانی دیمەشق، 
ئەوەی من تێیگەیشتم رژێمی سوریا هیچ پرۆژەیەكی بۆ ئایندەی ناوچەكانی ژێر 

وای هەژمون و كۆنترۆڵی پەیەدە نییە، واتە هیچ پلانێكی بۆ چارەسەری رۆژئا
 كوردستان كە ئێستا پێی دەڵێن باكوری رۆژهەڵاتی سوریا پێ نییە! هاوكات پەیەدەش

هیچ پرۆژەیەكی لەبارەی هەرێمی رۆژئاوای كوردستان بەروونی نییە تا بتوانێت 
 .لەسەر ئەو بنەمایە مامەڵە لەگەڵ دیمەشقدا بكات

ەستی ، رژێمی سوریا زوو ه2011سەرەتای راپەڕینەكانی سوریا لە ئاداری 
 بەمەترسی دەستوەردانی توركیا لەڕێی گروپە توندڕەو تیرۆرستەكان كرد لەژێر ناوی

ی 1ئۆپۆزسیۆن. یەكەم خۆپێشاندان و روبەروبونەوە لەگەڵ هێزەكانی رژێمی لە 
بوو. سەرەتا وەك هەموو ناوچەكانی دیكەی سوریا لە خۆپێشاندانەكان  2011نیسانی 

 ئازادیان دەكرد، لەم خۆپێشاندانانەدا كوردو باسی چاككردنی ژیان و فراوانكردنی
 .عەرەب بەشداربوون، لەشارەكانی قامیشلی، عامودا، سەرێكانی

لەگەڵ بەردەوامبونی خۆپێشاندان و ناڕەزاییەكان دروشم و داخوازییەكانی 
خۆپێشاندەران گۆڕانی زۆری بەسەردا هات. لەباشتركردنی ژیان و فراوانكردنی 

ۆڕا بۆ روخاندنی رژێم، پێدەچوو دەستوەردانێكی راستەوخۆ پانتایی ئازادییەوە گ
لەلایەن توركیاو چەند وڵاتێكی عەرەبیەوە هەبووبێت! لەو خۆپێشاندانانە، ئاڵای 
سعودیەو قەتەر بەرزدەكرایەوەو دروشمی دژ بەئەسەدو رژێمەكەی دەوترایەوە، ئەمە 

، خۆپێشاندانەكان بكاتوایكرد ئیستێك لەلایەن كوردەوە دروستبێت و هەڵوەستەیەك لە
بەتایبەت رێكخستنەكانی پەكەكە بەشێوەیەكی بەرفراوان بونیان هەبوو، لایەنە 
سیاسییەكانی دیكەی كورد لە رۆژئاوای كوردستان ئەزمونی خۆپێشاندان و 
روبەڕوبونەوەی رژێمی سوریایان نەبوو، هەروەك جۆرێك لەترس و دودڵیشیان 

 .هەبوو
ی رێڕەوی خۆپێشاندانەكان بگۆڕێت لەڕێی چەند گروپێك توركیا تەنها بەوە نەوەستا

عەرەبیی لەقامیشلۆو چەند شارێكی دیكەی رۆژئاوای كوردستان كە رێژەیەك عەرەبی 
 لێیە، بەڵكو هەوڵیدا لەڕێی ئەو گروپانەی گوایە ئۆپۆزسیۆنن و لەلایەن توركیاوە

چانەی كە رێژەی چەكداركرابوون پەلاماری هێزەكانی سوریا بدەن، بەتایبەت لەوناو
 .عەرەبی زیاتر لێیە، بۆنمونە لە گرێ سپی و چەند گوندێكی ئەو سنورە

لەگەڵ ئەو گۆڕانە نوێیە، كورد لەخۆپێشاندانەكان هەڵوەستەیەكی نوێی كرد، چونكە 
داخوازیی و خواستی گەلی كوردستان لەگەڵ داواو خواستی بەشێك لەخۆپێشاندەرانی 

ای مافی نەتەوەیی و پێدانی ناسنامەو باشتركردنی عەرەب یەكدیگر نەبوو. كورد داو
رەوشی ژیانی رۆژئاوای كوردستانی دەكرد، دواو خواستەكانی پەیوەندی بەمافی 

نەتەوەیی و خۆبەڕێوەبردنەوە بوو، بەڵام ئەوانی دیكە دروشمی روخاندنی رژێمی 
 .بەعسیان بەرزكردبۆوە

ۆنی سوریاو هەوڵدانیان بۆ لێدوانی چەند كەسێكی نێو گروپەكانی بەناو ئۆپۆزسی
قۆستنەوەی توڕەیی كورد لە رۆژئاوای كوردستان وایكرد كورد خێرا 
 لەخۆپێشاندانەكان دوربكەوێتەوەو دروشم و ئەجێندای خۆی تێكەڵ بەئەجێنداو داواو

  .خواستی بەناو ئۆپۆزسیۆنی سوریا نەكات
ی گەیەكا هەوڵیاندا رێبەپێی زانیارییەكان خێرا دامودەزگا تایبەتییەكانی رژێمی سوری

بدۆزنەوە تا بتوانن رۆژئاوای كوردستان كۆنترۆڵ بكەن و مەترسی دەستوەردانی  نوێ
و توركیا كەمبكەنەوەو دروشمی روخاندنی لەخۆپێشاندەران دوربخەنەوە! ئەمەش لەپێنا

  .پاراستنی رژێمی بەعس چونكە فشارێكی زۆر لەناوخۆدا دروستببوو
استی ئۆپۆزسیۆنی سوریا رێگەیەكی كردەوە تا رژێمی دوركەوتنەوەی كورد لە خو

سوریا بتوانێت لەڕێی كوردەوە گوشاری ناوچەكانی رۆژئاوای كوردستان 
كەمبكاتەوەو لانیكەم ئەوان داوای روخاندنی رژێم نەكەن. سورییەكان پێیانوابو 

 ەندەتوانن بەپێدانی رۆڵی سنوردار بەكورد دەتوانن بۆماوەیەك ناوچەكە كۆنترۆڵ بك
 .و پاشان بارودۆخەكە بگێڕنەوە ژێر ركێفی خۆیان

 سەرەتا رژێمی سوریا بیریان لەوە كردەوە كە داوا لەباشوری كوردستان بەتایبەت
وای )یەكێتیی نیشتیمانیی و پارتی دیموكراتی كوردستان( بكەن پێشمەرگە بنێرنە رۆژئا

 .كوردستان و كۆنترۆڵی شارو شارۆچكەكان بكەن
ێكی راپەڕین یان روبەڕوبونەوەكانی سوریا، ئێرانییەكان خێرا لەسەرەتای دەستپ

كەوتنەخۆ بۆ دورخستنەوەی دەستێوەردانی توركیا لەبارودۆخەكە، لانیكەم بۆ 
پارێزگاریكردن لەناوچەی نفوزی خۆیان لەسوریا، بۆیە لەهەموو ئاستێك دەستیان 

مانی لەبەیروت قاسم سلێ 2011بەجموجۆڵ كرد. بەپێی زانیارییەكان لەناوەڕاستی 
چاوی بەدوو لێپرسراوی باڵای یەكێتیی و پارتی دەكەوێت، لەوێ پێشنیارێكیان دەخاتە 
بەردەم تا هێزێكی هاوبەشی پێشمەرگەی باشوری كوردستان رەوانەی شارەكانی 
رۆژئاوای كوردستان بكەن بۆ سەقامگیركردنی باری ئاسایشی ناوچەكە، یان لانیكەم 

توركیا لەڕێی گروپە توندڕەو و تیرۆرستییەكان. دوای  رێگریكردن لەدەستوەردانی

چەند رۆژێك لەبەیروت كۆبونەوەیەكی دیكە دەكرێت بەئامادەبونی عەلی مەملوك 
لێپرسراوی ئاسایشی نەتەوەیی سوریا. دوای ئەو كۆبونەوەیە، عەلی مەملوك دێتە 

د بارزانی هەولێرو چاوی دەكەوێت بە لێپرسراوانی باڵای پارتی كە پێدەچێت مەسعو
بوبێت، لەگەڵ لێپرسراوانی یەكێتیی نیشتیمانیی كوردستان، بۆئەوەی ئەو پلانەی ئێران 

 .بخەنە چوارچێوەیەكی سیاسی و رێككەوتنێكی لەسەر بكەن
لەماوەی ئەو گفتوگۆیانە، بەشار ئەسەد دەیەوێت نامەیەك بۆ مامجەلال بنێرێت 

ن وپ و لایەنە سیاسییە كوردییەكاتاوەكو نێوانگیری بكات لەنێوان رژێمی سوریاو گر
 و بیانبینیت، لەچوارچێوەی بەرنامەیەكی دیاریكراودا گفتوگۆ نێوان كورد و رژێمی
ی سوریادا بكرێت، دیمەشقیش بەشێك لەمافەكانی كورد بدات. ئەمەش بەرامبەر پشتیوان

كردنی رژێمی سوریا یان لانیكەم خۆ بەدورگرتنی كورد لە گرژییەكانی ناوخۆو 
كردنەوەی دروشمی روخاندنی رژێمی سوریا، بەڵام پێدەچێت ئێرانییەكان رازی بەرز

نەبوون بەوەی ئەسەد لەگەڵ كورد گفتوگۆ بكات، بۆیە بەشار ئەسەد نامەكەی 
 .نەنوسی

بەپێی زانیارییەكان دوای ماوەیەكی كورت، مەحمود گەرگەری نوێنەری پارتی 
پرسراوانی سوریا، لەگەڵ دیموكراتی كوردستان دێتە دیمەشق بۆ دیداری لێ

عەبدورەزاق كۆیی نوێنەری یەكێتیی نیشتیمانیی كوردستان چەند جارێك چاویان بە 
 .عەلی مەملوك لێپرسراوی ئاسایشی نەتەوەیی سوریا دەكەوێت

ەیە لەیەكێك لەدانیشتنەكان وەزیری بەرگریی سوریا ئامادە دەبێت. پلانەكە بەوشێو 
ی پێشمەرگەی باشوری كوردستان بۆماوەیەكی بووە كە هێزێكی هاوبەشی وەزارەت

كاتی بنێردرێنە رۆژئاوای كوردستان بۆ پارێزگاریكردنی ئاسایش و كۆنترۆڵكردنی 
ات، ناوچەكە، چونكە رژێمی سوریا لەوە گەیشتبو كە ناتوانێت ئەو سنورانە كۆنترۆڵ بك
ۆن، هەم بەهۆی دەستێوەردانی توركیاو رەوانەكردنی چەكدارانی بەناو ئۆپۆزسی

هەمیش بەهۆی گەرمبونی شەقامی كوردیی و هەوڵدان بۆ دەركردنی دەسەڵاتدارێتی 
 .رژێمی سوریا لەرۆژئاوای كوردستان

هەزار پێشمەرگە بنێردرێتە رۆژئاوا بەچەك و تفاقەوە، بۆ  15سەرەتا بڕیاربوو 
كۆبونەوەی دووەم مەحمود گەرگەری بەناوی پارتی پێی راگەیاندن كە ناتوانرێت ئەو 

هەزار پێشمەرگە. بۆ كۆبونەوەی سێیەم كە  10مارەیە بنێردرێت كەمی دەكەنەوە بۆ ژ
هەزار پێشمەرگە. بڕیاربوو  5وەزیری دەرەوەی سوریا ئامادە دەبێت كەمكرایەوە بۆ 

چەك و تفاق و پێداویستی سەربازیی ئێرانییەكان دابینی بكەن، بۆ هەر پێشمەرگەیەك 
 .دەمانچەیەك و كڵاشینكۆفێك

تە لەگرفتەكانی ئەم پلانە ئەوەبوو كە چۆن دەكرێت هێزێكی پێشمەرگە بهێنرێ یەكێك
رۆژئاوای كوردستان پرس بەحزب و لایەنە سیاسییەكانی رۆژئاوای كورستان 

هەبوو. لە  بەتایبەت پەكەكە نەكرێت كە ئەوكاتە جۆرێك لەهەژمون و رێكخستنی لەوێ
راتی كوردستان بوو لە دیمەشق، وڵامدا مەحمود گەرگەری كە نوێنەری پارتی دیموك

 دەڵێت "هەموویان لەباخەڵی ئێمەن! ئێمە دەتوانین هەموویان لەتەیارەیەك بكەین و
 لەئاسمانەوە فڕیاندەینە خوارەوە" مەبەستی گەرگەری لەم قسەیە ئەوەبوو كە هەموو
ی حزبە كوردستانییەكانی رۆژئاوا )جگە لە پەكەكە( لەژێر كۆنترۆڵی پارتی دیموكرات

 !وردستاندان و ئەوان دروستیان كردوونك
ی بەپێی ئەو زانیارییانەی هەن، زانیارییەكانی ناو كۆبونەوەكەو ئەو گفتوگۆیانە

لەبارەی هێنانی هێزێكی پێشمەرگە بۆ رۆژئاوا گەشتۆتەوە توركەكان، بۆیە دواتر 
ە ك ئەوان پلانەكەیان لەباربردووە. لەلایەكی دیكە خوێندنەوەیەكی دیكەی بۆ دەكرێت
نیش ئەمریكییەكان پێشتر زانیاریان لەسەر زۆربەی جموجۆڵەكانی ناوچەكە زانیوە، ئەوا

كە دژی ناردنی هێزی پێشمەرگەبوون لەلایەن هەرێمەوە بەپشتیوانی ئێران، بۆیە پرۆژە
 .خێرا شكستی هێنا

دوابەدوای شكستی ئەو پرۆژەیە، ئێرانییەكان و رژێمی سوریا بەدوای بەدیلێكدا 
ا بتوانن ئەو سنورە بپارێزن و شارە كوردستانییەكان لەدروشمەكانی گەڕان، ت

روخاندنی رژێمی سوریا دوربخەنەوە. پەنایان برد بۆ رێكخستنەكانی پەكەكەو 
ەشق پەیوەندیان بەقەندیلەوە كرد. چونكە لەدوای ناچاركردنی ئۆجالان بە جێهشتنی دیم

وو، بگرە ژمارەیەك كادری ، پەیوەندی لەنێوان قەندیل و دیمەشق پچراب1998لە 
 .پەكەكە لەدوای ئەو روداوە لەلایەن دەزگا ئەمنییەكانی سوریاوە دەستگیركران

لەسەرەتای دروستبونی بارودۆخی سوریا، پەكەكە خێرا دەستیكرد بەچالاككردنی 
ساڵ دروستیكردبوو، رێكخستنەكانی زیندوو  10پەیەدە كە خۆی بەر لەنزیكەی 

ارو گوندەكانەوە كرد. بێگومان رژێمی سوریاو ئێران كردەوەو پەیوەندیان بەش
پێیانوابو دەتوانن لەڕێی پەكەكەوە بۆماوەیەكی كاتی ئەو سنورە لەدەستوەردانی 

 .دەرەكی و هاوكات لەدروشمی روخاندنی رژێمی سوریا بپارێزن
 

 توركیا خێرا بەرەیەكی بەناوی هاوپەیمانیی ئۆپۆزسیۆنی سوریا 2011لەناوەڕستی 
رد، زۆربەی حزب و گروپە سیاسییە كوردییەكانی رۆژئاوای كوردستان خێرا دروستك

 چوونە پاڵ هاوپەیمانی ئۆپۆزسیۆنی سوریا، پێیانوابو رژێمی سوریا دەڕوخێت و ئەو
نی رێكخراوە دەبیتە بەدیلی رژێمی لەسوریا. ئەوكاتە ئەو گروپە ناونرابوو ئۆپۆزسیۆ

ی ئەو سەردەمە چونە پاڵ ئەو توركیاو سعودیە.  زۆربەی حزبە كوردیەكان
هاوپەیمانییە، وەك پارتی دیموكراتی كوردستان/ سوریا، پارتی دیموكراتی 
پێشكەوتنخواز )حەمید دەروێش(، حزبی یەكیتی، حزب تیار المستقبل )مەشعەل 

ە تد. ئەمریكا پشتیوانی گەورەی پێشكەشی ئەو گروپانە كردو لەڕێی توركیاوهتەمۆ(..
چەكداركرد. هاوكاری زۆری پێشكەشكردن، بەڵام مامەڵەیان  بەشێك لەو گروپانەی

لەگەڵ پەیەدە نەكرد كە بەچەند قۆناغێك شارەكانی رۆژئاوای كوردستانی كۆنترۆڵ 
 .كرد

غ بەپێی ئەو زانیارییانەی بەردستن، رژێمی سوریا بەهەماهەنگی لەگەڵ ئێران قۆنا
 ی پارتی یەكێتی دیموكراتبەقۆناغ شارەكانی رۆژئاوای كوردستانی رادەستی هێزەكان

كە بەناوی یەكینەكانی پاراستنی گەل )یەپەگە(  )پەیەدە( دەكرد لەڕێی هێزێكی نوێ
دروستی كردبوو. لەگەڵ ئەوەی شارو شارۆچكەكانیان رادەست دەكرا، ئێرانییەكان 
لەڕێی سوریاوە هاوكارییەكی زۆری پەیەدەیان كرد، تەنانەت لەشەڕی سەرێكانی، 

پێشكەوتویان بەهاوكاری پێدان بۆ شكاندنی ئەو هێزەی بەناو چەند تانكێكی 
 .ئۆپۆزسیۆن كە لەو ناوچەیە بوون

پەیەدە زۆربەی ناوچەكانی رۆژئاوای كوردستانی كۆنترۆڵكرد  2012بۆ سەرەتای 
كە زۆرینەی كوردنشین بوون، بەڵام ئەو ناوچانەی عەرەب نشین یان زۆرینەی 

كانیەوە تا دەگاتە  ئۆپۆزسیۆن بوون، لە سەرێ عەرەب بوون لەدەست هێزەكانی بەناو
گرێ سپی بەرەو كۆبانیی، كە لێوارو لێواری سنوری كوردستانی باكورە. لە ساڵی 

بەپیشتیوانی توركیا، هێزێكی ئۆپۆزسیۆن هەوڵیاندا پەلاماری چەند شارۆچكەو  2012
 .نەبوون گوندێك لە سەرێكانیەوە بدەن، بەڵام خێرا بەرپەرچ درانەوەو سەركەوتوو

بەرەی تیرۆرخوازی نوسرە لەڕێگەی چەند هۆزێكی عەرەبیی بەتایبەت  2013لە 
ی هۆزی )تەی( هەوڵیدا پەلاماری چەند ناوچەیەكی رۆژئاوای كوردستان بدات، هێزەكان

هێرش و پەلاماری  2014یەپەگە روبەڕویان بونەوەو رێگەیان لەو هەوڵە گرت. لە 
ەن و و توانیان لەسەرێكانیەوە تا كۆبانیی ئازاد بكیەپەگە بەرەو كۆبانی دەستی پێكرد

دەریان بكەن.  دواتر ئاراستەی پەلامارەكانیان بەرەو باشوری قامیشلۆ گۆڕیی و 
توانیان چیای كەزوان كە عەرەب كردبویان بە جەبەل عەبدولعەزیز بەرەو رۆژهەڵات 

  .تا سنوری باشوری كوردستان ئازاد بكەن
 
 
 
 
 

 دراۆڕگ ژئاواۆر ۆب ڵیدرایف یشمگوشاردا، درو رێژەل 
 انی ،ییەن یكورد یكێزێه ەك تێنێلمەسیب ەویتوانەین ەدەیەپ 

 ییەن ەكەكەپ ەیژكراوێدر
 

سەرەتای بارودۆخی سوریا، ئەمریكییەكان زیاتر هاوكاریی ئەو بەرەیەیان دەكرد 
و ێكە توركیاو چەند وڵاتێكی كەنداو پشتیوانیان لێدەكردن. بەشێك لەو گروپانەی لەن

ئەو بەرەیەدا بوون، تیرۆرست و توندڕەو بوون! ئەمریكا خەرجییەكی زۆری لێكردن، 
ەیە پێیانوابوو دەتوانن لەو رێگەیەوە رژێمی سوریا بگۆڕن، بەڵام بارودۆخەكە بەوشێو

نەبوو. روسەكان و ئێرانییەكان راستەوخۆو بەهەموو هێزێكەوە هاوكاریی رژێمی 
ییان لەسەر خاكی سوریا جێگیركردو رێگەیان لە بەعسی سوریایان كرد، هێزی سەرباز

 .هەوڵی روخاندنی رژێمەكە گرت

ئەو هێزەی بەناوی كورد ناوچەكانی رۆژئاوای كوردستانی كۆنترۆڵكردبوو، زیاتر 
پەیوەندییان لەگەڵ روسیاو ئێران هەبوو، هاوكارییان لێوەردەگرتن. جۆرێك لە 

 ، بەڵام لەگەڵ رزگاركردنی كۆبانییپەیوەندیشیان لەگەڵ رژێمی بەعسی سوریا هەبوو
كە تیرۆرستانی داعش ویستیان كۆنترۆڵی بكەن، پەیەدە پەیوەندی  2015لە كۆتایی 

 .لەگەڵ ئەمریكا بۆ دروست بوو لەڕێی یەكێتیی نیشتیمانیی كوردستانەوە
ئەو شەڕەی هێزەكانی یەپەگە لەناو شاری كۆبانیی كردیان، جێی سەرنجی ئەمریكا 

ە لبوو، بۆیە رووی خۆیان كردە كورد. ئەوكات ئەمریكییەكان بێئومید  و هەموو جیهان
بەناو ئۆپۆزسیۆنی سوریاو گۆڕینی رژێمی ئەو وڵاتە، بۆیە رووی خۆیان كردە كورد 
بۆ مسۆگەركردنی بەرژەوەندییەكانی خۆیان بەكۆنترۆڵكردنی سنورێكی بەرفراوان 

ریكا تیوانیی و هاوكارییەكانی ئەملەسوریا، تا بكەوێتە ژێر هەژموونی خۆیان. ئیدی پش
بۆ هێزەكانی یەپەگەو دواتریش هێزی سوریای دیموكرات دەستی پێكرد تا وایلێهات 

 .توانیان بەری رۆژهەڵاتی فورات بەتەواوی كۆنترۆڵ بكەن
ن سەرەتای كاركردنی پەیەدە لەرۆژئاوای كوردستان ناویان لە ئیدارەی ناوچەكانیا

ە نزیك لەخودموختاریی. دوای كۆنترۆڵكرنی كۆبانیی و نا )رێڤەبەری خۆسەری(، وات
كانتۆن یان هەرێمی جیاواز )جزیرە،  عەفرین، شێوەی رێڤەبەرەییەكەیان گۆڕی بۆ سێ

ە كۆبانی، عەفرین( چونكە نێوانی ئەو ناوچانە لەدەست هێزی كورد دا نەبوو، بۆنمون
سپی لەدەست نێوانی جزیرەو كۆبانیی هەر لە سەرێكانیەوە تا دەگاتە گرێ 

تیرۆرستانی داعش و گروپە تیرۆرخوازەكاندا بوو! هەروەك نێوان كۆبانیی و 
 عەفرینیش بەهەمانشێوە رژێمی سوریاو گروپە تیرۆرخوازەكانی لێبوو، بۆیە لەشێوەی

ئیدارەو ئەنجومەنێكی هەماهەنگیان بۆ  دابەشكردنی كانتۆن كردبویانە سێ
 .دامەزراندبوو

ێوان جزیرەو كۆبانیی و هەندێ ناوچەی دیكەی خوار لەدوای كۆنترۆڵكردنی ن
 2015كۆبانێ، دامەزراوەیەكی نوێیان بەناوی ئەنجومەنی سوریای دیموكرات لە 

 100دامەزراند، ئەم ئەنجومەنە لەڕێی هەڵبژاردنی جەماوەرییەوە نەبوو، بەڵكو نزیكەی 
و پێكهاتەكانی دیكە ئەندامێكەو راستەوخۆ كراونەتە ئەندامی ئەنجومەنەكە، كە لە كورد 

پێكدێت، جگە لەئەندامانی پەیەدە، ئەندامی گروپ و لایەنی دیكە لەخۆ دەگرێت، بەڵام 
 .پەیەدە زاڵە بەسەر بڕیاردانی ئەنجومەنەكە

دوابەدوای كۆنترۆڵكردنی شارو شارۆچكەی زیاترو كۆنترۆڵكردنی نێوان جزیرەو 
 و پێشڕەویكردن بەرەو رەققەوكۆبانیی و هەروەها ناوچەكانی تەبقەو لێواری فورات 

ا/ دێرزۆر. پەیەدە ئەنجومەنێكی نوێی بەناوی ئەنجومەنی )ئەنجومەنی فیدرالی رۆژئاو
باكوری سوریا( راگەیاند، لەپاڵیدا لیژنەیەكی تایبەتیان راسپارد بۆ نوسینەوەی 

 .دەستوری رۆژئاوای كوردستان لەژێر هەمان ناونیشان
ردستانی لە رێڤەبەری خۆسەرییەوە گۆڕی بۆ واتە پەیەدە دروشمی رۆژئاوای كو

فیدرالیەت دەستیانكرد بە نوسینەوەی دەستوری هەرێمەكە، بەڵام ئەو هەنگاوەی 
پەیەدە كاردانەوەی لەناوخۆو ناوچەكە دروستكرد. لەگەڵ ئەو راگەیاندنە هەیسەم 
مەنناع هاوسەرۆكی ئەنجومەنی سوریای دیموكرات كە عەرەبێكی سوننەی 

سوریا بوو، دەستی لەكاركێشایەوەو ناڕەزایی خۆی بەرامبەر پرۆژەكەی ئۆپۆزسیۆنی 
 پەیەدە دەربڕی، ئەمەش بەڵگەی ئەوە بوو كە زەمینەی دەستبردن بۆ پرۆژەیەكی وەها

  !یان لەبار نەبوو، یان ئامادەسازیی بۆ نەكرابوو
دوای ماوەیەك، هێزەكانی یەپەگەو سوریای دیموكرات توانیان ناوچەیەكی 

وانی رۆژهەڵاتی فورات لەدەستی داعش رزگاربكەن و كۆنترۆڵی بكەن. بەرفرا
ئەمریكییەكانیش لەڕێی باشوری كوردستانەوە بەئاشكرا هەفتانە دەیان بارهەڵگر 
هاوكارییان دەگەیاندە رۆژئاوای كوردستان، ژمارەیەك سەربازگەو خاڵی چاودێریان 

عێن عیساو چەندین شوێنی  لە مەنبەج و كۆبانیی و شەدادییەو رمێلان و قامیشلۆو
 .دیكە دروستكرد

بەتێگەیشتن بۆ كاردانەوەكان و خوێندنەوەی واقعی دوای كۆنترۆڵكردنی ناوچە 
و تێگەیشتن بۆ  زۆرینە عەرەب نشینەكان و  بۆ خۆ گونجاندن لەگەڵ بارودۆخی نوێ

ژنەی ناڕەزایەتییەكانی ناوخۆو دەرەوە، پەیەدە كۆمەڵێك گۆڕانی نوێی كرد، لەوانە لی
نوسینەوەی دەستور یان ئەوەی پێی دەوترا پەیمانی كۆمەڵایەتیی لەبەرچاوان نەهێشت 

ئەوەی هەڵوەشاندنەوەی رابگەینێت و چیتر باسیان نەكرد. )ئەنجومەنی فیدرالی  بەبێ

 2018ی ئەیلولی 6رۆژئاوای كوردستان/ باكوری سوریا( هەڵوەشاندەوەو لە 
اوچەكەیان كردە )رێڤەبەری خۆسەری باكورو دروشمێكی نوێی بەرزكردەوەو ناوی ن

 .رۆژهەڵاتی سوریا( هەردوو وشەی )فیدرالیی و رۆژئاڤا(یان هەڵگرت
چەندجارێك گۆڕینی دروشم و ناونیشانی هەرێمی رۆژئاوای كوردستان لەلایەن 

تن بەڕێوبەرو كاربەدەستانی پەیەدە، دوو خوێندنەوەی بۆ دەكرێت. یەكەمیان تێنەگەیش
 چەكەو پەلەكردن لەهەندێ دروشم و خواستی نەتەوەیی كورد، بەبێلەواقعی ناو

خوێنددنەوەی دۆخی هەرێمەكەو گوشاری وڵاتانی ناوچەكە بەتایبەتیش توركیا. 
هەندێكی دیكە پێیانوایە گۆڕینی دروشمەكان لەماوەی چەند ساڵێكی كەم و پاشەكشە 

كوردستان، یان  لەهەندێ دروشم و ناونیشان، بەتایبەت خۆ بەدورگرتن لەناوی
لابردنی وشەی رۆژئاڤا، پەیوەندی بەو پێشكەوتنە چاوەڕواننەكراوەی رۆژئاوای 
 كوردستانەوە هەیە كە كورد توانی بگاتە قوڵایی ناوچە عەرەب نشینەكان، بەتایبەت
 كورد توانی رەققە كە پایتەختی قەومەچیانی عەرەب و تیرۆرستان بوو كۆنترۆڵ بكات

وریای دیموكرات بگاتە سەر روباری فورات لەباشوری و هەژمونی هێزەكانی س
 .سوریا

رەنگە دیارترین هۆكاری ئەو گۆڕانانەی پەیەدە كردی پەیوەندی بەدۆخی دوای 
لەدەستدانی عەفرینەوە هەبوو، ئەو دۆخەی دوای شكستی ریفراندۆمی باشوری 

دروستبوو، ترسێكی زۆری دروستكرد كە دەشێت  2017كوردستان لە ئەیلولی 
ن پڕ بەهۆی ناكۆكبونی بەرژەوەندی جێماڵاتانی رۆژئاواو بەناو پشتیوانی كورد، لەو

بهێلن و پشتمان تێبكەن، هەروەكچۆن لەباشوری كوردستان بەهۆی ریفراندۆمی نا 
وەختەوە زیانێكی گەورە بەر كوردستان كەوت و كەركوك و ناوچە دابڕاوەكان 
لەرووی سەربازییەوە لەدەست كورد نەما، چونكە هەم عیراق و وڵاتانی نەیاری 

تە دراوسێكانی عیراق زۆر دژی كورد وەستانەوە، هەمیش ئەمریكا هیچ كوردستان وا
 .پشتیوانیی لە كورد نەكرد

یەكێك لەو گلەییانەی لەپەیەدە دەكرێت وشەی كوردستانیان بەناونیشانی هیچ 
دەزگاو دامەزراوەیەكی حزبیی و ئیدارییەوە نەلكاندوە، واتە هیچ دامەزراوەو 

انی پێوەنییە! رەنگە ئەم كارەی پەیەدە هەوڵدان بێت دەزگایەكی رۆژئاوا ناوی كوردست
بۆ ئەوەی بەناوەو دەرەوەی سوریا بڵێین ئەو هێزەی داعشی لەناوبردو ناوچەكانی 
رۆژهەڵاتی فوراتی كۆنترۆڵ كردووە كوردی نییەو هێزی هەموو پێكهاتەكانە، بۆیە لەم 

وركیا كە زۆر خۆ لەوشەی كوردستان بەدور بگرن، نەخاسمە ت قۆناغە دەیانەوێ
هەستیارە بەرامبەر دۆزی كورد لەناوچەكە بەگشتیی. لەلایەكی دیكەوە دەبینین هەموو 
داودەزگاكانی رۆژئاوای كوردستان زیاتر پاشناوی دیموكراتیان پێوە لكێنراوە، بۆنمونە 
پەیەدە كورتكراوەی )پارتی یەكێتی دیموكرات( یەپەگە كورتكراوەی )یەكینەی پاراستنی 

ەژە كورتكراوەی )یەكینەی پاراستنی ژنان( هەسەدە كورتكراوەی )هێزی گەل( یەپ
 .تدهسوریای دیموكرات(..

 
ئێمە وەك وەفدێكی نیمچە رەسمیی كە لەژمارەیەك  2016ی تشرینی یەكەمی 6لە 

پارێزەری شارەزا سەر بە )سەنتەری هزری یاسایی( لەگەڵ )بەندە( وەك رۆژنامەنوس 
 كوردستان سەردانی قامیشلۆمان كرد، بۆ گفتوگۆكردنی بەئاگا لەبارودۆخی رۆژئاوای

پرۆژەی دەستوری رۆژئاوای كوردستان كە ئەوان ناویاننابوو پەیمانی كۆمەڵایەتیی 
 (.)العقد الاجتماعی

ئەوكاتەی ئێمە سەردانەكەمان كرد، سنوری باشوری كوردستان بەڕووی رۆژئاوا 
 وە كەا ئەوكەسانە دەیانتوانی بپەڕنەلەلایەن كاربەدەستانی پارتییەوە داخرابوو، تەنه

رەزامەندی پارتیان هەبوایە! ئێمە پێشوەختە هەوڵماندا رەزامەندی رەسمیی لەڕێی 
حكومەتی هەرێمەوە وەرگرین، بەڵام سودی نەبوو، رەزامەندیمان پێ وەرنەگیرا! 
هەوڵماندا لەڕێی پارتیشەوە وەریگرین دیسان رەزامەند نەبوون و وڵامی نەرێنیان 

 .بوو، بۆیە ناچار بەڕێگەی دیكە خۆمان گەیاندە رۆژئاوای كوردستانهە
ئەوەی ئێمە سەرنجماندا لەدیدارو كۆبونەوەكانمان لەبارەی نوسینەوەی دەستوری 
رۆژئاوای كوردستان و گفتوگۆ لەبارەی ئەزمونی باشوری كوردستان سەبارەت 

انەی لەسەر بەكێشەكانی نێو پرۆژەی دەستوری هەرێم و هاوكات ئەو مشتومڕ
دەستوری عیراقیدا هەبوو، ئەزمونێكی ئەوتۆیان نەبوو، بەڵام نەیاندەشاردەوە كە 

تێگەیشتن و تێروانینەكانی عەبدوڵلا ئۆجالان بۆ ژیان و مامەڵەكردن لەگەڵ دەوڵەتی 
سوریا )ناوەند( سەرچاوەی ئیلهامی كاركردنیانە بۆ نوسینەوەی دەستورەكەیان. 

پرۆژەی دەستورەكەیان یاداشت و رێنماییەكانی ئۆجالانیان لەهەموو بڕگەو بابەتێكی 
دوپاتاندەكردەوە! بۆیە بوارو دەرفەتی گۆڕینی بڕگەو ماددەكانی دەستورەكەیان 
ئەوەندە نەبوو، تا ئێمە گفتوگۆ  لەسەر بابەتە بنگەهییەكانی پرۆژەی دەستورەكە 

ساڵ  18ی گەیشتە بكەین. بۆنمونە لەپرۆژەكەی ئەواندا هاتبو كە هەركەسێك تەمەن
مافی خۆ پاڵاوتنی هەیە بۆ پەرلەمان، لەكاتێكدا ئێمە پێمانوابوو كە ئەو تەمەنە زۆر 
كەمە بۆئەوەی گەنجێك بچێتە پەرلەمانەوە، چونكە لەلایەك لەوانەیە تەمەنی 
هەرزەكاریی تێنەپەڕاندبێت، هاوكات خوێندنی تەواو نەكردبێت، جگە لەوە ئەو كەسەی 

ەرلەمان پێویستە ئەزمونێكی باش و دیاریكراوی لەبوارێك هەبێت. دەبێتە ئەندامی پ
 !كەچی ئەوان لەسەر بنەمای تێگەیشتنەكانی ئۆجالان ئەو بڕگەیەیان جێگیر كردبوو

لەمەسەلەی دادوەرییدا كەموكوڕی و گرفتی جددی هەبوو، ئەو مۆدێلەی ئەوان 
بهێلێتەوە، بەڵكو  دەیانویست جێبەجێی بكەن، نەیدەتوانی دادگاكان بەسەربەخۆیی

دەتوانین بڵێن لەهەندێ باردا هیچ بەهایەك بۆ دادوەر نەدەمایەوە بڕیار لەسەر 
ەڕەك سزادانی تاوانبار بدات، چونكە دواجار بڕیاری كۆتایی دەهێڵرایەوە بۆ ئەنجونی گ

یان ناوچەكان، ئەمەش پێچەوانەی بنەما سەرەكییەكانی دەسەڵاتی دادوەریی و 
 .تی دادوەریی بووسەقامگیریی دەسەڵا

ماینەوە، سەردانی حكومەت و پەرلەمان و دامەزراوەی  ئەو چەند رۆژەی لەوێ
دادوەریی رۆژئاوای كوردستانمان كرد. جگە لەخۆشحاڵیمان سەبارەت بەئیدارەو 
 ئەمنییەتی رۆژئاوای كوردستان، هاوكات تێبینی و سەرنجام لەسەر كۆمەڵێك بارودۆخ

 رییانەشێك لەتێبینیەكانی ئێمە هەمانبو، گۆڕین یان دەستكاو دیاردە هەبوو كە دواتر ب
 كرد. دەركەوت ئەو تێبینیانە هەر هی ئێمە نەبوو، خەڵكانی دیكەش هەمان سەرنجیان

 .هەبووە
یەكێك لەو سەرنجانەی ئێمە بونی ئەو هەموو وێنەیەی عەبدەڵلا ئۆجالانی رێبەری 

شەقام و گشتییەكان، پێمانوابوو پەكەكە بوو لەشوێنە رەسمیی و ناڕەسمییەكان و لە

بەهۆی بونی واقعێكی تایبەتی ناوچەكە، بەتایبەت هەستیاریی توركیا پێویستە 
بارودۆخەكە لەبەرچاوبگیرێت، بەڵام ئەوان بەئاسانی نەیاندەتوانی لەوە تێبگەن، بۆیە 
 رەتیاندەكردەوە! دواتر دوای نزیكەی دوو ساڵ لەناكاو زۆربەی ئەو وێنانەیان لابرد.

دواتر دەركەوت لەسەر داوای ئەمریكییەكان ئەو هەنگاوەیان ناوەو پێیان راگەیاندبوون 
ئەوان توشی پرسیاری زۆر دەبنەوە لەبەرامبەر توركیا بۆیە داوادەكەن وێنەی ئۆجالان 

 .لەشوێنە گشتیی و رەسمییەكان لاببەن
وای ساڵی دوای روداوەكانی سوریاو رزگاركردنی رۆژئا 9بەدرێژایی نزیكەی 

نێت كوردستان، پەیەدە لەدوو پرسدا سەركەوتوو نەبووە، یەكەمیان نەیتوانیوە بیسەلمێ
ەوە پەیەدە درێژكراوەی پەكەكە نییە، یان سەر بەپەكەكە نییەو سیاسەتەكانی لەقەندیل

ئاراستە ناكرێت. دووەمیشیان سەرباری لێكردنەوەی پاشناوی كوردستان و خۆ 
 وانیوە بیسەلمێنن كە یەپەگە یان هێزەكانی سوریایبەدورگرتن لەكوردبوون، نەیانت

 .دیموكرات هێزی كوردی نین
ئەوكاتەی ئێمە سەردانی رۆژئاوای كوردستانمان كرد لەچوارچێوەی وەفدێكی 
سەنتەری هزری یاسایی، هێشتا هێزەكانی یەپەگە نەگەیشتبونە ناوچەكانی باشوری 

و ەستی پێكردبوو. بەقسەی رێڤەبەرسوریا. سەردانی كۆبانیمان كرد تازە ئاوەدانیی د
 80هەزار خانووی شارەكە وێران ببو، نزیكەی  8كاربەدەستانی شارەكە نزیكەی 

 .هەزار لەدانیشتوانی ناوەندی شاری كۆبانی گەڕابونەوە
 ئەوەی ئێمە لەوێمان بینی، گیانی ورەو بەرگریكردنی خەڵكی شارەكەبوو، زۆر جێی

شەهیدیان داوە  1500ەكۆبانیی سەرنج بوو! بەقسەی خۆیان تەنها ل
سەروشوێنەو  كەسیان بێ 700لەروبەڕوبونەوەی تیرۆرستانی داعش، لەو ژمارەیە 

مەدەنی شەهید بوون! بەڵام لەماوەی ئەو چەند مانگەی روبەڕوبونەوەی  300
 هەزار تیرۆرستانی كوشتوەو زیاتر لە 6تیرۆرستانی داعش، تەنها لەكۆبانی نزیكەی 

 .كشكاندووەدەبابەیان تێ 40
یەكێك لەتێبینی و سەرنجەكانی لەزاری بەشێك لە لێپرسراوانی رۆژئاوای 
كوردستان چەند جارێك بیستمان و دوبارەیان دەكردەوە، رێنمایی و پەیامێكی 

عەبدوڵلا ئۆجالان بوو كە پێویستە پارێزگاریی لەشنگال بكەن و هاوكات كەناڵیكی هاتن 
روستبكەن لەڕێی كەركوك، تاوەكو بتوانن لەو و چوون لەنێوان شنگال و سلێمانی د

رێگەیەوە سود ببینن و پەیوەندییەكانیان لەگەڵ دونیای دەرەوە درێژە پێبدەن و ئەو 
هێڵە ئابلوقەی سەر رۆژئاوای كوردستان سوكتر دەكات كە لەلایەن توركیاو سوریاو 

، بەڵام هاوكات پارتی دیموكراتی كوردستانەوە خرابویە سەر رۆژئاوای كوردستان
ئەوەی بۆ ئێمە جێی سەرنج بوو عەبدوڵلا ئۆجالان چۆن لەبەندیخانەوە ئەو پەیام و 
ستراتیژییەتەی گەیاندۆتە پەیەدەو هاوكات لە بەندیخانەوە چۆن لەواقعی نوێی ناوچەكە 

 !بەگشتیی و باشورو رۆژئاوای كوردستان ئاگاداركراوەتەوە
 
 
 

  ئەنجومەنی سوریای % جوگرافیای سوریا لەژێر كۆنترۆڵی 31لە
 دیموكراتدایە

 بۆ خۆبەدورگرتن لەگوشارەكان، پەیەدە دروشمی فیدرالی لابرد 
 
 

هەڕەشەی هێرشكردن و داگیركردنی رۆژئاوای كوردستان لەلایەن توركیاوە زیاتر 
 2017دوای بەرزكردنەوەی دروشمی فیدراڵی لەلایەن پەیەدەوە دەستیپێكرد. لەماوەی 

كیا هێزی سەربازیی لەسەر سنوری رۆژئاوای كوردستان چەند جارێك تور 2018بۆ 
كۆدەكردەوەو تۆبپارانی شارەكانی سەر سنوری دەكرد، ئەمەش گوشارێكی زۆری 
بۆسەر رۆژئاوا دروستكردبوو. ئەمریكیەكان لەژێر گوشاری توركیادا بوون، بەڵام 

ەند چاوسوركردنەوەو هەوڵی پەلاماردانی توركیایان رەتدەكردەوە و بەئاشكرا چ
شوێنێكی دیاریكراو لەسەر سنورو بەرامبەر هێزەكانی توركیا، تیمە تایبەتییەكانی 
ئەمریكا بەچەكی قورس و بەئاڵای وڵاتەكەیان دەستیان بەچاودێركردنی سنوركردو 

لەراگەیاندنەكانی خۆیان بڵاویان كردەوە. هەروەك لە بارەگاكانیان لە گرێ سپی و 
ان بەرزكردەوە، ئەمەش وەك ئاماژەیەك كە ئەگەر كۆبانێ و مەنبەج ئاڵای ئەمریكای

توركیا هێرش بكاتە سەر رۆژئاوای كوردستان، بەمانای هێرشكردنە سەر هێزەكانی 
 .ئەمریكا دێت

گۆڕانی لەشێوەی مامەڵەكردن لەگەڵ  لەگەڵ ئەو توركیا ئەمریكا، پەیەدە هەندێ
گرت لە دروشمی واقعی ناوچەكە كرد، وێنەی ئۆجالانیان داگرت و خۆیان بەدور

ان فیدرالییەت و كەوتنە پەیوەندیی ناڕاستەوخۆ لەگەڵ سوریا، وەك ئاماژەیەك كە ئەو
 .و مەبەستیان جیاخوازیی نییە لەسوریا جیا ببنەوە نایانەوێ

لەو سەردانەمان بۆ رۆژئاوای كوردستان، شەوانە لەشوێنی حەوانەوەمان 
وە لامان حەزمان دەكرد گفتوگۆی كرالێپرسراوانی رۆژئاوا سەردانیان دەكردین، هەردو

لەسەر كۆی بابەتە سیاسی و ئابوریی و تەنانەت فكرییەكانیش بكەین. ئەوەی ئێمە 
هەستماندەكرد ئەوان لەژێر كاریگەری شەرعیەتی شۆڕشگێڕیدا بوون، لەبەرئەوەی 
ناوچەكانیان رزگاركردبوو شەهیدێكی زۆریشیان بەخشی بوو. رادیكال بوون لەبارەی 

پرس و شێوەی مامەڵەكردن لەگەڵیاندا توند بوون، ئەمەش بێگومان كاریگەری  هەندێ
لەسەر دۆخی گشتیی هەرێمەكە هەبوو. ئەوكاتە رۆژئاوای كوردستان لەدۆخێكی 
ئابوریی پەرێشاندابوون و پێویستیان بەهاوكاریی بەپەلە هەبوو هەم بۆ 

لەگەڵیان، هەمیش بۆ  روبەڕوبونەوەی تیرۆرستانی داعش كە لەشەڕێكی گەرمدا بوون
ئاوەدانكردنەوەی ناوچەكان كە بەهۆی سیاسەتی رژێمی سوریاو شەڕو ماڵوێرانی 

 .چەند ساڵی رابردوو وێران ببوو
بەقسەی خۆیان بودجەی هەردوو كانتۆنی كۆبانیی و جزیرەو هێزی چەكداریان 

 :بەمشێوەیە دابینكردبوو
 

 %18كۆبانی: 
 %32جزیرە: 

 %50هێزی چەكدار )یەپەگە(: 

یەكێك لەو پرسیارە هەرە گرنگانەی ئەوكات و ئێستاش بۆ هەموومان گرنگە، پرسی 
چارەنوسی رۆژئاوای كوردستان لەسوریا بەشێوەیەكی گشتیی، هاوكات شێوەی 

ێتە مامەڵەی پەیەدە لەگەڵ ئەو ناوچانەی دانیشتوانەكەی زیاتر عەرەب نشینن كە دەكەو
  خۆرهەڵاتی فورات؟

ار وردەكاریی و قسەی زۆری لەبارەوە كراوەو دەكرێت. وڵامی هەردوو پرسی
  .ئەوەی گرنگە ئێمە بتوانین بابەتیانە دۆخەكە وەكوخۆی بخەینە روو

سەبارەت بەچارەنوسی رۆژهەڵاتی فورات كە ئێستا هێزەكانی یەپەگەو سوریای 
دیموكرات كۆنترۆڵیان كردووەو حوكمڕانیی خۆجییان هەیە، هێشتا روون نییە شێوەی 

كمڕانیی و پەیوەندییان لەگەڵ دیمەشق چۆن دەبێت. هەروەك دیار نییە ئەو حو
ناوچانەی كە زۆرینەی غەیرە كورد نشینن هەر بەمشێوەیەی ئێستا لەژێر حوكمڕانی 

ی پەیەدە دەمێننەوە یان مامەڵەیەكی دیكەیان لەگەڵدا دەكرێت. ئەوەی روونە واقعێك
بەئاسانی ناگەنە ئەنجامێك سەبارەت  یالەسوریا هاتۆتە پێش و ئەمریكاو روس نوێ

 .بەئایندەی سوریاو حوكمڕانیی لەدیمەشق
روسەكان سورن لەسەر ئەوەی حوكمڕانی  دیمەشق لەژێر هەژموون و كۆنترۆڵی  

ی ئەودابێت و ئەوان پێیانوایە رژێمی ئێستای سوریا كە حزبی بەعسی عەرەبییە بەدیل
ە لەگەڵ رژێمی ئێستای سوریادا بكات كنییە، لەبەرامبەردا ئەمریكا نایەوێ مامەڵە 

ی بەشێكە لەنفوزی روسیا، بۆیە گەیشتنە رێككەوتنی روسیاو ئەمریكا بەندە بە بەدیل
 .حوكمڕانیی لەدیمەشق، ئەمەش بەمزوانە دەستەبەر نابێت

ئەمریكا رۆژئاوای كوردستانی وەك ناوچەی هەژموون و نفوزی خۆی دەپارێزێت، 
ەڵ ناوچەكەو لەگەڵ حوكمڕانانیدا ناكات! ئەوەی هەیە تائێستا مامەڵەی سیاسی لەگ

دیدارو  مامەڵەیەكی سەربازییە لەگەڵ هێزەكانی سوریای دیموكرات. رەنگە لێرەو لەوێ
سەردانی پەیەدەو چەند حزب و لایەنێكی رۆژئاوای كوردستان بۆ ئەوروپاو ئەمریكا 

ێت. یەكێك لەهۆكارە كرابێت، بەڵام نەتوانراوە مامەڵەیەكی سیاسیان لەگەڵدا بكر
سەرەكیەكان ئەمریكا رەچاوی بەرچەوەندییەكانی لەناوچەكە دەكات بەتایبەت 

گرفت  توڕەبونی توركیا لەبەرچاودەگرێت بۆیە تا پەیوەندییەكانی ئەمریكاو توركیا بێ
 .بێت ئەمریكا بەساردییەوە مامەڵەی سیاسی لەگەڵ رۆژئاوای كوردستان دەكات

 رۆژئاوای كوردستان، جگە لەئەمریكا هەریەكە لە فەرنسا،بەپێی زانیارییەكانی  
عێن )ن لە ئەڵمانیا، بریتانیا، چەند وڵاتێكی دیكەی ئەوروپا نوسینگەو بارەگای پەیوەندییا

عیسا( داناوە كە دەكەوێتە باكوری شاری رەققەو باشوری كۆبانیی. ئێستا بارەگای 
نتەری بڕیاردانی رۆژئاوای سەرەكی ئەنجومەنی سوریای دیموكراتی لێیەو وەك سە

كوردستان تەماشا دەكرێت، ئەو بارەگاو نوسینگەی پەیوەندی وڵاتان، بەگشتیی 
 .ینهێنییەو زیاتر نوسینگەی وەرگرتن و گۆڕینەوەی زانیارییە نەك نوسینگەی پەیوەند

لەدوای كۆتایی كۆنترۆڵكردن و لەناوبردنی تیرۆرستانی داعش لەبەری خۆرهەڵاتی 
ی ن لەلایەن هێزەكانی یەپەگەو هێزەكانی سوریای دیموكرات، بەپشتیوانفورات لەلایە

یكا نیازی ی سەرۆك ئەمر-دۆناڵد ترامپ 2018ئەمریكاو هاوپەیمانان، لەكۆتایی 
! كشانەوەی هێزەكانی وڵاتەكەی لەسوریا بەڕەسمیی لەلاپەڕی خۆی لەتویتەر راگەیاند

ی بەتەواوی شێواند! ئەو راگەیاندنە، دۆخی ناوچەكەی بەگشتیی و سوریا
سەركردایەتی پەیەدە روبەرووی شلەژانێكی زۆر بونەوە، چونكە بڕیارەكەی سەرۆكی 
ئەمریكا نەك بۆ كورد، بەڵكو بۆ خودی ئیدارەكەشی جێی سەرسوڕمان بوو، بۆیە 

تیس بەشێك لەكاربەدەستانی باڵای ئیدارەكەی دەستیان لەكاركێشایەوە، لەوانە  جیم ما
برێت مەكگۆرك نوێنەری تایبەتی سەرۆكی ئەمریكا بۆ شەڕی وەزیری بەرگریی، 

روبەڕوبونەوەی داعش لە سوریاو عیراق و ژمارەیەك لەكاربەدەستانی وەزارەتی 
 .بەرگریی

رۆژنامەو میدیاكانی جیهان بڵاویانكردەوە كە ئەمریكا دۆستەكانی لەسوریا  
ەمریكا هەمیشە پشت یان بەبیر دەهێنایەوە كە ئ 1974بەجێدەهێلێ! چیرۆكی نوشستی 

لەكورد دەكات! ئەمە وایكرد توركیا جموجۆڵەكانی لەسەر سنور زۆر زیاتر بكات و 
حكومەتی سوریاش لێدوانی توند بەرامبەر پەیەدەو هێزەكانی سوریای دیموكرات 

 .بدەن

ند لەبەرامبەر ئەو بڕیارە لەناكاوەی ئەمریكا، هەریەكە لە فرەنساو ئەڵمانیاو چە
ۆ بئەوروپا، بەپەلە هێزی تایبەتیان رەوانەی رۆژئاوای كوردستانكرد وڵاتێكی دیكەی 

وون، جێگرتنەوەی هێزەكانی ئەمریكا، ئەو هێزانەی وڵاتانی ئەوروپا بەژمارە زۆر كەم ب
زیاتر وەك ئاماژەو دوپاتكردنەوەیەك بوو بۆ ئەوەی كە ئەوان دەستبەرداری 

نداو و میسر، ئەمریكایان رۆژئاوای كوردستان نابن! هەروەك چەند وڵاتێكی كە
ئاگاداركردەوە كە ئەوان پشتیوانی لە ئیدارەی رۆژئاوای كوردستان دەكەن، چونكە 

 .ئەوان دەترسان ئەمریكا بكشێتەوە توركیا بێتە خاكی سوریا
راگەیاندنەكانی سوریا باسیان لەپێویستی رادەستكردنەوەی ئاشتیانەی بەری 

پرۆپاگەندەی زۆریان لەبارەی گەڕانەوەی  خۆرهەڵاتیان لە پەیەدە دەكرد، هاوكات
هێزەكانی سوریا بۆ بەری خۆرهەڵاتی فورات دەكرد! شارەكانی رۆژئاوای كوردستان 
روبەڕوی شلەژانێكی دەرونیی و ئابوریی گەورە بونەوە، ماوەی چەند رۆژێك دۆخی 
ناوچەكە بەتەواوی شێوا، بەڵام دوای دوو هەفتە  لێدوانەكانی ئەمریكا گۆڕانی 

 .ەورەیان بەسەرداهاتگ
لەگەڵ راگەیاندنی كشاندنەوەی هێزەكانی ئەمریكا لە سوریا، نوێنەرانی پەیەدە 
كەوتنە پەیوەندی لەگەڵ رژێمی سوریا سەبارەت بەئایندەی خۆرهەڵاتی فورات و 
چارەنوسی رۆژئاوای كوردستان. وەفدێكی پەیەدە بەسەرۆكایەتی نەسرین عەبدوڵلا 

 ئەم سەردانە وایكرد ئەمریكییەكان خێرا ئیستێك لەبارەی سەردانی دیمەشقیان كرد.
ناوچەكەوە بكەن، ئەم هەوڵی گفتوكردنەی پەیەدە، رێڕەوی تێگەیشتنی ئەمریكای 
لەبارەی خۆرهەڵاتی فورات یان رۆژئاوای كوردستان خێرا گۆڕی! ئەمریكاییەكان 

كا دەربڕی، ەمریئامادەبونی ئ نیگەرانی خۆیان بۆ گفتوگۆی كوردو دیمەشق بەبێ
 .لەبەرامبەردا كورد داوای گرەنتیان لەئەمریكا كرد

ئەو پرۆپاگەندەی پەیەدە بۆ دەستپێكردنی گفتوگۆ لەگەڵ دیمەشق، خێرا 
ئەمریكیەكانی خاوكردەو لێدوانەكانی پێچەوانەكردنەوە، چەند لێدوانێكی دڵنیاییان دا كە 

هەیە. هەندێك پێیانوابو كە ئەگەر لەسوریا بكشێنەوە ئەوا پێویستی بە كاتێكی درێژ 
وڵاتانی كەنداو بەتایبەت سعودیە رۆڵی هەبوو لەپەشیمانكردنەوەی ئەمریكا. هەندێك 

لەو بڕوایەبوون ئەو لێدوانانەی ترامپ لەبارەی كشاندنەوەی هێزی وڵاتەكەی لەسوریا 
بۆ گوشار خستنە سەر وڵاتانی كەنداو بوو تا هاوكاریی دارایی زیاتر پێشكەش 

 .كا بكەن بۆ بەردەوامیدان بەكارو چالاكییەكان و مانەوە لە سوریابەئەمری
دوای چەند مانگێك، گوشارەكانی ناوخۆی ئەمریكا زۆر زیادیكرد بۆسەر سەرۆكی 

 ەكانیئەمریكاو لایەنە پەیوەندیدارەكانی بڕیاردان لەئەمریكا، بەوپێیەی كشانەوەی هێز
ریكاو خستنە مەترسی كورد لە ئەمریكا جگە لەزیانگەیاندن بەناو ناوبانگی ئەم

رۆژئاوای كوردستان، هاوكات هاوكێشەی هێزو هەژمونی وڵاتان بەسەر سوریا 
ر بەتەواوی گۆڕانی بەسەردا دێت، بەتایبەت زیاتربونی هەژمونی ئێران و روسیا بەسە

سوریاو لەدەستدانی سنورێكی بەرفراوانی ناوچەی هەژموون )نفوز(ی ئەمریكا ئەویش 
 .تی فوراتەبەری رۆژهەڵا

 هێدی هێدی دۆناڵد ترامپ (think tank)  دوای گوشاری ناوەندەكانی لێكۆڵینەوەو
خۆی لەپرسی كێشانەوەی هێزەكانی وڵاتەكەی لەسوریا دەدزیەوەو بیانوی بۆ 

 وون ودرێژەدان و مانەوە لەسوریا دوپاتدەكردەوە، تا وایلێهات بەتەواوی لێی بێدەنگ ب
ەو ن بۆ رۆژئاوای كوردستان بەردەوامەو سەربازانیشیان لبگرە ئێستا هاوكارییەكانیا

 .وڵاتە نەكێشایەوە
% ی خاكی سوریا لەژێر كۆنترۆڵی 31بەپێی ئەو زانیارییانەی بڵاوكراونەتەوە لە 

هەزار كیلۆمەتر چوارگۆشە،  55هێزەكانی سوریای دیموكراتدایە كە دەكاتە نزیك 
ڵاتی سوریادایە كە شەش سەربازگەی ئەمریكا لەبەری خۆرهە 18هەروەها 

سەربازگەی گەورەن. تائێستا دیار نییە ژمارەی سەربازانی ئەمریكا لەسوریا چەندە، 
بەڵام پێی رۆژنامەكانی ئەمریكا ژمارەی سەربازانی ئەمریكا لەبەری رۆژهەڵاتی فورات 

هەزار سەرباز. ئەو سەربازانەی  ئەمریكا لەسوریا جگە لە هاوكاریكردنی  4دەگاتە 
انی سوریای دیموكرات بۆ روبەڕوبونەوەی تیرۆرستانی داعش، هاوكات لەدوو هێزەك

ساڵی رابردوو زیاتر ئەركی چاودێریكردنی سنورەكانی رۆژئاوا بەرامبەر توركیایان 
لەئەستۆدابووە، چونكە ئەنقەرە بەردەوام دوپاتیدەكاتەوە كە رۆژئاوای كوردستان 

ئیدارەی ئەو هەرێمە رەتدەكاتەوەو مەترسییە بۆسەر ئاسایشی نەتەوەیی توركیاو 
 .هەڕەشەی پەلاماردان دەكات

 
 
 
 
 
 
 
 
 

  رۆژهەڵاتی فورات لەبەردەم ئاڵۆزییدایە، پێویستە پەیەدە هەنگاوی
 دیموكراتی بۆ سەقامگیریی بگرێتەبەر

  هەڵبژاردنێكی تەندروست بۆ رۆژئاوا، گرەنتی پشتیوانی
 نێودەوڵەتی دەكات

  
 

هەمووان ئەوەبوو پەیەدە چۆن مامەڵە لەگەڵ ئەو پرسیارێكی دیكەی گرنگ بۆ 
اندا ناوچانەدا دەكات كە دانیشتوانەكانیان زۆرتر عەرەب نشینن، دانیشتوانی كورد تێی

زۆر كەمە. وەك تەبقەو رەققەو دێرزۆرو ناوچەكانی باشوری هەرێمی خۆرهەڵاتی 
 .فورات

ندنی هەستی هەر لەسەرەتاوە پەیەدە هەوڵیداوە خۆی بەدور بگرێت لە وروژا
نەتەوەیی، دروشم و خواست و گوتاری حزبییان بەجۆرێك بووە خۆیان بەدورگرتوە 

لەجوڵاندنی هەستی نەتەوەیی و تۆڵەكردنەوە لەرابردووی گەلی كورد لەرۆژئاوای 
  .كوردستان

دروشمی سەرەكی پەیەدە لەماوەی چەند ساڵی رابردوو بریتی بووە لە )برایەتی 
اتخواز( جگە لە خۆ بەدورگرتن لە ناوهێنانی كوردستان گەلان و گەلانی دیموكر

لەگوتارەكانیان و هاوكات خۆیان بەدورگرتوە لەبەرزكردنەوەی ئاڵای كوردستان و 
هیچ دامەزراوەیەكی رەسمیی و ناڕەسمیشیان بەناوی كوردستانەوە نەكردووە. لەپاڵ 

و بەشێك  ئەمانە، هەوڵیانداوە لە زۆربەی هەرەزۆری دامەزراوە رەسمییەكان
لەدامەزراوە ناڕەسمییەكان هاو سەرۆكەكان عەرەب بن. هەر لەهاوسەرۆكی 
هەرێمەكەوە بگرە تا هاوسەرۆكی حكومەت و پەرلەمان و ئەنجومەنی سوریای 

 .تدهدیموكرات و هێزەكانی سوریای دیموكرات و ..
سەرباری ئەو هەوڵانەی پەیەدە بۆ رەخساندنی پێشاندانی زەمینەی بەیەكەوە 

كردن و بەشداریپێكردنی نەتەوەكانی دیكە بەتایبەت عەرەب لەئیشوكارو كار
بەڕێوەبردنی هەرێمەكە، بەڵام كێشەی زۆر لەوبارەوە هەیە، بەتایبەت بەشێك لەو 

بۆ  كێشانەی پەیوەنی بەبەشداریكردنی نەتەوەو پێكهاتەكانی دیكەوە هەیە، دەگەڕێتەوە
 .ژئاوای كوردستانتێگەیشتن و عەقلیەتی پەیەدە لەحوكمڕانیی رۆ

 دیارترین ئەو كێشەیەی هەیە بریتیە لەوەی پەیەدە هێزێكی رادیكاڵی چەكدارییە،
یە هەزاران شەهیدو قوربانیانداوە لە هێزەكانی یەپەگە، بۆ 2011لەدوای روداوەكانی 

 وئاسان نییە بتوانن بەفیعلی لایەن و سیاسییەكان بەشداریی پێبكەن لە حوكمڕانیی 
بڕیاردانی هەرێمەكە ، ئینجا چجای بەشداریپێكردنی نەتەوەو دۆخی سیاسی و 

 .گروپەكانی دیكە
سروشتی گروپی رادیكاڵ و ئەو حزبانەی لەڕێی خەباتی چەكدارییەوە دەسەڵات 
دەگرنە دەست، هەمیشە لەبیركردنەوەدا دەگەڕێنەوە بۆ ئیستحقاقی قوربانیدانی 

كو لەباشوری كوردستانیش هەمان شۆڕشگێڕیی، ئەم كێشەیە تەنها پەیەدە نییەتی، بەڵ
گرفت هەیە! بۆیە ئەگەر بەشداریپێكردنێكی عەرەب هەبێت لە رۆژئاوای كوردستان، 



 

 

128 

بەشداریپێكردنەكە ئەگەر لەرووی ژمارەیشەوە یەكسان بێت، ئەوا بەدڵنیاییەوە 
 .لەمەسەلەی دەسەڵات پێدان و بڕیاردان گرفت هەیە

دە تێیدا قەڵەمڕەوە، گرفت و كێشەی دەتوانین بڵێین ئەو هەرێمەی ئێستا پەیە
ە اییەودێتەڕێ، بەڵام ئەگەر بتوانن مامەڵەیەكی واقعیانە لەگەڵ ناوچەكان بكەن، بەدڵنی

 .كێشەو گرفتەكانی كەمتر دەبێت و كۆنترۆڵكردنیشیان زەحمەت نابێت
ئەوكاتەی من لەدیمەشق بووم، حەزمدەكرد سەردانێكی دیكەی رۆژئاوای كوردستان 

 لەهاتن و چونی وشكانیی، بەفرۆكە هاتن و چون لەنێوان شام و رۆژئاوایبكەم. جگە 
 8بۆ  7كوردستان دا هەبوو. لەڕێی ئۆتۆمبێلەوە رێگایەكی دوورو درێژەو نزیكەی 

كاتژمێرە. هەم بەهۆی دوری و زەحمەتی رێگاكە، هەمیش بەهۆی رێكاری ئەمنی و 
 .ۆری دەوێتبونی ژمارەیەكی زۆر بازگەی سەربازیی رێگاكە كاتی ز

 فرۆكەخانەی قامیشلۆ لەژێر كۆنترۆڵی رژێمی سوریایە كە فرۆكەخانەیەكی لۆكالەو
نێودەوڵەتی نییە، بەڵام بۆمن زەحمەت بوو بەفرۆكە بچمە رۆژئاوای كوردستان، 
بەتایبەت هاتن و چون بۆ هاوڵاتیەكی عیراقی جێی پرسیاری دامودەزگا ئەمنییەكان 

ەی لەشامەوە بچێتە رۆژئاوای كوردستان لەڕێی بوو. بەپێی زانیارییەكان ئەو
فرۆكەخانەوە، بەتایبەت ئەگەر خەڵكی رۆژئاوای كوردستان نەبێت، پێویستدەكات 
 كەفیلێكی هەبێت بۆئەوەی لە قامیشلۆ یان هەر شارێكی دیكەی كوردستان بمێنێتەوە.

ەركەس لەسەر رێگەی فرۆكەخانە بەرەو قامیشلۆ، خاڵێكی كۆنترۆڵ و پشكنین هەیەو ه
كەن بچێتە فرۆكەخانە یان لەشامەوە بێتە رۆژئاوای كوردستان لێكۆڵینەوەی لەگەڵدا دە

 .انەوە دەكەنداوای كەفیل یان گرەنتی بۆ م و لەوێ
 لەهەرێمی كوردستانیش بەهەمانشێوە بۆ ئەو عەرەب و ئەوانەی دانیشتوانی هەرێمی

 یان كەسێك هەبێت گرەنتی كوردستان نین، كاتێك دێنە كوردستان پێویستدەكات كەفیل
 .مانەوەیان بكات

ئەو رێوشوێنە توندەی  2017لەدوای ریفراندۆمی كوردستان لە ئەیلولی  
دەگیرایەبەر زۆر كەمتر بۆتەوە، تەنانەت جاران بەهیچ شێوەیەك موڵك بەناوی 

عەرەبەوە نەدەكرا، ئێستا بەشێوەیەكی كراوە موڵك و سامانی نەگوێزراوە )غیر منقول( 
 .وی هاوڵاتیان عەرەبی خەڵكی شارەكانی ناوەڕاست و باشوری عیراق دەكرێتبەنا

بەهەرحاڵ ئێستا شەڕو روبەڕوبونەوە لەگەڵ تیرۆرستانی داعش كۆتایی هاتووە، 
ات هێزەكانی سوریا ناتوانن پەلاماری ئەو سنورانە بدەن كە هێزەكانی سوریای دیموكر

ە سیاسی و سەربازییەی لەو كۆنترۆڵیان كردووە، ئەمەش بەهۆی ئەو بارودۆخ
یە، ناوچەیە هەیەو هێزی هەریەكە لەئەمریكاو روسیا لەسەر خاكی ئەو وڵاتە بونیان هە

لەناوچەكە دەست پێدەكات و چۆنییەتی مامەڵەكردن لەگەڵیدا بۆ  بۆیە قۆناغێكی نوێ
 .پەیەدە نوێیەو پێویستدەكات بە وریاییەوە مامەڵە بكات

یشان بكەین كە زەمینەیەك هەیە بۆ  نا سەقامگیریی دەكرێت چەند هۆكارێك دەستن
ئەمنی و سیاسی لەوناوچانەی زۆرینەی عەرەب نشینن  و ئاستەنگی تێدا، كە دەكرێت 

 :لەچەند خاڵێك كورتیبكەینەوە
یەكەم: ئەوناوچانە زۆرینەی دانیشتوانەكەیان عەرەب نشینن و تێگەیشتنیان بۆ 

ن چاوەی گرتووە، بۆیە ئاسان نییە لەوە بگەحوكمڕانیی لەتێگەیشتنی شۆڤینییەوە سەر
كە هێزێكی دیكەی كە میدیای توركیاو سوریا تۆمەتباریان دەكات بەهێزێكی شۆڤینی 

 .كورد، حوكمڕانیان بكات
دووە: ئەو ناوچانە لەرووی ئاینیەوە موسڵمانی سوننەی توندڕەون، هەمووكاتێك 

نی ، باشترین نمونە لەماوەی بوئامادەن بۆ لەخۆگرتنی گروپە توندڕەو تیرۆرستییەكان
ەكی داعش لەوناچانە تێكەڵاوییان لەگەڵ داعش هەبوو لەحوكمڕانییەكەیدا، بۆیە ژینگەی

 .لەبارە بۆ دەستێوەردانی وڵاتانی دراوسێ و هاندانی توندڕەوی تێیدا
سێیەم: بەهۆی بونی توركیاو سوریا و هاندانی قەومیی، دەشێت هەمووكات لەڕێی 

یی سەقامگیریی هەرێمەكە تێكبدەن، هەر بۆیە بەرلەماوەیەك جولانەوەی قەوم
حكومەتی سوریا سەرۆك هۆزەكانی ناوچەكەی بانگهێشت كرد بۆ دیمەشق وەك 

ین. ئاماژەیەك كە دەتوانین لەڕێی هۆزە عەرەبەكانەوە سەقامگیریی ناوچەكە ئاڵۆز بكە
وچەكە دەبێت و واتە دەستێوەردانی ئیقلیمی و ناوخۆ لەسوریا كاریگەری لەسەر نا

 .لەداهاتوودا زیاتر رەنگدانەوەكانی دەردەكەوێت

رەنگە لەنێو ئەو ئاڵۆزییەی رۆژئاوای كوردستان پرسیارێك بۆ هەموومان گرنگ 
بێت، ئەویش پێویستە پەیەدە چی بكات تاوەكو خۆی لەو ئەگەرانە بەدور بگرێت و 

 هاوكات سود لەئەزمونی كوردستانیش وەرگرێت؟
 داعش و بێدەنگ بونی تفەنگ لەرۆژئاوای كوردستان، قۆناغێكی نوێلەدوای نەمانی 

دەستپێدەكات، ئەویش بریتیە لەبنیاتنان و بەهێزكردنی بنەماكانی حوكمڕانیی 
 .لەو ناوچەیە لەرۆژئاوای كوردستان و دروستكردنی واقعێكی نوێ

ی كهێنانگرنگترین هەنگاو لەسەر رێی راست بۆ باشتركردنی هەرێمەكە، بریتیە لە پێ
دەستەیەكی گفتوگۆو دامەزرێنەر بۆ سازكردنی هەڵبژاردنێكی سەرتاسەری 
لەرۆژئاوای كوردستان، بەجۆرێك دەرفەتی یەكسان بۆ هەموو كەس و گروپێك 

بێتە بڕەخسێنێت بتوانێت ئازادانە بەشداری لەهەڵبژاردنەكەدا بكات. ئەم هەڵبژاردنە ب
نی حوكمڕانیی. هەڵبژاردنێك بێت جگە بنەماو دەستپێكی دامەزراندنی دامەزراوەكا

لەبەشداری چاودێریكرنی ناوخۆیی واتە گروپ و پێكهاتە سیاسی و ئیتنییەكان، 
 هاوكات رێكخراو دامەزراوە نێودەوڵەتییەكانیش لەنزیكەوە چاودێریی بكەن، تاوەكو

شەرعیەتی دەنگدانی هاوڵاتیان وەرگرێت. لەو چوارچێوەیەدا ئاشتەواییەكی گشتیی 
ت ڵ هەموو گروپە سیاسییە كوردستانییەكان و گروپەكانی دیكەی عەرەبی رابگەینێلەگە

ەدا بۆئەوەی بەشداری لەهەڵبژاردنەكەدا بكەن. ئەگەر هەموو بەشداریان لەهەڵبژاردنەك
 كردو چاودێریان هەبوو، بێگومان رەخنەو گازندە كەمتر دەبێت و هەنگاوەكانی دوای

 .هەڵبژاردنیش ئاسانتر دەبێت
ە، ر هەڵبژاردن بەوشێوەیە بەڕێوەبچێت، بەدڵنیاییەوە پەرلەمانێك دێتە كایەوئەگە

ە دەتوانێت نوێنەرایەتی خەڵكی رۆژئاوای كوردستان بەگشتیی بكات. واتە هەموو رەنگ
سیاسییەكان و هەموو نەتەوەو پێكهاتەكان، بەكوردو عەرەب و ئەوانیدیكە بەپێی 

 .خۆیان دەگرنژمارەی كورسی و سازانی نیشتیمانیی جێی 
پێكهێنانی حكومەت یان رێڤەبەرییەك جێگەی هەموو گروپە سیاسی و پێكهاتە 
نەتەوەییەكانی تێدا ببێتەوە مەرجێكی سەرەكی سەقامگیریی سیاسی و هۆكارێكی 
سەرەكییە بۆ وەدەستهێنانی پشتیوانی ناوخۆو نێودەوڵەتی، بەتایبەت ماوەیەكە 

ی ئەوروپاو كەنداو مامەڵەی سیاسی لەگەڵ بەبێدەنگی كار بۆ ئەوە دەكرێت وڵاتان
ئیدارەی رۆژئاوای كوردستاندا بكەن و پشتیوانی لیبكەن. ئەگەر ئیدارەیەك 
دروستبكرێت هەموو رەنگ و گروپێك لەخۆبگرێت، بەدڵنیاییەوە هاندەرێكی گرنگ و 

 .كاریگەر دەبێت تاوەكو پشتیوانی نێودەوڵەتی زۆرتر بێت
تی ەرایەە یان ئیدارەی رۆژئاوا هەوڵبدات پێكهاتەكان نوێنلەوە گرنگتر، پێویستە پەیەد

 راستەقینەی خۆیان بكەن لەئەنجومەنی قانوندانان و هاوكات دەسەڵاتی جێبەجێكردن،
ن نەك بەشداریان پێبكرێت و نوێنەرانی نەتەوەكانی دیكە لەلایەن كوردەوە دەستنیشا

ك بەتاڵكردنەوەی هەر هەوڵێبكرێن. پێویستە بەشداریكردنی ئەوان زەمانەتێك بێت بۆ 
بۆ ناسەقامگیریی لەهەرێمەكە. ئەگەر پێكهاتەكانی دیكە بەتایبەت عەرەب لەشارو 
ناوچەكانی خۆیان بەشداری راستەقینەی دەسەڵات بن و ئەمنیەتی ناوچەكانی خۆیان 
لەچوارچێوەی رێڤەبەری خۆسەر بگرنە ئەستۆ، بەدڵنیاییەوە ئەگەرو زەمینەی 

  .كی لاوازو كەمتر دەبێتەوەدەستێوەردانی دەرە
پێكهاتەو نەتەوەكانیش بەشداردەبن لەدابینكردنی ئاسایشی ناوچەكانی خۆیان و 
 هەستی یەكسانبونیان لەماف و ئەرك بەهێز دەبێت، نەك وەك ئێستا كە گلەییەكی زۆر

دەكرێت و هەم گروپە سیاسییە كوردییەكان وەك پێویست بەشدارنین لەرێڤەبەری 
 انەی لەناو ئەنەكەسەدان كە تۆمەتبارن بەلایەنگریان بۆ توركیاو چرۆژئاوا چ ئەو

 ئەوانەیشی نە لەگەڵ ئەنەكەسەو نە لەگەڵ تەڤدەم )تەڤگەری دیموكراتی(دان كە سەر
 .بەپەیەدەیە

بێگومان واقعی كۆمەڵایەتیی و قەومیی رۆژئاوای كوردستان زۆر جیاوازە بەراورد 
ەباشوری كوردستان چەند شارو شارۆچكەیەك بە هەرێمی كوردستانی عیراق. ئەگەر ل

بەشێك لەدانیشتوانەكەیان عەرەب و توركمان بێت، ئەوا لەرۆژئاوای كوردستان 
بەشێك لەجوگرافیاكەی زۆرینەی دانیشتوانەكەی عەرەب نشینن و بەشێوەیەكی گشتیی 

زم دانیشتوانەكانیان یان لانیكەم دەستەبژێری ئەو ناوچانە نەتەوە پەرستیی و شۆڤینی
لەناوچەكەیان  بەسەر بیركردنەوەیاندا زاڵ بووە، بۆیە ئەمڕۆ كە دەسەڵاتدارێتیەكی نوێ

دروستدەبێت و مۆركی نەتەوەی كوردیان پێوەدیارە، ئاسان نییە مامەڵەكردن لەگەڵیان 
 .و پێویستدەكات زۆر بەهەستیارییەوە هەڵسوكەوتیان لەگەڵدا بكرێت

وەپەرستیی و هەوڵدان بۆ دڵنیاكردنەوەی رەنگە پرسی دوركەوتنەوە لەبیری نەتە
دانیشتوانی ئەو ناوچانە لەوەی روبەڕوی چەوساندنەوەی قەومیی نابنەوە 
لەسەردەستی كورد، پرسێكی گرنگ بێت و پێویستدەكات پەیەدە گرنگی زۆری پێبدات. 
 دەكرێت مامەڵەیەكی تایبەت لەگەڵ ئەوناوچانەدا بكرێت و خۆبەدوربگرن لەهەندێ

ڵسوكەوت كە دەشێت لەقامیشلۆو سەرێكانی و حەسەكەو كۆبانییدا بكرێت، سیماو هە
بەڵام بۆ ئەو شوێنانە بەدڵنیاییەوە جۆرێك لەكاردانەوە دروستدەكات. بۆنمونە 
خۆبەدورگرتن لەسرودو سترانی شۆڕشگێڕیی پەیەدە كە زیاتر لەزمانی كوردییەو 

ری پەكەكە، كە هەموومان هاوكات بەرزنەكردنەوەی وێنەی عەبدوڵلا ئۆجالانی رابە
دەزانین بەرابەری خەباتی قەومیی كورد لەباكوری كوردستان و رۆژئاوای كوردستان 

  .ناسراوە
هاوكات لەپاڵ هەڵبژاردنێكی بێ خەوش و بەشداریكردنێكی یەكسانی گروپ و 

ت پێكهاتە قەومییەكانی رۆژئاواو دروستكردنی دامەزراوە دەستورییەكان، پێویستدەكا
ەكی ئارام بۆ ئازادی رادەربڕین و چاپەمەنی و بڵاوكردنەوە بڕەخسێت و زەمینەی

 وهەموو پێكهاتەو گروپە جیاوازەكان بەگشتیی بتوانن بۆچونی خۆیان لەمەڕ پێویستی 
 .خواستەكانیان دەرببڕن

ز فراوانكردنی پەراوێزی رادەربڕین و ئازادیی، بەدڵنیاییەوە پشتگیرییەكی بەهێ 
تری گای نێودەوڵەتیی و رێكخراوە نێودەوڵەتییەكان پشتیوانی زیادەبێت بۆئەوەی كۆمەڵ

رێڤەبەری خۆسەری رۆژئاوای كوردستان بكەن، نەخاسمە هەموو دامەزراوە حزبیی و 
ە اشناوئیدارییەكانی رۆژئاوا، پاشناوێكی دیموكراتیان پێوەیە، بۆیە پێویستدەكات ئەو پ

 ردن لەرۆژئاوای كوردستان، بەپراكتیك و عەمەلی ببێتە بنەماو پێشناوی كارك

  بیرۆكەی دروستكردنی ئەنەكەسە لەلایەن رژێمی سوریاوە
 پێشنیاركرا

 وەردەگرنەنقەرە، پەیەدە لەقەندیل بڕیار ئەنەكەسە لەهەولێرو ئ 
  
  

لەلایەن پەكەكەوە لە رۆژئاوای كوردستان  2004جگە لە پەیەدە كە لەساڵی 
لایەنی سیاسی دیكە هەن. یەكەمین حزبی سیاسی لە دروستكراوە، دەیان حزب و 

دروستكراوە بەناوی )پارتی دیموكراتی كوردستان( ئێستا دەیان حزب و  1957ساڵی 
گروپی سیاسی هەن، بەشێك لەو حزبە سیاسیانە خۆیان بە رێژكراوەی پارتی 

تی دیموكراتی كوردستان دەزانن، بەڵام ئێستا پەیەدە باڵادەستەو حوكمڕانی تەواوە
 .رۆژئاوای كوردستان دەكات

جولانەوەی سیاسی كورد لەسوریا یان لە رۆژئاوای كوردستان مێژوویەكی دوورو 
درێژی هەیە، بەڵام دروستبونی حزب و گروپی سیاسی زیاتر بەپشتیوانی هێزو لایەنی 

سیاسی دیكە بووە یان لە باشورو باكوری كوردستان. دەكرێت بڵێین جگە لەپەیەدە 
حزب و لایەنە سیاسییەكانی رۆژئاوای كوردستان زیاتر كاریگەری حزب دروستبونی 

و لایەنە سیاسییەكانی باشورو باكوری كوردستانیان بەسەرەوەیە. ئەوانەی ئێستا 
هەن، زۆربەیان لەژێر هەژموون و ركێفی پارت و لایەنە سیاسییەكانی باكورو 

ەكانی لەسەر بارودۆخی باشوری كوردستانن. رەنگە یەكێك لەتێبینی و سەرنجە دیار
  .حزبیی رۆژئاوای كورستان بێت

بەكورتی دەكرێت گروپ و لایەنە سیاسییەكانی رۆژئاوای كوردستان دابەشی چوار 
 :بەرەی جیاواز بكەین، كە بەمشێوەیەیە

ئەنەكەسە: چوارچێوەیەكی سیاسییەو كورتكراوەی )ئەنجومەنی نیشتیمانی  -1
و چوارچێوەیە بیرۆكەو پرۆژەی رژێمی كوردی لە سوریا(یە، دروستكردنی ئە

سوریابوو بۆ كۆكردنەوەو حزب و دەنگە ناڕازییەكانی بەرەنجامی هەرای سوریا كە 
دەستی پێكربوو. ئەوكاتە ژمارەیەكی زۆر لیژنە كە پێیان دەگوت  2011لەبەهاری 

)تەنسیقیات(ی لاوان دروست ببوو. دروشمی روخاندنی رژێمیان هەڵگرتبو 
ی كی یەكگرتوو یان سەنتەرێكی بڕیاردانیان نەبوو. رژێمی سوریا لەڕێسەركردایەتییە

موخابەراتەوە پێشنیاری دروستكردنی هێزێكی كوردی تایبەت لەباشورەوە بۆ 
رۆژئاواو هاوكات ئەنجومەنێك یان چەترێكی سیاسی بۆ حزب و لایەنە سیاسییەكانی 

ەنسیقیات( لاوان كورد كرد، تابتوانێت هەم ئەو بزوتنەوەو ئەو گروپانەی )ت
كەدروستببوون لەبار ببات، هەمیش دروشمیان لە روخاندنی رژێمەوە بگۆڕێت بۆ 

فە دروشمی دیكەو كورد لەپرسی روخاندنی رژێم بێلایەن بكات. لەبەرامبەردا دان بەما
 .كلتوریی و رۆشنبیرییەكان و هەندێك مافی ئیداریی خۆجێیی )محەلی( بەكورد بدات

ئەو زانیارییانەی ئێستا بەدەركەوتوون، دیمەشق )عەلی  بۆئەم مەبەستە بەپێی
مەملوك( كە بەڕێوبەری دەزگای موخابەرات و ئەنجومەنی ئاسایشی سوریایە دەنێرێتە 
هەولێرو لەگەڵ پارتی و یەكێتی كۆدەبێتەوە، ئامانجی دروستكردنی ئەو ئەنجومەنەیان 

ەیمان و سۆزی بە رادەگەینێت. بەپێی لێكدانەوەكان ئەگەر هەیە سوریا پ پێ
سەركردایەتی كورد لەباشوری كوردستاندا بێت كە مافە رۆشنبیریی و كلتورییەكانی 

كورد لەسوریا بسەلمێنێت و هاوكات هاوكاربێت لەپێدانی جۆرێك لە حوكمی 
لامەركەزیی سەرەتایی یان محەلیی بەكورد. بەكورتی سوریا ویستی جۆرێك 

بكات وەك ناوچەكانی دیكەی سوریا لەكۆنترۆڵی سەرهەڵدانی ئەو راپەڕینە 
لەرۆژئاوای كوردستانیش دروست ببوو، سەركردایەتی نەبوو. ویستی ئەو گەنجانەی 
رۆژانە لەشەقامەكان خۆپێشاندانیان دەكرد كۆبكاتەوەو بیانهێنێتە سەر مێزی گفتوگۆو 
چوارچێوەیەك بۆ بارودۆخی سیاسی رۆژئاوای كوردستان دابنێت و بتوانێت 

لەگەڵدا بكات و كەفوكوڵی گەنجانی كورد دابمركێنێتەوە و حزبە گفتوگۆیان 
 .سیاسییەكانیش كۆبكاتەوە

بەپێی زانیارییەكان لەوكاتدا رژێمی سوریا گفتوگۆی لەگەڵ ژمارەیەك حزب و 
گروپی سیاسی و كەسایەتی كورد كرد، لەوانە )حەكیم بەشار سەرۆكی پارتی 

ارتی دیموكراتی پێشكەوتنخوازی دیموكراتی سوریا، حەمید دەروێش سكرتێری پ
نە سوریا، شێخ ئالی، نەسرەدین ئیبراهیم..تد( تەنانەت بڕیاربوو هەموو گروپ و لایە

سیاسییەكانی كورد بەفرۆكەیەكی تایبەت بەیەكەوە بچنە دیمەشق و بەشار ئەسەد 
ببینن و گفتوگۆی رەسمی لەنێوان كورد و دیمەشق دەستپێبكات. رژێمی سوریا 

ایبەت دەنێرێتە قامیشلۆ بۆ هێنانی وەفدی رۆژئاوای كوردستان بۆ فرۆكەیەكی ت
 دیمەشق، بەڵام دواتر سەردانەكە هەڵوەشایەوەو گوترا كە چەند كەسێك لەنێو وەفدی
كوردی بیروبۆچونی جیاواز یان ئامادەنەبوون ئەو سەردانە بكەن! فرۆكەكەش 

 .ە بەروونی نەزانرابەبەتاڵی گەڕایەوە دیمەشق، هۆكاری هەڵوەشانەوەی سەفەرەك
ئەگەرچی لەوانەیە سوریا راستەوخۆ دەستی لەدروستكردنی بەرەیەكی كورددا 
نەبووبێت، بەڵام دەكرێت بڵێین لە پرۆژەو پلانەیدا سەركەوتوو بوو، چونكە دوای 
، دروستبونی  ئەنەكەسەو لەخۆگرتنی ئەو گەنجانە لەلایەن حزب و لایەنە سیاسییەكان

ن گەنجان لەسەر پۆست پارەو ئیمتیاز! تا وایلێهات پرسە ئیدی كێشەی خستە نێوا
گرنگەكە كە پرسی روخانی رژێمی سوریا بوو یان مافی گەلی كوردستان بوو، 

 .لەبیرچۆوە

ئەنجومەنی نیشتیمانی كورد لەسوریا  2011هەرچۆنێك بێت لە ئۆكتۆبەری 
ی كوردستان )ئەنەكەسە( لەژێر چاودێری مەسعود بارزانی كە ئەوكات سەرۆكی هەرێم

ا یەك لایەنی سیاسی پێكدەهات، تەنه 11بوو لەهەولێر راگەیەنرا. ئەوكاتە ئەنەكەسە لە 
 لایەنیان لە)پارتی دیموكراتی كورستان/ عیراق( نزیك بوو ئەویش پارتی دیموكراتی

  .(PDKS) كوردستانی سوریا
می سەرەتای دروستبونی ئەنەكەسە بەو نیازە دروستكرا كە لەژێر چەتری هەرێ

كوردستاندا بێت و پارتی دیموكراتی كوردستان و یەكێتیی نیشتیمانیی كوردستان 
رۆڵی كاریگەیان هەبێت لە ئاراستەكردن وكۆكردنەوەی لایەنە سیاسییەكان، هاوكات 

  .هەردولایەن هاوكارییان بكەن
دوای ماوەیەك گرفت و ناكۆكییەكانی ناو ئەنەكەسە دەركەوتن. دەستێوەردانی 

ی وكراتی كوردستان/عیراق لەكاروباری ئەنەكەسەو هەوڵدان بۆ كۆنترۆڵكردنپارتی دیم
 ئەو چوارچێوە سیاسییە یەكێك بوو لەهۆكارە سەرەكییەكان. هەر بەوهۆیەوە یەكێتیی
نیشتیمانیی كوردستان بەتەواوی دەستی لەپشتیوانی ئەو بەرەیە یان چوارچێوەیە 

كوردستان/ عیراق رەخساند زیاتر  كێشایەوە، ئەمەش دەرفەتی بۆ پارتی دیموكراتی
دەست وەربداتە ئەنەكەسە، وایكرد دابەشبوون لەناو حزبەكانی بەشدار لەئەنەكەسە 
دروست بێت و هەندێك لایەنیش لەو هاوپەیمانییە بكشێنەوە. هۆكارێكی دیكەی 
 ناكۆكییەكانی ئەنەكەسە پەیوەندی بەچونە پاڵی ئۆپۆزسیۆنی سوریاوە هەبوو. بەپێی

كی كەوتنە ناوخۆییەی ئەنەكەسە نەدەبوو ئەنەكەسە بچێتە ناو هیچ چوارچێوەیەئەو رێك
 .سیاسی تایبەت بە ئۆپۆزسیۆنی سوریا

ئەوكاتە دوو بەرەی ئۆپۆزسیۆنی سوریا هەبوو، یەكەمیان ئەنجومەنی نیشتیمانی  
سوریا كە لەلایەن توركیاو قەتەرەوە دروستكرابوو، هاوكات دەستەی هەماهەنگیی 

التنسیق( كە زیاتر لەرژێمی نزیك بوو یان زۆرترینیان ئۆپۆزسیۆنی  يئةهسوریا )
 .ناوخۆیان پێدەوتن

 بڕیاریدا بچێتە ناو ئەنجومەنی نیشتیمانی سوریا یان 2013ئەنەكەسە لە كۆتایی 
ەسە ئیئتیلافی نیشتیمانی سوریا، ئەمەش وایكرد بەشێك لەحزب و لایەنەكانی ناو ئەنەك

  .و لەئەنەكەسە بكشێنەوە ناڕەزایی خۆیان دەرببڕن
لەدوای چونە ناو ئەو پرۆژەیەی ئۆپۆزسیۆنی سوریا، ئیدی توركیا بەتەواوی 
كۆنترۆڵی ئەنەكەسەی كردو خستیە ژێر ركێفی خۆی. بۆیە بەشێك لەكەسە دیارەكانی 

نیشتەجێ بوون. ئەوكاتە وەك تەنزێك لە  ناو ئەنەكەسە روویان لەتوركیا كردو لەوێ
ستانی بە ئۆپۆزسیۆن یان سەركردایەتی ئەنەكەسەیان دەگوت میدیاكانی كورد

 .)موعارەزەی فەنادق( واتە ئۆپۆزسیۆنی هۆتێلەكان
دوای تێپەڕبونی چەند ساڵێك و بەهێزبونی پەیەدە لەسوریا، حزبەكانی ناو 
چوارچێوەی ئەنەكەسە روبەرووی دابەشبونی زۆر بوون، ئینشیقاق و جیابونەوەی 

 دروستبوو. حزب هەبوو بووە دوو لەت، هەشبوو بووە سێ زۆر لەناو ئەو حزبانە
حزب! زۆربەی دابەشبونەكان بەهۆی دەستێوەردانی ناوخۆی باشوری كوردستان 
بەتایبەت پارتی دیموكراتی كوردستانەوە بوو! سەرەنجام ئەوانەی لەناو ئەنەكەسە 

راتی مانەوە، زۆربەی هەرە زۆریان نەك بونە بەشێك لەئەجێندای پارتی دیموك
 /كوردستان، بەڵكو ئێستا زۆربەیان رەنگ و لۆگۆی ئاڵای پارتی دیموكراتی كورستانی

ەو وێنەی سەرۆكی پارتی و مەلا مستەفای بارزانی باوكیان یان هەڵكردوو-عیراق
 لەبارەگاو نوسینگەكانیان هەڵواسیوە! هاوكات پارتی دیموكراتی كوردستانیش بەشێك

نیشتەجێە لەباشوری  كانی كوردەكانی رۆژئاوای لێلەئیشوكارەكانی كەمپ و ئۆردوگا
كوردستان رادەستی ئەو حزبانەی كرد، بەتایبەت بە پارتی دیموكراتی كوردستانی 

بەسەرۆكایەتی سعود مەلا، هەروەها پارتی یەكێتی كوردستانی  (PDKS) سوریا
 ە بۆڕانەوسوریا بەسەرۆكایەتی ئیبراهیم برۆ. بۆنمونە پێدانی ئیقامە لەهەولێر یان گە

سوریا یان هەر پێویستییەك كە كە كوردانی ئاوارەی باشوری كوردستان پەیوەندی 
ن بەكەمپەكانەوە بێت، ئەگەر لەلایەن ئەو حزبانەوە پشتگیریی نەكرێت بۆ ئاسایش یا

 !دامەزراوەكانی دیكەی هەولێرو دهۆك ئەوا ئیشوكارەكان جێبەجێ نابێت

رتی ەكەسە، بەشێوەیەكی گشتیی لەژێر ركێفی پادەكرێت بڵێین ئێستا هاوپەیمانیی ئەن
دیموكراتی كوردستان و توركیادایە كە لەبنەڕەتدا پارتی دیموكراتی كوردستان 

 ولەچوارچێوەی نفوزو ئەجێندای توركیا هەژماردەكرێت، بۆیە دەبینین بارەگای پارت 
 .لایەنەكانی ناو ئەنەكەسە لەهەولێرو ئەنقەرە هەن

ەو چوارچێوە سیاسییە بەهێز بوو، چونكە جگە لەپەیەدە سەرەتای دروستبونی، ئ
زۆربەی گروپ و لایەنە سیاسییەكانی دیكەی لەخۆ دەگرت، كە مێژوویەكی درێژیان 
لەخەباتی سیاسی لەرۆژئاوای كوردستان هەبوو، بەڵام بەهۆی ناكۆكی ناوخۆی 

روپە لەتبوونیان و كشانەوەی بەشێكی زۆربەی گ حزبەكان و دولەت بوون یان سێ
ێك سیاسییەكان لەنێو ئەنەكەسە ئەو چوارچێوەیە زۆر لاواز بوو! تەنانەت ئێستا هەند

ە هی ك (K 24) پێیانوایە هەردوو تەلفزیۆنی پارتی )روداو( كە هی نێچیرڤان بارزانییەو
و مەسرور بارزانی ئامۆزایەتی، ئەوا ئەو گروپە بوونی نییە! تەنها لەلایەن ئەو دو

پرسی رێن ئەگینا هیچ كاریگەرییەكیان نە لەشەقامی رۆژئاواو نە لەتەلفزیۆنەوە باسدەك
 .چارەنوسی رۆژئاوادا نەماوە

 
لەلایەن  2013تەڤدەم: ئەو بەرەیەیە كە لەدوای رووداوەكانی سوریا لە  -2

پەیەدە )پارتی یەكێتی دیموكرات( بەناوی تەڤگەری كۆمەڵگایی دیموكرات )تەڤدەم( 
بەرەیە لەوڵامی دروستكردنی ئەنەكەسە بوو كە پەیەدە دروستكرا. دروستكردنی ئەو 

بەدروستكراوی پارتی و توركیای دەزانی. سەرەتا تەڤدەم لە پەیەدەو پێنج حزبی 
دیكەی رۆژئاوای كوردستان پێكهاتبوو. پەیەدە بۆخۆی درێژكراوەی پارتی كرێكارانی 

ۆ دەردەچوو. پێنج كوردستان بوو، بڕیارو رێنمایی كارو رێكخستنەكانی لەقەندیلەوە ب
حزبەكەی دیكەش دروستكراوی پەیەدە بوون. دروستكردنی ئەو حزبانە لەلایەن 
پەیەدەوە بۆ دروستكردنی فرەییەكی سیاسی بوو، بەتایبەت بۆ رووی دەرەوە 
پێویستیان بەپێشاندانی بارودۆخێكی كراوەو دیموكرات بوو، ئەگینا هیچ حزبێكی 

ببێتە هاوبەش و شەریكی حوكمڕانیی سیاسی رۆژئاوای كورستان نەیتوانی 
لەرۆژئاوای كوردستان، تەنانەت پارتی دیموكراتی پێشكەوتنخوازی كورد 



 

 

139 

بەسەرۆكایەتی حەمید دەروێش كە حزبێكی نزیكی یەكێتیی نیشتیمانیی كوردستان بوو، 
خاوەن جەماوەرێكی تەقلیدی بوو، ئەویش نەیتوانی ببێتە شەریكی پەیەدە لە ئیدارەدانی 

 .ارۆژئاو
بەهۆی ئەوەی پەیەدە لەشاخەوە هاتبون و ناوچەكانی رۆژئاوای كوردستانیان 
وەرگرت یان رزگاركرد، ئاسان نەبوو بتوانن گروپ و لایەنەكانی دیكەی كورد 

ی لەسوریا بكەنە شەریكی بڕیاردان، نەخاسمە بەشێك لەگروپەكانی ناو ئەنەكەسە داوا
ایبەت بەخۆیان دەكرد! ئەمەش بە دروستكردنی هێزی سەربازیی یان پێشمەرگەی ت

 ئەجێندای پارتی و توركیا بۆ باڵادەست بوون لەرۆژئاوای كوردستان لێكدەدرایەوە،
  .بۆیە پەیەدە بەهەموو شێوەیەك بەشداریكردنی حزبەكانی ئەنەكەسەی رەتدەكردەوە

لەماوەی چەند ساڵی یەكەمی دوای روداوەكانی سوریا چەند جارێك گفتوگۆ بۆ 
نێوان پەیەدە و ئەنەكەسە بەڕێوەچوو، چەند جارێك بەچاودێری مەسعود  ئاشتەوایی

بارزانی سەرۆكی پارتی دیموكراتی كوردستان رێككەوتن كرا، یەكەمیان لە هەولێر 
 كە بەڕێككەوتنی )هەولێر یەك( ناودەبرێت، دووەم هەر لەهەولێر لە 2012تەمموزی  

ێت، دواترینیشیان لە دهۆك لە بەڕێككەوتنی )هەولێر دوو( ناودەبر 2013كۆتایی 
ڵكو رێككەوتن كرا، بەڵام هیچ كام لەرێككەوتنەكان نەك جێبەجێنەكرا، بە 2015كۆتایی 

 .بەمردویی لەدایك بوون
 :هەڤبەندی -3

 جگە لە ئەنەكەسەو تەڤدەم، چوارچێوەیەكی سیاسی دیكە بەناوی )هەڤبەندی( كە لە
لۆ راگەیەنرا. سەرەتا ئەو حزبانە لەقامیش 2016پێنج لایەنی پێكدێت، لە شوباتی 

بەشێوەیەكی گشتیی لەلایەن یەكێتیی نیشتیمانیی كوردستانەوە پشتیوانی دەكران و 
هاوكاریی كراون. بەقسەی خۆیان وەك پرۆژەیەكیی سیاسی لەنێوان هەردوو بەرەی 
هەولێرو قەندیل لەناوخۆی رۆژئاوای كوردستان خۆیان راگەیاندووە. ئەم بەرەیە 

 .ێی باسی میدیاو ناو ململانێ سیاسییەكانی رۆژئاوای كوردستان بووەكەمتر ج
 :حزبەكەی حەمید حاجی دەروێش -4

لەگەڵ بونی بەرەی سیاسی جیاواز لە رۆژئاوای كوردستان و دەرەوەی سوریا، 
هاوكات لایەنی سیاسیش هەیە لە دەرەوەی چوارچێوە سیاسییەكان كاردەكات. 

ەوتنخوازی سوریا كە حزبێكی تەقلیدی خاوەن بۆنمونە پارتی دیموكراتی پێشك
جەماوەرێكی دیاریكراوە لەرۆژئاوای كوردستان، لەناو هیچ چوارچێوەیەكی سیاسیدا 
نییە. سەرەتای دروستبونی ئەنەكەسە حزبەكەی حەمید دەروێش كە دەیان ساڵە 
خەباتی سیاسی دەكات و یەكێك بوو لەكەسایەتییە دیارەكانی سوریاو لەكۆتایی 

م لەقامیشلۆ كۆچی دواییكرد، ئەندامێكی سەرەكی پێكهێنانی ئەنەكەسە بوو، بەڵا 2019
 .وای ماوەیەك لەئەنەكەسە كشایەوە

ایی ئەم حزبە، بەوە ناسراوە كە لەیەكێتیی نیشتیمانیی كوردستانەوە نزیكە، بەدرێژ
زۆردەكران، ئێستا  ەوە پشتیوانی-مێژووی ئەو حزبە، راستەوخۆ لەلایەن مامجەلال

 .رەگایەكی سەرەكیان لە سلێمانی هەیەبا
لەنێو جەنجاڵی ئەو بارودۆخە سیاسیەی رۆژئاوای كوردستان، بەسەرنجدان 
لەگفتوگۆو سیاسەتكردنی هەردوو گروپی سەرەكی یان بەرەی سەرەكی، دەبینین 

ندای بەرەیەكیان لەهەولێر یان لەتوركیا فەرمان یان رێنمایی وەردەگرێت و بەپێی ئەجێ
ئەنكەرە( تێروانینی خۆی لەمەڕ رۆژئاواو چارەسەری دۆزی كورد لەسوریا )هەولێرو 

ت دەردەبڕێت، هاوكات بەرەیەكیشیان لەقەندیلەوە رێنماییەكانی وەردەگرێت و تەنانە
 گفتوگۆكانی رۆژئاوای كوردستان و لایەنە پەیوەندیدارەكانی وەك ئەمریكا و سوریا

ە یەی كێت! لەو نێوانەدا دەگەینە ئەو راستیناڕاستەوخۆ لەلایەن قەندیلەوە بەڕێوە دەبر
خەڵكی رۆژئاوای كوردستان بەشێوەیەكی گشتیی وەك پێویست بەشدار نین 
لەبڕیاردانی هەرێمەكەیان! ئەو هێزانەی دەرەوەی هەردوو چوارچێوەی سیاسی 

  .ئەنەكەسە و تەڤدەیش  كاریگەریی ئەوتۆیان لەسەر بارودۆخی سیاسی رۆژئاوا نییە
دیكە لەسەر تێگەیشتن و سیاسەتی حزب و لایەنەكانی رۆژئاوا، دەبینین سەرنجێكی 

تێگەیشتنێكی یەكگرتویی نیشتیمانی دەرهەق بەچارەنوس و رێگەچارەی گەیشتن 
بەمافی گەلی كوردستان لەرۆژئاوای كوردستان بەدیناكەین. هەر گروپە تێگەیشتنێكی 

جیاواز هەیە! تائێستا  تایبەتی هەیە، جاریش هەیە لەنێو گروپێكدا تێگەیشتنی

رێككەوتنێكی سیاسی سەبارەت بەچۆنییەتی مامەڵەكردن لەگەڵ حكومەتی سوریا نییە. 
لەنێو ئەنەكەسەدا هەیە داوای فیدرالیی دەكات و هەیشە رەنگە رێگەچارەی دیكە 
بەباشتر بزانێت بەتایبەت ئەنەكەسە لەئیئتیلافی ئۆپۆزسیۆنی سوریا ئەندامە كە بڕوایان 

ەری خودموختاریی یان فیدرالیی بۆ گەلی كوردستان لەسوریا نییە. هاوكات بەچارەس
پەیەدە كە سەرەتا باسیان لە رێڤەبەری خۆسەر دەكرد، دروشمەكەیان گۆڕی 
بەفیدرالیی، دواتر پاشگەزبونەوەو ئێستا باس لە لامەركەزییەت دەكەن. گروپەكانی 

ری پرسی كورد لەسوریا دیكەش هەریەكە بەجۆرێك تێروانینی خۆی لەمەڕ چارەسە
دەردەبڕێت، بەڵام بەشێوەیەكی گشتیی هیچ كام لەلایەنەكان باسی سەربەخۆیی 

 .كوردستانی رۆژئاوا ناكات
 
 
 
 
 
 
 
 

 رۆژئاوای كوردستان ببەزێنێت یخاك توركیا اناداتئەمریكا رێگ 
  هەزار كورد هەیە400جگە لەعەفرین لە حەلەب و لازقیە، زیاتر لە 

  
 

نی دیداری شامدا، دەنگوباسی دروستكردنی ناوچەی ئارام "وەك لەگەرمەی نوسی
تورك ناوی دەبەن" بەگەرمی هاتەگۆڕێ. پرۆژەی دروستكردنی ناوچەی ئارام 
بەدرێژایی سنوری رۆژئاوای كوردستان بەر باكوری كوردستان، چەند ساڵێكە لەزاری 

اسە لێپرسراوان و میدیای توركیا باسدەكرێت، ئەم ماوەیە دوبارە ئەوب
 .!گەرمكراوەتەوەو ئەمریكاو توركیا چەند كۆبونەوەیەكیان لەوبارەیەوە كردووە

سەبارەت بەدروستكردنی ناوچەیەكی ئارام، مشتومڕێكی زۆر لەنێوان توركیاو 
ەڵ ژ لەگئەمریكا لەلایەك و پەیەدەو ئەمریكا لەلایەكی دیكە هەبوو، ئەمریكییەكان بەراوێ

توگۆ یا دەكرد، هەوڵدەدرا بۆ جێگیركردنی پرۆژەكە گفپەیەدە گفتوگۆكانیان لەگەڵ تورك
 لەنێوان پەیەدەو توركیا رێكبخەن. توركەكان مەسەلەی گفتوگۆی راستەوخۆیان لەگەڵ

پەیەدە رەتدەكردەوە، ئەمریكییەكانیش بۆ دواخستنی پرۆژەكەو خاوەخاوی كردن، 
سنوركانی هەوڵیاندەدا هێزەكانی سوریای دیموكرات بكەنە دەمڕاستی پاراستنی 

رۆژئاوای كوردستان كە پەیەدە وەك هێزی سەرپەرشتیاری رۆژئاوای كوردستان یان 
 .رۆژهەڵاتی فورات دروستی كردووە

یی توركەكان داوایاندەكرد هێزەكانی سوریای دیموكرات و ئاسایشی رۆژئاوا بەقوڵا 
كیلۆمەتر بەدرێژایی سنوری رۆژئاوای كوردستان بكشێنەوەو لەوناوچەیە  30
دارەیەكی پاراستنی ئاسایشی تایبەت لەخەڵكی ناوچەكە )وەك خۆیان دەیانگوت( ئی

دروستبكرێت. هێزی ئاسمانی توركیا یان فرۆكە هاوبەشەكانی توركیاو ئەمریكا 
وارەو كیلۆمەتر بەئاسمانی ناوچەكە بسوڕێنەوە. ئا 30بەدرێژایی ئەوناوچەیە تا قوڵایی 

ەرە زۆریان عەرەبن لەوناوچانە نیشتەجێ لێقەوماوانی ناوخۆی سوریا كە زۆربەی ه
ەوە بكرێن كە بەناوچەی ئارام ناودەبرێت، تا ئەوكاتەی ناوچەكانی خۆیان ئارام دەبێت

ئینجا بگەڕێنەوە ناوچەكانیان. هاوكات هێزێكی هاوبەشی گەڕۆكی ئەمریكاو توركیا 
 لەوناوچانە بەردەوام بسوڕێنەوە بۆ چاودێری كردنی ئاسایشی ئەو ناوچانەو

 .دڵنیابوون لە ئاسایشی ناوچەكان
لەبەرامبەر ئەو پێشنیارەی توركیا، ئەمریكاو پەیەدە بەوە رازی ببون كە ناوچەی 

كیلۆمەتر لە سەرێكانیەوە تا گرێ سپی لەرۆژئاوای كوردستان  100ئارام بەدرێژایی 
كیلۆمەتر بگرێتەوە. هێزەكانی سوریای دیموكرات و یەپەگە  5بەقوڵایی تەنها 

وچانە بكشێنەوەو هێزەكانی ئاسایشی ناوخۆ كە بەهێزی ئاسایشی پەیەدە لەونا
لەخەڵكی ئەوناوچانە  ناسراون، ئاسایشی ئەوناوچانە بپارێزن یان هێزێكی نوێ

دروستبكرێت و ئەركی پاراستنی ئەوناچانەیان پێ بسپێردرێت. هەروەها فرۆكەكانی 
مبەر رۆژئاوای كوردستان توركیا تەنها بۆیان هەبێت لەسەر سنوری توركیا بەرا

كیلۆمەتریان هەیەو پێویست ناكات  5بسوڕێنەوە، بەوپێیەی لەئاسمانەوە لانیكەم بینایی 
بپەڕنەوە ناو خاكی رۆژئاوای كوردستان. ئەمریكاییەكان پێیانوابو ئەگەر فرۆكەی 
توركیا بتوانێت بپەڕێتەوە قوڵایی خاكی رۆژئاوای كوردستان ئەوا دەتوانێت وێنەی 

ازگەكانی ئەمریكا بگرێت كە لەناوچەكانی كۆبانیی و حەسەكەو رمێلان و سەرب
 .قامیشلۆ دروستیكروون. دەتوانین بڵێین ئەمریكا پشتیوانی لەپێشنیاری پەیەدە دەكرد

بەپێی سەرچاوەكانی هەواڵی رۆژئاوای كوردستان، ئەمریكاییەكان پێشنیاریان 
هێزی هاوپەیمانان  كردبو چەند خاڵێكی چاودێری هاوبەش بەسەرپەرشتی

دروستبكرێت و نەیەنە ناو شارەكان، وەكچۆن لە مەنبەج دروستكراوە. چەكی گرانی 
 كیلۆمەتر بكشێنرێتەوە. خەڵكی 20هێزەكانی سوریای دیموكرات و پەیەدە تا قوڵایی 

ە ئەو ناوچانەی كە بەهۆی بارودۆخی سوریا ئاوارەی توركیا بوون، دەتوانن بگەڕێنەو
ا تن كە ناوچەی ئارام دەیگرێتەوە، واتە خەڵكی ناوچەكانی سەرێكانی ناوچەكانی خۆیا

دەگاتە گرێ سپی كە ئاوارەی توركیا بوون، دەتوانن بگەڕێنەوە ناوچەكانیان دوای 
دروستكردنی ناوچەی ئارام، نەك خەڵكی ناوچەكانی دیكەی سوریا واتە عەرەبی 

 .بكرێن ناوچەكانی دیكەی سوریا لە رۆژئاوای كوردستان نیشتەجێ
ئەمریكا بۆخۆی دەمڕاستی گفتوگۆكردن بوو لەبارەی پرسی ناوچەی ئارام 
لەرۆژئاوای كوردستان، لەبەرامبەردا پەیەدە جۆرێك لەناڕازیی بوون و گومانی 
لەهەڵسوكەوتی ئەمریكا دەكرد، بۆیە چەند وەفدێكی بەنهێنی و ئاشكرا رەوانەی 

ام ئەحمەد هاوسەرۆكی ئەنجومەنی هەریەكە لەدیمەشق و قاهیرەو مۆسكۆ كرد. ئیله
سوریای دیموكرات سەردانی دیمەشقی كردو عەبدولكەریم عومەر كە كاروباری 
دەرەوەی رۆژئاوای كوردستانی لەئەستۆدایە سەردانی مۆسكۆی كردو بەرپرسێكی 
 دیكەی پەیەدە كەنەزانرا ناوی چییە سەردانی قاهیرەی كرد بۆ بینینی لێپرسراوانی

 .میسرو سعودیە

نی ەو زنجیرە پەیوەندی و سەردانەی پەیەدە بەو خێراییە پێشاندانی ترس بوو لەپلائ
 ئەمریكا، دەستبەجێ پەیوەندیان بەرژێمی سوریاوە كرد نەوەك توركیا لەناكاو هێرش
 بكاتە سەر رۆژئاوای كوردستان، بەڵام دوای چەند رۆژێك جۆرێك لەدڵنیاییان پێدرا

یەك رێگا بەتوركیا نادەن خاكی رۆژئاوای لەلایەن ئەمریكاوە كە بەهیچ شێوە
 وركیاكوردستان ببەزێنێت. ئەم دڵنیاكردنەوەی ئەمریكا لەكاتێكدابوو كە لێپرسراوانی ت

لەسەر ئاستی باڵا وەك سەرۆك و وەزیری دەرەوەو بەرگری توركیا بەردەوام 
هەڕەشەی هێرشی سەربازییان بۆسەر رۆژئاوای كوردستان دەكرد، ئەگەر لەگەڵ 

 .ریكا نەگەیشتنە رێككەوتنئەم
هاوتەریب لەگەڵ ئەو گرژی و ئاڵۆزییانەی سەر میدیاكان، جێگری وزیری بەرگری 
سوریا )لیوا عەلی ساڵح( هاتە قامیشلۆو لەگەڵ لێپرسراوانی پەیەدە كۆبویەوەو 
سەردانی ئەو هێزانەی سوپای رژێمی وڵاتەكەی كرد لەقامیشلۆو حەسەكە هەبوون. 

ەك كە رژێمی سوریا بەو پلانەی توركیا بۆ دابڕینی سنورەكانی ئەمەش وەك ئاماژەی
تنی باكوری سوریا رازی نییە. بێگومان هاتنی ئەو لێپرسراوە باڵایەی سوریا بەڕێككەو

پێشوەختەی پەیەدە بوو لەگەڵ رژێمی سوریا. بەپێی چەند زانیارییەك پەیەدە 
كردبوو لەسەر  پێشنیاری دروستكردنی چەند خاڵێكی چاودێری سوپای سوریای

سنوری رۆژئاوای كوردستان بەرامبەر توركیا لەحاڵێكدا ئەگەر نەیانتوانی لەگەڵ 
 .توركیا بگەنە رێككەوتن، بەڵام سوریا ئەو پێشنیارەی بەمشێوەیە رەتكردبۆوە

بوو، ئەوكاتە ئەمریكا پرسی  2019ئەو رووداوانەی باسمكردن لە سەرەتای ساڵی 
ە یدیاو باسی رۆژ، دوای كەمتر لەمانگێك ئەو هەواڵانكشانەوەی لەسوریا خستە ناو م

یا دەنگوباسی دوبارە پەلاماردانی تورك 2019دامركانەوە، بەڵام مخابن لەناوەڕاستی 
بۆ سەر رۆژئاوای كوردستان سەریهەڵدایەوە، ئەوەش دوای ئەوەی سەرۆكی ئەمریكا 

 .ەكێشنەوەوەك جارەكانی دیكە سەرشێتانە رایگەیاند هێزەكانیان لەسوریا د
هەموو میدیای جیهان رووی لەرۆژئاوای كوردستان كردو زوومی كامیرای میدیای 
جیهانیی لەسەر هێزەكانی سوریای دیموكرات و چارەنوسی رۆژئاوای كوردستان بوو. 
لە ئەمریكا مشتومڕێكی توند لەنێوان لایەنگرانی كشانەوەو دژەكان دروست بوو. 

ەمریكاو بڕیاری كشانەوەی هێزەكانیان لە سوریا، بەهۆی ئەو نارۆشنییە لەسیاسەتی ئ
ژمارەیەكی زۆر لە كاربەدەستانی ئەمریكا دەستیان لەكارهەڵگرت، لەنێوانیاندا وەزیری 

 بەرگریی و نوێنەری تایبەتی سەرۆكی ئەمریكا بۆ سوریاو عیراق..تد
گوشارەكانی توركیا بۆسەر رۆژئاوای كوردستان زیادی كرد، توركیا هێزێكی 

دۆنالد ترەمپ سەرۆكی  2019لەسەر سنورەكان كۆكردەوە، تا لەسەتای ئابی  زۆری
كرد  ئەمریكا لە تۆڕی كۆمەڵایەتی تویتەر بەكورتی ئاماژەی بە رێككەوتن لەگەڵ توركیا

لەسەر رێگەدان بە پەلاماردانی سوریاو داگركردنی بەشێك لەخاكی رۆژئاوای 
  .كوردستان لەلایەن توركیاوە

هێزەكانی توركیا پاڵپشت بە چەتەو رێگرو گروپە  2019ەری ی ئۆكتۆب9رۆژی 
 رۆژ لە شەڕێكی زۆر 9ئیسلامییە تیرۆرخوازەكان دەستیان بەپەلاماردان كردو دوای 

ئۆكتۆبەر بەنێوانگیری ئەمریكا شەڕەكە  17سەخت و روبەرووبونەوەی توند، لە 
 .وەستێنرا

ە ا دەهات زیاتر دەبوو، بۆیرۆژەدا گوشارەكانی ناوخۆی ئەمریكا ت 8لەماوەی ئەو 
ناچاردۆناڵد ترەمپ وەزیری دەرەوەی ناردە توركیاو رێككەوتنێكی لەگەڵ كردن تا 

 30ئۆكتۆبەر شەڕەكە رابگرن. بەپێی رێككەوتنەكە توركیا تا قوڵایی  17رۆژی 
كیلۆمەترە داگیر دەكات،  120كیلۆمەتر لەنێوان سەرێكانی تا گرێ سپی كە نزیكەی 

 .ێت توركیا دیموگرافیای ئەو سنورە بگۆڕێتهەروەك رێنادر
شەڕڤان و مەدەنی شەهید بوون و سەدانی  500لەو روبەرووبونەوەدا نزیكەی  

و دیكە برینداربوون، ئەمە جگە لە وێرانبونی زۆربەی شارو دێهاتەكان بەدرێژایی ئە
 .سنورە

 بەهۆی كشانەوەی هێزەكانی ئەمریكا لە كۆبانی و مەنبەج و ئەو سنورانەی
دەكەوتنە خۆرئاوای گرێ سپی، توركیا هەڕەو گوشاری خستە سەر كۆبانیی و 
مەنبەج، كە دەكەونە خۆرئاوای گرێ سپی. ئەوە بوو هێزەكانی سوریای دیموكرات 
گفتوگۆیان لەگەڵ رژێمی سوریا دەستپێكرد بۆ جێگیركردنی هێزی هاوبەشی سوریاو 

نە ئەو سنورانە، لەپاڵ ئەو سوریای دیموكرات، ئەوەبوو هێزێكی زۆری سوریا هات

گفتوگۆیەی نێوان پەیەدەو سوریا، روسەكان بۆ جێگیركردنی هێزەكانیان و كشاندنی 
ی ئۆكتۆبەر رێككەوتنێكیان بەئاگاداری هێزەكانی 22نفوزیان بۆ ئەوناوچانە، رۆژی 

  .سوریای دیموكرات لەگەڵ توركیا ئیمزاكرد
كیلۆمەتر  30دیموكرات تا قوڵایی بەپێی رێككەوتنەكە یەكەم؛ هێزەكانی سوریای 

كیلۆمەتر  30چەكە قورسەكانیان دەكێشنەوە. دووەم؛ هێزەكانی سوریای دیموكرات 
لەو سنورانە دووردەكەونەوەو هێزی ئاسایش و پۆلیس ئەركی پاراستنی ئەو ناوچانە 
دەگرنە ئەستۆ. سێیەم؛ هێزەكانی توركیاو روسیا هێزی هاوبەش دروستدەكەن و تا 

كیلۆمەتر گەڕی هاوبەش دەكەن، ئەمەش بەگەڕانەوە بۆ رێككەوتنی ئەدەنە  5قوڵایی 
 .1990ساڵی 

 
 
 
 
 
 
 
 

 كوردستان دەستپێشخەرییەكانی یەكێتیی نیشتیمانیی
 

لەگەڵ دەستپێكی گرژییەكانی سنورەكانی رۆژئاوای كوردستان و هەڕەشەی تورك 
ك پەیوەندی بەپەیەدە لەخاكی كوردستان، یەكێتیی نیشتیمانیی كوردستان چەند جارێ

كردبوو بۆئەوەی بتوانرێت بەر لەو هەڕەشەیە بگیرێت و رێگری لەپەلاماری تورك 
  .بگیرێت

بەرلەداگیركردنی عەفرین لەلایەن  2018جاری یەكەم لەسەرەتای كانونی دوومی 
میلیشیا ئیسلامییە تیرۆرخوازەكان و جەندرمەی تورك، یەكێتی پێشنیاری بۆ پەیەدە 

تنێك لەگەڵ رژێمی سوریا بكات وەك چارەسەری ناچاریی، واتە سوپای كرد رێككەو
رژێمی سوریا لەچوارچێوەی رێككەوتنێكی روون لەسنوری عەفرین جێگیر بكرێن و 

بمێنن، بەڵام پەیەدە ئەو  دامودەزگا ئیدارییەكانی ئیدارەی خۆسەری رۆژئاوا لەوێ
ەم تیرۆرستان بە پاڵپشتی ی كانونی دوو20پێشنیارانەی رەتكردەوەو سەرەنجام لە 
ی ئادار واتە دوو مانگ بەرەنگاربونەوە، 18جەندرمەی تورك هێرشیان كردوو تا 

 .سەرەنجام لەلایەن جەندرمەی توركیا داگیركرا
بەر لەهێرشی دووەمی تورك  2019جاری دووەم لەگەڵ لەسەرەتای ئۆكتۆبەری 

كوردستان پێشنیاری بۆ بۆسەر رۆژئاوای كوردستان، دووبارە یەكێتیی نیشتیمانیی 
پەیەدەو رژێمی سوریا كرد دەرگای گفتوگۆ بكەنەوە بۆ رێككەوتن لەسەر پرسی 
پاراستنی سنورەكان لەلایەن هێزی رژێمی سوریا یان هێزێكی هاوبەشی سوریای 

 .دیموكرات و هێزی رژێمی سوریا
 بەقسەی عەبدورەزاق كۆیی نوێنەری یەكێتیی نیشتیمانیی كوردستان لەدیمەشق،

ە ی ئۆكتۆبەر لەلایەن یەكێتییەو7دەستپێشخەری گفتوگۆی نێوان هەردوولا سەرەتا لە 
لێپرسراوی هێزەكانی  دەستی پێكردووەو لاهور تاڵەبانیی پەیوەندی بە مەزڵوم عەبدێ

ریا سوریای دیموكراتەوە كردووەو دواتر ئەو پەیوەندییە لەگەڵ لێپرسراوانی باڵای سو
 .رێكخراوە

زاق كۆیی لاهور تاڵەبانیی رۆڵی گرنگی لەسازكردنی دانیشتنی بەقسەی عەبدورە
 .نێوان هەردولادا گێڕاوە هەوڵەكانی ئەو گفتوگۆی هەردوولای لێكەوتۆتەوە

 یشتنیدوابەدوای رەزامەندبوونی هەردوولا، لێپرسراوانی پەیەدە داوایانكردووە لەدان
ی ئۆكتۆبەر دوای 12 بۆ 11نێوان هەردوولا نوێنەری روسەكان ئامادەبن، ئەوەبوو 

 چەند دانیشتنێك وەك زەمینەسازكردن، هەردوولا بەئامادەبوونی لێپرسراوانی باڵای
 .روسیا لە بنكەی سەربازیی روسیا لە حمێمیم لەباشوری لازقیە

پێشتریش چەند جارێكی دیكە یەكێتیی نیشتیمانیی كوردستان هەوڵی نێوانگیری 
ر پرسی رۆژئاوای كوردستان، بەپێی نێوان پەكەكەو رژێمی سوریای داوە لەسە

یەكێتیی نیشتیمانیی پێشنیاری گفتوگۆی  2017زانیارییەكان لە ناوەڕاستی 

راستەوخۆی پەكەكەو دیمەشق دەكات، ئەوەبوو نوێنەری یەكێتیی لە دیمەشق 
سەردانی كوردستان بۆ گەیاندنی نامەی رەزامەندی دیمەشق بۆ دەستپێكردنی گفتوگۆ 

هەوڵەدا بەقسەی عەبدورەزاق كۆیی، هێرۆ ئیبراهیم ئەحمەد و  لەگەڵ پەكەكە. لەو
مەلابەختیار زۆریان پێباش دەبێت، بەڵام د. بەرهەم خۆی بەدوور دەگرێت و دەڵێت من 
وازم لەسیاسەتهێناوەو خۆی لەپرسەكە بەدوور دەگرێت! عەبدورەزاق دەڵێت بەو 

  .قسەیەی د. بەرهەم ساڵح زۆر بێتاقەت بووم
رەزاف كۆیی، دواتر لاهور شێخ جەنگی گەورە لێپرسراوی یەكێتیی بەقسەی عەبدو

نیشتیمانیی كوردستان دەبینیت و ئەو پێشنیار دەكات هەر لەسلێمانی ساڵح موسلیم 
 ببینێت و گفتوگۆی زەمینەسازكردنی لەگەڵ بكات، لەوێدا ساڵح موسلیم خێرا گفتوگۆ

ی انی قەندیل دەكات و گفتوگۆرەتدەكاتەوە، بەڵام دوای ئەوەی نوێنەری یەكێتی سەرد
راستەوخۆ لەبارەی پێشنیارەكەی یەكێتیی و رەزامەندی دیمەشق دەكات، جەمیل بایك 
 پێشنیارەكە قەبوڵ دەكات و رێكدەكەون وەفدێك رەوانەی دیمەشق بكەن، بەڵام دواتر

 .پەكەكە لەرەوانەكردنی وەفد بۆ دیمەشق پەشیمان دەبێتەوە
 

سوریاو پەكەكە لەڕێی یەكێتییەوە كراوە، جارێكی  پێشتر گفتوگۆی نێوان رژێمی
لەڕێی سلێمانیەوە  2016دیكە وەفدێكی پەكەكە بەسەرۆكایەتی سەبری ئۆك لەزستانی 

دەگەیەنرێنە قامیشلۆ، لەوێشەوە بەفرۆكە دەچنە دیمەشق و بەئامادەبونی نوێنەری 
  .یەكێتی گفتوگۆی نێوان هەلادوولا دەستپێدەكات

ەسەرۆكایەتی سەبری ئۆك و وەفدی رژێمی سوریا وەفدەكەی پەكەكە ب
 .بەسەرۆكایەتی عەلی مەملوك لێپرسراوی ئاسایشی نەتەوەیی سوریا

لەو گفتوگۆیەدا نەگەیشتنە رێككەوتن، سوریا دەیویست دانوستانەكەیان لەسەر 
پەیوەندی پەكەكەو دیمەشق بێت و پەكەكەش دەیویست لەسەر ئایندەی رۆژئاوای 

ئەنجام گەڕانەوە دیمەشق و دواتر لەڕێی  رەنجام وەفدەكە بەبێكوردستان بێت، سە
 .یەكێتیی گەڕانەوە باشوری كوردستان

 گەڕەكە كوردنیشینەكانی حەلەب
 

لەماوەی مانەوەم لەدیمەشق حەزمدەكرد سەردانی چەند ناوچەیەك بكەم لەحەلەب 
ئەشرەفییە لە و لازقییە كە دانیشتوانیان زۆرینەی كوردن، لەوانە شێخ مەقسود و 

 م ئەوحەلەب و جەبەل ئەكراد لە لازقییە، بەڵام بارودۆخی ئەمنی لەبار نەبوو تا بتوان
 .شوێنانە ببینم

گەڕەكی شێخ مەقسودو ئەشرەفیە بەتەنیشت یەكەوە دەكەونە باكوری شاری 
هەزار كەس دانیشتوانەكەیەتی، زۆرینەی رەهایان  300بۆ  200حەلەب و نزیكەی 

گیركردنی عەفرین لەلایەن سوپای توركەوە، ژمارەی دانیشتوانی كوردن. دوای دا
گەڕەكەكە زۆر زیادی كردووە، ئەمەش بەهۆی ئاوارەبونی كوردانی عەفرین بۆ 
سەنتەری شاری حەلەب و گەڕەكە كوردەكان. لەسەرەتای پێكدادان و گرژی نێوان 

نە كەوت، رژێمی سوریاو گروپە تیرۆرستە ئیسلامییەكان زیانی زۆر بەو گەڕەكا
بەچڕی لەلایەن تیرۆرستانەوە تۆپباران دەكران و  2016بەتایبەت لەسەرەتای 

 .ژمارەیەكی زۆر مەدەنی كورد لەو گەڕەكانە شەهید بوون
دی هەردوو گەڕەكی كوردان لەحەلەب، لەلایەن هێزەكانی پەیەدە دەپارێزران و بەتون

ئەو دوو گەڕەكە بكەم  روبەڕوی تیرۆرستانی داعش دەبونەوە. حەزم دەكرد سەردانی
 .و واقعی ژیان وەكوخۆی ببینم، مخابن نەمتوانی ئەو سەردانە بكەم

لەناو سوریاو تەنانەت لە لوبنانیش ژمارەیەكی زۆری كورد لەناوچە جیاوازەكان 
هەن، واتە بەشێوەیەكی پەرتەوازەو لەگەڕەك و شوێنی جیاواز كۆبونەتەوە، ئەمەش 

تر ئەو شوێنانەی كورد تێیدا بەكۆمەڵ نیشتەجێن، پێشبەڵگەی ئەو راستیەیە كە هەموو 
ئاوارەبوون و دوای دەربەدەربونیان لەدەوری یەكتر كۆبونەتەوە. ئەم واقعە تاڵە 

  .لەهەرچوار پارچەی كوردستان و وڵاتانی ناوچەكە بەڕوونی دەبینرێت



 

 

150 

 نەك سوریا بەڵكو لەلوبنانیش ژمارەیەكی زۆر كورد هەن. تائێستا ژمارەكە دیار
نی هەزار كەس. خێزانەكا 120نییە، بەڵام پێشبینی دەكرێت ژمارەیان بگاتە زیاتر لە 

ر كورد لەلوبنان ناوبانگی گەورەو ناسراویان هەیە، وەك خێزانی جان پۆڵات كە دوات
ی، بووە بە)جونبوڵات( هەروەك خێزانە ناودارەكان بۆنمونە خانەوادەی )سینۆ، مەرعەب

بی( وەك رێما مەكتەبی كە یەكێكە لە بێژەرە ، سەیفۆ، مەكتەحمێ –حەمۆ 
 .بەناوبانگەكانی لوبنان

بەش، یەكەمیان؛ ئەو كوردانەی كە  ئەو كوردانەی لەلوبنانن دەكرێ بیانكەینە سێ
 لەسەرەتای سەدەی رابردوو بەتایبەت لە سییەكانی رابردوو بەهۆی بارودۆخی توركیا

. لەدەست رژێمی ئەتاتورك رایانكرد دەركران و ئاوارەبوون و رویان لە لوبنان كرد!
دووەم؛ ئەو كورانەی بەهۆی شەڕوشۆڕو كودەتای سەربازییەوە لەتوركیا 
رایانكردووەو بەشێكیان لەلوبنان گیرساونەتەوە. سێیەمیشیان ئەو كوردانەی 
لەشەستەكانی سەدەی رابردوو بەهۆی دۆخی سیاسی، لەسوریا رایانكردو لەلوبنان 

 .نیشتەجێ بوون
شق ژمارەیەكی زۆر خێزانی ناوداری كورد هەن، بەهۆی خەباتی سیاسی و لەدیمە

دۆخی سیاسی سوریاوە زۆرجار روبەرووی واقعی تاڵ بونەتەوەو بەشێكیشیان 
ئال  ئاوارەی لوبنان بوون. خێزانە ناودارەكانی كورد لەشام بۆنمونە خێزانی: ئالوسی،

 رەش، مەلا، كیكی، شمدین، كەلحۆ..تد
ەی جبل اكراد(یش دەكەوێتە پارێزگای لازقیە، شوێنێكی بەرزەو ژمارچیایێ كوردان )

 –هەزار كەس دەبێت لەهەردوو شارۆچكەی )سەلما  120دانیشتوانەكەی زیاتر لە 
كەنسبا(. چیایێ كوردان ناوچەیەكی سەوزو جوانەو دارستانی چڕو گیانداری كێوی 

دەژین بەهۆی لەبارودۆخێكی ناخۆش  2011زۆری لێیە. لەدوای روداوەكانی 
 .پەلاماری گروپە تیرۆرخوازەكانی كە توركیا پشتیوانیان دەكات

بونی ژمارەیەكی زۆری كورد بەدرێژایی باكوری سوریا )رۆژئاوای كوردستان( تا 
دەگاتە سەر دەریای سپی، ئەگەرچی بەشێوەیەكی پچڕ پچڕە لەهەندێ شوێن، بەڵام 

وای كوردستانەوە درێژدەبێتەوە تا بەڵگەی ئەو راستیەیە كە خاكی كوردستان لەرۆژئا

دەگاتە سەر دەریای سپی، ئەم راستییە توركیای زۆر نیگەران كردووەو ترسێكی 
زۆری هەیە لەداهاتوودا كورد بگاتە سەر دەریای سپی، بۆیە دەبینین لە سەرەتای 

سوپای توركیا بەپشتیوانی تیرۆرستانی ئیسلامیی تورك و عەرەب، پەلاماری  2018
ینیانداو داگیریان كرد، ئەمەش لەپێناو رێگرتن لەخەون و ئەجێندای شاری عەفر

 .گەیشتنی كورد بە دەریای ناوەڕاست
نوری سی بەدرێژایی -كاتێكیش توركیا پرسی دروستكردنی ناوچەی ئارام

رۆژئاوای كوردستانی دێنێتەگۆڕێ، یەكێك لەهۆكارە سەرەكییەكان ترسی توركیایە 
لەرۆژئاوای كوردستان و گەیشتنیەتی بەئاوی دەریای لەدروستبونی كیانی كوردستان 

ناوەڕاست! ئەوان پێیانوایە ئەگەر قەڵەمڕەوی كورد بگاتە دەریای ناوەڕاست ئەوا 
دەریچەیەكی ستراتیژیی دەبێت بۆ هەموو پارچەكانی دیكەی كوردستان بەتایبەت 

 .باشوری كوردستان كە ئێستا هەرێمێكی فیدراڵە لەچوارچێوەی خاكی عیراق
 
 
 
 
 
 

 لێكچونێكی زۆر هەیە لەنێوان نەریتی عەلەوییەكان وكورد 
 ئەنجومەنێكی عەلەویی، بڕیارە چارەنوسسازەكانی سوریا دەرەكات 

 
 یەكێك لەو كەسایەتیانەی لە دیمەشق بینیم و جێی سەرنج بوو بۆمن، عومەر ئۆسێ

، بەقسەی گوایە پێشتر لەگەڵ عەبدوڵلا ئۆجالان بووە لەدیمەشق بوو. عومەر ئۆسێ
خۆی یەكێك بووە لەوكەسانەی نزیك بووە لێی، بەڵام دەوترا كە پەكەكە زۆر 
متمانەیان بەو پیاوە نەبووە، تەنها زۆرجار وەك وەرگێڕی زمانی عەرەبی 
لەكۆبونەوەكان ئامادە دەبوو، ئەمە قسەی بەشێك لەوكەسانە بوو كە عومەر ئۆسێیان 

لەنێو ئەو فرۆكەیە بووە كە ئۆجالانی  ئەو لەگەڵ ئۆجالان دەناسی. بەقسەی ئۆسێ
لەسوریا گواستەوە بۆ روسیا، بەڵام هیچ سەرچاوەیەك ئەو زانیارییەی دوپات 

 .بوو نەكردەوە، تەنها قسەی عومەر ئۆسێ
دەوترا، ئەو تاكە كوردە لەپەرلەمانەكەی  بەپێی ئەو زانیارییانەی لەسەر ئۆسێ

ی مافی كورد دەكات. ئەوەی من لێی رژێمی بەعس بەئاشكرا دەڵێت من كوردم و باس
ندێ تێگەیشتم ئەو پیاوە لەرژێمی بەعس نزیكەو پەیوەندی لەگەڵیان هەیە، بەڵام بۆ هە

 .كاروباری پەیوەندی لەگەڵ لایەنە كوردییەكان رادەسپێردرێت
 بەیانییەك بەیەكەوە قاوەیەكمان خواردەوە. بەكوردییەكی خاوێن و لەسەرخۆ قسەی

روانینەكانی هاوسەنگ و بەتێگەیشتنی من لەجێی خۆیدا بوو. دەكرد. بەشێك لەتێ
لەوڵامی هیچ پرسیارێكم نەدەترسا، بەئاشكرا باسی پەیوەندی خۆی بەئۆجالان و 

و تەنانەت بەشێك لەسەركردایەتی پەیەدە دەكرد. لەماوەی زیاتر لەكاتژمێرێك گفتوگۆ
ئەو بەروونی وتی  قسەكردن لەسەر دۆخی سیاسی سوریا بەگشتیی و كورد بەتایبەت،

پێم دەڵێن تۆ پیاوێكی نزیكی لەرژێمی ئەسەدو تەنانەت خیانەتكاریشی، بەڵام من 
بەردەوام دەبم لەكاركردن و وتی پێموایە باشترین چارەسەری دۆزی كورد لەسوریا 
رێككەوتنە لەگەڵ دیمەشق. هەروەك پێیوابو ئەمریكا داگیركەرەو خاكی سوریای 

 .داگیركردووە
ەكانی عومەر ئۆسێم وورد دەبومەوە، بێگومان بەشێك لەو كوردانەم كاتێك لەقس

بیردەهاتەوە كە لەسەردەمی سەدام حوسێن لەنێو حزبی بەعس كاریان دەكردو 
 هەندێك دەستەواژەی بەعسیەكانیان دوبارە دەكردوە، وەك سەهیۆنیەت و ئیمپریالزمی

كانی ن ئەو پیاوەو بەعسییەئەمریكاو برایەتی كوردو عەرەب. لەوانەیە جیاوازیی لەنێوا
لەدیمەشق و لەناو جەرگەی رژێمی سوریا  عیراق هەبێت، لانیكەم عومەر ئۆسێ

هەندێجار باسی مافی گەلی كورد دەكات و نەترسە، بەڵام دوبارەكردنەوەی 
 .دەستەواژەكانی بەعس، دەیگەڕاندینەوە سەردەمی بەعس لەعیراق

دەموزاری و شارەزای عەلەوییەكان من هەر لەدیمەشق بووم، دەمویست یەكێكی بە
ببینم و شێوەی ژیانی كۆمەڵایەتیی و سیاسی لەگەڵدا باس بكەم، سەركەوتوو نەبووم 

لەوەی یەكێك بدۆزمەوە لەرژێمی سوریا نزیك نەبیت و قسەم بۆ بكات. بەڵام بۆخۆم 
دەمبینین و قسەم لەگەڵ كردن رەنگە چەند  لەچەند كەسێكی عەلەویی كە لیرەو لەوێ

 .ێبینییەكم لای خۆم تۆماركردت
بەپێی ئەو زانیارییانەی باس دەكران، لەسوریا جومگە سەرەكییەكانی حوكمڕانیی 

ی بەتایبەت ئەمنیی و ستراتیژییەكان بەدەست عەلەوییەكانەوەیە، بۆنمونە سەرۆكایەت
كۆمار، وەزارەتی بەرگریی، ئاسایشی ناوخۆ، بەڵام دەشێت سەرۆك وەزیران سوننە 

 .تدهزیرێكی دیكەی خزمەتگوزاریی مەسیحی بێت..بێت و وە
بەڕواڵەت رژێمی حوكمڕانی سوریا مەزهەبیی یان تایفی نییە، بەڵام بەشێوەیەكی 
كردایەكی و لەناوەرۆكدا كاریگەری تایفیی بوون بەتەواوەتی بەسەریدا زاڵە. 

و  لەرابردوودا ئەگەر رژێمی سوریا تەنها كەمینەیەكی عەلەویی لەدەسەڵاتدا بوبن
كەمینەیەكی عەلەوی پاڵپشتی دەسەڵاتیان كردبێت، ئەوا ئێستا بەهۆی ئەو ململانێ 

زۆرینەی  2011توندە تایفیی و مەزهەبییەی سوریا بەتایبەت دوای رووداوەكانی 
 .عەلەوییەكان پشتیوانی لەدەسەڵاتی ئێستای ئەسەد دەكەن

سەر ئۆپۆزسیۆنی بەشێوەیەكی گشتیی گروپە ئیسلامییە توندڕەو دەمارگیرەكان بە
سوریادا زاڵن، كە لەلایەن وڵاتانی دراوسێ بەتایبەت توركیاو هەوەها چەند وڵاتێكی 
كەنداو پشتیوانیی دەكرێن. ئەو گروپانە تایفیی و دەمارگیرن و نەك دژی گەلی 

بەهۆی  2011كوردستانن لەسوریا، بەڵكو گروپی تایفیی زۆر توندڕەون! لەدوای 
بەپێكهاتەی عەلەویی و ئەو پەلامارە تیرۆریانەو توندڕەوانەیان لێدوانە توندەكانیان دژ 

و ئەو كوشتارانەی لەناوچە جیاوازەكانی سوریا لەسەردەستی ئەو گروپانە رویدا، 
عەلەوییەكانی سوریای روبەڕوی ترسێكی زۆركرد، وایكرد ئەوانەیشی كە لەرژێمی 

اتە عەلەوییەكان ئەو سوریا نزیك نەبوون، پاڵ بدەنە رژێم و پشتیوانیی بكەن. و
ترسەیان هاتەوە یاد كە لەسەردەمی سەڵاحەدینی ئەیوبی لەسەر عەلەوییەكانی سوریا 
هەبوو، كە ئەوكاتە سەڵاحەدین عەلەوییەكانی لەدەسەڵات دورخستەوەو زۆرینەی 
راگوێزان و رووبەڕووی ئازارێكی زۆری كردنەوە! ئەوانیش ترسیان هەبوو رژێمی 

ئیسلامییەكان ببنە قەڵەمڕەو حاكمی سوریاو عەلەوییەكان  بەعسی سوریا بڕوخێت و
 .رووبەڕووی مەرگەسات بكەنەوە

 
قسەیەك هەیە لەسوریا كە ئەنجومەنێكی باڵای عەلەوییەكان هەیە بۆ بڕیاردان 
لەسەر پرسە چارەنوسسازەكانی سوریا، ئەم دەنگۆیە ماوەی چەند ساڵێكە لەلایەن 

 ەكرێت، گوایە ئەنجومەنێكی نهێنی هەیە بەناویئۆپۆزسیۆن و میدیاكانەوە قسەی لێد
 .ئەنجومەنی میللەتی عەلەویی، یان ئەنجومەنی نهێنی عەلەویی

لەهەشتاكانی سەدەی رابردوو، پرسیاری زۆر لەبارەی ئەو كەسانە دەكرا كە 
حوكمڕانی راستەقینەی سوریان، پرسیاری زۆر لەسەر هەندێك كەسی نزیك حافز 

وتارێك لەوبارەیەوە نوسران، لەوانە نوسەری بەریتانی ئەسەد دروست بوو. چەند 
)باتریك سیل( كە هاوڕێی نزیكی حافز ئەسەد بوو لەكتێبی )ململانێ لەسەر سوریا( 

ە دوپاتیدەكاتەوە كە ئەنجومەنێكی نهێنی عەلەوییەكان لەسوریا هەیە كە ژمارەیەك ل
. هەروەها نوسەری كەسایەتی خوێندەوارو پیاوی ئاینی و كۆمەڵایەتیی لەخۆدەگرێت

بەناوبانگی هۆڵەندا نیكۆلاس ڤاندام كە خۆی لەباڵیۆزخانەی وڵاتەكەی لەبەیروت 
كاریكردووە خاوەنی كتێبی )ململانێی لەسەر دەسەڵات لەسوریا( ئەویش 
دوپاتیدەكاتەوە كە ئەنجومەنێكی نهێنی عەلەوییەكان هەیە لەسوریاو حوكمڕانی 

 .راستەقینەو بڕیاردەرن لەسوریا
یمەن عەبدونور كە پێشتر راوێژكاری سەرۆكایەتی كۆماری سوریا بوو، دوای ئە

 راكردنی لەسوریا ئاشكرایكرد كە ئەنجومەنێكی نهێنی هەیە كە مامۆستایانی زانكۆو
شارەزایانی ئاین و خوێندەوارانی عەلەویی لەخۆدەگرێت، راوێژ پێشكەشی سەرۆكی 

 .سوریا دەكەن
 

پاشكۆی سەربازیی لەباڵیۆزخانەی روسیا  بۆیەكەمجار ڤلادیمێر فیۆدۆرۆف
لەدیمەشق راستی بونی ئەو ئەنجومەنەی لەچاوپێكەوتنێكی رۆژنامەوانیدا ئاشكراكرد. 

بەروونی وتی ئەنجومەنێكی نهێنی عەلەوییەكان هەیەو  2015ئەو ژەنەڕاڵەی روسیا لە 

ەندامانی ئەو ئێمە وەك روسیا پەیوەندیمان لەگەڵیان هەیە، بەڵام ئامادە نەبوو ناوی ئ
ئەنجومەنە ئاشكرا بكات. بەقسەی ئەو كاربەدەستەی روسیا ئەو ئەنجومەنە دەمێكە 
هەیەو حافز ئەسەدی باوكی بەشار كە پێشتر سەرۆكی سوریا بوو، پرس و راوێژی 
زۆری بەو ئەنجومەنە دەكردو بڕیارەكانی ئەوانی بەگرنگ وەردەگرت. بۆنمونە 

ەتی سوریا، حافز ئەسەد پێی باش نەبوو بەشار لەمەسەلەی جێگرتنەوەی بۆ سەرۆكای
یان هیچ كام لەكوڕەكانی ببنە سەرۆك، بەتایبەت دوای مردنی باسلی كوڕی كە 
جەرگی سوتابوو، كاریگەری دەرونی زۆری لەسەر جێهێشتبو، بەڵام ئەنجومەنی 
عەلەوییەكان پێداگریان كردووە كە بەشار ببێتە سەرۆك و حافز ئەسەد لەسەر 

ی ئەنجومەنی عەلەوییەكان كوڕەكەی خۆی پاڵاوتوە تا لەدوای خۆیدا ببێتە راسپاردە
 .سەرۆك

ئەو ژەنەراڵەی سوپای روسیا نەیویست شوێنی كۆبونەوەو بارەگای ئەو ئەنجومەنە 
گای ئاشكرا بكات، بەڵام وتی لەكەنارەكانی سوریایە. مەبەست لەو قسەیە پێدەچێت بارە

 .شارەكانی سەر كەناری دەریای ناوەڕاست بێتئەنجومەنی نهێنی سوریا لەیەكێك لە
كیی هەر سەبارەت بەعەلەوییەكان كە گروپێكی ئیتنی یان تایفیی دینین لەسوریا، نزی

زۆریان لەگەڵ كورد هەیە، بەتایبەت لەگەڵ ئێزدییەكان لێكچونێكی زۆر لەشێوەی 
  .هەڵسوكەوت و جلوبەرگ و نەریتە كۆمەڵایەتیی و دینیەكانیان هەیە

ارەیەكی زۆر عەلەوییم دواند، كەمێك خۆیان لەپرس یان باسكردنی كورد من ژم
تیی دەدزییەوە، بەڵام دانیان بەوەدادەنا كە لێكچون لەنەریت و هەڵسوكەوتی كۆمەڵایە

 شەمانهەیە. یەكێك لەو تێبینیانە ئەوەبوو كە بەشێك لە عەلەوییەكان دەیانگوت ئێمە ری
 د هەیە، یان دەكرێت بڵێن بەشێك لەخونەریتییان جۆرێك لەتێكەڵاوییمان لەگەڵ كور

دی كۆمەڵایەتیان لەكورد دەچوو. بەشێك لەبۆنەو نەریتەكانی ئاینەكەیان لەئاینی ئێز
 .زۆر نزیكە

 
بەپێی قسەی مێژوو نوسان، چیای شنگال پێگەیەكی زۆر دیاری هەیە لەكلتورو 

ەترین كەسایەتیی و مێژووی زۆربەی گەلان و ئاینە كۆنەكانی ناوچەكە، بۆنمونە گەور

 – 1187رێبەری عەلەوییەكانی سوریا میر حەسەن یوسف مەكزون سنجاریی )
زاینیی(  دوا نازناوی بە سنجاریی كۆتایی دێت. پێدەچێت ریشەی عەلەوییەكان  1240

لەئاینی ئێزیدییەوە هاتبێت یاخود لەژێركاریگەری راستەوخۆی ئەو ئاینەوە بوبێت، 
لەیەكتر دەچێت. بۆنمونە دابەشبونی چینایەتی، هەروەها  مەراسیم و ئاكاری ئاینیان

ببێتە عەلەوی، رەنگی جلی بۆنەی ئاینی و ژن  داخراویی ئاینەكە واتە كەس ناتوانێ
مارەكردن و بۆنە ئاینییەكان و بەردانەوەو هێشتنەوەی سمێڵ و رێوڕەسمە 

توركیاو  جیاوازەكانیان. هەروەك دروزەكانیش كە زۆربەیان لەسوریاو لوبنان و
ئوردن و فەلەستینن، ئاكارو سیمای ئاینی ئێزیدیان هەیە، بۆیە پێدەچێت ریشەی 

 .هەمویان یەك ئایین بێت و بەشێوەیەكی گشیتی لەئێزیدییەوە نزیكن
ئیمامی شیعە،  12مێژوونوسانی عەرەب رەچەڵەكی عەلەوییەكان دەگەڕێننەوە سەر 

یهان، ئەو بەڵگانەی بەرەستن ملیۆن كەسێك دەبێت لەسەرتاسەری ج 10ژمارەیان 
م ئاماژەن بۆ ئاینێكی سەربەخۆ، بەڵام بەشێك لە هەڵسوكەوتی ئاینیان لەئاینی ئیسلا

جگە  دەچێت، ئەگینا بۆنەو جەژن و كاروبارەكانی دیكەیان دوورە لەئاینی ئیسلام. ئەمە
لەوەی لەمێژووی ئیسلامدا چەندین جار لەقۆناغی جیاجیادا فەتوای كوشتن و 

ەكان بردنی شوێنكەوتوانی ئاینەكانی غەیرە ئیسلام دراوە، لەنێوانیاندا عەلەوییلەناو
  .بەوپێیەی ئاینێكی سەربەخۆن

اینی دیارترین فەتوا كە درابێت لەلایەن ئیبن تەیمیە بووە كە بەدیارترین رابەری ئ
ئیسلام. ئەو فەتوایەی ئیبن تەیمیە لەمێژوودا ناسراوەو كە فەتوای كوشتن و 

دنی چەند تایفەیەك یان گروپێكی دیاریكراوی ژێر قەڵەمڕەوی دەوڵەتی لەناوبر
  .تدهئیسلامیی دەركردووە، لەوانە ئێزدی، عەلەویی، دروزیی، ئیسماعیلییەكان ..

 
لەهەندێ پرسی تایبەت بەخۆیان عەلەوییەكان بەشێك لەكاروبارەكان بەنهێنی 

ی ئیسلام جیایان دەكاتەوە. دەكەن! ئەمە هەڵسوكەوت و كاروبارانە بەتەواوی لەئاین
هەروەك بەشێك لەپێكهاتەی كورد بەتایبەت ئێزدییەكان بەشێك رێورەسم و 
كاروبارەكانی ئاینی بەنهێنی دەكەن! ئەمە رەنگە پەیوەندی بەو كوشتارو مەرگەساتە 

مێژووییانەوە هەبێت كە گروپە چەوساوەكانی ناوچەكە لەسەردەستی موسڵمانان 
بۆئەوەی خۆیان بپارێزن لە لەناوچوون، بەشێك لەبڕیارو  روبەروویان بونەتەوە.

كاروبارەكانیان هەر بەنهێنی كردووە. ئێستاش پێكهێنانی ئەنجومەنێكی نهێنی عەلەویی 
لەسوریا، شوێنەواری ئەو هەستكردنەیە بەترس كە بەدرێژایی مێژوو ئاینە 

ووبەڕووی جیاوازەكانی ناوچەكە بەهۆی ستەم و پەلامار فەرمانی موسڵمانان ر
بونەتەوە. دوایین ئەو پەلامارە لەلایەن دڕندەكانی تیرۆرخوازانی دەوڵەتی ئیسلامیی 

 .)داعش( كرایە سەر كوردانی ئێزدیی و كوشتارو مەرگەساتێكی گەورەی لێكەوتەوە
 
 
 
 
 
 
 
 
 

 لەناو وێرانەیی شارو دێهاتەكان، 
 وێنەی ئەسەدی باوك و كوڕ لەبەرزی هەڵواسرابوون

 
 

ەتای چونم بۆ دیمەشق نامەیەكم بۆ نوسینگەی بوسەینە شەعبان هەر لەسەر
راوێژكاری بەشار ئەسەد سەرۆكی كۆماری سوریا نارد بۆ ئەوەی چەند پرسیارێكی 
لەبارەی دۆخی سوریاو تێگەیشتنی رژێمی سوریا سەبارەت بەكورد لێبكەم، بەڵام 

 .وڵام مایەوە نامەكە بەبێ

ناوچەیەكی دەوروبەری دیمەشق ببینم، یان بەرلەوەی بگەڕێمەوە حەزمكرد چەند 
بەشێك لەو ناوچانە ببین كە روبەڕوبونەوەی چەكداریی تێیدا بووەو دیمەنی 

كە  وێرانكارییەكانی ناوچەكان ببینم. رۆژێك بەر لەگەڕانەوەم، لەگەڵ چەند هاوڕێیەك
ی دانبەشێك لەئیشوكارەكانیان بۆ رێكخستبووم و هاوكارم بوون، بەرەو بلودان و زەبە

بەڕێككەوتین. ئەو شوێنانە بەتەنیشت یەكەوەن و لەباكوری دیمەشق ماوەی دوو 
 .سەعاتێك بەئۆتۆمبێل دوورن

لەو رێگەیە هاوڕێیانم هاوكارم بوون لەپێشاندانی شوێنەكان و باسكردنی 
 لە سوریا. منیش كامیرایەكم پێبو بەڵكو بتوانم وێنەی ئەو 2011روداوەكانی دوای 

  .ە گرنگن و دواتر لەزنجیرە وتارەكاندا بەكاریان بێنمشوێنانە بگرم ك
 ئەو رێگایەمان گرت كە بەرەو لوبنان دەچێت. بەپێی قسەی ئەوانەی لەگەڵم بوون،

سنوری لوبنان هەر سەعاتە رێگەیەك لەدیمەشقەوە دوور بوو. رۆژانی هەینی 
وانییەكی رێگاوبانی دیمەشق كەمتر قەرەبالغ بوو، سەوزایی رێگاكەو هێمنیەكەی ج

  .زۆری بەناوچەكان دا بوو
بەدەم باسكردنی شوێنەكان و گێڕانەوەی روداوەكانی ئەو دواییە، كات خێرا 
دەڕۆیشت. جارجار ئاگاداریان دەكردمەوە كە كامیراكەی دەستم بخەمە لایەك تا 
لەبازگەدا نەیبینن و نەبێتە مایەی كێشە بۆمن. ئێمە تەواوێك دوركەوتبوینەوە 

ەدورەوە بازگەیەك وەدەركەوت شۆفێری ئۆتۆمبێلەكە وتی ئەم بازگەیە لەدیمەشق، ل
هێزەكەی ماهر ئەسەدی برای بەشار ئەسەدی لێیە، زۆر توندن و پشكنینی وردو 

 .نە شوێنێك نەیبیننكامیراكە بخەی پرسیاری زۆر دەكەن، بۆیە دەبێ
بچوكترەو ماهر ئەسەد پێنجەم منداڵی حافز ئەسەدەو چوارەم كوڕییەتی، لەبەشار 

، پلەی لیوای هەیە و فەرماندەی تیپی )فرقە(ی چوارەمە لەسوپای 1967لەدایكبوی 
 سوریا. یەكێكە لەكەسە زۆر دیارەكانی ئێستای رژێمی سوریا، ئەندامی سەركردایەتی

  .حزبی بەعسی سوریایە
ماهر هێزێكی تایبەتی هەیەو لەشەڕەكانی روبەڕوبونەوەی ئۆپۆزسیۆن رۆڵێكی 

اوە، بەیەكێك لەپارێزەرانی رژێمی سوریا دەزانرێت و قسەیەك هەیە كە گەورەی گێڕ

یەكێكە لەراوێژكارە هەرە نزیكەكانی بەشار ئەسەدی برای كە ئێستا سەرۆكی 
 .سوریایە

 
ن بەدەم ئەو رێگەیەوە بینینی وێنەی حافز ئەسەدو بەشار ئەسەد بەدرێژایی رێگاكا

سەرەكییەكان وێنەی سەرۆكی باوك و دوبارە دەبویەوە، لەكوچەو كۆڵان و شەقامە 
 بوو، كوڕی لێ هەڵواسرابوو. وێرانەیی و كاولكاریی ئەو رێگاو بانە دیمەنێكی خەمئامێز

بەتایبەت بلودان و زەبەدانی كە دوو ناوچەی زۆر دڵگیری گەشتیاریی بوون و 
بەتەواوی وێرانكرابوون. نمەی باران و ئاو و هەوای ناوچەكەو كوچەو كۆڵانی ئەو 

ارانە زۆر سەرنجڕاكێشكردبوو، هەستت دەكرد ئەو بارانەی لەو ناوچانە دەبارێت، ش
یان فرمێسك و ئەشكی پڕ گریانی ئەو شارانەیە لەتاو ماڵوێرانیی و خەمی قوڵی وڵاتەكە

 .كە بەدەست شەڕی ناوخۆو رژێمی حوكمڕانییەوە گیرۆدە بووە
 ی ماركت( لاماندا، ئەولەڕێگە لە دوكانێكی مامناوەند ئەوەی پێی دەوترێت )مین

هاوڕێیانەی لەگەڵم بوون شارەزا بوون، هەندێ كەلوپەل و خۆراكیان كڕی، ئەوەی 
جۆر پسكیت و نەستەلە بوو، پرسیارمكرد بۆ لێرە  بەلامەوە سەیربوو كڕینی هەندێ

دەیكڕن؟ وتیان ئەو كەلوپەلانە توركین و لەشام قاچاخە، بەڵام لەناوچەكانی 
ست دەكەوێت. حكومەت یان رێگا نادات بێتە ناو سوریا، یانیش دەوروبەری شام بەدە

باجێكی زۆری خستۆتەسەر، رێگا دەگرێت لەهاوردەكردنی! بەتایبەت جگەرەو هەندێ 
خۆراك. نازانم ئەو رێگرتنە پەیوەندی بە پشتیوانی بەرهەم و پیشەسازیی ناوخۆوە 

لوپەل و خۆراكی هەبوو یان بڕیاری سیاسی، ئەوەی دیاربوو لەدەرەوەی شام كە
بەقاچاخ هاتوو زۆربوو، حكومەتیش كەمێك چاوپۆشی لێدەكرد چونكە لەدوكان و 

 .بازاڕەكان بەئاشكرا هەبوو
لەو رێگەیە لەچەند شوێنێك كە زیاتر خاپوركرابوو دابەزیم و سەرنجی زیاترم دەدا 
ناوچەكان، لەزۆربەی ناوچە تەواو وێرانبوەكان كە گەڕەك و شاری گەورە 

وون، خەڵك هێشتا ئومێدی ژیانی مابوو، بەشێك لەدانیشتوانی ناوچەكان گەورەب

گەڕابونەوە سەر وارو شوێنی خۆیان، بەڵام لەبارودۆخێكی زۆرخراپدابوون، بەتایبەت 
 .ئەو ناوچانە لەبەرزایی بوون و لەزستاندا ساردن

بۆ نیوەڕۆ گەیشتینە بەرزترین ناوچەی زەبەدانی، لەسەر شاخی شێخ )جبل شیخ( 
خواردنگەیەكی گەورە بەناوی جدودنا هەبوو، نیوەڕۆكە لەوێ ماینەوە، ژمارەیەكی 

و زۆر خێزانی شام هاتبونە ئەو خواردنگەیە بۆ كات بەسەربردن. من خەڵكی بیانیم لە
ن نها مخواردنگەیە نەبینی، واتە گەشتیاری بیانیم لەو خواردنگەیە نەبینی. لەوانەیە تە

 .دانیشتبوم خەڵكی سوریا نەبووم و لەوێ
جاران سوریا وڵاتێكی گەشتیاریی ناوچەكە بوو، شوێنە دڵرفێنەكانی سوریا 

ن ناوبانگیان هەبوو، شام و حەلەب و لازقیەو تەرتوس و بلودان و زەبەدانیی و دەیا
ناوچەو شوێنی گەشتیاریی دیكە، هاوشانی ناوچە گەشتیارییەكانی توركیا و لوبنان 

 تێدەكردن، بگرە زۆر سەرنجڕاكێشترو لەبارتر بوون. ساڵانە گەشتیارێكی زۆر رویان
ئێستا بەهۆی شەڕەوە فرۆكەخانەكانی سوریا چۆڵن و زۆربەی وڵاتانی عەرەبی و 

 .جیهان گەشتی ئاسمانیان بۆ سوریا راگرتووە
هەر ئەو رۆژە دوای نیوەڕۆكەی هەنگاو بەهەنگاو بەرەو دیمەشق گەڕاینەوە، 

د بەناوی ئەشكەوتی موسا لە شارۆچكەی بلودان، لەڕێگەدا سەردانی شوێنێكمان كر
ئەو ئەشكەوتە لەشێوەی ئەشكەوتی سەهۆڵان لە رۆژهەڵاتی كوردستان لەسەر رێگەی 
مهاباد بەرەو بۆكان و هەروەها ئەشكەوتی جعێتا لەبەیروت. ئەو ئەشكەوتە بەشێكی 

ند دەستكردبوو، ناوەوەشی سروشتی بوو روبارێكی بچكۆلانەی تێدابوو لەگەڵ چە
 .بەلەمێك كە گەشتیارانیان دەبردە قوڵایی ئاوەكە

ئەوەی جێی سەرنج بوو لەو شوێنە گەشتیارییە كە بەپارەیەكی زۆر رەمزی 
دەچویتە ژورەوە بۆ بینین ئەشكەوتەكە، ژمارەیەكی زۆر گەشتیاری عەرەبی عیراقی 

ئەوانە هاتبوون، ئەوانە نەهاتبون بۆ بینینی ناوچە گەشتیارییەكانی سوریا، بەڵكو 
شیعەی عیراق بوون و هاتبون بۆ بینینی مەزاری سەیدە زەینەب كە دەكەوێتە خوار 
دیمەشق، لەوێشەوە هاتبون بۆ ئەشكەوتی موسا گوایە ئەشكەوتی پێغەمبەر موسایە. 

ژمارەیەكی زۆری ژن كە تەواو رەشپۆش بوون، پیاوەكانیش تەنكە ریشێكی )ماش و 
 .برنج( بەیەكەوە بوون

ەیشتینەوە دیمەشق، چەند ناوچەیەكی دیكەی ناو دیمەشقیش گەڕام، بۆ ئێوارە گ
وەكو غۆتەو ریفی دیمەشق واتە گوندەواریی دیمەشق. لەگەرمەی شەڕی نێوان 
چەكدارانی ئۆپۆزسیۆن و سوپای رژێمی سوریا، ئۆپۆزسیۆن دەستی بەسەر ئەو 

 ەواوتوە، ناوچەكە ناوچانە داگرتبوو، بەڵام بەهۆی بۆمباران و شەڕو پێكدادانی لەنزیكە
پەرێشان ببوو! دواتر چەكدارانی ئۆپۆزسیۆن كە زۆرینەی بزوتنەوەی تیرۆرخوازی 

 .ئیسلامیین، لەلایەن رژێمی سوریاوە دەركرابوون
بۆ شەو هاوڕێیانم بەجێیانهێشتم و پێیان وتم بۆ سبەی ئیدی دەگەڕێیتەوە پشوو 

شێك لەیادەوەرییەكانم بە بدە، منیش خۆم پێچایەوەو بارگەم تێكنا. ئەو شەوە بە
ە ووردی لەدەفتەرەكەم تۆماركرد، تا درەنگانێك بەدیار نوسینەوە بووم. ئەو دەفتەر

زۆر گرنگ بوو، بۆیە زۆر باش پێچامەوەو خستمە ناو جانتای سەفەرم، بەجۆرێك 
پێچامەوە بەئاسانی نەیدۆزنەوەو دەرینەكەن، لەگەڵ ئەوەشدا هەموو لاپەڕەكانیشم 

ا ەگرت و رەوانەی ئیمەیلم كرد، تا ئەگەر دەفتەرەكەشم لەدەستدا، ئەوبەمۆبایل وێن
 .وێنەیەك لەلاپەڕەكانم هەبێت و كێشەم بۆ دروستنەبێت

شەو درەنگ داهات. بەرێككەوت هەر لەفیسبوك وێنەی هاوڕێیەكم بینی لەدیمەشق 
را بوو! هیچ ئەدرەسێكی ئەوم پێ نەبوو، هەر بەفیسبوك نامەیەكم بۆناردو ئەویش خێ

وڵامی دامەوە. بۆمن دەرفەتێكی باش بوو ئەو هاوڕێیەم ببینم، بۆیە ئەو شەوە 
 .یەكتر ببینین ناونیشانی چایخانەیەكی نوێی سەنتەری دیمەشقم پێدا تا لەوێ

وەك دیمەشقیان لەماوەی تەنها هەفتەیەك ناوی چایخانەو شوێنە ناسراوەكانم 
و تم و لەوێ چاوەڕێم كرد، درەنگی شەلەبەركردبوو. بەپێ بەرەو ئەو شوێنە بەڕێككەو

بوو، بەڵام مەبەستم بوو كەسێكی دیكە ببینم كە دەتوانم گفتوگۆو سەرنجی جیاواز 
 .تۆمار بكەم

لە قامیشیلۆ بینیبوم، بازرگانێكی عەرەبی  2016عامر هەلوش پێشتر و لە سەرەتای 
نی كردم. خەڵكی قامیشلۆیە، پیاوێكی لەسەرخۆو سەر راستە، بەگەرمیی بەخێرهات

لەماوەی دانیشتمان تا درەنگانێك گفتوگۆی زۆرمان كرد. ئەو پیاوە لەو كەسانەیە كە 
لەلایەن رژێمی سوریا بەشێوەیەك لەشێوەكان تۆمەتبار دەكرێت بەنزیك لەكوردو 
پەیەدە، لەلایەن پەیەدەو بەشێك لەكوردانی قامیشلۆ تۆمەتبار دەكرێت بەنزیك لەرژێمی 

سم هەلوش پەیوەندییەكی باشی لەگەڵ كورد هەیە، مەیلی سوریا! ئەوەی من بینا
عەرەبچێتی كەمە، بەڵام بڕوای بەیەكپارچەیی خاكی سوریاو دەوڵەتی مەركەزیی هەیە، 

 .بەكورتی بەشێك لەتێگەیشتنەكانی لە رژێمی ئێستای سوریا نزیكە
ئەو پێی وابو چارەسەری دۆزی كورد بەوشێوەیە نابێت كە ئێستا پەیەدە بڕوای 

ێیەتی، بەڵام ئەویش وەكو هەموو ئەوانی دیكە لەئاست وڵامی پرسیاری چارەسەری پ
پرسی كورد لەسوریا چییە، ئیستێك دەكات. ئەو بێ وڵامییەی رژێمی سوریا 
لەبەرامبەر چارەسەری دۆزی كورد وادەكات گەیشتن بەچارەسەر كاتێكی زۆری 

می سوریا تەنانەت بوێت، چونكە لەبنەڕەتدا یان لەزەینی كاربەدەستانی رژێ
 ئۆپۆزسیۆنی سوریا، پێدانی مافی خۆبەڕێوبەری یان فیدرالیی بەهیچ شێوەیەك بوونی

تر نییە! تەنانەت ئامادەنین گفتوگۆی ئەو باسە بكەن. ئەمەش خودی چارەسەرەكە ئاڵۆز
 دەكات، چونكە كورد لەسوریا گەیشتۆتە قۆناغێك بڕوا ناكرێت بەئاسانی پاشەكشێ

ن و هاوڕێیەم تا درەنگانێك دانیشتین و من وەعدم پێیدا ئەوجارە یابكات. لەگەڵ ئە
 .لەشام یان لەقامیشلی بیبینمەوە

بۆ رۆژی دواتر ئیدی كاتی گەڕانەوەم بوو، خواحافیزیم لەهەموو ئەو هاوڕێ و 
هەڤاڵانەم كرد كە هاوكارییان كردبووم، بەتایبەت كاك عەبدورەزاق كۆیی و سالار 

ماندوو بوون ئەو چەند رۆژە. بۆمن جێی رێزو پێزانینی زۆر ئەوسی، زۆر بەمنەوە 
 .بوو، تا فرۆكەخانە لەگەڵم هاتن و دوبارە لێرەوە سوپاسیان دەكەم

بۆمن، بینین دیمەشق تام و چێژێكی زۆری هەبوو، دەتوانم بڵیم لەچەند سوچێكەوە 
خۆش و دەكرێت باسی بكەم. یەكەم؛ من یەكەمجارم بوو دیمەشق ببینم، شارێكی زۆر 

دڵگیر بوو، كەلتورو دونیایەكی تایبەت بوو. دووەم؛ نوسین لەسەر كورد لەسوریا 
ئەزمونێكی نوێی من بوو ، بەتایبەت لەوڵات و شارێك كە رەنگە نەك نوسین بەڵكو 
بەهۆی خراپی دۆخی ئەمنیەوە هەر سەردانیكردنی ئاسان نەبێت، بۆمن دەرفەتێك بوو 

ەژیانی كوردو سوریا تۆماربكەم. تۆماركردنێك دوور كە بتوانم قۆناغێكی دیاریكراو ل
لەلایەنداربوون، یان لانیكەم بابەتیانە نوسین. هەرچەندە لەبەرئەوەی من كوردم و 
 بەسروشت زۆربەمان كەمێك جۆرێك لەدەمارگیریمان هەیە لەوانەیە لەنوسیندا هەندێ

ئەوەنییە نەتوانین  جار خۆمان لەبیر بكەین و لایەنداریی بكەین، بەڵام ئەوە مانای
بابەتیانە لەروداوەكان بڕوانین. سێیەم؛ لەهەمووی گرنگتر پێشتر من لەسەر قامیشلۆو 
ژیان لە رۆژئاوای كوردستانم نوسیبو، بەنوسین لەسەر دیمەشق هەستمكرد 
چیرۆكەكەم ئەگەر تەواویش نەبوبێت، ئەوا توانیومە هەردوو دیوی ژیان لەسوریا 

خاڵەی سەرەوە، ناسین و  هەروەك گرنگتر لەو سێ وەرگرم و لەسەری بنوسم.
ئاشنابوون بوو بەژمارەیەك كەسایەتی و خەڵكی جیاواز لە دیمەشق، ئەمەش بۆ من 

 .گرنگییەكی زۆری هەبوو

 عەبدورەزاق كۆیی
 

 ینیب لالمەمامج یهدەبدولمەعادل ع ڵیماەل شامەل مجارەكیە  
  ئێستا دەچیە دەرەوە دەستگیر دەكرێت ى؛وتشەهید عەلی عەسكەری. 

لەچوارچێوەی دیداری شامدا، زنجیرەیەك چاوپێكەوتن و دیداری سیاسی و مێژوویی 
ی نیشتیمانیی كوردستان سازكراوە، عەبدورەزاق كۆیی لێپرسراوی نوسینگەی یەكێتی

ربردەو مێژوویەكی گرنگی كوردو بزوتنەوەی رزگاریخوازی گەلی سە لەدیمەشق.
كوردستان دەگێڕێتەوە. بەتایبەت باسی هەوڵی تیرۆركردنی مامجەلال، یان هەوڵی 

د، تیرۆركردنی عەبدوڵلا ئۆجالان، هەروەك هاوكاریی سوریا بۆ بزوتنەوەی چەكداریی كور
ەچەند ئەلقەیەك وەكوخۆی لەگەڵ ئەگەرو پێشهاتەكانی دۆخی سوریا. هەوڵدەدەین ل

 .بیخەینە روو
 
 
 كەی هاتیە سوریا؟ -
 .هاتم 1976هاتومەتە سوریا. لەئابی  1976من لە  •
 كە هاتی كێی لێ بوو؟ -
ئەو حزبە كوردییانەی ئەوكات كە لە گۆڕەپانەكەبوون، حزبی دیموكراتی  •

پێشكەوتنخوازیی كاك حەمید دەروێش، حزبی دیموكراتی كورستانی هەبوو. 
 سۆسیالست لێرەبوون، چەند حزبێكی دیكە هەبوون، بەڵام ناوەكانم باش بیر نەماوە.

  .حزبە كوردیەكانی عیراق، كەسیان لێرە نەبوون
 ؟ وەك -
بەس ئەوانەی یەكێتی لێرەبوون، وەك سەرۆك مامجەلال كاك نەوشیروان د.  •

نە حەسەن فوئاد ، عادل موراد، د. خدر مەعسوم، ژمارەیەكی زۆر پێشمەرگە لەوا
 خۆشناو، مولازم جەمال، فوئاد چەلەبی، عەدنان موفتی، ژمارەیەك پێشمەرگەی گەنجی
 سلێمانیی..تد شوێنێك هەبوو پێیان دەگوت تەجەموعی وەتەنی عیراقیی، لەوێ

 .كۆدەبوینەوەو یەكترمان دەبینی
 تۆ لەسەرەتای دروستبونی یەكێتیی نیشتیمانیی كوردستان لێرە بووی؟ -
ن لەسەرەتاوە لێرە نەبووم. پێش ئەوە من لەكوردستان بووم، خۆت نەخێر م •

دەزانی رێكخستنێكی دیكە دامەزرا بزوتنەوەی سۆسیالستی كوردستان لەبەغدا 

دامەزرا، ئەوكاتە من ئاگاداری ئەوەبووم، من یەكێك بووم لەوانەی نامەكانیانم دەهێناو 
 .نێك بوایەدەبرد، لەبەغداوە بۆر ومادی بۆ روفاعییە بۆ هەرشوێ

ن یەكەم نامەیان دا بەمن چووم بۆ روفاعییە بۆلای شەهید عەلی عەسكەری، برادەرا
كاك عومەر دەبابە، شەهید د. خالید، رەسول مامەند، سەعدی گچكە، ئەوانە هەموو 
خۆیان ئامادەكربوو بچنە دەرەوە. مەفرەزە پەیادا ببون لەشاخ، ئەوانیش دەبو 

ە لەیەكیان دا بەمن بیبەم بۆلای شەهید عەلی عەسكەری پەیوەندی بكەن بەوانەوە. نام
بوو. من قەت نەچوبومە ئەو  1976ی تەمموزی 14روفاعیە. من لەبیرمە ئەورۆژە 

ان شوێنە، چومە روفاعییە ویستم بیبینمەوە، لەشەقامێك دوو كوردم بینی خەڵكی بادین
  .بوون، ماڵی شەهید عەلی عەسكەریم لێ پرسین؟ پێشانیاندام

وومە ماڵی شەهید عەلی عەسكەری، ئەو بەتەنها لەماڵەوە بوو. نامەكەم كەچ 
رادەستی كرد و خوێندیەوە، دوای كەمێك دانیشتن و پشودان، لەوەختی عەسر وتی 

 ڵێبهەستە بڕۆ. وتم ئەی وڵامی نامەكە؟ وتی نامەكە وڵامی نییە، بەڵام بە برادەران 
 ئاخر كوڕی خۆم ئێستا لێرە دەچیتە زووە! وتم ئەی بۆ نامەیەكیان بۆ نانوسی؟ وتی

ئەوە هاتووم بۆ لای كاك عەلی داخوازیی كچی  دەرەوە دەگیرێیت، ئەگەر گیرایت بڵێ
  .چومەتە داخوازی لەیلا خزمێكی ئەو بكەم. وتی كچە برایەكم هەیە ناوی لەیلایە، بڵێ

ئەوە  ئیدی من لە روفاعیە چوومە دەرەوە هێزێكی تایبەت دەورەیان گرتم و وتیان
تۆ چیت دەكرد لای عەلی عەسكەریی؟ منیان پشكنی هیچم لانەبوو! وتیان تۆ چیت 

؟ مەسەلەكەم بۆ گیڕانەوە كە من هاتووم بۆ داخوازیی كچێك! ئیدی دەكرد لەوێ
ی 12بەریاندام. من سەعات هەشت و درەنگتربوو گەیشتم، نەچومەوە تا كات بووە 

ە ، رەحمەتی عومەر دەبابە لەباخچەی ماڵەكشەو، كە چوومەوە لەماڵی شەهید د. خالید
ەوە زۆر بیتاقەت بوو، كە منی بینی زۆر قسەی پێ وتم!! بەڵام كە چیرۆكەكەم بۆ گیڕای

دەستخۆشی لێكردم. منیش نامەكەم گەیاند كە شەهید عەلی عەسكەری وتویەتی هێشتا 
 .زووە

و ئێمە دەبو 6ئاب واتە دوو هەفتەیەك دواتر، بۆ سەعات  1976ی 3بۆ رۆژی 
بچین بۆ فرۆكەخانە، كاك كەمال محێدین هات وتی كاك عەلی عەسكەری هاتووە. من 

منداڵەكانی شەهید د. خالیدیشم لەگەڵ بوو. بەمنیان گوت ئێوە تازە دەبێ بڕۆن ناتوانن 
سەفەرەكەتان دوابخەن، بەڵام ئێمە لەوانەیە چەند رۆژێك دوادەكەوین، كەچی ئەوان 

 .ەڕانەوە كوردستاندوای ئێمە بەئۆتۆمبێل گ
ی ئاب گەیشتمە دیمەشق، چووم بۆلای سەرۆك مامجەلال، ئەو لەماڵەوە 9من لە 

بوو. خۆم ناساندو وتم لەلای برادەران هاتووم، دوای هەواڵپرسین، وتم لەوانەیە 
و، برادەران دوابكەون هەتا كاك عەلی خۆی ئامادە دەكات. مامجەلال لەمە زۆر توڕەبو

ران هەواڵم بۆ عەلی عەسكەری ناردووە نایەتە دەرەوە. برادەجار  وتی من دووسێ
 خۆیان بەعەلی دەبەستنەوەو ئێستا ئێوە هاتونەتە دەرەوەو ئاشكرابوونەو لەوانەیە

هەموو دەستگیركرابن. وتی لێرە بوەستە، سەرەوە خەڵكی لییە ناتوانین قسەبكەین، 
 .دوایی دیمە خوارێ و دەچینە شوێنێك دادەنیشین

رەحمەتی عادل مورادی لەگەڵ بوو، كە منی بینی ئەوە چی دەكەی  خوارێكە هاتە 
 ..لێرە؟ وتم تەواوی بكە تەواوی بكە

كاك عادل موراد رەحمەتی لێبیت خۆی لێپرسراوی یەكێتی قوتابیان بوو، منیش 
تەواوی  منی دەبینی دەیگوت چۆنی جەلالی! وتم دەبێ بووم، هەمووجارێ 5لەلقی 

ن؟ ئەوە هەمووكات دەیگوتە من جەلالی، ئێستا بزانم كاممان جەلالیبكەی.. وتم مامە 
 .مام وتی كوڕی خۆم ئەو )مەبەستی عادل موراد بوو( هەر لەكۆنەوە جەلالی بووە
چینە مام وتی ماڵەوە زۆر قەرەبالغە بەكەڵك نایەت خەڵكی زۆری لێیە، بۆیە باشترە ب

دانیشتین و  عەبدولمەهدی لەوێ شوێنێكی دیكە قسەبكەین، ئەوەبوو چوینە ماڵی عادل
 .من مامجەلالم بینی قسەكانمان تەواو كرد، لەوێ

 
ئەوكاتە ئۆپۆزسیۆنی عیراقیی هاوكاری یەكێتیی نیشتیمانیی كوردستان  -

 بوون؟
بوون؟ بەعسییەكان و شیوعییەكان  بێگومان، ئۆپۆزسیۆنی عیراقیی كێ •

 .هەبوون

 هەبوون؟ شیعەكان لەوێ -
 .زبی ئیسلامیی شیعە نەبوونئەوكاتە ح •
 عادل عەبدولمەهدی ئەوكاتە شیوعی بوو؟ -
 .ئەوكاتە عادل عەبدولمەهدی ماركسی بوو •
 دواتر چیتان كرد.؟ -
رۆژێك كەس  10مامجەلال وتی ئێوە نابێت كەس بتانبینێت. بۆیە ماوەی  •

اتە ە، ئەوكئێمەی نەدەبینی، تەنها د. خدر نەبێت ئاگادار بوو. وتی خدر بەس تۆ بیزان
رۆژێك محەمەدی د. فوئاد نامەیەكی هێناو  10عادل عەبدولمەهدیش زانی. دوای 

 دەڵێت برادەران گەیشتنە شاخ و كاك عەلی عەسكەریش گەیشتۆتەشاخ لەگەڵیان. ئینجا
 .ئێمە ئازادبوین

لەدوای ئەوە دەستكرا بەكۆكردنەوەی پێشمەرگە، كادری پارتی كۆن و پێشمەرگە 
ی و سەدەها كوڕی كورد لەئێرانەوە هاتن بۆ سوریا. كۆمەڵێك ئەفسەر كۆنەكانی پارتی

، سوپای عیراق بوون، لەوانە ئیبراهیم عەزۆو گروپێك، حەسەن خۆشناو، فوئاد چەلەبی
ملازم جەمال. سەربازگەیەكیان بۆ كردنەوە لەقامیشلی كە لەلایەن سوریاوە بۆیان 

 .كرابویەوە
ود عوسمان هات، خۆی گ و نیوێك، د. مەحمبووم دوای نزیكەی مان من هەر لەوێ

 تصحيحيةو ماڵو  منداڵی دوای ماوەیەك رێكخستنێكی دروستكرد بەناوی )حركە 
. د( شتێكی لەو بابەتە حەرەكەی تەسحیحیان پێدەگوتن. الكردستانيی طللحزب الدیمقرا

مەحمود بوو، عەدنان موفتی بوو، فوئاد چەلەبی چووە پاڵ ئەوان..تد مامجەلال 
 وكاریی كردن. سەرەتا مامجەلال لەگەڵ ئەوە نەبوو د. مەحمود بێتە ناو یەكێتی،ها

حركة  – الكردستانيی طبەڵكو حزبێكی دیكە دروستبكات بەناوی )حزب الدیمقرا
  (تصحيحية

هاتنە قامیشلی و هاتنە دیمەشق  بۆ ساڵی داهاتوو، ژمارەیەك كادری كۆمەڵە بەپێ
ەد مەجید، شەهید ئەنوەر عەبدولا، مامۆستا ئەنوەر، لەوانە سەڵاح چاوشین، دانا ئەحم

ئەسكەندەر عەقراویی، ئاوات قارەمانیی، ئازاد حەمە غەریب و چەند كەسێكی دیكە 

بوون. هاتن لێرە مەشقیان كرد لای جەبهەی دیموكراتی فەلەستینی جەماعەتی نایف 
عومەر دەبابە حەواتمە، دوای ماوەی نزیكەی ساڵێك، لەو ماوەیە شەهید د. خالید و 

هاتن، هەر لەو ماوەیە مەسعود بارزانیش هاتە دیمەشق. دوای شەهید كردنی ئیبراهیم 
 .عەزۆو هاوڕێیانی بوو

تە ئەوكاتە ژمارەیەك كۆبونەوە كرا، نامەیەكیان بۆ مەسعود بارزانی نارد، ئەو ها
ە دیمەشق. رێككەوتنێكیان كرد كە رێگری لەپێشمەرگەی یەكێتیی نەكرێت و بەیەكەو
ل شۆڕش دەستپێدەكەینەوە، هەر وردەكاری رێككەوتنەكە نازانم، بەڵام لەماڵی مامجەلا

 ئیمزاكرا. ئەوەی لەبیرمە مامجەلال و د. خالید دانیشتبون، وتی مامجەلال تا كاك
 .مەسعود لێرەیە فرسەتە با كۆمەڵێك پێشمەرگە بنێرین

یسان لەڕێگە رێیان حەسەن خۆشناو و مولازم جەمال و كۆمەڵێكیان نارد، كەچی د
 لێگرتن و شەهیدیان كردن، ئیدی رێككەوتنەكە تێكچوو! رێگا سەخت بوو برادەران كە
 بڕیاربوو بگەڕێنەوە ماوەیەكی دیكە لەدیمەشق مانەوە. دواتر نازانم بەچ رێگەیەك

 .گەڕانەوە كوردستان
هێرۆخان دوو گیان بوو بەقوباد، كاتی منداڵ بوونی بوو،  1977هاوینی ساڵی 

 مامجەلال علی ئەساس لەگەڵ هێرۆخان چۆتە لوبنان بۆئەوەی هێرۆخان لەوێ
ون و منداڵەكەی ببێت، ماوەیەكی درێژی پێچوو. برادەران و كادرانی یەكێتی بێتاقەت بو

ا كەوتنە جموجۆڵ و بۆڵە بۆڵ، كە بۆ مامجەلال چی دەكات لە لوبنان و بۆچی بۆ تەنه
 .تدهمەسەلەیەكی ئاوها چۆتە لوبنان و ..

كەچی دوای ماوەی مانگ و نیوێك و بۆڵە بۆڵ زیادی دەكرد، رۆژێك لەژورێك 
، گوتمان چییە؟ دانیشتبوین كەمال خۆشناو هاتە ژورێ و وتی مژدەیەكتان بدەمێ

گوتی مامجەلال گەیشتە كوردستان!! گوتمان باشە ئەی مامجەلال لە لوبنان نەبوو؟ 
بۆ  ا نەبێت ئەگینا مامجەلال بۆ گەڕانەوەوتی كاكە ئەوە بۆئەوەبوو نهێنییەكە ئاشكر

كوردستان دیمەشقی جێهێشت مەسەلە لەدایكبونی كوڕەكەی نەبوو، ئێمە ئەو 
 .ووبپرۆپاگەندەیەمان بڵاوكردەوە. دوای ئەو هەواڵە بەهەفتەیەك ئینجا قوباد لەدایك 

مامجەلال گەیشتە كوردستان و دواتر وردە وردە پێشمەرگەكانی لەقامیشلی 
 .ن دەكرد دەنێردرانەوە كوردستانمەشقیا

 باشە سوریا تەنها مەشقی پێدەكردن؟ -
 .نا چەكێكی زۆریشی بەیەكێتی دەدا. بێگومان پارەش •
 ؟تۆ مایتەوە لەوێ -
من خێزانی شەهید د. خالید و پێنج منداڵی كە گەورەكەیان پۆلی شەشی  •

وڕی پورم بوو. سەرەتایی بوو من سەرپەرشتیم دەكردن، چونكە خزمی خۆم بوو، ك
مامجەلال گوتی دەبی سەرپەرشتیان بكەیت. من نزیكەی حەوت ساڵ لەگەڵیان مامەوە، 
ئیشی مەكتەبی یەكێتیشم دەكرد وەك ئەندامی مەكتەب. ئەوكاتە من لێپرسراوی 
چارەسەری نەخۆش و برینداران بووم كە لەكوردستانەوە دەهاتن، هەر لەدابینكردنی 

ل بۆ ئەوان، بەڵكو بۆ هەموو ئەوانەی دەهاتن. مامجەلا شوێن بگرە تا چارەسەر. نەك
نوسراوێكی بۆمن كردبوو بەناوی یەكێتیەوە من سەرپشك بووم بۆ دابینكردنی شوێن 
بۆ ئەوانەی روویان لەدیمەشق دەكرد، تەنانەت من یەكەم خانوو كە بۆ عەبدوللا 

 .ئۆجالان من بۆم بەكرێگرت
 
 نی عیراقتان نەدەكرد؟مانای ئەوەیە تەنها هاوكاری كوردا -
ئەوكاتە بوو كە پەكەكە هێدی هێدی پەیدا دەبوون، یەكێتی هاوكاریی دەكردن.  •

 1978 - 1977ئەوانیش رێگەیان بۆئێمە پاكدەكردەوە واتە رێپێشاندەربوون، ساڵی 
گەڵ ئەوانە ئاسانكارییان بۆ دەكردین بەوپێیەی ئەوان كوردی توركیان. كۆمەڵێكیان لە

وون، بیرمە كوڕێكیان لەگەڵ بوو شەهید بوو ناوی موحتەرەم بوو، ئێمە شەهید ب
، كوڕێكی تا بڵێی قۆزو موحتەرەم بوو. ئەوكاتە پەكەكە و ئاڵای رزگاریی پەیدا بوو

  .ئێمە هاوكاریی ئەوانیشمان كرد
 حكومەتی سوریا هاوكاریی دەكردن؟ -
ومەت سەرەتا هاوكاریی نەدەكردن، دواتر پەیوەندیان دروستكردو حك •

 .دەستیكرد بەهاوكاریكردنیان

 تۆ تاكەی لەدیمەشق مایتەوە؟ -
لەدیمەشق مامەوە. كە گفتوگۆی نێوان یەكێتی و حكومەت  1984من تا ساڵی  •

ێخ دەستی پێكرد، كاك فەرەیدون عەبدولقادر هاتە ئەڵمانیا لێرەش د. فوئادو دارای ش
دیمەشق لەوانە دارای شێخ  ۆریش هاتەز. هەر لەوماوەیە خەڵكێكی نوری چوونە ئەوێ

نوری، ئاوات عەبدولغەفور، هەروەك عەبدورەزاق فەیلی ئەوە بیرم چوو ئەویش 
 .لەسەرەتاوە لێرەبوو، سەربەست بامەڕنی..تد ئەوانە هەموو لێرە بوون

 فەرەیدون عەبدولقادریان بینیبوو، د. فوئادو دارۆی شێخ نوری چوونە ئەڵمانیا لەوێ
گفتوگۆ دەكەین لەگەڵ حكومەتی عیراق، كە گفتوگۆ دەكەین فەرەیدون وتبوی ئێمە 

دیارە حكومەتی عیراق یەكێك لەو مەرجانە پچڕاندنی پەیوەندی بوو لەگەڵ سوریا. 
ئەمە راستەوخۆ نەبوو بەڵام ئەوە ماناكەی بوو. كە هاتنەوە بۆ دیمەشق، 

وات كۆبونەوەیەكیان پێكردین لەو كۆبونەوەیەدا كاك عەبدورەزاق فەیلی و ئا
عەبدولغەفور، نەرمین عوسمان، نازەنین عوسمان، د. بەیان، ئاراس شێخ جەنگی، 
 ئەسكەندەر عەقراویی، سەربەست بامەڕنی.. تد بەشداربوین. كاك د. فوئاد قسەیكردو

وتی ئێمە لەگەڵ حكومەتی عیراق مفاوەزاتمان هەیە، بۆیە نوسینگەی یەكێتیی 
ەوە ها من و ئەسكەنەدەر بڕیارماندا بگەڕێینلەدیمەشق چۆل دەكەین. لەكۆبونەوەكە تەن

دا كوردستان، ئەوانی دیكە هەریەكە چارەسەرێكی دیكەی هەڵبژارد. زۆربەیان بڕیاریان
  .بچنە ئەوروپا

 ئێوە نوسینگەی یەكێتیی نیشتیمانیی كوردستانتان داخست؟ 1984لە  -
 

لەكۆبونەوەكەدا د. فوئاد مەعسوم قسەیكرد وتی لەگەڵ حكومەتی عیراقی 
رەسمی نەیوت مفاوەزاتمان هەیە، لەبەرئەوە مەكتەبی یەكێتیی لێرە چۆڵدەكەین. بە

 دایدەخەین وتی؛ ئێرە چۆڵدەكەین. هەر لە كۆبوونەوەكەدا د. فوئاد وتی؛ هەركەسەو
كەس دەبوون،  15كەس بۆ  10بڕیاری خۆی بدات كە چی دەكات؟ لەكۆبوونەوەكە 

و ئەسكەندەر بڕیارماندا بگەڕێینەوە بۆ كوردستان. ئەوانی دیكە وتیان ئێمە بەس من
تن چوون بۆ ئەوروپا، ماڵی دارای شێخ نووری، ناگەڕینەوە. هەموویان رۆش

عەبدولڕەزاق فەیلی، سەربەست بامەرنی، ئاوات عەبدولغەفوور، هەموویان چوون بۆ 
ئەوروپا، چونكە رێگەی رۆشتن زۆر ئاسان بوو. ئەسكەندەریش گەڕایەوە قامیشلی، 

و گروپەكەی بەسەیارەیەكی عەسكەری لێیان دابوو چووبوونە سەر سنوور، خۆیی
سەیارەكەیان لەوێ بەجێهێشتبوو خۆیان پەڕیبوونەوە ئەوبەر. ئاگاداری حكومەتی 

و رێگەیان لێبگرن، خۆیان تەسلیمی عیراق كرابوو كە مەفەرەزەیەك لەم ناوچەیەن
حكومەتی عیراقی كردووە، نەك بڵێی خۆیان داوە بەدەستەوە، بەڵكو بەرێككەوتن 

 یی بۆ ئەوەی رێگەیان لێنەگرن كە ئەوگواستیاننەوە، دواتر بردیانن بۆ لای یەكێت
 .مەفرەزەیە هاتووە

 و كێدا بوو؟رێكەوتنەكە لە نێوان كێ -
و یەكێتیی نیشتمانیی كوردستان بووە. رێكەوتنەكە لە نێوان حكومەتی عیراقی •

كە پیان وتوون مەفرەزەیەكی ئێمە با بپەڕێتەوە رێگەیان لێمەگرن.  1984ئەمە لەساڵی 
ە هەموویان رۆشتن بەتەنها من مامەوە. ماڵی د. فوئاد، وماڵی كەس لێرە نەمایەو

و منداڵەكەی لێرەبوو شەهید د. خالید لێرەماونەتەوە وابزانم ماڵی علی حەوێزیش ژن
لێرەمانەوە.  لەبەرئەوەی لەماوەی ئەو كاتەی كەلێرەبووم دووجار توشی رووداوی 

پێ بگەڕێمەوە. بڕیاریاندا كە من سەیارەبووم قاچم پلاتینی تێدابوو، نەمدەتوانی بە بە
دەتوانم لەڕێگەی ئەوروپاوە بڕۆمەوە. لەگەڵ ئەحمەد بامەڕنی رێككەوتین، ئەوكاتە 
ئەحمەد بامەڕنی لێپرسراوی یەكێتیی بوو لەفەڕەنسا، فیزەیەكی بۆمن وەرگرت چووم 

بۆ فەرەنسا. ماوەیەك لەفەرەنسا مامەوە دواتر لەوێوە بەتەیارە چوومەوە بەغداد، 
ەبەغدادیشەوە چوومەوە كوردستان. چوومەوە لای جەماعەتی خۆمان هەر لەمەتار ل

و ئەوان لەوێ بوون پێشوازییان لێكرین. بڕیار لەوێ بوون، كاك موستەفا چاوڕەش
و حەمە تۆفیق پێكەوە بێینەوە كە ئەویش لە فەڕەنسابوو، بەڵام ئەو وابوو من 

ێكیان دانابوو لەوێ بمێنینەوە، لە سەفەرەكەی خۆی دواخست بۆ چەند رۆژێك، ئوتێل
ئوتێل رەشید ماینەوە دواتر هەر بەئۆتۆمۆبێل ئێمەیان گواستەوە بۆ كەركوك، 
لەكەركوك لیژنەیەك هەبوو پێیان دەگوت لیژنەی موشتەرەكات لەنێوان حكومەتی 

و یەكێتی. حاكم عومەر عەزیز ئەو سەرۆكی بوو، دەبوایە بچیت بۆلای ئەو عیراق
بۆ بكات، كە ئەو وەرەقەی پێبدایتایە لەهیچ سەیتەرییەكی حكومەت رایان وەرەقەیەكت 

 .نەدەگرتیت
 چەند مایتەوە لە شاخ؟ -

بوو لەوێ مامەوە. مام جەلال  1984من كە چوومەوە ئەوێ مانگی نیسانی  • 
ئەوكاتە بارەگاكەی لە گوندێك بوو لەلای بنگرد، چووم بۆلای لەوێ، دوای ئەوە 

و مانگ ئیتفاقكرا كە بارەگاكان و مەكتەب سیاسیی بچێتە بەماوەی مانگێك دو
و و بەختیار ساڵح رەفعەتسوورداش. كاتێك مەكتەب سیاسیی دانرا لەوێ من

برادەرێكی دیكەش ناوەكەیم بیرنەماوە دەرچووی حقوق بوو، ئێمە كراینە ئیدارەی 
جەلال  مەكتەب سیاسیی. دوای ئەوە مفاوەزاتەكە دەستی پێكرد، چەند جارێك مام

و  دوایینجار جار عیزەت دووری هات بۆسورداش، دوای و ئەوان دەهاتنچووە بەغدا
ئەوە مام جەلال چوو بۆ بەغداد ماوەی مانگێك لەوێ مایەوە بۆ ئەوەی رێكەوتننامەكە 
ئیمزا بكەن، دواتر رێكەوتن نامەكە ئیمزانەكراو هەوڵەكان هێناو ئیمزانەكرا.  ئێمە لە 

لەوێ ماینەوە، كە  10و 9سورداش بووین هەتاوەكو نزیكەی مانگی مانگی پێنجەوە لە 
و ئەو ناوچانە و ئاوەژێمفاوەزاتەكە تێكچوو بنكەكانمان گواستەوە چووین لە بنگرد

زستانەكەمان لەوێ بەڕێكرد، تا گەشتینە بەهار. لەو ماوەیە هەر پەیوەندییەك مابوو 
و لەو نێوانەدا، هێشتا شەڕ دەستی و دەچووەفد دەهات وەفد دەڕۆشت، قاسملۆ دەهات

و هێرۆخان سەفەرێكمان كرد چووینە هەولێر نزیكەی پێنەكردبۆوە. لەوماوەیەدابوو من

رۆژ لەهەولێر بووین، لەماڵی دكتۆرە عەتیە ماینەوە. هێرۆخان كەمێك  15بۆ  10
بوو بەهارێكی خۆشبوو، یەكەم جار  5نەخۆش بوو. ئەگەر هەڵە نەبم لەنیوەی مانگی 

ی  3بۆ  2:30رۆكە هات ئێمەی بۆمبارانكرد، ئێوارەیەك بوو دەورووبەری كاتژمێر ف
و و بنكەكانی ئیمەی بۆمبارانكرد، مەكتەب سیاسیدوانیوەڕۆ بوو، فرۆكەیەك هات

و كۆمەڵێك خەڵك شەهیدبوون. دواتر بۆ شەو تۆپبارانی كردین ئەو مەكتەب عەسكەری
و قاچێكیان بڕییەوە چەندین شەهیدی ترۆژەبوو كە حەمەی فەرەج تۆپێكی بەركەو

دیكەمان هەبوو، لەوەوە تۆپباران دەستیپێكرد. لەماوەی ئەو تۆپبارانە قاسملۆ هاتەوە، 
 .بەڵام دیاربوو نەگەیشتنە هیچ ئەنجامێك

گەیشتینە پایز بڕیاردرا ئەو ناوچەیە چۆڵبكرێت، بنكەكان گوێزرایەوە بۆ  
ی مكتەب سیاسیی دوامان لە ە وەكو ئیدارەو بنگردوو ئەو ناوچانە. ئێمیاخسەمەر

ێرە مامجەلال كرد وتمان: رات چییە ئێمە لێرەبمێنیینەوە؟، وتی كێشە نییە دەتوانن ل
و بەختیاری ساڵح رەفعەت لەوێ ماینەوە. رۆژانە فرۆكە دەهات بمێننەوە. من

وای بۆمبابارانی دەكردین هەتا وەكو رۆژێك بۆمبێكی لەپشت خانووەكەی ئێمەدا، لەد
  .ئەوە مام جەلال فەرمانیكرد وتی چۆڵی بكەن، چۆڵمانكرد چووین بۆ یاخسەمەر

بوو، رۆژێك  1985وردە وردە دنیا سارد دەبوو بەرەو زستان دەچوین، كۆتایی 
و نامەیەكیشی پێدام بۆ مام جەلال بانگی كردم، وتی وەرە بچۆرەوە بۆ سوریا

و لێرە. ئەوكات ئێمە جەبهەمان عەبدولجەبار كوبێسی لێپرسراوی بەعسییەكان بو
و جەبهەی بەعسییە گوایە چەپن. نامەیەكی پێدام وتی بڕۆ بۆ هەبوو جەبهەی وەتەنی

كات ئەوێ نامەكەم هێناو پێمدا. من ئیدی لەدیمەشق مامەوە. ئەو ماڵەی مام جەلال ئەو
حجزكرابوو هەمان ماڵی ئێستابوو چونكە خوشكەكانی هێرۆخانی تێدابوو، كە دواتر 

و خانووەكەیان بەجێهێشت بوو، حكومەتیش حجزی كردبوو. وونە دەرەوەی وڵاتچ
ێ سدواتر خانووەكەیان دایەوە بەمن، وتیان ئەمە خانووەكەیە، دوای ئەوە ماوەی دوو 

و هاتنە ئێرە واتە هاتنە وكەمال خۆشناو و د.خەسرەمانگی پێچوو، كاك نەوشیروان
بڕیاریاندا جارێكیتر كە مەكتەبی سوریا دیمەشق، لێرە ماوەیەكی باش مانەوە، 

 .بكرێتەوە

 برادەران بڕیاریاندا بكرێتەوە؟ -
حكومەتی سوریا رازیی بوو، كاتی خۆشی كە مەكتەب داخرا، حكومەت  • 

نەیگوت دایبخەن. من دوایین كەس لێرە ڕۆیشتم كلیلی مەكتەب لەلای من بوو. چووم 
ر لەوێبوو، وتم؛ ئەو برادەرانە بۆ دائیرەی ئەمنی خاریجی ئەوكات عەمید عومە

و پەیوەندییەكمان پێكەوە هەمووی رۆشتن منیش دەڕۆم، وتی؛ دەتوانیت لێرە بمێنیتەوە
 دەمێنێت. من كلیلەكەم تەسلیمی خاوەن خانووەكە كردەوە، تەسفیەی شتەكانمان كرد/
و ئەوكات شوعلە لێرە دەردەچوو هەموویم تەسلیم كردوو منیش سواری تەیارە بووم

 .رۆشتم
 برادەران هاتن بڕیاریاندا لێرە مەكتەب بكەنەوە 1986كەهاتمەوە بۆئێرە ساڵی  

و خاڵ بوو. لێرە مەكتەبمان كردەوە یەكەم لێپرسراوی مەكتەب دوای ئەوە د. خەسرە
و و دەچوو. دوایی خەسرەو خاڵ بوو، من بووم، كەمال خۆشناویش دەهاتخەسرە

 1986اوەیەدا مام جەلال هات بۆئێرە كۆتای خاڵ بەنەخۆشی كۆچی دوایكرد. لەوم
ەی ماوەیەك لێرە مایەوە ماڵەكەمان بۆ ئاوەدانكردەوە هێرۆخانیشی لەگەڵ بوو، بۆماو

نزیكەی مانگێك لێرەمانەوە. ئێمە بنكەكانمان دامەزراد دوو خانوومان گرتبوو لە 
كی رۆژهەڵاتی روكنەدین )گەڕەكی كوردان( ماڵی د.خەسرەویشی لێبوو خانوویە

 .دیكەشمان گرتبوو. لەوماوەیەدا من ژنم هێنا
و دواتر رۆشتنەوە كە مام جەلال هات بۆئێرە لەگەڵ هێرۆخان ماوەیەك لێرە مانەوە 

نووی رۆشتنەوە مام جەلال بانگی كردم وتی؛ ئەو كلیلی ماڵەكە با لای تۆ بێت، تۆ لەخا
ناو خانووەكەی مام كریێت، ئەو خانووە چۆڵبكەو وەرە ئەم خانووەوە. منیش چوومە 

 جەلال. هەرجارێك دەهاتەوە دەهاتەوەلامان ئێمەش لەوێ بووین لەگەڵ دایكی رەوەند
ی ئەوكات تەنها منداڵێكمان هەبوو )رێواس(، هێشتا )رەوەند(مان نەبوو، ئەمە درێژە

 . 1992_ 1991كێشا هەتاوەكو ساڵی 
 
ۆ یەكێتی چۆن هاوكاری سوریا ب 1992تاوەكو ساڵی  1986لەنێوان ساڵانی  -

  بوو؟ واتا هاوكاری یەكێتییان دەكرد؟

هاوكاری ئێرە بۆیەكێی وەكو خۆی بوو هەروەكو جاران هاوكارییەكانیان  •
 .دەسپێكردەوە

 
 هاوكارییەكان چی بوو؟ -
و بریندار كەدەهاتن هاوكاری پارەدانیان بەیەكێتی بەردەوام بوو، یان نەخۆش •

حكومی لەسەر خەرجی حكومەت. كەسێك  چارەسەریان دەكردن لە نەخۆشخانەی
ان بیویستایە بچێت دەرەوەی وڵات، یارمەتییان دەداین، پاسپۆرتی سووریان بۆدەكرد ی

 .لەمەتار دەربازیاندەكرد بەشێوەیەكی نهێنی
 
 مامجەلال كە دەهاتە ئێرە بۆ نموونە قیاداتی بەعسی سوریا كێی دەبینی؟ -
 .وو ئەوانی دیكەهەمووی هەر لە حافز ئەسەدەوە تا هەم •
 و حافز ئەسەد چۆن بوو؟پەیوەندی نێوان مام جەلال -
و مامجەلال پەیوەندییەكی زۆر كۆن بوو، لە پەوەندی نێوان حافز ئەسەد •

شەستەكان یەكتری دەناسن، مام جەلال دەڵێت: بۆیەكەم جار من كە حافز ئەسەدم 
وكاتە حافز ئەسەد سەرۆك بینی لەساڵی لەكۆتایی حەفتاكانی سەدەی رابردوو بووە، ئە

ئەركان بووە، مام جەلال لەبەغداوە دەیویست بۆ سوریا بێت. وتی ئەوكاتە سەیارەی 
عیراقی ئێمەی دەهێنایە سەر سنوور لەوێوە دەگەڕایەوە نەدەچووە سووریاوە. لەوێوە 
سەیارەی سوری هەبوو دەیهێنایتە دیمەشق. وتی كاتێك لەسەر سنوور دابەزین  

ۆ مەركەز شورتەكە وتیان جەلال تاڵەبانی تۆ داوات لەسەرە ناتوانیت ئێمەش چووین ب
بچیتە سووریاوە سەیارەش نییە بگەڕێتەوە. ئیدی لەولای مەركەزەكەوە ژوورێكیان 
دروستكردبوو بەحەسیر،  كابرایەك بوو چایەو قاوەی لێدەفرۆشت، منیش چووم 

ر دەبات، چووم بۆلای بۆخۆم لەوێ دانیشتم. سەیارەیەكی سوریم بینی ئەوەی نەفە
شۆفێرەكە پێم وت؛ ئەگەر نامەیەكت پێبدەم دەیگەیەنیت؟ وتبوی بۆكێ؟ وتبوی بۆ 
فڵان. وەرەقە نەبوو لەسەر وەرەقەی جگەرە سێ چوار وشەم نووسی بۆ حافز ئەسەد. 

و نامەكەی كابرا هیچ دەسكاری نەكردبوو رێك چووبوو بۆلای سەرۆك ئەركان

شەو بوو من بۆخۆم لەبن  1ام جەلال وتی؛ شەو سەعات گەیاندبووە حافز ئەسەد. م
كەپرەك راكشابووم وتی بینیم چەند سەیارەیەك هاتن چوونە مەركەزی پۆلیسەكەوە 
لە بەرپرسەكەیان پرسی: جەلال تاڵەبانی لەكوێیە؟ بەرپرسی پۆلیسەكەش وتبوی من 

هاتمەدەرەوە وتم  جەلال تاڵەبانی ناناسم جەلال تاڵەبانی كێیە؟ وتی: من لەبن كەپرەكە
منم. چونكە خۆی ناوی جەلال حسامەدین نووریە بەرپرسی بنكەكە نەی دەزانی كە 
جەلال تاڵەبانی كێیە. مام جەلال وتی؛ بینیم سەیارەیەكی تایبەتی ناردووە دوو 
سەیارەی حمایە لەگەڵی سواری سەیارەكەبووم بەیانی بووكە گەیشتمە دیمەشق، وتی؛ 

ی بەیانی پێشوازی 4ەكەی خۆی بوو، بەو بەیانییە كاتژمێر حافز ئەسەد هەر لەشوێن
 .لێكردم وتی لەوكاتەوە بوویەنە هاوڕێ

 
 تۆلەگەڵی نەدەچوویتە لای حافز ئەسەد؟ -
  .لەگەڵی نەچوم، كەسی نەدەبرد بەتەنها بۆخۆی دەچوو •
   سەركردەكانی بەعسی سوری زۆربەیان هاوڕێی بوون؟ -
ری نا، سەركردەكانی بەعسی عیراقی نەخێر سەركردەكانی بەعسی سو •

هاوڕێی بوون. بەعسی عێراقی هەبوو سەركردایەتی قەومی هەبوو ئێستا نەماوە، 
سەركردایەتی قەومی هەبوو لەناو سەركردایەتی قەومی، حزبی بەعسی عیراقی 
بارەگایان هەبوو، پێیان دەوت: قیادەی قوتری عیراق. مەسەلەن سودانی هەبوو، 

حزبی بەعس هەبوو  سی هەبوو، جەزائیری هەبوو، لەهەركوێمیسڕی هەبوو، تون
لەوناو ئەو قیادەی قەومییە مقەڕێكیان هەبوو، عەبدوڵڵا ئەحمەر سەرۆكیان بوو. 
 مامجەلال پەیوەندی لەگەڵ عەبدوڵڵا ئەحمەر زۆر باش بوو. جێگری ئەمینداری گشتیی

عەبدوڵڵا ئەحمەر  یاریدەدەر عەبدوڵڵا ئەحمەر بوو، حافز ئەسەد ئەمین عام بوو،
جێگرەكەی بوو، بەس لەگەڵ سەركردایەتییەكانی دیكە ئاگادارنیم پەیوەندی باش 

 .بووبێت یان نا

و سەرەتای نەوەدەكان ئێوە هاوكاری لەونێوانەدا لە كۆتایی هەشتاكان -
  كوردەكانی سوریاتان دەكرد؟

خۆیان لەگەڵ حزبە كوردیەكانی سووری نەخێر. كوردی سووریا هەمووی بۆ •
پەیوەندیان لەگەڵ حكومەت هەبوو. پەكەكە ئێمە پەیوەندمان بۆ دروستكردن لەگەڵ 

و دوو كەسی حكومەتی سووریا، عەبدوڵڵا ئۆجەلان كەهاتە ئێرە لەگەڵ جەمیل بایك
 .دیكەبوون

 
 عەبدوڵڵا ئۆجەلان كەی هات بۆئێرە؟ -
ەی لەگەڵ بوو هاتن بۆ ئێرە لەگەڵ جەمیل بایك و كوڕێكی دیك 1979ساڵی  •

بوو ناوی ئەحمەد بوو كوڕێكی باڵابەرزبوو، هەموو جارێك لێی دەپرسم ئێستا لە 
بوو  ئەوروپایە. لەناو بەفری لەقەندیل هەردوو قاچی بڕایەوە. كوڕێكی دیكەشیان لەگەڵ
 لەوێ ئەوم بیرنایە، هاتن ئێمە خانوویەكمان هەبوو لە)بەرامكە( هەر برادەرێك بهاتایە

ەیە كە ئێستا باسی دەكەم شازاد سائیب لێرە بەرپرس بوو، دادەبەزی. ئەوماو
مەكتەبمان نەبوو بەس ئەو سەرپەرشتی دەكرد. شازاد سائیب لەو خانووەدابوو، 
بەرەحمەت بێت كەمال فوئاد لەوێ بوو، عەبدوڵڵا ئۆجەلانیش هات. ماوەیەك لەوێ 

ل م جەلاو ماوەیەدا مابوو، لەدوایید من چووم عەبدوڵڵا ئۆجەلانم بردە ئوتێل )رانی(. لە
گەڕایەوە، رۆژێك بانگی كردم وتی؛ بچۆ خانوویەك بگرە بۆ ئەو برادەرانە تۆ 

 4000( مانگی بە دەسەڵاتت هەیە خانوو بگریت. منیش خانویەكم بۆ گرتن لە )مەززێ
 .لیرە كرێیەكەش ئێمە دامان

 
 مام جەلال پێشتر عەبدوڵڵا ئۆجەلانی دەناسی؟ -
ەیناسی یاخود نا، بەڵام دیارە یەكترییان بینیوە یان ناوبانگی من نازانم پێشتر د •

یش لەو خانووە مانەوە.  1984هەتا ساڵی  1981یەكترییان بیستووە. بووە ساڵی 
من ئێرەم بەجێهێشت  1984و خەڵك دەهات بۆ لایان. ساڵی وردە وردە زیادیان دەكرد

م بۆ خانووە كە لەوێ چوو 1986ئەوان لێرە مانەوە، كە هاتمەوە ئێرە من ساڵی 
 .نەمابوون. زۆر پرسیارمكرد، بەڵام نەمدۆزینەوە

مان بڕیارماندا مەكتەب بكەینەوە، مەكتەبێك 1983بیرم چوو ئەوە بڵێم ئێمە لەساڵی 
كردەوە بەڕەسمی خانوویەكمان گرت لە )ئەبو رومانە(، خانووەكە لەسەر ناوی من 

بوو لەقاتی یەكەم، بوو یەكی گەورەو كردمان بە مقەڕ خانووبوو. خانوویەكمان گرت
سێ چوار ژووربوو، بۆ كۆبونەوە باش بوو، دوو ژووریشمان دانابوو بۆ نووستن، من 
 بۆخۆم زۆربەی كات لە بارەگاكە بووم هەر میوانێكیش بهاتایە دەهات بۆئەوەێ لەوێ

مفاوەزاتەكە هات ئەو  1984دەمایەوە. ماوەیەكی خۆش بوو دواتر لە ساڵی 
 ان بە جێهێشت ئەوە یەكەم ماڵی ئێمە بووە. دواتر كە هاتینەوە مەقەڕێكیخانووەشم

 .دیكەمان گرتن د. خەسرەو خاڵ بوو بە لێپرسراوی مەكتەب
و وردە عەبدوڵڵا ئۆجەلانمان لێ ونبوویەوە، لەوماوەیەدا كە د. خەسرەو هات بۆئێرە

 ە حكومەتی سوریوردە خۆمان كۆكردەوە. مام جەلال هات بۆ ئێرە دیارە مام جەلال ل
وم پرسیوە فڵان كەس لە كوێیە؟ مام جەلال لە ئوتێل شام دابەزیبوو من لە دەرەوە بو

كە گەڕامەوە بۆ ئوتێل چوومە ژورێ بینیم عەبدوڵڵا ئۆجەلان لەوێ دانیشتووە، 
و لێپرسراوی لەوكاتەوە یەكترمان بینیوەوە پەیوەندییەكان زیادی كرد. د.خەسرە

و دواتر و هات، ئەویش ماوەیەك مایەوەیش كەمال خۆشنامەكتەب بوو. دوای ئەو
 .تدهرۆیشت. دوای ئەویش دانا ئەحمەد مەجید هات، دواتر عادل موراد هات..

 
 لەوماوەیەدا پەیوەندیتان لەگەڵ عەبدوڵڵا ئۆجەلان چۆن بوو؟ -
پەیوەندییەكی بەهێزمان لەگەڵ عەبدوڵڵا ئۆجەلان هەبوو، بەتایبەت من،  •

عیراقەوە بهاتایە كوردی عیراقی لەڕێگەی ئێمەوە دەمانبرد بۆلای ئەوان،  هەركەسێك لە
بۆ لای عەبدوڵڵا ئۆجەلان، یاخود كەسێك بهاتایە پەیوەندی بەئەوانەوە بكردایە 
پرسییان پێدەكردین دەیانگوت ئەم كەسە هاتووە بیبینین نەیان نەیبینین. جارێك 

اتووە ناوی عەتا تاڵەبانی برای كوڕێك ناوی زوهێر بوو هات بۆلام وتی كەسێك ه
و پارتی، منیش پێم وت باشە موكەڕەم تاڵەبانی دەیەوێت مفاوەزات بكات لە نێوان ئێمە

مامۆستا كەریم ئەحمەد بەو كارە هەڵناستێت؟ وتی مامۆستا كەریم ئەحمەد قسەكانی 
راست نییە، وتم مامۆستا كەریم ئەحمەد راست نەكات عەتا تاڵەبانیش هەر راست 

 .كات. مەبەستی من ئەوەبوو بڵێم قسەكەی ئەو راست نییەنا
 
 زوهێر ئیشی چی بوو؟ -

سكرتێری بوو سەیارەكەشی بۆ لێدەخوڕی، لەبەرئەوە من رام نییە بیبینن،  • 
م كابرایەكی باش نییە. جا هەر واش بوو عەتا تاڵەبانی كەسێكی قسە راست نەبوو. وت

 م ئەحمەد! كە پیاوێكی ناسراو و كەسێكیبەراورد دەكەی لە نێوانیان مامۆستا كەری
راست و مەعقولە پیاوێكی پیاوانەیە. وا ڕێك كەوت من رۆژیی دووەم چووم بۆلای 

یچم یە! هعەبدوڵڵا ئۆجەلان لە بارەگاكەی لەلای فڕۆكەخانەبوو، بینیم عەتا تاڵەبانی لەوێ
بانییە نەوت چونكە ئەو عەتایەم چاك دەناسی لەبەرئەوەی ئامۆزای د.نوری تاڵە

ناسیاوی چاكمان هەبوو زۆر چوومەتە ماڵیان لە كفری. سەردەمەك بووە بەڕێوبەری 
  .ناحیەی كفری. لێرە مەبەستم پرسیان پێدەكردین

 
 ئەوان بارەگای زۆریان كردەوە؟ -
سێ چوار بارەگایان كردەوە، لە لوبنان بنكەی مەشقیان هەبوو، لێرەش هەیان  •

و. كوردێكی سوری زۆر لەدەوریان كۆبوویەوە، بوو، پێنج شەش بارەگایان هەبو
كوردی قامیشلی بەتایبەت، خەڵكی رووكنەدین كەم بوو چونكە رۆح و گیانی 

 % كوردی1كوردایەتییان لاوازە بوونەتە شامی هەر بەناو كوردن كوردی نازانن. لە 
دەزانن ماڵی ئالوسیا بەناوبانگترین خێزانی كوردن، بەڵام هیچیان كوردی نازانن 

 .كوڕەكانیشی كوردی نازانن، كوڕەكانی مەحمود ئالوسی كوردی نازانن
 
 ئەی ئەوانەی لە قامیشلۆ هاتوون؟ -

و تازە هاتوون، بەڵام ئەوانەی لە قامیشلۆ هاتوون باشن، ئەوانەشی  كوردن •
اڵە سئەو بنەماڵانەی وەكو ئالوسی، ماڵی شەمدین ئاغا، ماڵی بۆزۆ، ئەوانە بە سەدەها 

 .ساڵ ببێت  40بۆ  30انەی زۆراڤا لەوانەیە تەمەنیا لێرەن، ئەو
 
لەدوای نەوەدەكانی سەدەی رابردوو، بزوتنەوەی چەكداریی كورد لە  -

توركیا بەهێز بوو، ئەوان لێرە نەبزوتن؟ مەبەستم كوردەكانی سوریایە كە لەگەڵ 
 ئۆجەلان بوون؟

 .شیان هەبووكوردی سوریا ئەوەی لە دەوری ئۆجەلان بوو بەڵێ بزوتنێكی با •
 
 و تورك؟مام جەلال لەوماوەیە دەهاتە ئێرە بۆ مفاوەزاتی كورد -
و شەڕەكەی راگرت زەمانی تورگۆت ئۆزال بەڵێ مام جەلال یەكەم مفاوەزات •

 . . مام جەلال پێی هەستا بەو كارە1992بوو ساڵی 
 
  و كورد؟كۆبوونەوە دروستبوو؟  مام جەلال ئامادەبێت لەگەڵیان؟  تورك  -
 .و كورد نەخێرلەگەڵ تورك •
 تەنها پەیوەندی لەگەڵ دروستدەكردن؟ -
بەڵێ تەنها پەیوەندی و نێوانگیریی بۆ دروستكردن، چونكە لێرە لەگەڵ  •

عەبدوڵڵا ئۆجەلان كۆبۆوەو دواتر چوو لەگەڵ تورگۆت ئۆزال كۆبویەوەو گەیشتنە 
ی وونەوەكەكرا من لەگەڵقەناعەتێك كە گفتوگۆ دەستپێبكەن، بەڵام ئەو رۆژەی كە كۆب

 . نەبووم
 كێ مەكتەبی هەبوو؟ 1990بێجگە لەیەكێتی لە دوای  -
مەكتەبی هەبوو. حزبی شوعی مەكتەبی هەبوو، حزبێكی تر  1990پارتی پێش  -

هەبوو یەكێتیی دیموكراتیی كوردستانیی، عەلی سنجاری ئەو مەكتەبی هەبوو لێرە. 
 .ئاشورییەكان مەكتەبیان هەبوو لێرە عەرەبەكانیش هەیان بوو وەك حزبی دەعوە،

پەیوەندی یەكێتی سوریا گۆڕانكاری بەسەرداهات؟  چونكە  1990لەدوای  -
 هاتەپێش؟ قۆناغێكی نوێ

و سوریا هەرگیز لاواز نەبووە، بەس دوای مردنی حافز پەیوەندی یەكێتی •
ی رۆڵی سەرەكئەسەد تەبیعی كز بوو، ئەو پەیوەندییە تایبەتییەی مام جەلال بێگومان 

 .هەبوو
مەكتەبی یەكێتی دەوری ئەوەی بینیوە كە وەك و مەكتەبی هەرێم مامەڵە  -

بكات مەسەلەن نوسراوی هەرێم پشتڕاستبكاتەوە یان جۆرێك لەپەیوەندی نێوان 
 هەرێم یان ئیدارەی هەرێمی كوردستان لەگەڵ سوریا بگێڕێت؟

كە سوریا ئیعتراف بە نەخێر وەك و هەرێم هیچ پەیوەندی بەوەوە نییە چون •
 .هەرێم ناكات

 هۆكاری ئیعتیراف پێنەكردنەكە چییە؟ -
 .ناكات، چونكە تائێستا ئیعترافی بەهەرێم نەكردووە ئیعترافی پێ •
پێتوایە لەداهاتوودا سوریا ئیعتیراف بەهەرێم بكات وەك هەرێمێكی  -

  دەستوریی و مامەڵەی لەگەڵدا بكات؟
 .زەحمەتە جارێ •

 ئەو پیاوەی هەوڵی تیرۆركردنی ئۆجالان دەستگیركرا 
  مامجەلال بۆ ئۆجالان؛ لە ئیتالیا نەجوڵێت و شەڕ راگرەو

 خۆپیشاندان بكەن

هۆكارەكە ئەوەیە كە لەسوریا كورد هەیەو هەرێم دەبێتە مەترسی لەسەر  -
 یان هۆكاری دیكە هەیە؟ ئەوێ
 .بڕوایان پێی نییەنا مەسەلەكە حزبی بەعسە  •
لەكاتی گرتنی ئۆجالان پەیوەندی كوردی توركیا لەگەڵ سوریا رووی  -

  لەكزی كرد؟
 .بێگومان لاواز بوو •
  كەسیان لێرە مانەوە؟ -
زۆر كەم هەندێك بەنهێنی مانەوە، هەندێكیشیان گیران. ژمارەیەك كادریان  •

دەستگیركران، مەبەستم  دەستگیركرا ئەو كادرانە دوای ئەوەی ڕێكەوتنەكەیان كرد
ێنی رێككەوتنی توركیاو سوریا، ئیدی عەبدولڵا ئۆجالان ڕۆیشت. كۆمەڵێك كادریان بەنه

دەستگیركرا. جا با پێت بڵێم من چۆن زانی  هاتبون و ئیشیان كردبوو،هەندێكیان لێ
  دەستگیركراوە؟ مكە خەڵكیان لێ

ی تۆرێكوئاد ت(  ئەو كابرایە دكبرادەرێك هەبوو رەنگە تۆ ناوبانیگیت بیستبێت، )د. ف
خ لەشێ كورد بوو لە ئەلمانیا دەژیا ئامۆزای  چەند ناسیاوێكی من بوو، بەڵام باوكی ئەو

 نەجم لەشێخ نەجمی عەشیرەتێكی لای خانەقین ئەو ناوەیە، ئەو فوئادە لە ئەلمانیا
  !دكتۆر بوو، ژنەكەی خۆی كوشت، ژنێكی ئەلمانی هەبوو ژنەكەی كوشت

 وە ئێرە؟نەهاتە -
نا نەهاتە ئێرە، ژنەكەی كوشت عەلائەساس مەوزوعی شەرەف، لە كوێش  •

لەكوێ كوشتویەتی؟ لەسەر بەحر! چونەتە سەر بەحر و سەیران بە چەقۆ كوشتبوی. 
یان لە لێكۆڵینەوەدا كوڕێكی هەبوو كوڕەكەی دەڵێت ئەم چەقۆ هی ئێمەیە. دكتۆر فوئاد

ەئەڵمانیا. لوشتومە. دكتۆر فوئادیان زیندان كرد من ك گرت و ئیعترافی كرد. وتی؛ بەڵێ
ی بەراتدواتر ئەڵمانەكان بەچی ڕێگایەك و چۆن ئازادیانكرد نازانم، بەڵام پێدەچوو موخا

ئەڵمانیا ناسیبویان ئەو كێیە و چییە، خۆیشی كەسێكی زیرەك بوو، هەم بە پزیشك 
دەڵێن ئێمە بەرەڵات كان تەجنیدی دەكەن و و زار بوو! ئەڵمانەبوو، هەمیش بە دەم

 .ئیشمان بۆبكە! ئیدی بەڕەڵای دەكەن و دێتەوە عێراق دەكەین بڕۆ بۆ عێراق لەوێ

كە هاتەوە عێراق چوو خۆی گەیاندبووە حكومەتی عیراق و سەدامی بینیبو! لای 
 سەدام ئیعترافی كردبوو كە ئەڵمانەكان ئەویان ناردوە تا لەعیراق بۆ موخابەراتی

ا . سەدامیش پێی وتبوو باشە تۆ موشتەرك بە لەبەینی هەردوو لادئەڵمانیا ئیش بكات
واتە جاسوسی دووسەرە، خەستەخانەیەكیان بۆ كردەوەو هەمووشتێكییان خستەبەر 

 (.دەست. ژنێكیشی هێنا بەناوی )د. وەفا
( ڕێك وپێك ماوەیەك لەبەغدا بوو، حكومەت د. فوئاد دەینێرێت بۆلای )مام جەلال 

ر بكات، دەچێتە لای مام جەلال لەوێش ئیعتراف دەكات و دەڵێت تا مامجەلال تیرۆ
ە سەدام ناردوومی تۆ تیرۆر بكەم و دەڵێت سەدام منی ناردوە تۆ بكوژم!! ئەوكاتە ل

مایەوە دوای ئەوە فوئاد ڕۆیشتەوە بەغدا. دیارە  بوو، فوئاد ماوەیەك لەوێ ئاوەژێ
  .پێی وتبون كارەكەم پێنەكراوە

 لە سورداش نەورۆزێكی گەورە بوو، من خۆم لەوێ 1984ڵی ڕۆژی نەورۆزی سا
كامیراكەیان  كامێرایەكیشی هێنابوو وێنەی دەگرت، لەوێ بوم )فوئاد ت( هات بۆ ئەوێ

بستێنن.  سەند، بیرمە مولازم عومەر ئەمری كرد، وتی بڕۆن ئەو كامێرەی لێ لێ
مولازم عومەر دانیشتبووین،  و هەموو لەماڵیكە نەورۆزەكە تەواو بو هێنایان و دوایێ

بسڕەنەوە. مام  مەوزوع كرایەوە مام جلال وتی بەڕەڵای بكەن، بابڕوات فلیمەكەی لێ
تاڵەبانیی دێنن واستە دەكەن و دەڵێن ئازادی  100 وتی چونكە ئێستا بیگرم سبەینێ

  .بكە، بۆیە با بڕوات و پێویست ناكات
ی بەیانی زەنگی تەلەفون لێی 7 بەیانیەكی زوو كات ژمێر 1988بۆ  1987ساڵی 

جەنابت كێی؟ وتی من سەڵاحی شێخ شەرەفم!! دوای هەواڵ پرسین، وتم  دا، وتم بەڵێ
ئەوە لەكوێوە قسەدەكەیت؟ وتی لە ئوردنەوە. وتم خێرە كاك سەڵاح چی قەوماوە؟ 

لە سوریایە. وتی پێی  وتی هیچ نییە دڵت هیچ نەكات مامجەلال لەسوریایە؟ وتم بەڵێ
؟ )فوئاد ت( دێت بۆلای. منیش وتم )فوئاد ت( چی دەكات و دێت بۆ ئەوێ سبەینێ بڵێ

وتم پێی ناڵێم! وتم كاك سەڵاح چیە خێرە؟ وتی من سەڵاح نیم، من )فوئاد ت( وتم 
 باشە بۆ دەڵێت سەڵاح؟ وتی ئەوە نهێنیە لەنێوان من و مامجەلال. وتی بڵێی سەڵاح

  .بەدرۆ خستەوە شێخ شەرەف یەعنی )فوئاد ت(، خۆیشی

ۆ ئەوكاتە هێرۆ خان و مام جەلال بەسەفەر هاتبونەوە بۆ ئێرە. دوای تۆزێك چوم ب
ێخ ماڵی مام، مام جەلال دانشتبوو لەگەڵ هێرۆ خان نانی بەیانیان دەخوارد، هیوای ش

 جەنگیم لەگەڵ خۆم برد، هیوا لێرە بوو، لەنوسینگە دەخەوت. هێرۆ خانم بانگ كردە
هێرۆ خان حاڵ ومەسەلەیەكی واهەیە، وتی باسی مەكە لای مام، خۆم مەتبەخ پێم وت 

ریا پێی دەڵێم. هێرۆخان پێی وت پێی نەوت  نازانم، بەڵام لەهەمان ڕۆژ  هاتبو بۆ سو
ن ئۆتۆمبێلێكی عێراقی، جۆری شۆفرۆلێتە كۆنەكان، كە دێتە سنوری دەیگرن، كە دەیگر

و پارەیەكی زۆری پێیە، نزیكەی ئامێری پشكنینی دڵ و جۆرەها ئامێرو كەلوپەل 
 جونەیهی ئوستەرلینی و دۆلاری پێبووە؟ لەگەڵ حەفتا هەزار دیناری عیراقیی 25000

  .كە ئەوكاتە زۆر زۆری دەكرد
كە دەستگیری دەكەن دەڵێن بۆچی هاتویت؟ دەڵێت من هاتوم بۆ زیارەتی جەلال 

مام جەلال دەدەن  تاڵەبانی!! ئیدی دەیگرن دەیخەنە بەندیخانەو دیارە خەبەری 
  .دەكەن تەحقیقی  لێ

حەفتەیەك دە ڕۆژی پێچوو، مامجەلال دەیویست سەفەر بكات، نیوەڕۆ لەكاتی 
نانخواردن من و هێرۆ خان و مامجەلال و هیوای شێخ جەنگی دانیشتبوین، نانمان 
دەخوارد بەبیرمە دۆڵمەمان دەخوارد. مام جەلال وتی هێرۆ پێم وتن حكومەت ئەگەر 

  .تان لەبەر من گرتوە، بەرەڵایبكەنفوئاد
بوو، ڕۆژێك  1990دووساڵ یان زیاتری بەسەردا تێپەڕی بەر لەجەژنی وابزانم 

تەلەفونیان لە موخابەراتی عامە بۆ كردم وتیان داوات دەكەن، چووم بۆلای لیوا 
 حەسەن كە لێپرسراوی موخابەراتی عەسكەرییە وتیان دەمانەوێت فوئاد بەرەڵا بكەین

 .ەڵێت من ناڕۆمە دەرەوە دەبێ ئیلا  عەبدورەزاق بێت ئەگینا ناڕۆمبەس د
 مەبەستی تۆ دەبێ بچیییت؟ -
بەڵێ. پێی دەچێت پێشتر چەند جارێك بەڕەڵایان كردبێت و دواتر  بەڵێ •

چاودێریان كردووەو گرتویانەتەوە، تا بزانن كێ دەبینیت و چی دەكات، بەڵام ئەم 
فڵان  نەیگرنەوە. بۆیە ئەویش متمانەی نەبوو وتبوی دەبێبڕیاریاندابوو ئازادی بكەن و 

بێت وەرمگریت لە بەندیخانە. منیش بڕێك پارەم پێداو ئوتێلم بۆی گرت و بردمانە 

خەستەخانە پشكنینمان بۆی كردود دواتر ژنەكەی هات و دیاربوو رەگەزنامەی 
ئەوروپا، نەمساویشی هەبوو چووە سەفارەت و پاسپۆرتیان بۆ دروستكردوو چونە 

وابزانم چوونە بریتانیا چونكە ژنەكەی لەبەریتانیا بوو، دواتر فوئادمان ونكرد وابزانم 
 .هاتەوە كوردستان و كوژرا، بەڵام ووردەكاریی و زانیارییم نییە لەسەری

ە جا بێینەوە سەر مەسەلەكەی خۆمان، ئەوەبوو كە چووم فوئاد ئازاد بكەم وتم ئەو
ان من لەگەڵ وتی لە )تەدمور( لەگەڵ كادرانی پەكەكە زیندلەكوێ زیندانی بووی، وتی 

 وبووم. بەوە زانیم فوئاد بۆچی هاتووە بۆ سوریا! بۆم دەركەوت كە حكومەتی عێراق 
 .توركیا ڕێككەوتوون فوئادیان ناردوە عەبدوڵا ئۆجالان بكوژێت

  بەڵام چۆن؟ -
پێدابوو  فوئاد توانای هەبوو نەخۆشخانە بكاتەوە، پارەیەكی زۆریان •

نەخۆشخانە بكاتەوە بە خۆڕایی جەماعەتی پەكەكە چارەسەر بكات. وردە وردە خۆی 
بدات و بیكوژێت! پێم وایە  لە عەبدولڵا ئۆجالان نزیك بكاتەوەو ڕۆژێك دەرزیەكی لێ

  .ئیعترافیكردبوو، بەڵام تائێستا ئەوە بڵاونەبوەتەوە
 
ندی نێوان سوریاو پەكەكە پەیوە 1998تا ساڵی  1990باشە لەنێوان ساڵانی  -

  زۆر باشبوو، ئەوان لێرە مەعەسكەری گەورەیان هەبوو؟
گەورەترین معەسكەریان هەبوو، بۆ مێژوو ڕاستیەكەی بڵێین عەبدوڵا ئۆجالان  •

 .بەئاشكرا شتی نەدەكرد، هەر بەنهێنی دەیكرد
  كەی دەنگوباسی رۆیشتنی ئۆجالان لەسوریا دەستی پێكرد؟ -
ێك هاتن وتیان عەبدوڵا ئۆجالان تۆو كەریم خانی برادۆستی بەهار بوو ڕۆژ •

لە ڤێلاكەی لە )دارییە( بینیمان  دەعوەتكردوە. شەو چوینە لای، كەچوین بۆ ئەوێ
بوون، وەكو ئاهەنگ بكەن گۆرانی و  پڕبوو لەخەڵك، ژمارەیەكی زۆر خەڵك لەوێ

وان من و كەریم خان مۆسیقا هەبوو، ئێمە دانیشتین و عەبدوڵا ئۆجالان  هات لە نێ
دانیشت، دوای دەستی بەقسەكردن كرد. یەكەمجاربوو ببینم بەئاشكرا ئیشبكات. دوای 
ئەوە بەماوەیەك دەرچوو كە توركیا داوای كردووە كە دەبێت عەبدوڵا ئۆجالان لە 

سوریا نەمێنێت و هێزیان كۆكردەوەو هەڕەشەیان كردبوو. هەر بەهار بوو پێش 
ڕۆژ، من و ئەحمەد بامەڕنی ئێستا ئەو  20بۆ 15ن بڕوات بە ئەوەی عەبدوڵا ئۆجالا

  .ماوەو مەحمود عیدۆی ئێزیدی و دانای ئەحمەد مەجید، ئەو چوارە چوین بۆلای
ڕۆژەكە یەك ڕەشەبای دەهات زۆر ناخۆش بوو، ئێمەی لەباخچەكە دانا دووجار 

ن مك، بەڵام بۆ وتم ئاپۆ بابچینە ژورەوە، وتی نا. خەڵكی كە دەبوایە پێی بڵێن سەرۆ
ئاپۆ، وتی نابێت تومەز دەیویست قسە بكات ژورەوەش دیارە  دەیگوت قەینا تۆ پێم بڵێ

ئەمین نەبوو. یەكەم جار بوو رەخنە لەسوریا بگرێت و كورد وتەنی زەمی سوریا 
بكات، منیش پێم وت ئاپۆ وەك و من سوریەكان بناسم، تەسلیمی توركیات ناكەن، 

رای ێن لێرە بڕۆ. وتی نا ئەمانە جێی سیقەنین )حافز ئەسەد( ببەڵام لەوانەیە پێت بڵ
خۆی زیندان كرد، منیش وتم جا برای خۆی موئامەرەی لەسەركرد، خۆ تۆ موئامەرەت 
 لە حافز ئەسەد نەكردوە! دوای ئەوە بەرەئی ئێمە دەكەیت بڕۆ، وتی ئاخر بۆ كوێ

تە مان كاتدا دوو بەدیل وابچم؟ من یەك لەو كەسانە بووم وتم بڕۆ بۆ كوردستان لەهە
ە هاوشێوە بۆخۆت پەیدا بكە، خەڵك هەیە زۆر شكلیان لەتۆ دەچێت، هاوشێوەیەكت با ل

ئەوروپا بێت، هاوشێوەیەكیشت با لەتوركیا بێت، بەڵام خۆت لەكوردستان بە. ئەو 
وەی هاوشێوانە با هەر ماوە ماوە دەركەون، لێدوان بدەن و ڤیدیۆ بڵاوبكەنەوە، بۆ ئە

 لەتوركیا بشێوێنن. وتی كوردستان ئەمین نییە، وتم كوردستان بۆ ئەمین نییە؟سەر 
ئێمە ئەو چەند ساڵە لە كوردستانین مامجەلال هەموو حكومەتی عێراق بەدواوەیەتی 

دەكەن!! دەچم بۆ  وڵاتی ئەوروپی پێشوازیم لێ 5نەیتوانیوە بیگرێت، وتی نا من 
 .ئەوروپا ناوەكانی نەهێنا

 بوو گفتوگۆكەتان؟ هەرئەوەندە -
درێژەی كێشا، بەڵام ئەوە قسەی من بوو، دوای ئەوە من عەبدوڵا ئۆجالانم  •

نەبینیوە، ماوەیەكی پێچوو وتیان عەبدوڵا ئۆجالان ڕۆشت لێرە چۆتە یۆنان، ئەو 
عومەر ئۆسێیەی لەگەڵ بوو، لەناو فرۆكەكە عومەر ئۆسێ لەگەڵ بوو، دوایی بۆی 

یان هێشت لەناو فرۆكەكەش دابەزین، وتیان نابێت دابەزن لە گێڕاینەوە وتی لە یۆنان نە
فرۆكەكە! وتی ئێمە ترسمان لێنیشت هەر لەوێوە ڕادەستی توركیامان بكەن! وتی 

پاككەرەوەمان بەبارمتەگرت وتی وتمان  6ئەوانەی كە دێن خزمەتگوزارەكانی فرۆكە 
ئێمە ئەوەتان لەگەڵ هەر شتێك بكەن ئێمەش ئەوانە دەكوژین! لە كۆتایدا وتیان نا 

ناكەین ڕێگاتان دەدەین بڕۆن. وتی پەیوەندی كرا بەڵام هیچ شوێنێك پێشوازی 
لێنەكردین! یەك لە فرۆكەخانەكانی ڕوسیا لەوێش كابرایەك هەیە ئەندام پەرلەمانی 
 روسیاسە كوردە بە ئەسڵ ئەو پێشوازی لێكردین، بردینیە ماڵی خۆی. دوای لەوێ

ە ئیتاڵیا، كە گەیشتە ئیتاڵیا مام جەلال لێرەبوو، مام جەلال بانگی نەمایەوەو خۆی گەیاند
یەكەم  منی كرد وتی بڕۆ بارەگای پەكەكە، بارەگایەكیان هەبوو وتی بڕۆ پێیان بڵێ

من شەڕی چەكداریی ڕادەگرم تەنها  شت لە ئیتالیا نەجوڵێت، دوو بەیانێك دەركات بڵێ
رێت با لەهەموو دنیا خۆپیشاندان بكەن، كە هەتا پێیان دەك خەباتی سیاسی دەكەم، سێ

خۆپیشاندانەكەیان كرد بەیانەكە دەركەن، وتیشی لە ئیتاڵیا نەجوڵێت، بەڵام رۆیشت. 
وتی كە چووم   ئەوە مەحمود عوسمان ماوە  وتی ڕۆژێك پێشتر من ڕۆشتم بۆ ئەوێ

ە نەجوڵێت بۆ لای، جا مەحمود عوسمان ناڵێت ئەمریكیەكان پێیان ووتوم، وتی پێم وتو
لە جێی خۆت، دوو ڕۆژی دیكە ئەمریكیەكان دێن دەتبینن، بەڵام بە قسەی نەكرد 

 .ڕۆشت
سوریەكان پێیان وتبوو عەبدولحەلیم خەدام كە جێگری سەرۆك كۆمار بوو پێی 
وتبوو ئێمە گوشارێكی زۆرمان لەسەرە، تورك هێزێكی زۆری هێناوە، ئێمە ئێستا 

مانگ خۆت  6، لەبەر ئەوە ئەگەر تۆ بتوانیت توانای ئەو شەڕەمان نییە بیكەین
 .بشاریتەوە

 لە سوریا خۆی بشارێتەوە؟ -
لەهەر شوێنێك خۆی بشاریتەوەو دیار نەمێنیت. دیارە نەیانویستوە ئەوە  •

ی قسەی خۆیانە، دوایی بۆمنیان گێڕاویەوە، عومەر ئۆسێش ئەو قسەیە دەزانێت دەتوان
  .لێی بپرسی

 ت ئەندامی سەركردایەتی پەكەكە، پەیوەندی لەگەڵ ماهیر وڵا
 توركیا هەبوو

 لە توركیا وێنەی من و ئۆجالانیان دابویە مامجەلال 

 پێتوایە ئەو پیلانگێڕییە لەسەر ئۆجالان كرا لەكوێوە سەرچاوەی گرتبوو؟ -
رایە ئەوەی من بڕوام پێیەتی ئەوەیە كە موئامەرەكە )ماهر وڵات( بووە، ئەو كاب •

هەموو شتێكی تەرتیب كردبوو. دەمەوێ ئەو زانیارییە بڵێم كە كوڕێك هەبوو ناوی 
وو بماهر وڵات، ئەوە ئەندامێكی سەركردایەتی پەكەكە بوو،  ماهر وڵات ماوەیەكی زۆر 

 بوو. دوای ماوەیەك دەركەوت نوێنەریانە ونبوو، دیارە لە قەندیل بووە نازانم لە كوێ
 پەیدا بوو، كە چوم لەوێ بدوڵا ئۆجالان ماهر وڵات لەوێمانگ پێش عە 6روسیا. 

 ساڵ من لەگەڵ عەبدوڵا 20ماهرم بینی چەند جار ماهرم بینیبوو. نزیكەی زیاتر لە 
ەوە، ئۆجالان پەیوەندیم هەبووە وێنەشمان بەیەكەوە گرتوە هەرگیز وێنەیەك بڵاونەكرات

 .و. وێنەیەكی گرتینبو دوایینجار كەمن چوومەلای، ئەو ماهر وڵاتە لەوێ
 
 هی تۆو ئۆجالان؟ -
ڕۆژ تا مانگێك، مام  20عەبدوڵا ئۆجالان. دوای ماوەیەكی كەم لەماوەی  بەڵێ •

جەلال دەچێتە توركیا، لەگەڵ سەرۆك ئەركاتی سوپای توركیا دادەنیشێت باسی 
 !!مەوزوعی پەكەكە دەكەن، ئەو بەمامجەلال دەڵێ ئێوە یارمەتی پەكەكە دەدەن

  بوو؟كەی  -
پێش گرتنی عەبدوڵا ئۆجالان بەچەند ماگێك، مام جەلال وتی وتومە وا نییە  •

پەیوەندیمان لەگەڵی هەر نییە، وتی سەرۆك ئەركان هەر وایكرد وێنەكەی تۆی 
دەرهێناو دای بەمن وتی ئەوە كێیە وتی وتومە ئەوە لە مێژە لەگەڵ ئێمە نەماوە 

 .دەرمانكردوە! ئەوە جاران لەگەڵ ئێمە بوو
  پەكەكە دەیانزانی ئەو كارە ماهیر وڵاتە؟ -
لەدواییدا زانیان. دوای ئەوە مام جەلال وتی ئاگات لەخۆت بێت نەچیتە توركیا،  •

وتی دەتگرن زانیاریان لەسەرت هەیە، مەلەفت هەیە دەتگرن. لەگەڵ دانای ئەحمەد 
ها هەیە، ئەو مەجید چوین بە عەبدوڵلا ئۆجالانمان وت. وتمان حاڵ و مەسەلەیەكی ئاو

ماهیرە دەستی لەگەڵ تورك هەیە! وتی نا وا نییە، ماهیر پیاوی باشە.  وتم كاكە ئەو 

! چەند ساڵ ئێمە وێنە بەیەكەوە دەگرین قەت وێنە وێنەی من و تۆ گەیشتوەتە ئەوێ
 .، قەناعەتی نەكرد. لەو كاتەوە ئیدی ماهیر ون بوونەگەشتوەتە ئەوێ

 ناشزانی لەكوێیە؟ -
  .ڵێن لە روسیایەبا دە •
  بارەگای ئۆجالان دیاربوون لەكوێیە؟ -
 .بارەگاكانی ئۆجالان هەموو لەدەرەوەی شار بوون، بەڵام خەڵك دەیزانی •
  چەنگیز چاندار دەڵێت توركیا دەیزانی ئۆجالان لەكوێ دادەنیشێت؟ -
 مقەرێكیان هەبوو لە غوتە، ڕۆژێك لە ئیسرائیلەوە موشەكێكیان ئاراستەكرد، •

 .ەڵام بەری نەكەوت! ئیسرائیلیەكان لەوەدا دەوریان هەبووب
 لەدوای گرتنی ئۆجالان پەیوەندی نێوان سوریاو پەكەكە بەردەوام بوو؟ -
دەتوانین بڵێن بۆماوەیەكی درێژ لێكدابڕان و پچڕا، بەڵام جۆرێك لە پەیوەندی  •

 .هەر هەبوو
 بویەوە؟وداوەكاندا دروست ِ  پەیوەندی پەكەكەو سوریا لەگەڵ رو -
من رۆشتم بۆ قەندیل چوم بۆ  نازانم ساڵەكەم بیر نییە، بەڵام من سەرلەنوێ •

بۆلای جەمیل بایك، من بۆخۆم ماوە ماوە دەچمەوە كوردستان، سەرێكی جەمیل 
دانیشتین  جەمیل وتی دەمانەوێت پەیوەندی لەگەڵ سوریا  م دا، لەوێ-بایك

  .تندروستكەینەوە، منیش كە هاتمەوە ئێرە پێم و
 ساڵی چەند بوو؟ -
بوو وابزانم. وەفد لە قەندیلەوە هاتە ئێرە، یەكەم پەیوەندی  2012ساڵی  •

نامەی شەفەوی لە جەمیل بایكەوە من هێنام بۆ دیمەشق، دوای ئەوە  كوڕێك هەیە 
ن تەمایناوی دەلیلە هات بۆ ئێرە، كە هات بۆ ئێرە لەگەڵ لیوا عەلی دانیشت وتی ئێمە بە

ستبكەینەوە لەگەڵ ئێوەو مەكتەب بكەینەوە، هاتن و چۆنمان هەبێت، پەیوەندی درو
وە سوریەكان وتیان ئێمە هیچ لاریەكمان نییە، بەڵام بارەگا یان نوسینگەیان نەكردە

 .زیاتر گرنگیان بە قامشلۆ دا

باشە ئەوان سەرەتای ڕوداوەكانی سوریا، چۆن هاتنەوە ڕۆژئاواو دەسپێكی  -
 ۆن بوو؟بزوتنەوەی چەكدارییان چ

شانەی نوستویان هەبوو، كە قەیرانی سوریا  ئەوان دیارە لەوێ • 
دەستی پێكرد، لە قامیشلی خۆپیشاندان و شتی وا دەستی پێكرد، مخابەراتی سوریا 

 كەوتنگەڕا بەدوای كادرانی پەكەكە تا بیاندۆزێتەوە، پێیان وتبوون ئێمە دەمانەوێت رێ
ی بەكاریان بێنن. زن. واتە وەك چەكداری محەلناوچەكە بپارێ بكەین چەكتان دەدەینێ

و بەڵام دوایی بارودۆخەكە زیاتر گەشەیكردو جەمیل بایك پەیوەندیكردو خەبەری نارد
وتی ئێمە قەرزاری سوریاین، وتی ئێمە دەمانەوێت دیفاع لە سوریا بكەین شتەكە 

 .گەورە كرد
پەیوەندیە  ناوچەی  خۆیان كۆنترۆڵ كرد پاش ئەو ڕوداوانە، دواتر ئەو -

 بەردەوام بوو؟
 .پەیوەندی هەردوو لایەن  بەردەوامە ئێستاش •
 ساڵەكانی تر دەهاتن؟ -
  .جار هاتوونەتە دیمەشق6بۆ 5 •
 كەواتە ئاگات لە وردەكاریی كۆبونەوەو جموجۆڵیان هەیە؟ -
 .بەڵێ  •
حكومەتی سوریا ئامادەیە چی بۆ ئەوان بكات؟ یان ئەوان ئامادە بوون چی  -
 وریا بكەن؟بۆ س
یەكەم، سوریەكان رەئیان ئەوە بوو دەیانگوت ئێمە مەسەلەی كورد دوابخەین  •

بۆ دوای نەمانی شەڕەكە. دووەم، هەر وەفدێكی كوردی كە دێت پرۆژەیان نییە، هیچ 
نییە. شتێك نییە پێشكەشی سوریای بكەن. سێیەم، حكومەتی سوریاش  پرۆژەیان پێ

نییە. بەرچاوڕون نین  ەی كورد هیچ پرۆژەیەكیان پێپرۆژەی نییە! بۆ چارەسەری قەزی
 .چی دەوێت و پرۆژەیان نییە بۆ زانیاریت  كورد لە سوریا نازانێ

هۆكارەكەی ئەوەیە  كورد بەشێك لە داخوازیەكانی پەیوەندی بە  -
 ئەجێندای دەرەكییەوە هەیە، یاخود كورد كۆكراوە نییە؟

هەمووی لاوازن،  وردییەكان لەوێكورد لە سوریا كۆكراوە نییە و حزبە ك •
كی دەمێنێتەوە  پەیەدە كە بەشێكە لە پەكەكە، بێگومان پەكەكە لە كۆنەوە پەیوەندیە

 60% تا 50باشی لە گەڵ سوریا هەبووە، زۆربەی چەكدارەكانی پەكەكە لە قەندیل 
یان كوردی سوریان، حكومەتی سوریا بیری لەمە كردەوە ئەم چەكدارە سوریانە 

 ئێرەو دیفاع لەناوچەكەی خۆیان بكەن، سوریا چەكی دانێ و تۆپ و جبەخانەیبێنەوە 
دانیشتوم ئێمە كە قەزیەی شنگال  ، سەرەتا هەموو شتێكی دانێ. من خۆم لەوێدانێ

عاسی ببون،  كۆمەڵێك پێشمەرگەی ئێمە لە شاخەكانی ئەوێ  3/8/2014بوو  
كو ن تەلەفۆنی بۆمن كرد، وتی بەڵپارتیش ڕێگای نەدەدا یارمەتیان بۆ بڕوات، هێرۆخا

تی وتۆ لە سوریاوە یارمەتیان بۆ بنێریت، ئەم هەڵۆ پێنجوێنیە  پەیوەندی پێوەكردم، 
یە، ئێمە پێویستمان بە جلوبەرگە، پێویستیشمان بە هەندێك گولە ئاربیجی و شتی وا هە

ەو بەدل 500منیش بە سوریەكانم گوت و سوریەكان وتیان ئێمە ئامادەین. نزیكەی 
و ئەمانەمان هەمووكڕی، بە فرۆكەیەكی تایبەت كە  پوتی عەسكەری و جەمەدانێ

، بردمان بۆ قامیشلۆ. لێرەشەوە لیوا عەلی پەیوەندی كرد  حكومەتی سوریا داینێ
م مەبەستم عەلی مەملوكە پەیوەندی كرد لەگەڵ بەرپرسی عەسكەریەكەی ئەوێیان، نازان

پێویستیان بە گولە ئاربیجی و شتی  ی یەكێتی دێنبوو، لیوایەك بوو. وتی جەماعەت كێ
. ئەوە بە پەیوەندی شتەكانمان ئامادەكرد. چوین بۆ وا هەیە چەندتان هەیە بیاندەنێ

ێكی كەی لەگەڵ بوو ئەفسەر بوو، دوو ً  قامیشلۆ كە چوین هەڵۆ پێنجوێنی هات و كور
، كابرایەك بوو ئەوێە ئوتێلێك دابەزین، مخابەراتی سوریا هاتە لئۆتۆمبیل هاتن  سێ

ت عەمید محەمەد زابتێكیشیان لەگەڵ بوو، كابرایەكی دیكەیان لەگەڵ بوو پێیان دەگو
حاجی ئادەم  پێموایە، یان ئێرانیی بوو، یان حزبوڵلا بوو. عەرەبی قسەی دەكرد 

ن كوڕێكی گەنج بوو. ئەو برادەرەی ئێمە مەحزەرەكەی نوسی، كە هاتە سەر كابرا وتما
 تۆ؟ وتم هیچ وتمان بنوسین حیزبوڵلا وتی نا نەنوسی ئەوە بەس بنوسە بنوسین كێ
 .حاجی ئادەم

بێگومان داواكاریەكانی یەكێتی زیادیكردبوو چونكە شتی تریشیان داوا كردبوو. 
ڕۆ عەمیدەكە دانیشت بوو وتی هەموو شتەكان  ئامادەیە ئێمە فەرمانمان بۆ هاتوە ئەم

ەوەكە هاتینە دەرەوە هەڵۆ ێت وبیبەن. لە كۆبونهەموو شتەكان ئامادە دەب سبەینێ
پێنجوێنی هەمان ڕۆژ وتی من بەیانی زوو دەگەڕێمەوە. منیش وتم كەوابێت منیش 
ئەمڕۆ ئەگەڕێمەوە دیمەشق فرۆكەیەك هەبوو كات ژمێر دووی شەو لە قامشلی 

 بوو لەگەڵمان هاتەوە. كە من لە كۆبونەوەكە هاتمە دەرەوە بە عومەر ئۆسێش لەوێ
ای هەڵۆم وت وتم كاكە ئەو شتانەی من هێناومە ئەوە جلوبەرگە بیان بە، بەڵام بەتەم

یەك فیشەك مەبە لە سورییەكان، وتی بۆ نایدەن وتم ئەم كابرایە نایدا مەبەستم 
 .كابرای ئێرانی بوو. بەكورتی ئێرانیەكان نەیانهێشت

 
 ئەو عەمید محەمەدەبۆ زانیاریت من لەو كۆبونەوە كە دانیشتوین پەیوەندیەك بۆ 

ی هات دیارە پەكەكە داوای دوو دەبابەیان كردبوو، فەرمانی لەدیمەشقەوە بۆ هات وت
. ئێمە لە كۆبونەوەكە چوینە دەرەوە من . دوو دەبابەكەیان دانێدوو دەبابەكەیان بدەنێ

و هەڵۆ پێنجوینی و جەماعەت وتمان با بچین سەردانێكی  مقەری قیادەیان بكەین 
كرەم سەركردایەتی پەیەدەبوو. مقەری قیادەیان لە عامودەبوو. ئەوكاتە ئەو ئەمەبەستم 

حەسۆ بەرپرس بوو  ئەو عومەر عەبدوالكەریمەش بەر پرسی پەیوەندی بوو، ساڵح 
 گەدۆ  وەزیری دەرەوە بوو كابرایەكی مەسیحیش لەگەڵیان دانیشت بوو. كەوتینە قسە

ومەتی سوریا، دەیگوت ئەو حوكمەتە ئەو عەمەر عەبدولكەریمە هێرشی كردە سەر حك
 فاشیلەو ئەو حكومەتە وایەو وایە..تد وتم كاكە تۆ چی دەڵێت؟ تۆ شەرم ناكەی ئەو
قسانە دەكەیت؟ وتی بۆ شەرم دەكەم؟ وتم بابە حكومەتی سوریا دوو كات ژمێر پێش 

ۆ ەسئێستا دوو دەبابەی بەئێوە داوە! وتی نەخێر كڕیومانە لێیان!! وتم چی؟ ئەكرەم ح
 .وتی پێی وت بێدەنگ بە. ئەكرەم حەسۆ زۆر عاقڵە

  شێخ لاهور پێی وتم ئەمریكا لەسوریا دەكشێتەوە و  2017لە
 گرژی لەگەڵ توركیا دروست دەبێت

  قاسم سولەیمانی لەلوینان لەگەڵ پارتی و یەكێتی كۆبۆوە بۆ
 پێكهێنانی هێزێك بۆ سوریا

ەرگەری لێپرسراوی نوسینگەی پارتی لێرە بوو، لەو ماوەیەی مەحمود گ -
 پارتی و حكومەتی سوریا پەیوەندیان باش بوو؟

 .پەیوەندیان لەگەل سوریا خراپ نەبوو •
باشە پرسیارێكم بیرچوو، پێموایە سەرەتای رووداوەكانی سوریا، حكومەتی  -

 دیمەشق بەنیازبوو هێزێكی پێشمەرگە بێنێتە رۆژئاوای كوردستان؟
ۆر گرنگە، پێش دروست كردنی پەیەدە، قاسم سلێمانی لە لوبنان ئازاد ئەوە ز •

 بوو وابزانم. هەردوكیان 2011بەرواریی و دكتۆر خەسرەو گوڵ دەبینێت، لەسەرەتای 
 ێدەهێنێتە سوریا لەگەڵ لیوا عەلی دادەنیشن، دواتر لیوا عەلی دەچێتە هەولێر لەو

قاسم سلیمانی و لیوا عەلی و كاك لەگەڵ برادەران دادەنیشێت، یەكێتی و پارتی 
مەسعود و یەكێتیش ڕێكدەكەون لەسەر دروستكردنی هێزێكی تایبەت بۆ كوردستانی 

ڕۆژ بە دوای منیان نارد وتیان سەرۆك بەشار  15ڕۆژ  10سوریا. پێش ئەوە بە 
 ئەسەد دەڵێت نامەیەك دەنوسم بۆ جەلال تاڵەبانی با فڵان كەس بیبات لەگەڵ عومەر

ی ن بۆ جەلال تالەبانی، كە یەكێتی ببێت بە نێوانگر لەنێوان ئێمەو كوردئەسی بیبە
سوریا. منیش خەبەرەكەم نارد، ئەو كاتە پەیوەندییەكە لەگەڵ دكتۆر خەسرەو بوو. 
 چەند ڕۆژێكی پێچوو دكتۆر خەسرەو پەیوەندی پێوە كردم وتی ئێوە مەیەن جارێ

  .لەمڕۆژانە مەحمود گەرگەری  دێت
چوار ڕۆژی  دەكەین. سێ ود گەرگەری ببینە دوای ئەوە قسەی لێئەو وتی مەحم

پێچوو مەحمود گەرگەری لە بەیروتەوە پەیوەندی پێوەكردم وتی من لە بەیروتم 
بەیانی دێم بەشكم چاوپێكەوتنێك وەرگریت لەگەڵ لیوا عەلی مەملوك و بەیەكەوە 

وەرن. بەیانی ڕۆشتم  9بچین بۆ لای. منیش پەیوەندیم پێوەكرد وتی بەیانی كات ژمێر 
بۆلای مەحمود لە مقەرەكەی خۆیان لەوێوە ڕۆشتین بۆلای لیوا عەلی، پێش ئەوەی 
بچین مەحمود وتی ئێمە رێككەوتنێكمان كردووە لە نێوان حكومەتی هەرێم و سوریا و 
ئێران، چەند هەزار پێشمەرگەیەك بنێرنە ناوچەی قامیشلی بۆ پاراستنی ئەو ناوچەیە. 

ۆلای لیوا عەلی، لیوا عەلی وتی وتی چیت پێیە وتی من هاتووم بەناوی ئیدی چوین ب
بكەین. ئەوەی كە  سەرۆكی هەرێمی كوردستان ئێمە ئامادەین  ڕێكەوتنەكە جێبەجێ

پێشمەرگە  بنێرین بۆ قامیشلی  15000ڕێكەوتنی لەسەر كراوە  ئیمە ئامادەین 
ەلی وتی باشە بەخێربێی  بوو بیدایەتی  ئەزمە بوو، لیوا ع 2011تەسەور دەكەم 

بوو، لیوا عەبدول  ئێوارە یەكتر دەبینین. ئێوارە كە چوینەوە وەزیری بەرگری لەوێ
فەتاحێكیش هاتبوو  بەرپرسی ناوچەی جەزیرەبوو. بەرپرسی عەسكەری  ئەویش 

 15هەزار، وتم بەیانی  10هەزار!! مەحمود وتی   10هەزار بوو بە  15هاتبوو. ئیوارە 
؟ وتی ئەوە تەلەفونم بۆ هاتووە! دانیشتین قسەكانیان كردوو، وا 10و بە بوو، بۆچی ب

رێككەتن كە پێشمەرگەی هەرێم بێنە سوریاو بەهاوكاریی ئێران و سوریا، مەوزوعەكە 
ی 9وردەكارییەكەم بیرنەماوە، بەڵام كۆبونەوەكە دواخرا بۆ رۆژی دواتر كاتژمێر 

ەزیری بەرگری لەوێ بوو، جاری سێیەم بەیانی ، بۆ رۆژی دواتر دیسان ڕۆشتینەوە و
نج هەكار پێشمەرگە دەنێرین وەزیری بەرگری ً  دەست بەڕێكەوتن كرا مەحمود وتی پ

هەزار قەیناكا. باشە  5هەزاریش زۆرە بەڵام، مادەم ئێوە بڕیارتان داوە  5وتی كاكە  
هەزارە چۆن دێت بۆ ئێرە؟ مەحمود وتی ئێران تەرتیباتی ئۆتۆمبیل و  5ئەو 

ستنەوەیان بۆ دەكات، چەكی قورس ئێران دابیندەكات و پێشمەرگەی ئێمە هەقی گوا
، دەمانچە و كڵاشنكۆف، شوێنی خواردن هیچی نییە. ئێوە لێرە چەكی سوكیان دەدەنێ

و جلوبەرگیان بۆ دابیندەكەن، باقی شتەكانی كە گواستنەوەو پاراستن و تۆپ و ئەوانە 
وتی شوێنی حەوانە هیچ كێشە نییە جلوبەرگ ئێران دابینی دەكات. وەزیری بەرگری 

. هیچ كێشە نییە. ئێمە هەر پێشمەرگەیەك دەمانچەیەك و كڵاشنكۆفێكیشی دەدەینێ
وردەكاری قسە زۆر كرا، ئاخر شت وتیان تەواو؟ وتی تەواو. من لە جێگای خۆم وتم 

كەوتنە هیچ تەواو نییە! باشە ئێوە لەخۆتانەوە ئەو قسانە دەكەن، یەكەم شت ئەم رێك
 لەگەڵ ئێمە پێویستی بە رێككەوتنێكی سیاسیە، ئەمە كارێكی عەسكەریە. باشە كێ

دەڵێت كوردی سوریا ئەم شتە قبوڵ دەكەن؟ ئێوە پێش ئەوە پێویستە لەگەڵ كوردی 
سوریا ڕێككەون. ڕێكەوتنی سیاسی، دووەم وتم لێرە ئەحزابی كوردی سوری هەیە، 

  رێككەوتنە قەبوڵ دەكەن؟ دەڵێت ئەحزابی كوردی سوریا ئەم كێ
پرسیارێكی مەنتقیە ئێوە حوكمەتی سوری ڕێكەوتن لەگەڵ كورد بكەن، هیچ نەبێت 

 .رازیان بكەن بڵێن ئەو پێشمەرگەی كە دێت بۆ پاراستنی ئێوە دێت



 

 

201 

 مەحمود گەرگەری هیچی نەوت؟ -
وتی نانا ئەحزابی كوردی سوری هەمووی لەباخەڵی منە!! حەز دەكەیت  •

ە سواری فرۆكەیەك دەكەم ئینجا تۆ لە ئاسمان بەریدەدەیتەوە یان نا ئەو هەمویت بۆ
منیش بیرم كردەوە  كەیفی خۆتە! لیوا عەلی ڕووی لەمن كرد وتی  تۆ رەئیت چیە؟ ئێ

لی خۆ ناو مەجلیسەكە ناڵێم راست نییە ئەو قسەیە! وتم سیادەت لیوا مەحمود لە قامش
ارەزای نیم. وتم ئەم پێنج هەزار زۆر ژیاوە ئەو شارەزای ناوچەكەیە من ش

دەگرێت  گایان لێً  پێشمەرگەیە بەكوێدا دێن بۆ سوریا؟ تورك لە ڕێگایەتی تورك ڕێ
وا نییە؟ پەكەكە هەیە، مەجالتان نادات پەكەكە كوردستانی سوریا بەموڵكی خۆی 
دەزانێت. مەحمود وتی ئەم شتانە هەمووی ئاسانە، كاك مەسعود لەگەڵ جەماعەتی 

و موراد قەرەیلان قسە دەكات و چارەسەری دەكات، لەگەڵ توركیاش قەندیل 
 .چارەسەری دەكات ئەوانەهیچ كێشە نییە

 ئەو پێنج هەزار پێشمەرگە هی پارتی بوو یان هاوبەش لەگەڵ یەكێتی؟  -
 .نا هاوبەش، پارتی و یەكێتی بەناوی حكومەت •
  ئەو ڕێكەوتنە واژووكرا؟ -
ە ڕێكەوتین دوای خواحافیزی، مەحمود گەرگەری نا ئیمزا نەكرا، لەسەر ئەو •

عەلا ئەساس رۆژی دواتر بگەڕێتەوە كوردستان و رێككەوتنەكە بباتەوە هەولێرو و 
 .وڵام بداتەوە، بەڵام محمود گەرگەری گەڕایەوە كوردستان و نەهاتەوە

 كاتێك گەرگەری هاتە دیمەشق نوسینگەیان هەبوو؟ -
اتەوە. لەو بەینەی جارێك هات و مەكتەبەكەیان با مەكتەبیان هەبوو، بەڵام نەه •

 خانویان هەیە لەدیمەشق. مەحمود ڕۆیشت بێ داخست. خانوی خۆیان بوو، پارتی سێ
پێش ئەوەی لیوا عەلی ببینێت ڕۆیشتەوە، هەموو شتەكانی بۆ  ئەوەی من ببینێ

یەكسەر برادەرێك بەناوی )ع( باس كربوو. من پێموایە ئەو پیاوە، پیاوی توركیایەو 
قسەو رێككەوتنە سەرەتاییەكەی ئێمە كە لەگەڵ سوریا قسەمانكرد بۆ توركیای ناربوو، 
ئەوانیش لەولاوە پەیوەندیان بە كاك مەسعود كردبوو وتبویان ئەوە بەتەمای شتێكی 

. وتبویان شتی وا قەبوڵ ناكەین! بۆیە دواتر وان؟ كاك مەسعودیش وتبووی بەڵێ
 .ر كوردی سوریاو هەستا چوو پەیەدەی هێناحكومەتی سوریا گەڕایەوە سە

 
پێتوایە ئەمریكا شتێك بۆ كورد بكات، كە ئێستا چەك و تفاقێكی زۆر بۆ  -

 پەیەدە دەنێرێت؟
و كوڕی كورد شەهید دەبێت، هەتا ئێستا  پێموایە، هەر پارەو چەكیان دەدەنێ •

بەرژەوەندی چەند كورد شەهید بووە؟ باشە ئەوە لەبەرژەوەندی كێیە؟ پێموایە لە
 .توركیایە

هەتائێستا چەند جارێك مفاوەزات لەنێوان كورد و سوریا دەستی پێكردووە،  -
 ئەوە چۆن بووە؟

سەرەتا مفاوەزات لەڕێی منەوە دەستی پێكرد، دوو وەفیان نارد، جارێك  •
ئەكرەم حەسۆو ئامینە ئۆسی هات و جاری دووەم، ساڵح گەدۆو چەند كەسێكی دیكەی 

 .لەگەڵ بوو
 هیچ پڕۆژەیەكیان پێبو؟ -
 .نا نەمزانیوە پرۆژەیان پێبوبێت •
 باشە سوریا لەگەڵ ئیدارەی رۆژئاوا مفاوەزاتی دەكرد، یان لەگەڵ قەندیل؟ -
نانا لەگەڵ ئیدارەی رۆژئاوا. یەك جار وەفدێكی بەرزیان هاتە سوریا لەڕێگەی  •

وا عەلی دووجار ئێمەوە، ئەوانیش سەبری ئۆك و ژنێكی لەگەڵ بوو، هاتن لەگەڵ لی
دانیشتن. ئەوكاتە ئەو وتی ئێمە هیچ گرفتێكمان نییە گفتوگۆ دەكەین و گرفتی كورد 
چارەسەر دەكەین، بەڵام یەك كێشەمان هەیە، ئەوە ئێمە كێشەی كورد چارەسەر 
دەكەین، ئەی چی لەئەمریكا دەكەن؟ وەك عەرەب دەڵێن جبت الدب علی كرمك، واتە 

ەتە ناو رەزی تا ترێیەكە بخوات. وتی باشە ئێوە بەدەستی خۆت ورچەكە هێناو
ئەمریكاتان بەخۆتان هێناوە چی لێدەكەن؟ بەسەراحەت بە سەبری ئۆكی وت؛ وتی 
رێزم هەیە بۆتۆ، بەڵام تۆ خەڵكی توركیای هاتووی مفاوەزات لەسەر كوردی سوریا 



 

 

203 

بەڵام تۆ دەكەی؟ هیچ حەقی ئەوەت نییە، تۆ رێزت هەیە، پێشتر بەیەكەوە دانیشتوین، 
 .مافی ئەوەت نییە

 بڕوا لە سوریا؟ یان بتوانن شتیك دەست بخەن؟ پێتوایە كورد بەرەو كوێ -
من پێموایە ئەمریكا لێرە دەكشێتەوە، كورد بەجێدەهێلێت! ئەمریكا پەیوەندی  •

لەگەڵ پەكەكە هەیەو پەیوەندییەكی بەهێزیشی هەیە. من پێموایە ئەمریكا لەسوریا 
شێخ لاهورم بینی وتی ئەمریكییەكان لەسوریا   2017و ساڵ لە دەكشێتەوە، من دو

دەكشێنەوەو گرژی لەگەڵ توركیا دروست دەبێت. سورییەكانیش ئەوە دەزانن. ئەگەر 
، سەربازێك دەهێلنەوە! ئەوە لەخزمەت كورددا نییە 200ئەمریكا بكشێتەوە لەوانەیە 

 .ێتسەرباز بەجێدەهێل 200چی ئەوە بیانوو دەداتە ئێران كە بۆ ئەمریكا دەكشێتەوە كە
 ئێرانییەكان رۆڵیان لە گفتوگۆی نێوان كورد و سوریا هەبووە؟ -
رۆڵیان نەبووە، من ئێرانییەكانم بینیوە، ئەوان دەڵێن لەگەڵ ئەوەین حەقی كورد  •

چارەسەری كێشەی كورد بكرێتەوە تا رێگەیان بۆ  لەسوریا بدرێت. ئەوان دەیانەوێ
ەوەندی خۆیان دەوێت، پرسی كورد بەكەم شتێك چارەسەر بكرێتەوە، ئەوان بەرژ

  .بكرێت
 پێتوایە سوریا ئیدارەی خۆی لەناوچەكانی رۆژئاوای كوردستان بكێشتەوە؟ -
حكومەتی سوریا ئیدارەی خۆی ناكێشتەوە، بۆ بیكات؟ لەگەرمەی شەڕو  •

 .ناخۆشی نەیكرد ئێستا نایكات
 گژ یەكتر بچنەوە؟پێتوایە كورد و سوریا دوای شەڕی داعش بە -
 
من پێموایە حكومەتی سوریا هێرشی كورد ناكات، وەك دەڵێن بەشار ئەسەد    •

بڕیاریداوە شەڕی سەربازیی كورد نەكات. من پێشبینی دەكەم ئەمریكا لەسوریا 
بكشێتەوە، هاوكات هەڕەشەی توركیا دەبێت دواتر، لەوانەیە سوپای سوریا خۆی 

 .ەكان. من وای دەبینم بەراستیكۆبكاتەوە بۆ گەڕانەوە بۆ ناوچ
 بەعسیەكان هاتنە سوریا لەدوای روخانی سەدام؟ -

بەعسیەكان زۆربەیان هاتنە سوریا لەدوای روخانی سەدام، لەوانە ساجیدە  •
وریا سهاتە سوریا. خۆت دەزانی لێدوان لەوبارەیەوە دەدرا. پرۆپاگەندە بڵاوبویەوە كە 

ران ركردووە، بەڵام من پێموایە لەسەر داوای ئێلەژێر گوشاری ئەمریكا بەعسیەكانی دە
  .بووە
 باشە محەمەد یونس لێرە بوو؟ -
 .بەڵێ لێرە بوو، بەڵام خۆت دەزانی خۆ لەجادەو بان نەدەگەڕا، بەڵام لێرە بوو •
 باشە ئەوكاتە جاشەكانی كورد هاتن و ئەوانیش لێرە بوون وانییە؟ -
یەحیا  شێخ جەعفەر، قاسم ئاغا، جاشەكانی كوردیش هاتنە ئێرە، وەك بەڵێ •

جاف زەیدی عومەر ئاغای جەوهەر هەیكی هاتە سوریا، ماڵیان لێرەداناو حكومەت 
بەوانەی نەوت بڕۆن، زیاتر بەوانەی وت كە جموجۆڵی سیاسیان هەبوو. هەزارەها 

 .عیراقیی رویان لەسوریا كردود واتر گەڕانەوە

 :ۆسێعومەر ئ
 

 ملیۆن كورد لەسوریا هەیە  ێس 
  كورد هەیە، تەنها من باسی مافی كورد دەكەم 9لەپەرلەمانی سوریا 

لەچوارچێوەی دیداری شامدا، زنجیرەیەك چاوپێكەوتن و دیداری سیاسی و مێژوویی 
 ئەندامی )بێلایەن(ی كورد لەپەرلەمانی سوریا یوت ۆیخ كەو سازكراوە، عومەر ئۆسێ

دیمەشق، دووەم خولە ئەندامی پەرلەمانە، بەقسەی خۆی نوێنەرایەتی  لەسەر بازنەی
وە، داكۆكی لەمافی كوردی سوریا دەكات و سەرۆكی  2012كورد دەكات لەوەتەی 

 .تئەندام پێكدێ 30لیژنەی ئاشتبونەوەی نیشتیمانییە، تاكە كوردە لەو لیژنەیە كە لە 
ساڵێكە لەشام  40یە، ئاوای قامیشلۆخەڵكی شارۆچكەی درباسیەی رۆژ ئۆسێ

نیشتەجێیە، بەڵام بەقسەی خۆی پەیوەندی لەگەڵ شارۆچكەكەی و كەسوكارەكەی 
لەرۆژئاوای كوردستان نەپچڕاوە. بەردەوام سەردانی زێدی خۆی دەكات. تاكە كوردە 
ئەندامی وەفدی دانوستانكاری رژێمی سوریایە بۆ گفتوگۆكانی جنێڤ. ئێستاش حزبێكی 

شخەری نیشتیمانیی كورد لەسوریا(. لەدیدارێكدا وڵامی چەند هەیە بەناوی )دەستپێ
 ..پرسیارێكی ئێمەی دایەوە

  
 
 ژمارەی كورد لە پەرلەمانی سوریا چەندە ؟ -
ئەندامی هەیە، بەڵام هەیانە بەعسییەو  9بەپێی ئەوەی ئێستا هەیە كورد  •

زبی هەیشە شیوعییە، وەكو )عەمار بەكداش( كوڕی خالد بەكداش كە سكرتێری ح
شیوعی بوو، بەڵام ئەوەی باسی دۆزی كوردو پرسی كورد دەكات، بەداخەوە تەنها 

 .منم لە پەرلەمانی سوریا باسی كورد بكات
 كەوایە كوڕەكەی بەكداش نوێنەرایەتی حزبی شیوعی دەكات نەك كورد؟ -
بێگومان نوێنەرایەتی شیوعییەكان دەكات، ئەو پێیوایە نەتەوەیی نییەو  •

 .هەڵوێستێكی لەبارەی دۆزی كورد نەبووە شیوعییە، هیچ
 ژمارەی كورد لە سوریا چەندە؟ -
راستی سەرژمێری كورد لەسوریا بە ووردی نییە، بەڵام ئەوەی دەخەمڵێنرێت  •

ملیۆن كورد هەیە. ملیۆنێك لە جزیرەو كۆبانیی، ملیۆنێك لە عەفرین و حەلەب،  3
 .ملیۆنێكیش لە دیمەشق و شام

، ڵێین كورد دەبن بە دوو بەشەوە. یەكەمیان كوردانی دیمەشقلەدیمەشق دەتوانین ب
ی واتە ئەو كوردانەی سەدان ساڵە هاتوونەتە دیمەشق و زیاتر لەو كۆچ و كۆچڕەویانە

ساڵێك، یان لەرۆژانی حوكمی سەڵاحەدین  200لەباكوری كوردستانەوە هاتوون پێش 
 نیی و عەفرین هاتوون وهاتوون. دووەمیان ئەو كوردانەی لەناوچەكانی جزیرەو كۆبا

كۆچپێكراون لەچوارچێوەی سیاسەتی شۆڤینی لەلایەن حكومەتە یەك لەدوای یەكەكانی 
سوریا، من پێموایە نەگەیشتۆتە ئاستی سیاسەتی پاكتاوی رەگەزیی و راگوێزانی 

 .. بەزۆر بۆیە من پێموایە
 بۆ پێتوایە رانەگوێزراون؟ -
ۆرو پاكتاوی رەگەزیی نەبووە. ئەگەر نا من پێموایە سیاسەتی راگوێزانی بەز •

انە یەكێك بابەتیانە تەماشا بكات، دەبینین راگوێزان نەبووە، بەڵكو سیاسەتی شۆڤینی
 لەلایەن حكومەتەكانی سوریا لەدژی كورد هەبووە. هێشتا هەندێكی هەر ماوە، بەڵام

 .سیاسەتی پاكتاوی رەگەزیی و بەزۆر كۆچپێكردن نەبووە
ن لە سوریا، ناوچەكانمان لەجزیرەو شوێنەكانی دیكە ئێمە نەتەوەی دووەمی

تێكهەڵكێشێكی زۆر لەنێوان  كوردو عەرەب و سریان و ئاشوریی هەیە. دۆزی كورد 
 لەسوریا لەرووی جوگرافییەوە زۆر ئاڵۆزو تایبەتە، جیاوازییەكی زۆری هەیە لەگەڵ

ی تم لێرە دەبینهەر پارچەیەكی دیكەی كورد لە عیراق یان ئێران یان توركیا. مەبەس
 لەرووی جوگرافییەوە بەیەكەوە بەستنێكی تەواو نییە، دەشێت ناوچەیەك كورد بێت و

ناوچەكەی تەنیشتی زۆرینەی عەرەب بێت، واتە بەیەكەوە گرێدانێك نییە. دەبینی 
ەی لێكگرێدانێك لەنێوان جزیرەو كۆبانیدا نییە، بۆشاییەك هەیە. لەو نێوانەدا ناوچ

 ئەوێ ەك لەنێوان كۆبانیی و عەفریندا هەیە. دەبینین دەسەڵاتدارانیعەرەبی هەیە، هەرو
كانتۆناتیان راگەیاند. بۆیە ناكرێت دۆزی كوردی سوریا بەهیچ پارچەیەكی دیكەی 

 .كورد بچوێنرێت
یەكێك لەهەڵە گەورەكانی كورد لەسوریا، هەستاوین بەرنامەی گروپە 

توركیامان هێناوەو كۆپیمان  كوردستانییەكانی پارچەكانی دیكەی وەكو عیراق و
كردووەو لەسوریا جێبەجێمانكردووە، بەڵام لەوەدا سەركەوتوو نەبوین. بۆنمونە 

ویلایەت  19یان  18لەتوركیا كە زۆربەی دانیشتوانی كوردستانەكەی كوردن، پێموایە 
كوردن زۆربەی دانیشتوانەكانیان كوردن، هەروەك لەعیراقیش دەبینین كوردستانەكەی 

كوردن و كەمینەی توركمان و كلدۆ ئاشور هەن، بەڵام لای ئێمە وەك ئەوان  زۆربەی
نیە و تایبەتمەندی خۆمانمان هەیە، ئەوانیش تایبەتمەندی خۆیان هەیە. ئەوانەی 
تەماشای هەولێر یان دیاربەكر دەكەن و لایەنگریان بۆ ئەو دوو شوێنە هەیە، ئەوا 

ەوەی راستەوخۆی لەسەر ئێمە هەبووە! دەتوانم بڵێم ململانێی نێوانیشیان رەنگدان
راستە ئێمە بەشێكیان لە میللەتی كورد و دابەش بوین بەسەر چوارپارچەی كوردستان، 
بەڵام ئەو ململانێی و بارودۆخەی ئەو دوو شوێنە راستەوخۆ كاریگەری زۆری 
هەبووە لەسەر بەرنامەو سیاسەتی كوردی سوریا. دەتوانم دابەشبونەكە بەمشێوەیە 

 :گروپی جیاواز بكەمەوەو دابەشی بكەم بۆسەر سێكورت 
یەكەم: گروپی گەلانی دیموكرات، ئەوانە تێگەیشتیان بۆ لای رێبەرەكەیان لە پارتی 
كرێكارانی كوردستانە. ئەوانە بانگەشەی فیدرالی جوگرافیی دەكەن، نەك لەسەر بنەمای 

ئەنجومەنی  ن. لەوێنەتەوەیی، بانگەشەی فیدرالیەتی باكوری رۆژهەڵاتی سوریا دەكە
سوریای دیموكرات و خۆ رێبەری لەباكوری رۆژهەڵات دروست بووە. هێزە 
چەكدارەكەیشیان هێزەكانی سوریای دیموكراتە. باس لەفیدرالی جوگرافیی دەكەن 
دوور لە فیدرالیی نەتەوەیی كوردیی. ئەوانە ئەمر واقع هەن و هێزێكن لەسەر زەوی 

هەزار شەڕڤانیان  50چەكداری گەورەن و نزیكەی  كاریگەری خۆیان هەیە و هێزێكی
هەیە، دەتوانین بڵێین نیوەیان عەرەبن، هەروەك سریان و ئاشورو كلدانیشیان تێدایە، 

 ئەمە جگە لە هۆزو عەشیرەتە عەرەبییەكان و هەروەها كورد لەهێزی پاراستنی گەل
(YPG). 

ئەنجومەنی  دووەم: ئەو گروپەن كە لەدەوری شتێك كۆبونەتەوە پێی دەڵێن
گەورەترین حزب لەو چوارچێوەیە پارتی  (ENKS) نیشتیمانی كوردی سوریا

ست دیموكراتە كە سەر بە دامەزراوەی بارزانییەو لەناوەڕاستی پەنجاكانی رابروو درو
 .بووەو ریشەیان دەگەڕێتەوە بۆ سیاسەتی توركیا

 نییە، ئەوانەسێیەم: كۆمەڵێك حزبی بچوك، ئەوانیش هێزێكی جەماوەریی گەورەیان 
بەشێك لە ئۆپۆزسیۆنی سعودیە! جا تەماشا بكە سعودیە دیموكراسی و مافی مرۆڤی 

ە بۆ سوریا دەوێت! ئەمەیە گاڵتەجاریی!! ئەمانە بەكاردەهێنرێن و لەریاز و ئەنقەر
هاوكاری وەردەگرن و هەوڵدەدەن ئەجێندای خۆیان بەسەر ئەو گروپانەدا بسەپێنن و 

 .انلەدانیشتن و كۆبونەوەك
ەم هەندێك حزبی دیكە هەن وەكو هاوپەیمانی نیشتیمانی كورد لە قامیشلۆن. لەگەڵ ئ

 حزبانە دەبینین حزبی دیموكراتی پێشكەوتنخواز كە حزبی كاك حەمید دەروێشە هەیە.
پێموایە ئەو حزبانە لەناو گروپی سێیەم روونترە سیاسەتیان و داوای داننان 

توری سوریادا وەك نەتەوەی دووەم لەسوریا. بەمافەكانی گەلی كورد دەكەن لەدەس
هەروەك داوا دەكەن كورد بەشدار بێت لە حكومەت و پەرلەمان و رێڤەبەری خۆجێیی. 
لەگەڵ ئەوەشدا داوای داننان بەكلتورو زمانی كوردی دەكەن و داوادەكەن 
لەخوێندنگاكانی ناوچەكانی كوری بخوێندرێت. من پێموایە ئێمە وەك )دەستپێشخەری 

ارە شتیمانیی كورد لەسوریا( نوێنەرایەتی ئەو ئاراستەیە دەكەین، سەرباری ئەو گوشنی
زۆریەی لەسەرمانە لەلایەن هەردوو لایەنی كوردی و بەشێك لە رژێمی سوریا. 

ی ئەگەرچی بەشێك لەحزب و لایەنە سیاسییەكانی كورد پێیانوایە ئێمە لایەنگری رژێم
ە بەكرێگیراومان لەقەڵەم دەدەن! بەڵام ئێم سوریا دەكەین یان هەندێجار بەخایین و

چونكە بڕوامان بەو رێبازە تایبەتییەی خۆمان هەیە، پێموایە ئەو  گوێ نادەینێ
 .پێشنیارو پرۆژانەی ئێمە بابەتیی و واقعیین و سودی بۆ كورد هەیە

 
 پێتانوایە رژێمی سوریا بڕوایان بەو پێشنیارو پرۆژانەی ئێوە هەیە؟ -
رمان لەسەرە، بەشێك لەسەركردایەتی حزبی بەعس و بێگومان گوشا •

لێپرسراوانی سوریا زیاتر ، لەگروپی پارتی یەكێتی دیموكرات )پەیەدە( دژایەتیمان 
دەكەن ئەوان لەسەر ئەوە رانەهاتوون كە ئاراستەیەك یان سیاسیەكی كورد پێیان بڵێت 

ەكانی خۆیان بن، كورد تەنها لەناوچ ئێمە هاوبەشین لەم وڵاتە، ئەوان دەیانەوێ
هەمیشە كوردیان تۆمەتبار كردووە بە بەكرێگیراوی ئیسراییل و ئەمریكا. ئێمە 

داكۆكیمان لەكورد كردووە لە كورد لەناوچەكانی كوردو دیمەشق، داكۆكیمان لەكورد 
كردووە لە دیمەشق و لەجنێڤ. باوەڕ بكە لەگەڵ رێزم بۆ ئەوانەی لەئەنەكەسەن، بەڵام 

انەكانی جنێڤ لەپشتی پەردەش لەبەرامبەر دیمستۆراو وەفدی تائێستا لەدانوست
 .نێودەوڵەتیی داكۆكیان لەكورد نەكردووە! من تاكە كوردم كە داكۆكیم كردووە

 چەند كەس لەكورد ئامادەی كۆبونەوەكان دەبن؟ -
بەشێوەیەكی گشتیی دووكەس لەچوارچێوەی وەفدی ئۆپۆزسیۆن،  •

كەس ئامادە دەبن من وەك كورد تاكە  11لەچوارچێوەی وەفدی دەوڵەتی سوریا 
كەسم بەشدارم لەكۆبونەوەكان كە بەسەرۆكایەتی بەشارجەعفەریی دەكرێت. راستیی 

 .ئێمە پێشنیارێكمان نەكردووە ناواقعی بێت بۆ چارەسەری دۆزی كورد لەسوریا
من پێموایە حزبە كوردییەكان بونەتە هۆكاری كۆچكردنی كورد بەشێوەیەكی 

% كوردی سوریا كۆچیان كردووە بۆ كوردستانی عیراق 70% بۆ 60ە بەرفراوان، ل
یان كوردستانی توركیا یان وڵاتانی ئەوروپا. ئەمە دەرەنجامی سیاسەتی چەوت و 

 .خوێندنەوەی ناواقعی بارودۆخ بووە
من لەسەنگەری پارتی كرێكارانی كوردستانەوە هاتووم، من راوێژكاری عەبدولڵا 

نێوان ئەو و دەوڵەتی سوریا بووم. كاتێك لەدیمەشق بوو  ئۆجالان و هەماهەنگكاری
 20من راوێژكاری سیاسی و وەرگێڕی شەخسی ئۆجالان بووم ، بۆماوەی نزیكەی 

ساڵ. هەروەك من لێپرسراوی راگەیاندنی عەرەبی بووم هەموو بڵاوكراوەیەكی 
عەرەبی من سەرپەرشتیم دەكرد. تێگەیشتن و رۆشنبیریی من لەوێوە هاتووە، 

ەرباری ئەوەی كە زەمینەی ژیانی خێزانیم كە لە درباسیە بوین و ئێمە مەیلی س
اوەی مبارزانیمان هەبوو، واتە ئێمە مەیلی پارتیمان هەبوو. كاریگەری هەبوو بەتایبەت 

 .گەنجێتیم و خوێندنم
لەراستیدا حزبی یەكێتی دیموكرات پەیەدە لەڕێی هێزەكانی یەپەگەوە قوربانی 

كردنی داعشداوە، ناویان چۆتە داستانەكانی گەلی كورد و سوریا و زۆریان لەدژایەتی
گەلانی رۆژهەڵات، بەڵام من پێموایە ئەوان و ئەنەكەسە لەخەباتی سیاسیاندا باش 
سودیان لەو قوربانیدانە وەرنەگرتوە. پێویست بوو گرەو لەسەر پرۆژەی ئەمریكا 

دستان. ئەمریكا لەهاوبەشێك نەكەن. ئەمریكا خاوەنی ئەجێندایەك نییە تایبەت بەكور
دەگەرێت لەسەرە زەوی تاوەكو بتوانێت هەندێك جوگرافیا رزگاربكات لەباكوری 
رۆژهەڵاتی سوریا، بەدیاریكراوی لەبەری رۆژهەڵاتی فورات. تاوەكو بتوانن 
لەگفتوگۆكانیان لەبارەی داهاتووی سوریا سودی لێ ببینن بۆ بەرژەوەندی ئەمریكا. 

تێگەیشتوو ئەوە نەزانیت كە ئەمریكا بەهیچ شێوەیەك  مومكین نییە مرۆڤی
دەستبەرداری هاوپەیمانە ستراتیژییەكەی خۆی )توركیا( نابێت. توركیا ئەندامی ناتۆیە 

، دووەم سوپای ناو ناتۆیە، ئەگەر بكەویتە هەڵبژاردن لەنێوان كوردو توركیا، 1951لە 
 .بێگومان توركیا هەڵدەبژێری

 یا، پەیوەندیتان لەگەڵ پەیەدە هەیە؟ئێوە لەپەرلەمانی سور -
من بەحوكمی پەیوەندی رابردووم، جۆرێك لەپەیوەندیم هەیە لەگەڵ بەشێك  •

نییە گرنگی بەپرسی  لەسەركردایەتیان. لەپەرلەمانی سوریا جگە لەمن كوردێكی لێ
 .كورد بدات، بێگومان بەداخەوە

 كاتێك دەچیە قامیشلۆ دەیان بینی؟ -
 .دەیانبینم •
 مەی دەوڵەتی سوریا لەگەڵ خۆت دەبەی یان وەك نێوانگیر دەچیت؟نا -
من رۆڵی نێوانگرم نەبینیوە، ئەوانیش پێویستیان بەنێوانگیر نییە، هەركاتێك  •

 .بێنە دیمەشق و كاربەدەستانی دەوڵەت ببینن بێگومان دەتوانن و دێن بیانەوێ
 نوسینگە یان نوێنەرایەتیان لەدیمەشق هەیە؟ -
ناڕەسمیان هەیە، بێگومان خەڵكیان لە دیمەشق هەیە، دەچنە بنكەی  نوسینگەی •

حمێمین و چاویان بە روسەكان و دەوڵەت دەكەوێت. ئەوان پێویستیان بە نێوانگیر 
 نییە، بەڵام من وەكو كوردی سوریا جار هەیە دەیانبینم ، جا چ لەدیمەشق بێت یان

 .نەسیحەتیان پێشكەش دەكەم لەقامیشلۆ، بارودۆخیان بۆ شیدەكەمەوەو جاریش هەیە
 
تۆ هیچ دەستپێشخەرییەكی دیارت هەبووە بۆ چارەسەری دۆزی كورد  -

 لەسوریا؟

بێگومان لەماوەی قەیرانی سوریا چەندین جار بەتەنیا چاوم بەسەرۆك بەشار  •
كەوتووە. گفتوگۆكانمان لەبارەی چارەسەری دۆزی كورد و گەڕان بەدوای 

ە. هەوڵمداوە وێنەكە وەكوخۆی بۆ ئەو روونبكەمەوە دەریچەیەك بۆ دۆزی كورد بوو
و واقع وەكو خۆی پێشانی بدەم دوور لە دروشمبازیی و موزایەدەكردن، وەك هەندێك 
لەسیاسیەكانی كورد دەیكەن. من هەردەم داوام لەسەرۆك و سەرۆكی حكومەت و 

 .وەزیری دەرەوەی سوریا كردووە كە چارەسەرێك بۆ دۆزی كورد بدۆزرێتەوە
 تێگەیشتنیان هەیە بۆ چارەسەر؟ -
واقعی ئێستای سوریا، بەشێك بێگومان تێگەیشتنیان هەیە لەچوارچێوەی  •

پاراستنی یەكپارچەیی دەوڵەت و خاك و نیشتیمانی سوریا، بەشێوەیەك نزیك 
لەئیدارەی خۆسەری هەروەها داننان لە دەستوردا بە بەماف و دابینكردنی مافی 

د ێك لەخودموختاریی. ئاراستەیەكی دیكە هەیە دژایەتی كوركلتوریی بۆ كورد یان جۆر
 .دەكات و تائێستا نەگۆڕاوە

 كێن ئەوانە؟ -
لەنێو حزبی بەعس هەن، كەسانی دیارن، هەردەم بەچاوی گومانەوە شتەكان  •

 .دەبینن
 ئەوانە زۆرینەن و لەو ئاراستەیە زیاترن كە توندڕەو نین یان میانڕەون؟ -
زۆر مهمە بیڵێم ئەویش سەرۆك بەخۆی تێگەیشتنی هەیە. پێموانییە. ئەوەی  •

بەومانایەی هەمیشە كاتێك كێشەیەك دێتە پێشەوە لەنێوان كورد و حكومەتی سویا، 
هەندێجار گەیشتۆتە ئەوەی مەترسی روبەڕوبونەوەی چەكداریی لەگەڵ هێزەكانی 
سوریای دیموكرات دروست بێت، بەڵام سەرۆك رێگری لێكردووەو چونكە 

اییەكانی روون بووە، ئەویش نابێت بەهیچ شێوەیەك روبەرووبونەوەو پێكدادان رێنم
یان  لەگەڵ كورد ببێت. من داوا لە برایانم كورد دەكەم، من ناڵێم شەڕی ئەمریكا بكەن

گرەو لەسەر  دژایەتی ئەمریكا بكەن، ئەمریكا هێزێكی گەورەو ئەمری واقعە، بەڵام نابێ
 .ەمریكا پرۆژەی نییەپرۆژەی ئەمریكا بكەن چونكە ئ

بەقسەی كورد سوریا هیچ پرۆژەیەكی واقعی نییە تا پشتی پێ ببەسترێت؟  -
كورد لەنێوان سوریاو ئەمریكا بوون، رژێمی سوریا هیچ دەستپێشخەری نەبوو بۆیە 

 كورد چونە پاڵ ئەمریكا؟
ئەو قسەیە بەشێكی راستە، پێویستە وەك كورد دان بەهەڵەكانماندا بنێن، ماف  •

ڕێی گفتوگۆ دێتەدی، بەڵام ماف لەڕێی گفتوگۆو دایەلۆگەوە وەردەگیرێت. لە
ئامادەنەبوونی كورد لەكاتێكدا كە زەمینەی گفتوگۆ هەبوو دەریدەخات كە بڕیاری 

كی ئامادەنەبونەكە هی كورد نەبووە. لەسەرەتای قەیرانەكاندا دەوڵەتی سوریا لەدۆخێ
قامیشلۆ تاوەكو وەفدێكی حزبە لاوازدابوو، سەرۆك بەشار فرۆكەیەكی ناردە 

كەس پێكهاتبوو  5كوردستانییەكان بێنە دیمەشق، تەنانەت حزب هەبوو لە 
كاك  داوەتكرابوو، بەڵام هەموو رەتیانكردەوە، بەوانەش كە پێموانوابوو میانڕەون وەك

حەمید دەروێش كە وەك شێخی سیاسەتوانان ناسراوەو هاوڕێی خۆمە، ئێستا 
 گەیشتنەی ئەوكات. ئێستا سەردانی دیمەشق دەكات و دامودەزگاپاشگەزبۆتەوە لەو تێ

ئەمنیەكان دەبینێت، بەر لەچەند رۆژێك لێرە بوو، ئەوانی دیكەش دێنە دیمەشق 
 .دامودەزگا ئەمنییەكان دەبینن، بەڵام سەرۆك نابینن

ئێمە گرفتمان هەیە لەتێگەیشتن و فكری سیاسی. دەبینین لەپرسی عەفریندا روون 
وركیا هێرش دەكاتە سەر شارەكەو داگیری دەكات، حكومەتی سوریا لەڕێی بوو كە ت

دۆستەكانی داوای لە دەسەڵاتدارانی هەسەدە كرد شارەكە رادەستی دەوڵەتی سوریا 
بكەن و ئاڵای سوریا لەسەر سنور هەڵكرێت. خۆ ئەگەر داوای حوكمی زاتی یان 

ێت چونكە ئەمە پرسێكی فیدرالیش بكریت ئەوا هەر پێویستە ئاڵای سوریا هەڵبكر
 حزب هەیە كەچی ئاڵای سوریا نابینی، 50نیشتیمانییە. ئێستا بڕۆ قامیشلۆ دەبینی 

ی لەكاتێكدا من سەردانی هەولێرو سلێمانیم كرد ئاڵای عیراق هەڵكرابوو كە هەرێمێك
  .فیدراڵە

بۆیە كاتێك روسەكان ئامامۆژگاریی هەڤاڵانیان كرد لەعەفرین تا سوپای سوریا 
هەڵكرێت، ئەوكات ئەو فیتنەیە كۆتایی دەهات  تە شارەكەو ئاڵای سوریا لەوێبچێ



 

 

214 

سوپای توركیاش نەیدەتوانی پەلاماری شارەكە بدات و داگیری بكات. ئێستا عەفرین 
  .داگیركراوە

من پێموایە رۆژهەڵاتی فوراتیش لەژێر هەمان هەڕەشەیە، ئەو هەڕەشەیەی هەبوو 
م ێن پاڵەوانن سەرمان بەرزدەكەنەوە لەشەڕەكان، بەڵاكۆتایی نەهاتووە. ئەوانەی لەو

ئەگەر گفتوگۆ لەگەڵ دەوڵەتی سوریا نەكەن ئەوا توركیا دێتە ناوچەكەو ناوچەكە 
 .بەدرێژایی سنور داگیردەكات

پاشەكشێی  بەپێی ئەزموونی رابردوو توركیا چوبێتە هەر ناوچەیەكی دەرودراوسێ
ب و ، ئەوان پێیان وایە جزیرەو عەفرین و حەلەلێنەكردووە، لەوە زیهنیەتی عوسمانییە

 .موسڵ و كەركوكیش بەشێكن لەپەیمانی میللی و خاكی توركیا
 
باشە رژێمی سوریا پرسی پێدانی ناسنامەی كوردی چارەنەكرد؟ دوای  -

رژێمی سوریا گفتوگۆی لەگەڵ كورد نەكرد تا بارودۆخەكە  2011روداوەكانی 
باشە بۆ رژێمی سوریاو ئەو وڵاتانەی كوردی لێیە وایلێهات كورد بگاتە دێرەزۆر. 

دۆزی كورد لەداواو خواستێكی سەرەتاییەوە كە پێدانی مافی كلتوریی و 
 رۆشنبیرییە چارەناكەن تا ئاڵۆز دەبێت؟

بەرلەهەر شتێك بۆئەوەی بابەتیانە قسە بكەین پێدانی رەگەزنامەی سوریا لە  •
هەزار كەس رەگەزنامەیان  105ەی وە بڕیاری پێ دەرچووەو تائێستا نزیك 2011

ت وەرگرتووە. هەركەسێك رەگەزنامەی نییە دەتوانی سەردانی لایەنی پەیوەندیدار بكا
 .و لەماوەی چەند رۆژێك وەریدەگرێت

بەناوی حكومەتی سوریاوە قسە بكەم، هەڵوێستم لاوازە ئەگەر بەرگری  من نامەوێ
اڵ ئەو كەستانە. دەوڵەتی سوریا لە حكومەتی سوریا بكەم، من دەنگی خۆم دەخەمە پ

ساڵی رابردوو رێوشوێنی شۆڤینی بەرامبەر كورد گرتۆتەبەر، بۆنمونە  50لەماوەی 
پێنەدانی رەگەزنامە، داننەنان بە نەتەوەی كوردو بەكلتوری نەتەوەیی كورد. بەر 
لەچەند رۆژێك وەزیری دەرەوەم بینی، وتم ئەگەر ئێوە كەمێك سازش بكەن ئەوا 

هەزار شەهیدیان  32زەحمەت نابێت، چونكە ئەو هێزە )هەسەدە( زیاتر لە رێككەوتن 

كەمێك  لەناوچەكانی غەیری كوردی واتە رەققەو تەبقەو دێرەزۆر داوە، بۆیە دەبێ
سازش بكەن تا بگەنە چارەسەرێكی مامناوەند. من لەگەڵ ئەو ئاراستەیەم كە 

ەگەرچی هەندێ كرانەوە هەبووە. هەڵوێستی دەوڵەت تائێستا بەرامبەر كورد نەرێنییە، ئ
بۆنمونە ئێمە لەدیمەشق لەهۆتێل و شووێنە گشتییەكان یادی جەژنی نەورۆز 
دەكەینەوە، هەندێك هەیە ئاڵای كوردستانیش بەرزدەكاتەوە! نوێنەرایەتی یەكێتیی 
نیشتیمانیی و پارتی دیموكراتی كوردستان لێرە هەیە. لەو ئاهەنگانە نوێنەری 

تەنانەت لە نەورۆزی رابردوو سەرۆكی وەفدی سوریا بۆ  باڵیۆزخانەكان و
دانیشتنەكانی جنێڤ ئاگرەكەی نەورۆزی لەهۆتێل شیراتۆن كردەوە. من هەركاتێك 
بمەوێت لەمیدیای سوریا دەرەكەوم و بەكوردی قسە دەكەم، بێژەرەكە ناچار دەكەم 

ارد، كە ئەمە بەكوردی قسەبكات! من بەزمانی كوردی لەپەرلەمان سوێندی یاساییم خو
رەنگە ئێوە نەیزانن! بۆیە دەكرێت بڵێن كەمێك كرانەوە هەیە بەڵام لەئاست پێویستدا 

 .نییە
ئێمە داوا لە دەوڵەت دەكەین زەمینەی باش بۆ كورد بڕەخسێنێت و دان بەتەواوی 
مافە نەتەوەییەكانی كورددا بنێت. ئەوە پرسێكی نیشتیمانیی سوریایە، جار ئەگەر 

 هەبێت یان نەبێت. پێموایە دەوڵەت زۆر دواكەوتووە لە چاسەركردنی قەیرانی سیاسی
، پرسی كورد. من هەمیشە دەڵێمەوە ئەگەر وەفدی كورد لەكاتی خۆیدا هاتبانە دیمەشق

واتە لەسەرەتای رووداوەكانی سوریا، ئەوا بارودۆخ زۆر جیاوازتر دەبوو. هەروەك 
و پێموایە هەڵەیەكی ستراتیژیی بو داننان بەمافی گەلی كورد و دەستوریش دەگۆڕدرا.

كە سەركردەكانی كورد یان دەستەبژێری كورد كردیان، بەڵام ئێستا رژێمی سوریا 
 .بەهێزەو هەستدەكات سەركەوتووە

گرفتێكی دیكەی بەردەم كورد ئەوەیە كە یەكگرتوو نین، یەك ئەجێندایان نییە. 
م گروپەكەی دیكە مەبەستم گروپی ئەنەكەسە داوای فیدرالیەتی نەتەوەیی دەكەن، بەڵا

پەیەدە داوای فیدرالیەتی جوگرافیی دەكەن. گروپێكی دیكە داوای مافی نەتەوەیی و 
جۆرێك لەئیدارەی خۆسەری دەكەن. ئێمە خۆمان لەو گروپەدا دەبینینەوە. پێموایە ئێمە 

وەك كورد ئەجێندایەكی هاوبەشمان نییە، ئەگەر یەك دەنگ نەبین و ناوماڵی خۆمان 
 .ەخەینەوە ئەوا بەهێز نابینرێكن
هەندێك دەڵێن كوردانی سوریا نوێنەرایەتی راستەقینەی خۆیان ناكەن،  -

ئەوە پەیەدەیە نزیكە لە پەكەكە، هاوكات ئەنەكەسە نزیكە لە پارتی دیموكراتی 
 وردانی سوریا دەكات؟نوێنەرایەتی ك كوردستان و توركیا، كەوایە كێ

خراپداین، مافی ئێمە لەهەولێر نییە، پێمانخۆشە بەداخەوە ئێمە لەبارودۆخێكی  •
كورد لەعیراق مافی زیاتریان هەبێت، هەروەك حەزدەكەین كورد لەئێران بەمافی 

ی خۆیان بگەن، لەباكوریش بەهەمانشێوە. ئەوەی بۆ ئێمە گرنگە، گرنگیدانە بەنێوماڵ
بۆ دەكات سوریاو كورد. دەبینی من دەچمە لای لێپرسراوی سوریا باسی مامجەلالم 

وەك سەركردەیەكی بێ وێنەی كورد، یان باسی مەلاستەفام بۆ دەكات! بەراستی ئێمە 
او لەپەنای دروشمەكانی ئەوانەوە خۆمان مەلاس داوە، هەوڵدەدەین بەرنامەی ئامادەكر

نین ئێمە واقعی بڕوانین، بزا بێنین! لەكاتێكدا ئەوە بۆ سوریا دەستنادات و نابێت. دەبێ
بەپێی ئەم واقعە مافەكانمان  ریاین، دواتر ئێمە كوردین و دەبێئێمە خەڵكی سو

 .ساڵە لەم دۆخە خراپەداین 50بەدەست بێنین. ئێمە ماوەی 
 باشە با بگەڕێنەوە دیمەشق. كوردانی ئێرە هەست بەجیاكاریی زۆر دەكەن؟ -
كوردانی دیمەشق بەشی زۆریان لەچوارچێوەی دیمەشقی پایتەخت  •

جل و بەرگیان گۆڕاوە، بەتایبەت گەنجان. ئەو گوشارەی  تواونەتەوە، زمان و
رەو لەسەریانە كەمترە لەچاو كوردانی ناوچەكانی دیكە. تەنانەت ئەو كوردانەی لە جزی
ەنگ عەفرینیشەوە هاتونەتە شام، ئاوێتەی ژیانی شام بوون، لەهەمانكاتدا گرفت و ئاست

 ان كۆمەڵەیەكی رۆشنبیریمانهەیە لەدژیان. بۆنمونە سەنتەری رۆشنبیریمان نییە، ی
م نییە. من هەوڵدەدەم بەمزوانە مۆڵەتی چەند كۆمەڵەیەك وەرگرم، تەنانەت هەوڵدەدە

  .مۆڵەتی كاركردنی كەناڵێكی ئاسمانیی یان رادیۆیەكی سەرتاسەری وەرگرم
من لەسەرەتای قەیرانی سوریاو دواتریش سەرۆكم بینیوە، ئەو زۆر كراوە  •

بۆ كردنەوەی سەنتەری رۆشنبیریی و كلتوریی، بەڵام پێموایە بووەو رێنمایی خۆیدا 
بەشێك لەكێشەكە با نەخەینە سەر دەوڵەت، بەڵكو ئێمە وەك دەستەبژێری سیاسی 

كەموكوڕی و كەمتەرخەمیمان هەیە. بۆنمونە ئەگەر قامیشلی ناوتنا قامیشلی، یان 
كێشە. ئێمە دەستمان قامیشلۆ هەردووكی لەبنەڕەتدا توركییە! كەچی هەندێك دەیكەن بە

بەهەندێ دروشمەوە گرتووە كە رەنگە هیچ سودێكی نەبێت یان یەكتر خیانەتبار 
دەكەین. بۆنمونە من بەرۆژی رووناك دەچمە لای سەرۆك وەزیران، یان لێپرسراوێك 
یان دێمە سەر شاشەو بەزمانی كوردی دەدوێم و پێشكەشكارەكەش ناچار دەكەم 

پێموایە ئەوە دەستكەوتە بۆ ئێمە، بەڵام هەندێك  بەكوردی پرسیارم لێبكات، من
پێیانوایە ئەوە نۆكەرییە بۆ رژێم..تد لەكاتێكدا پێویستە قسە بكەین لانیكەم بۆ دواندنی 

 .شەقامی عەرەبیی و گەیاندنی پەیامی خۆمان
دامەزراوەی بارزانیی یان تاڵەبانیی یان ئۆجالان گرنگن. جێی بایەخن بەڵام من چیبكەم 

كورد لەسوریا. گرفتی پەیام و گوتاریی ئیعلامییمان. من لەناو پەكەكە خەباتم  بۆ گەلی
لەشاخەكانی دیاربەكر شەهید بوو، خوشكێكم گەریلای  1995هەبووە، برایەكم لە 

 .پەكەكەبوو لەسوێد لەژێر چارەسەردایە
 پەیوەندی دەوڵەتی سوریا لەگەڵ هەرێمی كوردستان چۆنە؟ هەیە؟ -
هیوادارین ئەو پەیوەندییە زیاتر پێشكەوێت. نایشارمەوە  من پەیوەندی هەیە،  •

رۆڵی گرنگم لەو نێوانەدا بینیوە، بەڵام گرفت هەیە. هەرێم داوا دەكات سوریا 
ان كونسڵخانە لە هەولێر بكاتەوە، ئەوە لەوانەیە ببێت. هاوكات گروپە كوردستانییەك

اتی یی هەیەتی، پارتی دیموكرنوسینگەیان لە دیمەشق هەیە، بۆنمونە یەكێتیی نیشتیمان
كوردستان نوسینگەی هەیە ئێستا داخراوە. حزبێكی دیكەش هەیانە. هیوادارم ئەو 

 .پەیوەندییە گەشە بكات لەخزمەتی بەرژەوەندی خەڵكی سوریا و هەرێمی كوردستان

 :زیاد مەلا
 

 ەوە روویان لەشام كردووەكورد لەسەردەمی سەڵاحەددین 
  یەكەم سەرۆك كۆماری سوریاو وەزیرو كاربەدەستی زۆر هەبوون

 كورد بوون

لەچوارچێوەی دیداری شامدا، زنجیرەیەك چاوپێكەوتن و دیداری سیاسی و مێژوویی  
، سازكراوە، یەكێك لەو كەسایەتییانە زیاد مەلا نوسەرو وەرگێڕی ناسراوی كورد لەشام

 اڵەو زۆر لەسەرخۆ وڵامی پرسیارەكانی ئێمەی دەدایەوە. شارەزاییەكیس 79كە تەمەنی 
 باشی لەسەر مێژووی كورد لەشام هەبوو. بەپێویستمان زانی هەم ئەو بەسەر بكەینەوەو

 .هەمیش شتێك لەبارەی مێژووی كورد لەشام بزانین
 
 مێژووی كورد لەشام لە كەیەوە دەستپێدەكات؟ -
ەوە بۆ سەردەمی سەڵاحەدین ئەیوبیی، یەكەمجار هاتنی كورد بۆ شام دەگەڕێت •

لەگۆڕەپانی شمدین تا شێخ محێدین لە دیمەشق نیشتەجێ بوون. ئەو كۆچكردنەی 
وەستا یان زۆر كز بوو. ئەوكاتە كۆچكردن  12كورد لەناوەڕاستی سەدەی 

بەشێوەیەكی گشتیی بۆ شام بوو، بەڵام دواتر كۆچكردن پێچەوانە بویەوە لەشامەوە 
ەبەر برسێتی و كەمدەرامەتی روویان لە ئیستەمبۆل دەكرد. لەو سەردەمە خەڵك ل

خەڵكانێك هەبوون بەشامیان دەگوت شامی شەریف. كۆچكردنی كورد لە باكوری 
كوردستانەوە بوو بۆ شام بەشێوەیەكی گشتیی، دواتر بەشێك لەكورد لەشامەوە 

 .بەهۆی دۆخی خراپی سیاسی لەشامەوە روویان لەمیسر دەكرد
چكردنی كورد بۆ شام بەشێوەیەكی بەرفراوان جارێكی دیكە لە هەشتاكانی كۆ

( دەستی پێكردەوە. ئەوانەی لەو سەردەمە هاتن لەو ناوچەیەی 19سەدەی نۆزدە )
 ئێستا پێی دەڵێن بازاڕی )ساروجا( كە دەكەوێتە ناوەڕاستی دیمەشق نیشتەجێ بوون.

ێی ە بەرزەكانی دیمەشق كە ئێستا پپاشان هێدی هێدی لەو ناوچانە باریانكرد بۆ شوێن
 .دەڵێن گەڕەكی كوردان لەپاڵ شاخی قاسیوون

تا سەرەتای سەدەی بیستەم كۆچڕەوێكی گەورەی كورد  19لە هەشتاكانی سەدەی 
لەباكوری كوردستانەوە بەرەو شام دەستی پێكرد. ئەوكاتە كۆچكردن زۆر زەحمەت 

ەشق و هەندێكیشیان لەگەڕەكی بوو. هەندێكیان هاتنە دێهاتەكانی دەوروبەری دیم
كوردان لەدیمەشق نیشتەجێ بوون. ئەوانەی هاتن لەو سەردەمە زۆر هەژاربوون. 

بەڵام ئەوانەی خزمەتی دەسەڵاتدارانی عوسمانیان كرد دەوڵەمەند بوون، چونكە 
 .پارەچەیەك زەویان پێدەدان، بەشێكی كەمیشیان خۆیان بە بازرگانیەوە سەرقاڵكرد

 چۆن ژیانیان دەستپێكرد؟ئەوانە هاتن  -
ئەو كوردانەی هاتنە شام بەشێوەیەكی گشتیی پاسەوانیی یان نۆبەدارییان  •

دەكرد. ئەوكاتە كورد ئەگەر ئیشی دەستنەكەوتایە یان كاری نەكردایە ئەوا دزی 
دەكرد، لەوسەردەمە دزی باو بوو لەهەموو ناوچەكە، چونكە پیاوی ئازاو چاونەترس 

سەدەی رابردوو كورد چوونە خوێندنگا لە گەڕەكی كوردان و بوون. لە بیستەكانی 
 .بوونە خوێندەوارو كاریگەرییان لەسەر شام دروستكرد

 جولانەوەی  سیاسی كورد كەی دەستی پێكرد؟ -
لە سییەكانی سەدەی رابردوو جولانەوەی سیاسی لە گەڕەكی كوردان  •

سیاسەت. وەكو دروستبوو، چەند خێزانێكی كورد دروستبوون كە چوونە ناو 
ی تد. دەتوانین بڵێین كورد بەشێوەیەكی گشتیهخانەوادەی قەرەچۆلی، زلفی، ئالوسی..

زۆر  زۆر كۆنەپارێز بوون، بۆیە هەمیشە دەنگیان بە كۆنەپارێزان دەدا. دواتر كوردێكی
 دەنگیان بە شیوعییەكان دەدا، بەشێوەیەك وایلێهات ماوەیەك حزبی شیوعی كاریگەری

كوردەكان پەیداكرد. ئەوانەیشی نەتەوەیی بوون هەم ژمارەیان كەم  زۆری لەگەڕەكە
بوو هەمیش پەرتەوازەبوون، بۆنمونە جەلادەت بەدرخان و كامەران بەدرخان كە 
پیاوی نەتەوەیی زۆر مەزنی كورد بوون لەو سەردەمەدا دروستبوون، دەبینین 

د قەدری جان و جەوا كامەران چەند زمانێكی دەزانی، پیاوی خوێندەوارو زیرەك بوون.
مەلا دەبینین لەو كەسایەتیە چەپ و خوێندەوارانە بوون كە خەڵكی گەڕەكە 

وو كوردییەكان بوون، بەڵام دەبینین جەلادەت بەدرخان پیاوێكی تێگەیشتوو رۆشنبیر ب
لەمەڵگایەكی دواكەوتوو. تەنانەت نوكتەیەك هەیە لەسەر ململانێ و شەڕی نێوان 

ان یان نەخوێندەوارن. دەڵێن جارێكیان شەڕ دروست دەبێت رۆشنبیران و كۆنەپارێز
ا؟ لەنێوان هەردوولا، كۆنەپارێزەكان رێگە لە دكتۆر دەگرن دەڵێن خوێندەواری یان ن

 !!دەڵێت ماقوڵە دكتۆر خوێندەوار بێت

دەبینین حوسێن ئیبێش كەسایەتییەكی زۆر دیاری كورد بوو لەشام، راوچییەكی 
اوە ودەكرد تەنانەت لەهەموو سوریا ناوبانگی هەبوو. ئەو پیزۆر ناوداربوو، پڵنگی را

زەوی و زارێكی زۆری بەخشییە جەلادەت بەدرخان، پیاوێكی دەستكراوەبوو. یان 
 كۆچی دواییكرد، هەموو دیمەشق بۆی هاتنە شەقام، 1953دەبینین كاتێك جەلادەت لە 

بەدرخان  من بیرمە قەدری جان قەسیدەیەكی زۆر كاریگەری لەسەر جەلادەت
 .خوێندەوە

قەدری جان چەپ بوو، لەناو كورددا چەپ زۆر كەم بوون، جەلادەت بەدرخانیش 
لەژێر كاریگەری شیوعییەكاندا بوو.  هەروەك خانەوادەی ناسراوی دیكە هەبوو، 

كی بۆنمونە خانەوادەی ماچۆ كە خانەوادەیەكی زۆر كۆنەپارێز بوون. جەلادەتیش پیاوێ
م لەكەشێكی زۆر دواكەوتوو. ئەو پیاوە كاریگەر بوو زۆر خوێندەواربوو، بەڵا

 ساڵ بەهۆی شیوعییەكانەوە گیرا. لەبەندیخانە پێیان وتبو 3بەشیوعیەكان و دواتر 
جنێو بە بەخالد بەكداش سكرتێری حزبی شیوعی بدە ئازادت دەكەین، بەڵام ئەو 

 .رەتیكردبۆوە
 ێستا چۆن بوو؟ئەی بزوتنەوی رۆشنبیریی كورد لەسەدەی رابردوو تائ -
لە چلەكانی سەدەی رابردوو هێزی كۆنەپارێز لەناو كورد زۆر بەهێز بوو،  •

ون كۆنەپارێزەكان عومەر ئاغا شمدین رێبەرایەتی دەكردن، ئەوانەی بەرامبەریشیان بو
 .لاوازبوون و لەبارنەبوون

 لەو سەردەمەدا گۆڤاری هاوارو رۆناهی لەلایەن جەلادەت و كامەران بەدرخانەوە 
دەردەكران. جەلادەت ئامادەی دەكردو كامەرانیش دەیبرد لەلوبنان چاپیدەكرد. كامەران 
پیاوێكی زۆر خوێندەوارو زۆر زیرەك بوو، خوێندەوارییەكەی لە جەلادەتی برای 
كەمتر نەبوو، ئەو بوو پەیمانگا یان ئەنیستوتی كوردی لەپاریس دروستكرد. كامەران 

مێژووی رۆشنگەری كورد لەسەردەمی خۆیدا. رۆڵێكی زۆر كاریگەری هەبووە لە
كامەران قاموسێكی كوردی دروستكردبوو زۆر گرنگ بوو رەوشەن خان بردیەوە 
هەولێر نازانم چی بەسەرهات. دوای كۆچی دوایی جەلادەت بەدرخان، ئیدی 

ساڵان  12بزوتنەوەی رۆشنبیری كورد لەسوریا زۆر لاوازبوو، من ئەوكاتە تەمەنم 
  .بوو

كۆچی جەلادەت دەبینین ئۆسمان سەبری دەركەوت كە بۆخۆی قاموسێكی لەدوای 
زۆر دەوڵەمەندی زمانی كوردی بوو، هەروەك نورەدین زازا كە دەرچووی 

  .سویسرابوو، د. عیسمەت شەریف وانلی و زۆری دیكە دەركەوتن
بزوتنەوەی سیاسی كورد لە پەنجاكانی سەدەی رابردوو لەشام دەستی  -

 پێكرد، چۆن بوو؟
نەوەیەكی نوێی سیاسەتوانی كورد لەشام  1960بۆ  1950لەنێوان  •

كەسایەتیان هەڵبژارد  دانیشتوانی گەڕەكی كوردان سێ 1954دروستبوون، لە ساڵی 
ئەوانیش خالید بەكداش لەحزبی شیوعی و عەلی بۆزۆ لەپارتی گەل و نورەدین ئیبیش 

هێز دوو بزوتنەوەی نەتەوەیی بەكە پیاوێكی نیشتیمانیی بوو. لەپەنجاكانی سەدەی رابر
 بوو، بزوتنەوەی كورد لە گەڕەكی كوردان لەژێر كاریگەری بزوتنەوەی كوردی  عیراق

 بانییبوو، هەروەك لەژێر كاریگەری ململانێی ناو بزوتنەوەی كورد دا بوو لەنێوان تاڵە
و بارزانیی! گروپی بارزانی بەهێزتربوون، بەڵام گروپی تاڵەبانیی رۆشنبیرو 

 .وكراوەبوونچا
بەشێوەیەكی گشتیی دەتوانین بڵێین لە پەنجاكانی سەدەی رابردوو كورد دژی 
شیوعییەكان بوون، بەوپێیەی حزبی شیوعی دژی دۆزی كوردە، بەڵام ئێستا زیاتر 

 .زترەلەگەڕەكە كوردییەكان دەڵێین لایەنگرانی پەكەكە زۆرترن، یان بڵێین پەكەكە بەهێ
رد لەدوای دروستبونی پەكەكە رۆڵی چییان بزوتنەوەی سیاسی نوێی كو -

 هەبوو؟
بەشێوەیەكی گشتیی كورد لە گەڕەكە كوردەكان بەرەو بزوتنەوە  •

نەتەوەییەكانی كورد بوون، رۆڵی پەكەكە ناكرێت نادیدە بگیرێت. دەبینین هەستی 
نەتەوەیی بەشێوەیەكی بەرچاو گەشەی كردووە. گەنج هەبووە زمانی كوردی هیچ 

چی خۆی بەكورد دەزانێت، یان دەبینین بەشێوەیەكی گشتی گوێ لە نەزانیوە كە
تەلفزیۆن و میدیای كوردیی رادەگرن و گوێ لە رۆناهی رادەگرن تا بزانن هەواڵ چی 

هەیە. راگەیاندنی كوردیی رۆڵی خۆی هەبووە، وایلێهاتووە شت لەبارەی كورد 
بە كوردەوە هەیە،  دەخوێننەوەو ئەو پرس و بابەتانە سەرنج دەدەن كە پەیوەندی

هەروەك كتێبەكانی ئۆجەلان كاریگەری هەبووە، یان بەشێوەیەكی دیكە بڵێن جۆرێك لە 
 .كاردانەوە هەبووە بەرامبەر ئەو كارانەی دژی كورد كراون یان دەكرێن

ساڵی رابردوو بزوتنەوەیەكی بەهێز  20زۆر گرنگە باسی ئەوە بكەم كە لەماوەی 
ێت. ژی ئاین، پەكەكە رۆڵێكی كاریگەر لەوبارەیەوە دەگێڕهەیە لەگەڕەكە كوردییەكان د

رۆڵێكی گرنگیان گێڕا لەدورخستنەوی گەنجان لەمزگەوت. من بۆخۆم شیوعی بووم لە 
 .ئیدی لەوە بەدواوە بەتەواوی دەستبەرداری حزبایەتی بووم 1986تاوەكو  1963

 
 ئەی تێكەڵاوی كۆمەڵایەتی كورد لە شام چۆن بوو، ئێستا چۆنە؟ -
سەرەتای هاتنی كورد بۆ شام گرفتی تێكەڵاوبونی كۆمەڵایەتیی و  •

خۆگونجاندن هەبوو، بۆنمونە كوردەكان كەمتر ژن و ژنخوازییان لەگەڵ عەرەب 
دەكرد، یان لەگەڕەكی كوردان نەدەچوونە دەرەوە، ئێستاش خەڵك هەیە لەهەموو 

  .بینیوەو شوێنی دیكەی نە ژیانی لەگەڕەكەكەی خۆی نەچۆتە دەرێ
 ناوەی كوردی زیاتر نەبووە؟ -
بێگومان كورد لەژێر كاریگەری كەلتورو بارودۆخی گشتیی شام بوو، ناوەكان  •

 20گۆڕانی دیكەش، بەڵام  بوون بەعەرەبی یان جلوبەرگ گۆڕانی بەسەرداهات، هەندێ
ی ساڵێك دەبێت گەڕانەوەیەكی خێرا هەیە بۆ كلتوری كوردەواریی. بۆنمونە ناوی كورد

نەت زیاتربووە لەجاران وەكو ناوی سیار، شیار، هێڤی، هێڤڕۆن، رۆك، رۆ..تد تەنازۆر 
ەی هەندێ كەس ناو لەمنداڵەكانی دەنێت نازانێت ناوەكە مانای چییە! تەنها لەبەرئەو

 .ناوەكە كوردییە بۆیە لەمنداڵەكانی دەنێت
 ئەی خوێندن بەزمانی كوردی؟ -
بەزمانی خۆیان بخوێنن، ئەوان  لەسوریا تەنها ئەرمەنەكان بۆیان هەیە •

 خوێندنی خۆیانیان هەیە. كوردیش لەو ناوچانەی كە كوردستانی سوریایە لەوێ
 .خوێندنی كوردی ئێستا هەیە

 بۆنەو جەژنە نەتەوەییەكان، كورد لەشام چۆن یادەكان دەكەنەوە؟ -
كورد هەمیشە یادی خۆی كردۆتەوە، بۆنمونە جاران لەشام كوردان رۆژی  •

ز جوانترین جلی خۆیان و خۆشترین خواردنی خۆیان ئامادە دەكرد دەچوونە نەورۆ
كۆدەبوونەوە بۆ یادی نەورۆز، ئەوكاتە هەر شیر باشترین  مەساكن بەرزەو لەوێ

خواردن بووە، چونكە هەژار بوون و خواردنی دیكە كەم بووە، یان چونەتە باخچەو 
 .بۆ خواردن بێستانەكانی ئەو ناوچانە میوەو سەوزەیان هێناوە

م ساڵ ئەو بۆنەیە هەر هەبوو، بەڵا 70ساڵان بوو بەرلە  9من بیرمە كاتێك تەمەنم 
ساڵێكە گروپ و حزبە سیاسییەكانی كورد بۆنەی نەورۆز رێكدەخەن، هەر  30ماوەی 

ەی حزبەو بەپێی خواستی خۆی. ئینجا حزبی بارزانیی یان نزیك بارزانی بێت یان ئەوان
 .دەبینین حزبەكەی حەمید دەروێشنزیك لە پەكەكەن یان 

 ئەی جلی كوردی ماوە؟ -
بەمدواییە بەرگدرووی كوردم بیستوە، دەڵێن یەكێك هەیە بەناوی شڤان جلی  •

ژێر كوردی دەدورێت، پێموایە چەند ساڵێكە گرنگی پێدەدرێت. بێگومان هەموو ئەمانە لە
داری بارودۆخی كاریگەری میدیای كوردی كە رۆژانە خەڵك تەماشای دەكات و ئاگا

  .كوردستانە بەگشتیی
بەدڵنیاییەوە دەستڕەنگین و كەسایەتی ناسراوی زۆر هەن لەشام كوردن،  -

 وایە؟
بێگومان، بۆنمونە یەكەم سەرۆكی دەوڵەت محەمەد عەلی عابد كورد بووە،  •

هەروەك عەلی بۆزۆ كەسایەتییەكی، شوكری قوەتلی كە سەرۆك كۆمار بووە، 
كات كە باشترین زمانزان و رۆمانوسە كە بەزمانی عەرەبی هەروەها سەلیم بەرە

نوسیویەتی، تەلحەت حەمدی، عادل قەرەچۆلی، عەدنان قەرەچۆلی، عەبدورەحمان ئال 
رەش، جەلال حەمزە ..تد دەیان و سەدان كەسایەتی سیاسی و هونەریی و 

  .دەستڕەنگین و نوسەرو رۆژنامەنوسانی سوریا كورد بوون و كوردن
 
 



 

 

226 

 
 
 
 
 
 
 
 
 
 
 
 
 
 
 

 :ەيخەلیل مەشهەدی
 
 دەبوو پرسی كورد زۆر زووتر چارەكرابا 
 ستەدەب انوویتا ب كوردەبدرابا ب ەزنامەگەبوو زووتر ر ستیوێپ •
 تێنێمەن ەوەارانەین

لەچوارچێوەی )دیداری شام(دا زنجیرەیەك چاوپێكەوتن و دیداری سیاسی و مێژوویی 
ردایەتی حزبی بەعسی سوریا و پارێزگاری سازكراوە، خەلیل مەشهەدیە ئەندامی سەرك

پێشووی لازقییە لەچاوپێكەوتنێكیدا باس لەگرفتی لێسەندنەوەی رەگەزنامە لەكوردو  
چارەسەركردنی پرسی كورد لەسوریا دەكات. ئەو پێیوایە سوریا بەرگەی ئەو 

  .پیلانگێڕییەی گرت و هەموو ئەو خاكانەش دەگێڕێتەوە كە توركیا داگیری كردوون
 
هەوڵێك هەیە بۆ گێڕانەوەی سوریا بۆ ناو كۆمەڵەی وڵاتانی عەرەبیی،  -

 سوریا ئامادەیە بگەڕێتەوە؟
پێموایە دەرچوونی سوریا لەكۆمەڵەی وڵاتانی عەرەبی بڕیاری وڵاتانی  •

عەرەبیی نەبوو، هیچ بیانویەك بۆ دورخستنەوەی سوریا لەكۆمەڵەی وڵاتانی عەرەبی 
دەرەوەی ئیرادەو ویستی خۆیان و لەسەر خواستی نەبوو، بەڵكو چەند وڵاتێك لە

ی وڵاتانی زلهێز ئەو بڕیارەیاندا. ئەوەی بەسەر سوریایان جێبەجێكرد بەسەر وڵاتان
دیكەش جێبەجێ دەبوو وەكو میسرو تونس و لیبیا، بەڵام نەیانكرد چونكە ئەوەی 

 .بەسەر سوریایان جێبەجێكرد خواستی وڵاتانی زلهێز بوو
 ردان هەبوو؟كەوایە دەستوە -
گومانی تێدانییە. بەڵگەش بۆ قسەكەم پێداگریی هەریەكە لەسعودیەو قەتەر  •

لەسەر ئەو پرسە، لەكاتێكدا وڵاتانی دیكەی عەرەبی دژی ئەو بڕیارەی كۆمەڵەی 
وڵاتانی عەرەبی بوون، چونكە پێویستە بڕیارێكی ئاوهای كۆمەڵەی وڵاتانی عەرەبی 

 .نسیپە جێبەجێنەكرابەكۆی دەنگ بدرێت، كەچی ئەو پرە
بڵێم زۆر گرنگ  راستە سوریا دەركرا، بەڵام بەراستی كاریگەری نەبوو، من نامەوێ
سوریا لاوازو  نییە بۆ سوریا، بەڵام من پێموایە كۆمەڵەی وڵاتانی عەرەبی بێ

 .كەموكوڕی هەیە
 باشە بۆ سعودیەو قەتەر ئاوها پێداگریان كرد؟ -
رابەری پیلانگێڕانی عەرەبی بریتین لە لەبەرئەوەی سەری مارەكە واتە  •

سعودیەو قەتەر، دواتر توركیاش هاتە ئەو نێوانەو ئەویش كەوتە پیلانگێڕان لە سوریا. 

رەنگە من پرسیار بكەم بڵێم باشە بەرژەوەندی ئەو وڵاتانە چییە مەبەستم قەتەرو 
 .سعودیە توركیا لەدەركردنی سوریا لە كۆمەڵەی وڵاتانی عەرەبی

 ندی ئەو وڵاتانە چییە لەوەدا؟بەرژەوە -
لەو وڵاتانەی عەرەبی بەوانەی  یەكەم لەرووی ستراتیژییەوە كێ •

پێشكەوتنخوازن یان كۆنەپارێزن دژ ئەو سیستمە عەرەبییەن؟ ئێستا وڵاتانی وەكو 
میسرو جەزائیرو لیبیا هەڵوێستی پێشكەوتنخوازیان هەیە بەراورد بەو وڵاتانەی 

یشتنی تایبەتی هەیە بۆ پرسەجیاوازەكان، هەر لەپرسی كۆنەپارێزن. سوریا تێگە
 فەلەستینەوە بگرە تا دەگاتە ئازادكردنی تاكی عەرەبی، هەروەك تێگەیشتن بۆ پرسە
 جیاوازەكانی وەكو كۆمەڵایەتیی و ئابوریی و سیاسی. ئەمانە بێگومان رەنگدانەوەو

 .لێكەوتەی هەیە
تایبەت بەخۆی هەیە كە هەموو  من پێموایە لەبەرئەوەی دەوڵەتی سوریا پرۆژەی

 پەیوەندیان ئەو هێزانە تێدەپەڕێنێ كە لەناوچەكە هەن، یان ئەو وڵاتانە چۆن دەیانەوێ
ی لەگەڵ ئیسراییل ئاسایی بكەنەوە، یان چۆن پیلان بگێڕن ئیدی هەر لە ناكۆكییەكان

ان یكات كەنداوەوە بگرە تاوەكو پرسەكانی دیكە وەكو ئەو كارانەی قەتەر لە لیبیا دەی
ئەو كارانەی لەسوریا كردونی. ئەمانە هەمووی راستی پیلانگێڕی لەسەر سوریا 

و دوای بزوتنەوەی راستكردنەوە و تا  1963دەسەلمێنن. بەبەڵگەی ئەوەی لە ساڵی 
دەگاتە یەكگرتنی نێوان سوریا و میسر دەبینین هەمیشە پیلانگێڕیی نێودەوڵەتی و 

 !عەرەبی لەسەر سوریا هەبووە
ی كودەتایانەی لەسوریا بووە هەر لەو كودەتایەی حوسنی زەعیم تا دەگاتە شكلئەو 

وە حەناوی ..تد بەدەستی دەرەكی وەك ئەمریكاو ئینگلیز و لەڕێگەی وڵاتانی عەرەبییە
ە، بووە. بەكورتی لەوەتەی سەربەخۆییەوە تائێستا پیلانگێڕیی لەدژی سوریا نەوەستاو

سوریا كاتێك یەكیان گرت، ئەمە سەرباری ئەمەش بەبەڵگەی جیابونەوەی میسرو 
ە بونی هۆكاری بابەتی بۆ جیابونەوەكە..تد حزبی بەعس تێگەیشتنی روونی بۆ ئەو پرس

هەبوو. دەبینین دوای جیابونەوە دەركەوت ئەوەی لەپشت ئەو جیابونەوەیە بوو 
 .سعودیەو توركیا بوون

 باشە بۆ توركیا پیلانگێڕی لەدژی سوریا دەكات؟ -
یا خەونی گەڕانەوەی هەیە بۆ ناوچەكە، بۆنمونە تائێستا پێیانوایە حەلەب تورك •

 .بەشێكە لەخاكی توركیا، یان موسڵ و كەركوك بەشێكە لەخاكی توركیا
پێشنیار یان جۆرێك لەكرانەوە هەیە بەڕووی سوریا، باشە دەوڵەتی سوریا  -

 هیچ ئەجێندایەكی هەیە بۆ مامەڵەكردن لەگەڵ ئەو پێشنیارانە؟
 لەدوایین وتاریدا سەرۆك وتی ئێمە ئاوڕ لەدواوە نادەینەوە تا بزانین كێ •

ی نەیارمانە، واتە كەس تا سەر نەیارمان نییە. ئەوەی بەردەوام بێت لەنەیارییكردن
باجی  باجی نەیاریی گەلی سوریا بدات، دەبێ سوریا ئەوا بیەوێت یان نا دەبێ

ی ەهۆی ئەو پیلانگێڕییە زیانیان  بەخەڵكئازاردانی مێژویی گەلی سوریا بدات، كە ب
 .سوریا گەیاند

دەرچوونی سوریا لەو بارودۆخەی ئێستا تەنها سەركەوتنی سەربازیی نییە كە 
بێگومان سەردەكەوێت، بەڵكو سەركەوتنە بەسەر تیرۆرو بەسەر ئەو هێزانەی لەگەڵ 

 بۆ ناوچەكە. تیرۆرستان هاوكاربوون. پێموایە ئەو سەركەوتنەی سوریا دەبێتە نمونە
لەو سەركەوتنەدا سەرۆك بەشار ئەسەد رۆڵی هەرە سەرەكی بینی، ئەگەرچی 
بارودۆخێكی ناهەموار لەناوخۆی سوریادا هەبوو كە هەبوو جیابویەوەو هەبوو چووە 

  .پاڵ هێزی دیكە، بەڵام سەرۆك توانی بەرگە بگرێت و سەرەنجام سەركەوت
عەرەب نەیاربوون لەگەڵ سعودیەو  بۆ ئەو بەرەیەی لەناو كۆمەڵەی وڵاتانی -

 قەتەر نەیانتوانی هەوڵی ئەو دوو وڵاتە دژی سوریا بوەستێنن؟
لەرووی پرۆتۆكۆلیەوە بڕیارێكی ئەوها پێویستی بەكۆدەنگی وڵاتانی عەرەبی  •

هەیە، نەك كۆدەنگی نەبوو بەڵكو دەبینین عیراق و لوبنان و میسرو جەزائیر 
وون تا سوریا لە كۆمەڵەی وڵاتانی عەرەب بچێتە بەشێوەیەك لەشێوەكان لەگەڵ نەب

 دەرەوە، بەڵام سەرەنجام چۆن دەنگ درا ئەوە دیارە چۆن بوو. واتە بەپێی پەیرەوی
ناوخۆی رێكخراوی كۆمەڵەی وڵاتانی عەرەبی كارنەكرا. لەكاتێكدا پێشتر بۆ كێشەی 

 .هاوشێوە كۆدەنگی پێویست بووە

ن بڵێن ەڵەی وڵاتانی عەرەبی دەتوانیوڵات لەكۆم لەبیریشمان نەچێت هەندێ
بەتەواوی دەستەمۆ كراون و بڕیار لای خۆیان نیە، وەكو مەغریب و سوان و ئوردن، 
یان هەندێ لەوڵاتانی كەنداو. ئەوانە ئیرادەیان لەدەست خۆیاندا نییە. فەرمان 

 .لەئەمریكاوە دێت و كەس ناتوانێ بەری لیبگرێت
ەڵەی وڵاتانی عەرەبی هەندێ رێكاری رۆتینی پرسی گەڕانەوەی سوریا بۆ ناو كۆم
یە بیگێڕنەوە. سوریا دەگەڕێتەوە بەڵام پەلەی ن پێویستەو دەتوانین بڵێن بەناچاری دەبێ

لەگەڕانەوەو مەرجی كەسیش قەبوڵ ناكات. بونمان لەكۆمەڵەی وڵاتانی عەرەبی 
ۆ ن، خازانج دەكەپشتیوانییە بۆ ئەو رێكخراوە. ئەگەر بگەڕێتەوە ئەوا وڵاتانی عەرەبی ق

 ئەگەر نەگەڕێتەوە ئەوا سوریا زیانی لێناكەوێت بەتایبەت سوریا وڵاتێكی بەهێزەو
ئەوەی لەو ماوەیە كردویەتی و بەرگریی كردووە، هیچ كام لەو وڵاتانە ناتوانن و 

 ..بەرگەی ناگرن
 بەهاوكاریی روسیا بێگومان؟ -
باسی بكەم یان گوناهێك بێگومان بەهاوكاری روسیا، ئەوە عەیب نییە ئەگەر  •

خەكە نییە. باشە ئەگەر پرسیار بكەین بۆ روسیا لەلیبیا نەهاتە پێش و دەستی لەبارودۆ
 وەرنەدا، لەكاتێكدا چەكی لیبیا روسی بوو، سیستمی سوپاكەی بەهەمان شێوە؟

 بەبۆچونی تۆ بۆچی؟ -
ە چونكە ناتوانێت بچێتە وڵاتێك و هاوكاری وڵاتێك شكستخواردوو بكات! ك •

 هاتە سوریا 2015ناتوانێت بەرگە بگرێت و روبەرووی نەیارانی ببێتەوە. روسیا لە 
ئەوەی  ساڵ بوو بەرگریی دەكردو روبەرووی نەیاران دەبویەوە بێ 4واتە سوریا 

ن هاوكاریی لەهیچ وڵاتێكەوە پێبگات. ئەمە جگە لەوەی رێككەوتنی ستراتیژیی لەنێوا
 .هاوبەش ئەوەش مافی سوریایەو هیچ كێشە نییە سوریاو روسیا هەیە بۆ پارێزگاریی

سەبارەت بەگێڕانەوەی ئەو خاكە داگیركراوانەی سوریا لەلایەن توركیاوە،  -
 پێتوایە سوریا توانای هەبێت؟

توركیا دەیەوێت بەشە ماڵی هەبێت لەسوریا، بەوپێیەی سوریا وەك میرات یان  •
رۆژئاواو ئەمریكاو توركیاو  غەنیمە دابەشدەكرێت، سەرەتا هەریەكە لە وڵاتانی

سعودیە..تد پێیانوابوو دەتوانن بەشێك لەو كێكەیان بەركەوێت گوایە لەسوریا 
دەستدەكەوێت، یان قازانجێك لەسوریا دەكەن، بەڵام دواتر دەركەوت سوریا ئەوە نییە 
كە ئەوان چاوەڕێیان دەكردو سوریا سەركەوت لەو دۆخەی هاتەپێشەوە، ئەوەی 

 .ی ئەو وڵاتانە بوو بەكەمترین زیانمایەوە دەرچون
 باشە زەمینە هەیە بۆ دەركردنی هێزەكانی توركیا؟ -
بێگومان دەتوانرێت ئەو هێزانە دەربكرێن، هەروەك چۆن لەناوچەكانی حەلەب  •

 و دەوروبەری دەركران، مەسەلەكە تەنها كاتەو هیچیتر، سوریا رێنادات هیچ هێزێكی
ە هەر بیانوێك بێت. بیرمان نەچێت دەوڵەتی سوریا لبیانی لەسەر خاكەكەی بمێنێت بە

 2011%ی ئەو خاكە داگیركراوانەی كۆنترۆڵكردۆتەوە كە لەدوای روداوەكانی 80
تد  هاتە پێش و سوریا روبەرووی داگیركاریی بویەوە. توركیاو فەرەنساو بەریتانیاو..

نامان هەبێت دەزگای موخابەراتی هەموو دونیا لەسەر خاكی سوریا بوو، كاتێك توا
ە سەرباری ئەو هەموو پیلانگێڕییە سەربكەوین، كەوایە هەموو ئەو خاكە داگیركراوان

 .كۆنتڕۆڵ دەكەینەوە
باشە بۆ دەوڵەتی سوریا دەستپێشخەری چارەسەری دۆزی كورد لەسوریا  -

 ناكات، بەرلەوەی ئاڵۆز ببێت، تا لانیكەم بەڕە لەبن پێی نەیارانی دەربكات؟
دەستی پێكردووە كە  1963وریا ئاڵۆزە، لەوكاتەوە لە پرسی كورد لەس •

 هەزار كەس لەهاوڵاتیان یان برایانی كوردمان 100سەرژمێری كرا. ئەوكاتە نزیكەی 
بێبەش بوون لەرەگەزنامەی سوریا، لەكاتێكدا ئەوە مافی خۆیان بوو وەك هەر 

 .هاوڵاتییەك رەگەزنامەیان هەبێت
 كەوایە هەڵەیەكی گەورەبوو؟ -
گومان هەڵەبوو. چۆن دەكرێت من رەگەزنامەم هەبێت تۆ نەتبێت! لەكاتێكدا بێ •

بەیەكەوە بژین. ئەوانە مافی رەگەزنامەیان هەیەو دەبوو زۆر زووتر ئەو كێشەیە 
تا  ێچارەسەركرابا، چونكە ئەوكاتە بیانوو یان بەڕەكە لەژێر پێی نەیاران دەهاتە دەر

ەی دڵنیابیت كە دەوڵەتی سوریا دژی كورد كێشەی كورد بەكارنەهێنن، بەڵام بۆ ئەو
 .نەبووە، ئەوەیە كە ئۆجالان لێرە بوو خەباتی دەكرد

 بەڵام ئۆجالان خەڵكی سوریا نەبوو تا ئەوە بكەیتە بیانوو؟ -
دەزانم، بەڵام ئەوەم بۆیە هێنایەوە تا بڵێم دەوڵەتی سوریا دژی كورد  بەڵێ •

 نییە چ لەعیراق بێت یان لەتوركیا یاننییە. یان بڵێین دەوڵەتی سوریا دژی كورد 
من ئەوكاتە بڕیاردەری كۆنگرە بووم،  2005لەسوریا. لەكۆنگرەی حزبی بەعس ساڵی 

كۆنگرە بڕیاریدا مافی رەگەزنامە بۆهەموو ئەوكەسانە بگێڕدرێتەوە كە بەهۆی 
 1965لێیان سەندرابویەوە. من پێموایە ئەگەر ئەو كێشەیە ساڵی  1963بڕیارەكەی 

 .چارەكرابا ئێستا زۆر باشتر بوو، كێشەكان كەڵەكە نەدەبوون 1970یان 
 باشە بۆر ژێمی سوریا وەك پێویست ئەو بڕیارەی جێبەجێنەكرد؟ -
ئەگەر جێبەجێنەكرابێت وەك پێویست ئەوا پەیوەندی بەهەیمەنەو  •

 اوچەكۆنترۆڵكردنی هەندێ ناوچەوە بوو كە نەتوانراوە مامەڵە رۆتینیەكە بكرێت، یان ن
 .كورد نشینەكانی سوریا كەوتنە ژێر بارودۆخێكی تایبەت

بۆ دەوڵەتی سوریا هەوڵی نەدا بەرلەوەی دۆسیەی كورد لەسوریا ئاڵۆز بێت  -
 خۆی چارەسەری بكات و كورد بكات لایەنگری خۆی نەك نەیار؟

لەبەرئەوەی دەوڵەت لەبارودۆخێكی خراپدا بوو، زۆر سەرقاڵ بوو بەو شەڕو  •
بەرووی ببۆوە، وەك دەوترێت ئەگەر تۆ ناوماڵت زۆر شپرزە بێت ئاڵۆزییەی رو

 .لەوانەیە نەپرژێیە سەر هەندێ بارودۆخ
بەچاوێكی  بۆ ئەوەی كورد هەست بەبونی خۆی بكات، خۆ لانیكەم دەبێ -

 یەكسان تەماشا بكرێت، نەك جیاوازیی بكرێت لەگەڵ نەتەوەو پێكهاتەی دیكە ؟
  .ئەوە گومانی تێدا نییە •
ئەگەر دەوڵەت زوو دۆزی كوردی چارەكردبا ئێستا دۆخەكە بەمشێوەیەی  -

 ئێستا نەدەبوو، ئێستا تا دێرزۆر بەدەست كوردەوەیە؟
رەققەو دێرەزۆر گرفتێك نییە لەنێوان دەوڵەت و كورد، ئەوەی ئێستا  •

لەوناوچانە دەگوزەرێت ئەوە نییە كە كورد دەیەوێت، بەڵكو ئەوەیە كە ئەمریكا 
ئەمریكاییەكان دەیانگوت ئێمە تەیارەو موشەك و چەكمان هەیە، بەڵام لەسەر دەیەوێت. 

زەوی چەكدارو شەڕكەرمان نییە، یان كەسمان نییە شەڕەكەمان بۆ بكات، باشترین 
 .هێز لەسەر زەوی كورد بوو ئەو كارەی بۆ ئەمریكا كرد

ا باشە بۆ وڵاتانی كوردستانیان داگیركردووە، یان كوردستانیان بەسەرد -
دابەشكراوە، دۆزی كورد چارەناكەن تا ئاڵۆز دەبێت و گرفتی گەورە بەدوایخۆیدا 

 دێنێت؟
ئەوە هەڵەیەكی گەورەیە كە چارەی ناكەن؟ ئینجا چ لەعیراق بێت یان لەئێران  •

ی و توركیا. پێموایە ئەگەر لەسوریا رەگەزنامە بدرابا بەكوردان ئەوا شەقامی كورد
ەو بیانوەمان لەبار دەبرد كە رەنگە لەلایەن هێزی وەك ئێستا نەدەبوو، بەڵكو ئ

 .دەرەكییەوە بەكاردەهێنرێت
ئەگەر لەمن دەپرسی كورد سەربەخۆیی دەوێت ئەوا من پێموایە نایەوێت، چونكە 
هەڵكەوتەی جوگرافیاكەی ئاوایە زەحمەتە بتوانێت بەسەربەخۆیی بژێیت و بەردەوام 

چونكە تێكهەلكێشێكی جوگرافیی ئاڵۆز  بێت، هەروەك دەبینین لەسوریا ئاسان نییە،
هەیە. بۆنمونە دەبینین لەحەلەب كورد هەیە، بەڵام كەوتۆتە ناوچەیەك دابڕاوە، 

 .لەشویێنەكانی دیكەش بەهەمان شێوە ئەو گرفتە هەیە

